
სიტყვა 
დიდ ილიაზე 

ილია ჭავჭავაძის იუბილე წელს პირველად ტარდება დამოუკი- 

დებელ საქართველოში. და ამან არ შეიძლება.არ შეარხიოს მისი 

უკვდავი სული. 
დამოუკიდებელი საქართველო – ეს იყო მისი უმაღლესი .ოც- 

ნება და იდეალი. პეტერბურგის უნივერსიტეტის კურსდამთავრე- 

ბული, ოცდაოთხი წლის ჭაბუკი საქართველოს საზღვრებთან წარ- 

მოსთქვამს მაგიურ სიტყვებს: „ჩვენი თავი ჩვენადვე უნდა გეეყუდ- 

ნესო". მთელი თავისი სიცოცხლე იბრძოდა დამოუკიდებელი სა- 

ქართველოსათვის და ბოლოს ამ გზაზე დაეცა მოწამებრივი სიკ- 

ვდილით. მისი გრანდიოზული მოღვაწეობა მოულოდნელად შეწყ- 

ვიტა წიწამურთან მუხანათურად გასროლილმა ტყვიამ. 

დიდმა ილიამ მომავალ თაობას ანდერძად დაუტოვა დამოუკი- 

დებელი საქართველოსათვის ბრძოლა და ასრულდა კიდეც ეს 

სანუკვარი ოცნება აგერ ახლა ჩვენს თვალწინ, ილიას სამშობლო- 

ში დამოუკიდებელი საქართველოს დროშა ფრიალებს! 

ამ დიდი ისტორიული აქტის ლიდერები და გმირები ელოდები- 

ან თავიანთ ჟამთააღმწერელს. 

თვისტომის ხელით დაეცა დიდი მოძღვარი. მაგრამ ამ სიკვდი- 

ლით მან დაწერა კიდევ ერთი ამაღლებული პოემა. ხოლო მისი 

შავი ვატერლოო – წიწამური საქართველოს ისტორიაში შევიდა 

როგორც ერთერთი მეტად ტრაგიკული ფურცელი, რომელსაც 

თვალს უსწორებს კრწანისი და თებერვალი. 

ილიას განგმირვის შემდეგ ეროვნულ მოძრაობას საძირკველი 

გამოეცალა დიდხანს. ჭეშმარიტად გენიოსური იყო მისი ინტუი- 

ციური განჭვრეტანი. მისი გულის ძგერა გრძნობდა ანტიქრისტეს 

მოსვლის სიმპტომებს, ხედავდა გოლგოთის გზას, რომელიც მის 

ერს უნდა გაევლო. 

ილია ჭავჭავაძე ქვეყანას მოევლინა როგორც მესსია. ის ტიტა- 

ნური ძალით შემოიჭრა მიძინებულ საქართველოში და საკუთარი 

მხრებით ასწია დიდ სიმაღლეზე. ილია ჭავჭავაძე ეს იყო ღვთის 

საჩუქარი ერისათვის. ის იყო ზევსის თავიდან გამოსული გენია. 

სწორედ ასეთი ძლიერი პიროვნებანი ქმნიან ეპოქებს, ქმნიან ის- 
ტორიას, ქმნიან ხალხის კეთილდღეობას. 

პოეტური შემოქმედება მისთვის იყო ღვთაებრივი ძალის გა- 

მოცხადება, მას სწამდა, რომ დიდის ღმერთის საკურთხევლის 

ცეცხლის მატარებელი იყო და, მართლაც, მას ერთს ჰქონდა იმის 

უფლება, რომ ელაპარაკა ღმერთთან ერის სახელით. „ღმერთთან 

მისთვის ვლაპარაკობ, რომ წარვუძღვე წინა ერსა“.(„პოეტი"). 

იშვიათად ყოლია ერს მწერალი, რომელსაც ესოდენ დიდი 

როლი შეესრულებინოს მის ცხოვრებაში. მთელი ნახევარი საუკუ- 

ნის მანძილზე მას ხელთეპჰყრა ქართლის ბედის ყველა კლიტენი. ეს 

იყო უნივერსალური პიროენება: პოეტი და ბელეტრისტი, ისტორი- 

კოსი და ლინგვისტი, იურისტი და ეკონომისტი, ფინანსტისტი და 

ჟურნალისტი, თეატრალური მოღვაწე და ფოლკლორისტი... ილია 

ჭავჭავაძე მოგვაგონებს რენესანსის ეპოქის ადამიანს, სწორედ 
ისეთს ნახევარღმერთებს რომ ეძახდნენ ძველი ბერძნები. 

მომნუსხველი იყო მისი პიროვნული ზეგავლენაც. ბიოგრაფებს 
არც ის გამორჩენიათ, თუ როგორ გაირინდებოდა საკრებულო 

დარბაზი, როცა მობრძანდებოდა დიდი ილია თავისი განთქმული 

სიდარბაისლით. მუდამ ელეგანტური, შავ ფრაკში გამოწყობილი, 
ოქროს პენსნეთი, შლიაპით ხელში. 

ყველას მზერა მიპყრობილი იყო იმ სავარძლისაკენ, სადაც ის 

იჯდა მზვერავი ლომის პოზაში. მის სახეში იყო რაღაც ტიტანუ- 
რი. რაღაც ისეთი, მიქელანჯელოს ღვთაებრივი ხელით ნაქანდა- 
კევ მოსეს რომ ადგა შარავანდედად. 

ილია ქავჭავაძემ შექმნა საკუთარი რელიგია ერის სამსახუ- 
რისა და ამის მაგალითს თავად აძლევდა ხალხს. მას ერთს 

უყვარდა საქართველო ყველას მაგივრად, ის იბრძოდა ყველას 

მაგივრად, მას სტკიოდა ყველას მაგივრად. მისი ეპოქალური 
ლოზუნგი კლასთა ჰარმონიისა, მთლიანი საქართველოს იდეისა, 

ეს იყო წინაპირობა რუსეთის ვერაგული პოლიტიკის წინააღმდეგ 
ეფექტიანი ბრძოლისა. 

ილიას ესთეტიკის, მისი ფილოსოფიური კონცეფციის ამოსა- 

ვალ წერტილს წარმოადგენს ლიტერატურისა და ხელოვნების არ- 
სის გარკვევა. მას არ მოუცია ტრაქტატი არისტოტელესა და 

ბუალოს მსგავსად, მაგრამ თავის წერილებში გვიჩვენა, რომ ლი- 
ტერატურა მთავარი მონაწილეა ეპოქალური განახლებისა. მოგვე- 

ცა მისი ძირითად მიმართულებათა კლასიფიკაცია. ჩეენი ლიტე- 
რატურა ევროპისაკენ მიახედა, მან შენიშნა და, დაინახა ზოგად- 

საკაცობრიო ხასიათი რუსთაველის, ბარათაშვილის. ვაჟა-ფშაველას 
შემოქმედებაში. 

მშობლიური ენის განვითარებაში ილია ჭაეჭავაძეს ისეთიეე 
როლის შესრულება მოსუდა როგორც პჰპერდერსა დ» გოეტეს, 
პუშკინსა და გოგოლს. ილია იყო ქართული ენის დიდი რეფორ- 

მატორი და კანონმდებელი. ქართული ენის განვითარება წავიდა 
ილიას გზით, და ეს მაშინ, როცა ქუხდა ცოცხალი ხმა მსოფლიო 

მეცნიერის, ლინგვისტიკისა და ფილოლოგიის გიგანტის ნიკო მა- 

რისა, ვინც ქართული ფილოლოგიის კვლევის საქმე მსოფლიო 
მეცნიერების სიმაღლეზე აიყვანა. 

ბაირონი „დანტეს წინასწარმეტყველებაში“ დიდ ფლორენცი- 

ელს წარმოათქმევინებს: ჩემი სიკვდილის შემდეგ ჩემი სული ჩემს 

ენაში გადავა და იქ იცოცხლებსო. ასევე ილიას უკვდავი სული, 
ცოცხლობს და მარად იცოცხლებს ქართულ ენაში, იცოცხლებს 

თავისი სალხის გულში. 
ილია ქავჭავაძე საქართველოს მოევლინა როგორც ისტორიის 

სჯულმდებელი. დიდი მეცნიერი ივანე ჯავახიშვილი აღნიშნავს, 

რომ ამ დიდ მოღვაწეს, „საქართველოს ისტორიოგრაფიაშიაც 
ისეთი ღვაწლი ჰქონია, რომლის დავიწყების უფლება არცერთ 
ქართველს არა აქვს“. 

ილია ჭავჭავაძემ უკვდავი იდეები უანდერძა თავის ხალხს: 

„ისტორია ის ტაძარია, სადაც უწირავს სულს ერისას და საცა 
აღუმართავს თავის დიდებულ კაცთა „უწმინდესი ხატნი... ერის 

დაცემა და გათახსირება მაშინ იწყება, როცა ის თავის ისტორიას 

ოვიწყებს...“ 
ილია ჭავჭავაძემ დიდი პოლემიკური სიმახვილით და ურყევი 

მეცნიერული არგუმენტებით შეძლო გაებათილებინა თავისი ქვეყ- 
ნის ისტორიის გაყალბებისა და ეროვნული ნიჰილიზმის არაერთი 
ცდა და გვიჩვენა ერის ისტორიის თვითმყოფადობა და მასშტაბუ- 

რობა. 
“ერს თავისი სახელოვანი წინაპრები უნდა ახსოვდეს და ჯე- 

როვნად უნდა აფასებდეს... მათი მაგალითებით ისტორია წერთნის. 
ერსა", –– გვასწავლის დიდი მოძღვარი, და ამ გამოჩენილ წინა- 
პართაგან დავით აღმაშენებელია ყველაზე სათაყვანებელი მისთ- 
ვის. მის კალამს ეკუთვნის ბრწყინვალე ისტორიულ- ფილოსოფიური



ესსე –– „დავით აღმაშენებელი“. სადაც მთელი თავისი სიდიადით 
წარმოსდგება ეს დიდი მეფე-სარდალი, წარმოსდგება მისი უებრო 
სამხედრო გენია და სახელმწიფოებრივი მოღვაწეობა. 

მსოფლიოს სამხედრო-ისტორიულ ლიტერატურაში ბრწყინავს 
მრმზენის „ცეზარი“, ლუი მადლენის „ნაპოლეონი“ და მრავალი 

სხვა. ილია ჭავჭავაძის „დავით აღმაშენებელი“ ქართველ ადამი- 
ანს მუდამ მოაგონებს საქართველოს ისტორიის ღირსშესანიშნავ 
ეპოქას და მის გმირს, დიდებულ მეფე-სარდალს. დიდმა ილიამ 
მასში თავისი დიდი ოცნებაც ჩააქსოვა, თავისი სულის ნაწილიც 
ჩადო. 

რა ოცნებაა ეს? –– ეს არის დავით აღმაშენებლის უძლეველი 
ხმლით შემოხაზული დიდი საქართველო ნიკოფსიიდან დარუბან- 

დამდე. 
ილია ჭავჭავაძე ახალი ეტაპის შემქმნელია საქართველოს ის- 

ტორიოგრაფიაში და დგას იმ „ღგთაებრივი ნიჭით აღბეჭდილ“ 
ისტორიკოსთა გვერდით, რომლებმაც საქართველოს ისტორია იმ 
დროის მსოფლიო ისტორიოგრაფიის დონეს გაუტოლეს: გიორგი: 
მთაწმინდელი, დავით აღმაშენებლის ისტორიკოსი, თამარ მეფის 
ისტორიკოსები, ჟამთააღმწერელი, ვახუშტი ბატონიშვილი, ივანე 
“ჯავახიშვილი... 

ილია ჭავჭავაძეს დაშვენდებოდა პერიკლესა და მედიჩების ელიტა 

და წილად ხვდა ეცხოვრა გონებაჩლუნგ საზოგადოების წრეში. 
ბედმა არგუნა ეცხოერა მათ შორის, ვისაც მაზულისათვის ბრძო- 
ლა ვერ გაერჩია სასამართლოში შეტანილი საკუთარ მამულზე 
საჩივრისაგან. მან შექმნა მძაფრი სატირა და გამოხატა იგი 
ცრემლნარევი გროტესკით. დაგვიხატა მთელი გალერეა პერსონა- 
ჟებისა, რომელთა სხვადასხვა ნიღაბიც სინამდვილიდან არის ალე- 

ბული, ეს არის მკვდარი სულების კრებული: „ყველა უნჯი, ყველა 
მუნჯი. ყოვლისმთმენი ვით ჯორცხენიი“. 

XXX 
შემდეგ ის იყო საქართველოზე კაენის სულმა გადაიარა. ახ- 

ლოვდება საუკუნის დანაშაული. სულ.რაღაც დღეებია დარჩენი- 
ლი. 

_ ბოლო წლები ილია ქავქჭავაძის ცხოვრებისა იყო მეტად მღელ- 
ვარე და დაძაბული..ერთმანეთს მიეწყო შემზარავ ამბავთა გალა, 

· რომელსაც ეწერა გამხდარიყო პროლოგი წიწამურისა.



გამოვიდა ხიგხი –- „თავადი ილია ჭაექავაძე და მისი მოლვა- 

წეობა“. იგი სავსეა ღვარძლითა და ცილისწამებით. წიგნი ანონი- 
მურია, მტგრამ ყველამ იცოდა თუ ვინ იყო მისი ავტორი. ილიას 
მიმართ აშკარად მტრული, ნიპილისტური პოზიცია ეკავა „კვალ- 
სა“ და „მოგზაურს“. „კვალი“ ამ დროს ფაქტობრივად ნოე ჟორ- 
დანიას ხელში იყო. ხოლო „მოგზაურს“ რედაქტორობდა ფ.მასარაძე, 
აქ იბეჭდებოდა ყალბი, ცილისმწამებლური წერილები, რომელთა 

მიზანი იყო დაემცირებინა და მიწასთან გაესწორებინა ილია 
ჭავჭავაძის დამსახურება ერის წინაშე. ილია მისთვის ჩვეული 
პოლემისტური სიმახვილით აცამტვერებს მათ, და აცხადებს , რომ 

პოლიტიკური ბრძოლის იარაღად მათ აქციეს ცილისწამება და 
ამით შებღალეს პრესის მაღალი მისია. 

„მოგზაურისა, და „კვალის“ ხვანჯებს ანგრევს მასალები „სა- 

გურამოელი გლეხები ილია ქავქჭავაძეზე“, რომელიც დაიბეჭდა 
ჟურნალ „ლიტერატურის მატიანე”-ში 1940 წ. M 1-2. რედაქტორ- 

გამომცემელი გიორგი ლეონიძე. განუზომელად დიდია გ.ლეონიძის 

დამსახურება დიდი ილიას ცხოვრებისა და მოღვაწეობის მეცნი- 
ურულად შესწავლის საქმეში. გარდა იმისა, რომ მისი პოეზია 

სავსეა ილიას სათაყვანებელი სახელით, მან სხვამხრივაც დიდი 

ამაგი დასდო მის უკედავ სახელს. 
გიორგი ლონიძემ ლიტერატურული მუზეუმის (დამაარსებელი 

და ხელმძღვანელი თვითონ იყო) თანამშრომლები მიავლინა საგუ- 

რამოში, ყვარელში, დუშეთში ილიაზე მოგონებების ჩასაწერად. 
ისინი ნახულობდნენ იმ პირთ, ვინც ახლოს იცნობდა ილიას, 
ვისაც მასთან უმუშავნია სახლში, მამულში, ცხვარში, ვენასში... 

კითხულობ ამ მასალებს და შენ წინ ცოცხლდება დიდი სულის 
პიროენება, აქ ჩანს მისი ბუნების, მისი ხასიათის მრავალი საინ- 
ტერესო მხარე. „ღვთის ადაზიანი იყო ილია... გულში ია ამოსდი- 

ოდა ჩვენს ბატონს... ილია მალამო იყო ჩვენთვის... ილიას ყოველ 
ჩამოსელაზე სასახლის თავზე აფრიალდებოდა ცისფერზოლიანი 

აბრეშუმის ბაირალი. დაიწყებოდა ხალხის მისვლა. ყველას ყუ- 

რადღლებით მოგვისმენდა. დაგვარიგებდა, დაგვეხმარებოდა. ყველა 

კმაყოფილი იყო... ჩვენი ბატონის სიკვდილი ყველას ისე ეწყინა, 
რომ ბღავილით ტიროდნენ... იქ რომ ვყოფილიყავ, მის მაგივრად 

მოვიკლავდი თავს...“ ასე ამბობდნენ საგურამოელი გლეხები.



XXX 
დიდია და შემაძრწუნებელი ეს ღმერთკაცი სიკვდილშიაც. მოკ- 

ვდა ისე, როგორც იცხოვრა – სიყვარულით. „რას ჩადიხართ, მე 

ილია ვარ". ეს. იყო მისი უკანასკნელი სიტყვა, რომელიც გილეწავს 
გულის ფიცარს და ძელებამდე გატანს. 

შვიდი ტყვია გავარდა, ექვსი აცდა. ერთმა შიგ გულში გაუა- 
რა. და იგი დევს შავ ხავერდზე, ძევს საგურამოში, ილიას სახლ- 
მუზეუმში, რომელიც საზეიმო ვითარებაში გაიხსნა გიორგი ლეო- 

ნიძის თაოსნობით და ხელმძღვანელობით 195! წლის 27 მაისს.„უგუ- 
ნურებმა გესროლეს ტყვია და საქართველოს მოარტყეს გულში",- 
ასე გამოხატა გიორგი ლეონიძემ ეს, დიდი ეროვნული ტრაგედია. 

„ილიას მკვლელებს რომ შეეძლოთ საქართველოსაც მოკლავდ- 
ნენ“ –– გმინავდა ვაჟა-ფშაველა. „ფურთხის ღირსი ხარ შენ, 
საქართველოვ“ –- ასე ეუბნებოდა მკვლელებს დიდი აკაკი. 

ლიტერატურის ისტორიამ იცის სხვა ტრაგიკული მომენტები; 
ბაირონის გმირული რეიდი ელადაში, პუშკინის დუელი ჩორნაია 
რეჩკაზე, ტოლსტოის გაქცევა იასნაია ჰოლიანადან... 

ეს საყოველთაო ეროვნული ტკივილი შეიძლება გამოითქვას 
თვით ილიას სიტყვებით, რომელიც მან წარმოსთქვა დიმიტრი 
ყიფიანის დაკრძალვაზე: „როცა ამისთანა კაცი სამუდამოდ მი- 
დის, თითქოს ჩემი და თქვენი წილხვედრილი სინათლე მზისა თან 
მიაქვსო. თითქოს ვგრძნობთ, რომ ამისთანა კაცთან ერთად ბედ- 
ნიერებასაც ვკარგავთ“. 

XXX 
ერის მოღალატეთა ვერაგული ხვანჯები ვერაფერს აკლებს 

ილიას დიდ ავტორიტეტს, მის დიდ სახელს. მას რუსეთის იმპერი- 
ის სახელმწიფო საბჭოს წევრად ირჩევენ (1906), პეტერბურგიდან 
დაბრუნების შემდეგ გამუდმებით საგურამოშია. 

„ივერია“ ხომ ადრე სხვას ჩააბარა, ბანკსაც თავი დაანება, 

უკანასკნელი ანდერძიც დაწერილია ილია ნინამძღვარიშვილის 
სახელზე. 

ბინდისფერია საგურამო. უძილო ღამეები. ავისმომასწავებელი 
სიზმრები და ცუდი წინათგრძნობანი აფორიაქებენ მის სულს. 

დაბნელდა სული, გარშემოც ბნელა, 
სიცივე მკვიდრობს ეხლა ჩემს გულში. 

აღარ მაქვს საზრდო სულისთვის მე 
არც სიძულვილში, არც სიყვარულში...



ასეთია მისი სულიერი განწყობილება, ეს არის გმინვა ზევსისა. 
თავის კაბინეტში გადაშლილი ჰქონდა „ეკლესიასტე“ და ტოლს- 

ტოის დღიურები ჟენევაში გამოცემული და აქ არალეგალურად 
შემოტანილი. ალბათ უნდოდა საკუთარი სევდისათვის ემკურნა- 
ლა იმ პესიმიზმით ამ წიგნებში რომ არის მოცემული. 

XXX 

წიწამური იწვევს შორეულ ასოციაციებს გოლგოთისა და ჯვარ- 
ცმისა. კაიაფას მიერ წაქეზებულმა ბრბომ ავაზაკი ბარაბა არჩია. 
ქრისტე გასწირა, ხალხს შეესია შეძახილით: „ჯვარს აცე, ეგე“. 
ახლა ცნობილია ის, რომ ამაში არ უძევს წილი არც პალესტინის 
ელიტას და არც რომის ცენტრს. არც ახალ აღთქმაშია მოცემუ- 
ლი ასეთი რამ. აღსანიშნავია ის, რომ რომის პაპი პავლე მეექვსე 
ჩაბრძანდა ისრაელში 1964 წელს და ებრაელებს მოუხსნა საუკუ- 
ნო ბრალდება ქრისტეს ჯვარცმისა. 

ილიას მკვლელი – ეს იყო ბნელი, უმადური და ბოროტი 
ბრბო, რომელიც ბერბიქჭაშვილებისაგან შედგებოდა. თუ ღმერთი 
არ არის – ყველაფერი დასაშვებია. ეს ამოქმედებდათ მკვლე- 
ლებსა. და მათ წამქეზებლებს, ასევე იძახიან დოსტოევსკის მამის- 
მკვლელები. ქართველის გულში შურისძიების ცეცხლი გიზგიზებ- 
და და არ ცხრებოდა. ამის გამოვლინება იყო აგერ ახლა ერთი 
საფლავის აფეთქება მთაწმინდაზე (1987 წ.). უცებ გაქრა საფლა- 
ვი ილიას ფერხთით... მიეცა მშვიდი ძილის საშუალება ერიზ 
მამას. 

შემდეგ ის იყო დაიწყო საფლაეებისა და ქანდაკებების ნგრევა. 
ქუჩებისა და ქალაქებისათვის სახელების გადარქმევა. 

დანტემ ჯოჯოხეთის მეცხრე ჯურღმულში იუდას გვერდით 
მოათავსა ცეზარის მკვლელი. ქართველმა ხალხმა შეაჩვენა ილიას 

მკვლელები უკუნითი უკუნისამდე. 
ისევე როგორც ბრუტოსის ზეაღმართულ მარჯვენას, რომელ- 

საც ეჭირა სამყაროს უდიდესი მხედარმთავრის სისხლით შეღები- 
ლი დაშნა, შეძრწუნებული რომაელები შესძახოდნენ: შენ ღვთის- 
წორი კეისარი კი არ მოგიკლავს, შენ მისი ლანდი მოკალიო, ისე 
თავზარდაცემული საქართველო იძახის: „მოკლეს ილია, მაგრამ 
ვერ მოკლეს, ვერა!.. მეორე კახო, .უკვდავების შვილო, ივერიის 
ტანჯულო ძევ, შენ შემოგძახის მთელი ერი – არ მომკვდარა, 
მხოლოდ სძინავსო... მოგკალით, დიდო მოძღვარო, გულის აღმაშ- 
ფოთებელი საშინელი სიკვდილით ჩვენდა საუკუნო შესარცხვე- 
ნად...“



დიდი ილია აცხადებდა: „კაცს ორი სახელი უნდა ჰქონდესო. 

ერთი აქ დასარჩენი და მეორე თან წასაყოლიო?. და ეს ისე 
არავის შეუსრულებია როგორც თავად მას. აქ დატოვა წარუ- 
ხოცელი დიდებით მოსილი სახელი ერის უებრო ლიდერისა, ხო- 
ლო თან წაიყოლა სახელი წმინდანისა დიდების გვირგვინით შემ– 
კობილი. “ 

ასე გგონია, ზენაარული ძალა კარნახობდა დიდ კონსტანტინე 
გამსახურდიას როცა წერდა: „სამმა დიდმა მამულიშვილმა კი- 
დევრ ერთხელ დაამშვენა ჩვენი საქართველო. ილია ჭავჭავაძეს, 
ექვთიმე თაყაიშვილს და ივანე ჯავახიშვილს ძველ ეპოქებში რომ 
ეცხოვრათ, მათ უეჭველად წმინდანებად შერაცხდა ჩვენი ხალხი 
და ჩვენი „ტაძრების ძვირფას ფრესკებს მიემატებოდა სამი სათაყ- 
ვანებელი ხატება". 

ახდა დიდოსტატის კონსტანტინეს სიტყვები. 

სრულიად საქართველოს მართლმადიდებელი ეკლესიის წმინ- 
და სინოდმა ილია ჭავჭავაძე წმინდანად შერაცხა (1987 წ). 

XXX 

დღეს, როცა ესოდენ რთულად, ესოდენ ტრაგიკულად დგას 
დღის წესრიგში ბედი ქართლისა, რას გვეუბნება, რას გვეტყვის 
საქართველოს ჯვარისმტვირთველი? 

მან ერთმა იცის, თუ რა სტკივა დღეს საქართველოს, მან 
ერთმა იცის, თუ რა წამლით ეწამლება მას. საქართველოს გარ- 
შემო უვლის მისი თანამდევი უკვდავი სული. მთაწმინდიდან გად- 
მოდგება მისი გაუქრობელი, წმინდა აჩრდილი შეხვეული შუბლით 
და ღვთისმშობელს ავედრებს თავისი სამშობლოს გადარჩე- 
ნას.თითქოს, საგანგებოდ ამ დღისათვის დაეწეროს: 

დედავ ღვთისაო?! ეს ქვეყანა შენი ხვედრია, 

შენს მეოხებას ნუ მოაკლებ ამ ტანჯულს ხალზსა... 
მოჰმადლე ქართველს ქართვლის ნდობა და სიყვარული 
და აღუდგიჩე მშვენიერი ესე მამული. 

(1997 წ.) 

 



  

  

ილია ჭავჭავაძის 
ეკისტოლარული 

მემკვიდრეობიდან 

ილია ქაევჭავაძის კოლოსალურ ლიტერატურულ მემკვიდრეო- 

ბაში განსაკუთრებული ადგილი უჭირავს მის პირად წერილებს. 

დიდი მწერლების, გამოჩენილი ადამიანების პირადი წერილები ეს 

ხომ ლიტერატურის ოქროს ფონდია. 

ეპისტოლარულ ჟანრს დიდი პოპულარობა ჰქონდა ჯერ კიდევ 

ანტიკურ ხანაში, ხოლო შემდეგ ეს ტრადიცია გრძელდებოდა 

რენესანსის ეპოქაშიც. 

მეთვრამეტე-მეცხრამეტე საუკუნე ხომ ცნობილია მაღალი ეპის- 

ტოლარული კულტურით. რად ღირს თუნდაც დიდი გოეტეს ათას 

შვიდასი წერილი მარტო შარლოტა ფონშტაინისადმი, ან ფლობე- 

რის მიმოწერა. 

ხშირად ზღვარი წაშლილია პირად წერილებსა და მხატვრულ 

ნაწარმოებს შორის. ლიტერატურათმცოდნეობაში მტკიცედ არის 

დამკვიდრებული ცნებები-ეპისტოლარული პუბლიცისტიკა, ეპის- 

ტოლარული პროზა. 

რიჩარდსონის „პამელა“, რუსოს „ახალი ელოიზა", გოეტეს 

„ვერტერი“, პუშკინის „რომან ეპისმახ“. რამდენს დასთენებია მათ 

კითხვაში. რამდენი ცრემლი დაღვრილა მათ ფურცლებზე. ეპის- 

ტოლარულ რომანებსა და პირად წერილებს შორის არც ისე 

დიდი ზღვარია და ისინი თითქოს შეუმჩნევლად გადადიან ერთი- 

მეორეში. 

ასევე საოცარი ბუნებრიობითა და უშუალობით გადადის ილია 

ჭავჭავაძის პირადი წერილები ეპიკურ თხრობაში, კითხულობ ამ 

წერილებს და ხედავ, თუ როგორ იშლება ზღვარი ჟანრებს შორის 

და რწმუნდები იმაში, რომ ეს არის ვრცელი რომანი მისი გენია– 

ლური ავტორის ცხოვრებაზე, რომელიც იწერებოდა მთელი სი- 

ცოცხლის მანძილზე და მოულოდნელად შეწყვიტა წიწამურთან 

მუხანათურად გასროლილმა ტყვიამ. 

ეს წერილები წარმოადგენს დიდი ილიას ცხოვრების რომანს, 

წარმოადგენს მის აღსარებას, მის დღიურს. იგი სავსეა მღელვა- 

რებითა და ტკივილებით, სავსეა იმედებით და ოცნებით, სავსეა 

ყოველივე იმით, რასაც ქვია მაძიებელი სულის ტრაგედია... 

ეს წერილები ძვირფასი დოკუმენტია ამ ბუმბერაზი ადამიანის 

პიროვნული ხასიათის გასაცნობად..ამ წერილებს შევყავართ მისი 
სულის ყველაზე იდუმალ სიღრმეებში. აქ ჩანს მისი სული, ჩანს 

მისი სახე და ხასიათი. და არსად ისე არ შეიძლება მისი გაცნობა 

როგორც ამ წერილებში. 

განსაკუთრებულის ინტერესით იკითხება ის წერილები, რომე- 

ლიც გაგზავნილია ოჯახის წევრებისადმი, უახლოესი ნათესავები- 

სადმი, ყველაზე ახლობელი მეგობრებისადმი. კითხულობ ამ წერი- 

ლებს და შენთვისაც ძვირფასი ხდებიან ყველა ისინი, ვისაც ასე 

სიყვარულით ელაპარაკება დიდი ილია. ვისთანაც დაკავშირებუ- 

ლია გულის ყველაზე სათუთი სიმებით. 

აქ მრავალი საალერსო სიტყვაა მოსიყვარულე და კეთილი 

ადამიანის გულიდან ამოსული. 

კითხულობ ამ წერილებს და გესმის მისი გენიალური ავტორის 

მეტყველების ინტონაცია, სმენას ესალბუნება მისი სტილი, მისი 
კილო, მისი მანერა. 

აქ ისმის დიდი ილიას ნამდვილი, ცოცხალი სმა. 

ილიას პირადი წერილები ორგანული ნაწილია მისი შემოქმე- 

დების, მისი მოღვაწეობისა. ის კერძოცაა და ამავე დროს ეპოქის 

მნიშვნელოვანი დოკუმენტიცაა. აქ ჩანს მთელი ეპოქა თავისი 

მღელვარე საზოგადოებრივ-პოლიტიკური და ლიტერატურული 
ცხოვრებით, აქ ჩანს ამ ეპოქის ლიდერის-დიდი ილიას მთელი 

ბობოქარი ცხოვრება. 

აღსანიშნავია ის, რომ ამ წერილებში რამდენიმე მახვილი შტრი- 
ხით გაცოცხლებულია ილიას თანამედროვე მოღვაწეთა პორტრე- 

ტები, მათი ხასიათი, მათი სახე და მოღვაწეობა. მასში ჩანს დიდი 
ილიას პირადი და საქმიანი დამოკიდებულება მათთან.

ილიას პირველი წერილი 1857 წელსაა დაწერილი, ხოლო უკა- 

ნასკნელი 1907 წლის ივლისში. 
წერილები გამოგზავნილია ყვარელიდან, დუშეთიდან, ქუთაი-. 

სიდან, თბილისიდან, მოსკოვიდან, პეტერბურგიდან, ბერლინიდან, 

კარლსბადიდან. 

წერილების ადრესატებია დები: ნინო და ელისაბედი (ლიზო), 

მამიდა მაკრინე, უახლოესი ნათესავები, მწერლები, საზოგადო 

მოღვაწენი, მეცნიერები, თეატრალური მოღვაწენი, ჟურნალისტე- 

ბი, ყვარელისა და საგურამოს მამულების მოურავები. 

ილიას მიმოწერა ჰქონდა უცხოელ მწერლებთან, მეცნიერებთან, 

სახელმწიფო მოღვაწეებთან. 

ილია ჭავჭავაძის პირველი წერილი დაწერილია პეტერბურგში 

გამგზავრების წინ, რომელსაც ყვარელიდან უგზავნის თავის უფ- 

როს დას – ნინო ქჭავჭავაძე-აფხაზს –- კარდანახში. აქ გადმოცე- 

მულია ის სულიერი მღელვარება, რომელსაც განიცდის ოცი წლის 

ჭაბუკი თავისი მომავალი ცხოვრების გზის არჩევის წინ. ის ემზა- 

დება პეტერბურგში წასასვლელად. ემზადება უნივერსიტეტში შე- 

სასვლელად. და თავის დას ნინოს ეუბნება, თუ როგორ ეძნელება 

მშობლიური კუთხის მოშორება. თუ როგორ აღელეებს მას ფიქრი 

თავის მომავალზე, რომელიც, რა თქმა უნდა, არ იქნება ია- 

ვარდით მოფენილი, მაგრამ არ უნდა შეუშინდეს არავითარ დაბ- 

რკოლებას „ბედის ვარსკვლავის ძიების გზაზე“. 

„ვაპირობ წასელას რუსეთში, მარამ, შენმა გაზდამ ისე 

მეძნელება დატევება ამ ჩვენ ყვარელისა, ნამეტჩავათ ამ 

ჩვენ სახლისა, საღაც ყოველი ნაწილი ალაგისა მომაგონე- 

ბენ ხოლმე ჩემს დაუდევნელ ყმაწვილობის დროს, სადაც ყო- 

ველი ხე არის ძვირფასი ჩემთვის სასიამოენო მოგონებები- 

თა. ერთი სიტყვით, ვესალმები ყოქელისფერს, რაიც არის 

ჩემის გულიდამ დაუვიწყარი, და მივღივარ ერთს უცხო ქვე- 

ყანას, სადაც ერთი ტკბილი ნათესავური სიტყეა, სავსე სიყ- 

ვარულითა, ეღირება ჩემთვის ნეტარებათ, სადაც უბედურობა– 

ში არავინ მეყოლება ნუგეშმცემელი და სიამოვნებაში ჩემ- 

თან მოხარული. მარამ ყოქელი ჩემებრივი, რომელსაც მო- 

მავალ დროის შავღრუბელში აღუბრწყიჩდება ბეღნიერების 

ვარსკელავი ღა რომელსაც სურს შეეყაროს იმ ბედის ვარს- 

ჰელას, ყოველთვის ტკბილს მღგომარეობას დაუტევებს და 

სიმწარით განვლის გზას მისთვის, რომ უფრო უტკბილესად 

შეხვდეს თვის ბედნიერებას. შენ თითონ იცი, ვარდსა წინ 

მიუძღვის ეკალი. ვისაც სურს ვარდის მოწყვეტა, არ უნდა 

შიშობდეს ეკლისაგან“. 

XXX 
გადის დრო და ნინოს მოსდის წერილი პეტერბურგიდან თავი- 

სი სტუდენტი ძმისგან: 

„სულზედ უტკბესო დაო ნინო! 

ძლიეს დავამარცხე ჩემი ზარმაცობა და როგორე ხედავ ვწერ 

წიგნსა. რა არის, ნინუცი, რომ იწერებით წიგნს და ახალ მანდა– 

ურ ამბებს არა მწერთ ხოლმე. დაიწყობ, ბატონო, ჩემ დამტირე- 

ბელ თეალებს დაგიკოყნიო და დამტირებელ თვალებითვე გაა- 

თავებთ ხოლმე. ან მოსავალმედ თქვით რამე, ან მანდაურ შექცე-“ 

ეაზედ, ან კუტრობაზედ, მარამ კუტრობა წამომცდა, კუტრობაზედ 

ნურას მომწერთ, თითონ მე კარგად ვიცნობ, რა წითელი კოჭიყა 

ბძანდება. ჩემ ჯიბეში ნეტავი ჩამოგახედა, რა ამბავია, რუსეთულ 

თაგვებს ისეთი ჯირითი გააქვსთ, რომ მეტი არ იქნება. ღმერთმა– 

ნი, ჭრელ-ჭრელ მანეთებს წამოჰკრამენ ფესს, შე ნუ მოუკვდე ჩემ 

თავს! ისეთი მოწმენდილია იქაურობა, რომ ყაბახის მოედანზედ 

არ იქნება ისე. ნეტავი ეხლა მანდ ვიყო, რომ გაეძღე ყბედობით, 

ასეთი ლაპარაკი ჰსცოდნია და ჰყვარებია ჯიბე ცარიელობას, რომ 

ვეღარ მომითმენია. ნეტავი ეხლა შენს ტახტზედ ვიყო წამოწო- 

ლილი და შენი განათლებული ბონჟურა პირის მთქნარებით და 

თავის ქექით ნაცარქექიას ზღაპარს მეუბნეოდეს და შენი ჰატარა 

გიგლო დარბაისელ ბიძას მშვენიერ ლანძღვის სიტყვებით მამ- 

კობდეს. რასა იქ, როგორა ხარ, ჩემო ნინუცი, სახლი ააშენე თუ 

არა? ან შენი ქმარი და ჩემი სიძე რასა იქს? 

სხვა რა მოგწერო, ჩემო კარგო დავ, პეტერბურღი ისევ ჰე– 

ტერბურღია, ცივი, ქვით მოსიჰული და უმარმაზშარი. ახალი ამბე– 

ბი არა არის რა ჩემი ჯიბის კუტრობის მეტი, მაგრამ ეს დიდიხნის 

ამბავია. ილიკო ჩოლოყაშვილის ცოლი გავიყან. ძალიან ჭკვიანი 

და კარგი ქალი ყოფილა, გამაკვირვა იმის ლაპარაკმა და განს- 

ჯამ 

ერთი რამა მაქვს შენთვის სათხოვარი და თუ გიყვარდე, თუ 

ჩემი მყირედი სიყვარული გაქეს, ამისრულე. ერთმა ქალმა ქალუ- 

რი ვერცხლისა ქამარი მთხოვა ხანჯლითა და დავპირდი, შეჩი 

ჭირიმე, ნინუცი, ნუ გამამტყუნებ იმ ქალთან, მერე უნდა იყოდე, 

რა ქალია! იმათ ოჯახში როგორც შვილი ისე ვარ მიღებული, 

ისეთი დედ-მამა ჰყავს, რომ თავი შემაყვარეს. თუ შეიძლება, შენი 

სულის ჭირიმე ნინო, სააღდგომოთ გამომიგმავჩე: ვიცი რომ გიყ- 

კვარვარ, თუმყა ცოტა ხელის მოჭერა გიყვარს, მარამ ჩემი სიყვეა- 

რული გაგაბედინებს. 

იყავი მშვიდობით, წიგნი მომწერე ხოლმე ხშირათ, მანდაური 

ამბები, დროს როგორ ატარებთ, როგორ შეექცევით და უურო 

რითა სწამლობთ კუტრობას მეც მასწავლეთ. · 

იანვრის ცისკარში ჩემი ლექსია დაბეჭდილი. წაიკითხე თუ არა. 

აი გინდოდა ჩემი ლექსი გენახა ცისკარში და აგისრულე, თორემ 

შენ რომ არ გსურვებოდა, არც მაგას დავაბეჭევდინებდი, იმიტომ 

რომა ჩვენი ცისკარი ჯოჯოხეთის კარია და არა ცისა“ 

აქედან ჩანს, თუ რა დიდი სიყვარული ჰქონიათ და-ძმას ერთ- 

მანეთთან, რა სასოებით შეჰხაროდა ნინო თავისი ძმის პირველ 

ლიტერატურულ ნაბიჯებს. 

აი კიდევ ერთი წერილი პეტერბურგიდან გამოგზავნილი, რომ- 

ლის ადრესატია ანიკო ვაჩნაძე –– ილიას უახლოესი ნათესავი. 

„საყვარელო დაო ანიკო!“ 

ათასჯერა გმადლობ, დაო ჩემო, რომ აქამდინ კიდევ გახ- 

სოვარ. შენმა წიგნმა ისე მასიამოვნა, რომ თითქმის გადმო- 

მასახლა შენ მშეენიერ კოლაკში ღა სულ დამავიწყდა ეს 

ოხერი ცივი ქვეყანა, სადაც ჩემმა ბედმან გადმომაგდო. ემად- 

ლობ ღმერთსა, მშვიდობითა ხარ, ქალო! რა დაგემართა. ერ- 

თი ქმარი ვერსად იშოვნე. აგერ ლიმა ჯამბაკურიანიყ გახ- 

და, მალე შვილიც ეყოლება და შენ კი ისევ ისე ვაჩნაძის 

ასული ბრძანდები. მარამ ნუ გეშინიან, იჯექ. ზღვის ჰირს,. 

და დროც იქნება, შენკენაც ბედი დაჰქროლებს თავისის ცელ- 

ქის ნიავით. ამას წინათ სოსიკოს წიგნი მომივიდა, ძალია- 

ნაც მიამა, მწერდა, რომ ვაპირობ რუსეთში წამოსულასო, 

არ იქნება ურიგო რომ წამოვიდეს; ხომ იცი, საყვარელო 

დაო, რომ სწავლისთანა ამ ქვეყანაში გამოსადეგი არა არის 

რა, მაშასაღამე ცოღეა არის სწავლის მსურეელს არ მისცენ 

საშუალება. შე კი წიგნი ვერ მოვსწერე სოსიკოს, რა ექნა? 

ეს წყეული სიმარმაცე ეერაფრით ვერ მოვიშორე თავიდამ, 

როგორც კატას ძაღლი, ისე შეც შეჯავრება წიგნის წერა. 

სხეა რა მოგწერო. ეს პეტერბურღი საშინელი, უღიდესი ქა-– 

ლაქია, ბევრი მსიარულება, ბევრი შექცეეა, მარამ ჩემთვის 

ჰი სულ უუჭია, მისთვის-რომ მე ყოველ ჟამს და ყოველს 

წუთს ჯიბესთან მწყრალაღა ვარ და აბა, ამ ჯიბის მწყრპჰ- 

ლობით ფესსაც ვერ გადასდგამ კაცი. რაც უნდა კარგი იყოს 

ჰეტერბურღი, მერწმუნე, შენს აქლემივით კოზაკიან კოლაკს 

არ ემჯობინება ღა ჩემს ყვარელს ხომ თქმა არ უნდა. ოხ! 

ნეტავი ეხლა ეშმაკმა ამიგაყოს და შანდ ასლო-მასლო და- 

მაგდოს საღმე, თუნდ ძუნწ და საძაგელ ჩალაუბანში, ვაჩნა- 

ძიანთ სამფლობელოში, ან თუ ჩემ წყლიან ყვარლის ბარში. 

რა მადლობელი ვგიქნებოდი იმ კუდიან ემმაკისა. 

მომიტევე წიგნის სიმცირებზედ და წინ დაუხედაე ბღაჯვა- 

ზედ. ეხლა ვეჩქარები და მერე ბეერ, ბევრ რაღაცეებს აქა- 

ურს მოგწერ და გასიამოვნებ. 

ვინძლო, ჩემო კარგო დაო ანიკო, არ ღამივიწყო, ხომ 

იცით ჩემი ყოველი მონათესავე რა რიგათ მიყვარს და თქვენც 

ხუ დამაგდებთ უკმაყოფილოთ. ყველამ მიგულეთ, როგორც 

უერთგულესი თქვენი პატივისმცემელი და ბედნიერების მსურ- 

კელი 
ილიკო ჭავჭავაძე. 

ვინც ლამაზი ქალი ნახო, უცნობი თუ ნაცნობი მიმიკითხე 

და ნენეს ბუჭულები, კატოდამ მოყოლებული, ჩამიკოცნე იმ- 

თვენჯერ, რომ კავები დაგაგლიჯონ გაჯავრებით.“ 

წერილი დაწერილია 1858 წლის 13 აგვისტოს. 

XXX 

ღრმა სიყვარულით და განუზომელი მადლიერების გრძნობით 

არის აღბეჭდილი ილიას წერილები თავისი საყვარელი მამიდა 

მაკრინესადმი. როდესაც ილიას დედა გარდაეცვალა, მამამისმა 

გრიგოლ ჭაეჭავაძემ თავისი და მაკრინე-ივანე არაგვის ერისთა- 

ვის ქვრივი, თავის სახლში გადმოიყვანა და დაობლებული ბავშ- 

ვების აღრზდა თხოვა, და კიდევაც მამიდამ ილიას და მის და- 

ძმებს ნამდვილი დედობა გაუწია. ამ ამაგს ილია ყოველთვის 

დიდად აფასებდა. 

„საყვარელო მამიდავ! 

რაყ გებოძებინათ, დიდის მადლობით და სიამოვნებით 

მივიღე. მაგრამ თქვენმა მხიარულმა წიგნმა და კარგს ქეიუ- 

მედ ყოფნამ, როგორც წიგნიდამა ჰსჩანს, ჩემი სიხარული და 

სიამოვნება ჩვეულებრიე წრეს გადააცილა. ღმერთმა ყოველ- 

თვის მშვიდობით, ბედნიერად და სიამოვნებით გაცხოვროთ 

ჩვენდა სასიქადულოდ და სანუგეშოდ. ' 

მაგრამ, მამიდაჯან, არ ეიცი უთქვენობა, რომ მე თქვენ 

არ გახლავარ, რად მაწუხებს ეგრე? ღმერთი მოწამეა, რუ- 

სეთში ვყოფილვარ უფრო პატარა, რამოდენა ხანია ესე გა- 

რეთ ვეთრევი და როგორც დაღალული მგზავრი ველი რო- 

დის მომყემს ბედი ხებას, რომ ჩემი თავი ჩემს ქოხს შევაფა- 

რო, – ესე ამთეენი სანია გარეთა ვარ უთქვენოდ, მაგრამ 

ისე, როგორც ეხლა თქვენი ნახეა მე მინდა, ჩემს დღეში არ 

მომდომია. არ ვიცი ეს რისგან არის? იმისგან, თუ რომ ეხლა 

ბედმა ცოტად მაინც გამიღიმა, ცოლიც კარგი მყაეს, ლუკმა 

პურსაც ჩემი ცოდვილობით ვშოვობ და მაქვს, იქნებ ამისა- 

გან მინდა, რომ ამ ყოფაში, თქვენა მნახოთ მხიარული, ბედ- 

ნიერი და თქვენც ჩვენის ამ ყოფით ისიამოენოთ, მე თქვენ- 

თან ყოფნა რომ მინდა იმისთვის, რომ ბოლოს, ვინც თქვეენ 

პატარაობაში დიდის მზრუნველობით გამომარდეთ, ახლა იმან 

თქვენთვის ათასნაირი შრომისათვის ხელისგულმედ ერბო- 

ჰვერყხი იწვას და ისე გაცხოვროთ. სიკეთე მამიღაჯან დაუ- 

ვიწყარია და რაც თქვენ ჩვენთვის სიკეთე გიქნიათ, ეგ უჟ- 

რო განსაკუთრებით უკვდავი არის ჩემთვის. მე რომ მინდა 

მანდ გაღმოსელა, იმიტომ უფრო, მამიდაჯან, რომ თქვენ თან 

გახლდე და ჩემი დღენი თქვენს პატივისცემაში, სიამოვნება- 

ში დავლიო, ღვთის წინაშე მოგახსენებ მართალსა. 

ახლა რაკი ცოტაოდენი სამსახურისაგან ღონისძიება მო- 

მეყა, შინ რომ ვიქნები ეგ სულ პენსიასავით გახდება, და 

ორასი თუმანი ჩემს სახლში რომ მქონდეს და თქვენე იქა 

ბრძანდებოდეთ, ღმერთსა ვფიცავ ციეს ნხავსაც არ მოგა- 

დენთ, ესე ჩემო მამიდაჯან? 

I”



რაყ სასყიდლები გებრძახებიჩათ, ყეელა მზად გახლდღე- 

ბა, რაკი მე თვითონ ქალაქში ჩავალ.. ეხლა სახდებს ვაკე- 

თებ ქალაში. ორასოცი თუმანი მეტი მიჯღება. არ ვიცი რო- 

გორ გავუძღეე, მაგრამ თუკი გავაკეთე, წელიწადში ასოც- 

დაათს თუმანს შემომიცტანს და იმის ქირას ვაჰირობ შმოგს 

„ვალებში, ზოგს კიდეე ლიზომ თვე და თვე ჯამაგირსავით 

აიღოს. მაშინ მამიდაჯან ჩეენი საქმე გაჩარხდება. ეხლა ამ 

ვალებისაგან ილაჯი აღარ არის. თუმცა პრიკაბზიდამ რომ 

ფული ავიღე ექვსასორმოცი თუმანი მოვიშორე, მაგრამ ასი- 

ოდ თუმანი კიღევ დამრჩა და თვეში ათ თუმნწობით, რეა 

თუმჩობით სულ ვალებში მიდის, თორემ ასე კუტრად არ ვიქ- 

ნებოდით” 

ახლა კიდეე ამ სახლის კეთებაში ჩავები და არ. ვიცი 

როგორის ჯიბით გამოვალ, სარჯი დიდი მაქეს. საწყალ ლი– 

ბოს, ისე არ ჩავალ ქალაქში ორი თუმანი, ხუთმეტი მანეთი 

არ მიეჰსყე. ამას წინეთ სუთის თუმნის რაღაცეები უყიდე. 

' თუმყა ჯავრობდა, შენ რა გაქვს. რომ მე მაძლევო. მაგრამ 

მეტი რა ჩარა იყო, ძალიან კაი ქალია მამიდაჯან. ეგეც თქვე- 

ნი ბეჭედია. ესეა ასე სოფელი მამიდაჯან. 

თქვენი უმორჩილესი და მარადის ღრმად 
ჰატივისმცემელი შვილი ილია ჭავჭავაძე.“ 

ბავშობიდან დაწყებული მამიდა მაკრინე არის თავისი საყვა- 

რელი ძმისწულის ფიქრებისა და განცდების, მისი სიხარულისა 

და მწუხარების მოზიარე მეგობარი და თანამგრძობელი. 

პეტერბურგის უნივერსიტეტში ყოფნის დროს ილიას დიდი უბე- 

დურება დაატყდა თავს. აქ 1860 წლის მაისში გარდაიცვალა მისი 
საყვარელი უმცროსი ძმა თემური, რომელიც კადეტთა კორპუსში 
სწავლობდა. თავის უსაზღვრო მწუხარებას და სულიერ ტანჯვას 

პირველად მამიდას აცნობებს და გაუზიარებს. 

საყეარელო მამიდავ! 

თქვენი წერილი მომივიდა ფულით და როგორც სჩანს, 

მაშინ არა გყოდნიათ ჩემი უბედურობა, მამიდჯან! რა დაუ- 
შავეთ ეგრეთი ღმერთსა, რომ ეგრე უწყალოდ და შეუბრა- 

ლებლად გვიწამლავს დღეებს ამთვენ ტანჯვით. ჩემი ჰატა- 

რა თემურა სადღა არის მამიდაჯან! დავკარგე საუკუნოთ 

პირველი და უკანასკნელი ძმა, მერე რა ძმა? ვეღარ გნა- 

ხაჟთ ის საწყალი და უბედური. 

ნეტავი თავის ქვეყანაში გარშემორტყმული ხათესავებით 

მაინც მიყვალებულიყო. ვაიმე, ჩემო პატარა ძმაო, ჩემო კარ- 

გო და ჭკვიანო თემური, რამედ დამჯობლე და დღამაგდე, შენ 

წახვედი, მოგვშორდი და შენ მაგიერ დაგვიგდე ნხუგეშათ 

ყრემლი და წუხილი. 

მაგრამ რაღას უშველით მამიდაჯან! ღვთის ჩება და ღეთის 

რისხეა აღსრულდა ჩეენზეღ! რა ექნათ? რაც გამოვრმდილ- 

ვარ სულ სიკვდილი მესმის გარეშემოდამ. სიკვღილის მეტი 

ბედი არ დაგვყოლია ჩეენ. მადლობა ღმერთს ამგვარი ბედი- 

სათვის. ნუ იწუსებთ მამიდაჯან, ამ ცხოვრების ღელვეისაგან 

ბევრი მოგითმენიათ და ესეც მოითმინეთ. მე ეერა ვარ კარ- 

გად. /ემი სიმრთელეეც ძალიან დაშლილია. თუ ღმერთმა ბო- 

ლო არ მაშიღო,. კულავ ამ დროს დავბრუნდები შინ კჰურსგა- 

თავებული. მაგრამ მარტო მე მოვალ შინ და თქვენი პატარა 

თემურა საუკუნოდ დარჩება აქ. ეაიმე საწყალო თემურ! აღარ 

გაიხარებენ შენ ბედნიერობაზედ არც ძმა შენი უბედური, 

ვეღარც მამიდა და ვეღარც დები შენი, სად წახეეღ, ჩემო 

საყვარელო ძმავ! შემომხედე მე და შემიბრალე, რომ უშე- 

ნოდ ასე ვიტანჯები. 

თქვენი უბედური ილია“. 

გადის დრო და სიკვდილს მიაქვს კიდევ ერთი საყვარელი 

ადამიანის სიცოცხლე. ისევ მოვიდა მწუხარება. 

„აღარა მყავს ჩემი საყვარელი და ნინო, – წერს ცოლს 

ღრმა გულისტკივილით, – ვერ წარმოიდგენ ჩემს ყოფას, დღე 

არ გავა უბედური ჩემი ნინო არ მომაგონდეს და ტირილი 

არ დავიწყო, ცრემლი თვალებში მომიგუბდა და ვეღარ ეწერ. 

გუშინ დავიწყე ეს წიგნი და ცრემლის გამო ვერ გავათავე.“ 

XXX 

სულ სხვაა წერილები ოლგა გურამიშვილისადმი, ქალი დიდი 

ადამიანის ცხოვრებაში! ლიტერატურის ისტორიამ იცის არა ერ- 

თი სახელი იმ სათნო ქალებისა, რომლებმაც გაიზიარეს უკვდავე- 

ბა იმ გენიოსებთან ერთად, რომელთა ცხოვრებაში მათ შეჰქონ- 

დათ სიყვარული და ერთგულება.



ოლგა გურამიშვილის სახელიც ამ გამოჩენილ ქალთა გვერდით 

'დგას. 

ილიას არ ყოლია თავისი ეკერმანი და ჩერტკოვი, მაგრამ მას 

გვერდში ედგა ერთი უჩინარი, მოკრძალებული არსება, რომელიც 

უფრთხილდებოდა, სათუთად ინახავდა და პატრონობდა დიდი 

ილიას ნაწერებს. ეს იყო ოლგა გურამიშვილი. 

ილია ჭავჭავაძის თხზულებათა კრებულისათვის დართულ შე- 

ნიშვნებში პავლე ინგოროყვა წერს, რომ ეს წერილები მან აღმო- 

აჩინა წერა-კითხვის საზოგადოების ბიბლიოთეკა-მუზეუმში, რო- 

მელიც მღთავსებული ყოფილა თბილისის უნივერსიტეტში. აქვე 

ყოფილა დაცული ილია ჭავჭავაძის ოთახი, სადაც ერთერთ კარა- 

დაში უპოვნია ილიას წერილები ოლგა გურამიშვილისადმი. სულ 

240 წერილი. ' 

ამ, წერილებთან ერთად ყუთში აღმოჩნდა გამხმარი ველის 

ყვავილი. ვინ იცის როდის მოწყვეტილი ილიას ხელით და სასო- 

ებით შენახული მისი მეგობრის მიერ ამ წერილებთან ერთად. 

„პირველი წერილი ოლგასადმი I863 წლის იანვარშია დაწერი- 

ლი. როცა პირველად გაიცნეს ერთმანეთი. ხოლო უკანასკნელი - 

1906 წლის ივლისში. 

დიდ ადამიანს ისე არაფერი არ ახასიათებს როგორც საყვა- 

რელი ქალი. ილიას მთელმა ცხოვრებამ გაიარა არისტოკრატი და 

ინტელიგენტი, მოყვარული და ერთგული ქალის გვერდით, რომე- _ 

ლიც.იყო დიდად მოსიყვარულე თავისი სახელოვანი ქმრისა, მალ- 

მერთებელი მისი. 

„ბედი ოლიკოზე უკეთეს საჩუქარს ვერ მომიძღვნიდა. მადლო- 

ბა, ათასი მადლობა მას“ –– ასე ამბობს დიდი ილია ოლგასადმი 

გაგზავნილ წერილში. ხოლო შემდეგ მას მიუძღვნის თავის „გან- 

დეგილს“. 
აი წერილი 1863 წლის 26 თებერვალს დაწერილი, სადაც ჩანს 

რომანტიკულ საბურველში გახვეული ოცნება პოეტისა, აქ ჩანს 

ის, თუ როგორ ეხატება მას თავისი ცხოვრების თანამგზავრი, 

თავისი ცოლი, რა სულიერი ღირსებები უნდა ამკობდეს მას: 

„.. ჩემო ანგვეიუზ?”! გაისსენე, რომ გწერდი ჩემს სიღა- 

რიბემშე, ჩემს უჩინობაზე და ა.შ მე არც ისე ღარიბი ვარ 

როგორცა გწერდი, მაგრამ მე ვყდილობდი უფრო ღარიბად 

მეჩვენებირა თავი, ვიღრე ნამდვილად ვარ. იცი, რატომ? იმი- 

ტომ რომ თუ ასეთი რამ შეგაშინებდა,, შეგეძლო მაშიჩეე 

უარი გეთქვა ჩემთვის. მე ასეთი ცოლის ყოლას არ მოვინ- 

დომებდი. 

გარდა ამისა მინდოდა დავრწმუნებულიყავი, რომ შენ ადა- 

მ,»ანს უყურებ არა როგორც ოქროებით გატენილ ზანხდუკს, 

ან ჯვრებით და ვარსკვლავებით მორთულ აბრას, არამედ 

როგორც ღვთის მიერ შექმნილს არსებას, რომელშიც უპირ– 

ქელეს ყოვლისა მისი სული უნდა მშიანობდეს... 

შენი სამუდამოდ ილიკო“ 

რას პირდება, რას სთავაზობს ოცდაექესი წლის ჭაბუკი თავის 

საცოლეს: : 

„..იყოდე მომავალში სიყვარულისა და ერთგულების 

მეტს ვერაფერს შემოგთავაზებთ. მართალია, ადამიანები 

ამ ორი რამითაც არიან ბედნიერნი, მეცა მჯერა რომ 

შესაძლებელია ასეთი ბედნიერება, მაგრამ მითხარით 

თქვენ თუ გჯერათ ასევე? აი საკითხი, რომელიც მოსეე- 

ნებას არ მაძლევს. იცით თუ არა ყველაფერი ჩემი მდგო- 

მარვობის შესახებ? იყკყით თუ არა ჩემი 'აწმყო? ხოლო 

რაც შეეხება მომავალს, იმაშე არე ღირს ლაჰარაკი. რაც 

უფრო შორს ვისედები, მით უფრო ცოტას ჟესედაე სახუგე- 

შოს. მართალია, მე ჩემი თავი სიღარიბისა და შრომი- 

სათვის გადამიდვია. მართალია, არც ერთის ლა არც მეო- 

რის არ მეშინია, მაგრამ არც თქვენ გეშინიათ მისი? თუ 

არ გეშინიათ, მე თქვენი ვარ. ე.ი. – შენი ვარ.“ 

და ეს მაშინ, როცა კუპიდონი შიგ გულში უმიზნებს თავის 

მონუსხულ ისრებს და აფორიაქებს მის სულს. | 
„ჩემო ანგელოზო?! 

რამ მოგაგონა ფანჯარასთან მოსვლა სწორედ იმ 

დროს, როყა მე თქვენს ქუჩაზე გავლა მომიხდა. მადლო- 

ბა მომიძღენია ამისათვის. მაგ უანჯარას შევიყვარებ. 

ყოველდღე ორი საათისათვის მაგ უანჯარის წინ გავიე- 

ლი, რომ მინების იქით ჩემი ოლიკო დავინახო. საღამოს 

5 საათშე კიდევ გავიარე იმ ფანჯარასთან, სადაყ ცოტახ- 

ნის წინ მოულოდნელად გაიბრწყინა ჩემმა ვარსკელაე- 

მა, მაგრამ ამაოდ. იგი აღარ სჩანდა. ღმერთმანი ვერ 

მომისამრებია როგორ გამოვიდე ამ მდგომარეობიდან. 

ეს სულელი პოეტები კი საჟოთი დაწყებული და კერესე- 
ლიძეთი გათავებული უპატივცემულეს საზოგადოებას არ- 

წმუნებენ, რომ ამ სურვილებში, ასეთ თრთოლვეაში, შიმ- 

მი არისო ბედნიერება. ერთი არაფერი მინდოდა ჩემ ად- 

გილზე და ჩემს ახლანდელ მდგომარეობაში ყოჟილიყე- 

ნენ ისინი ჩავარდილნი. მაშინ ვნახავდი როგორ მოატ- 

ყუებდნენ ხალხს.. ნახვამდის ჩემო ანგელოზო! დაე მე 

ვიტანჯო, ოღონდ მენ იყაე დამშვიდებული. 

შენი სამუდამოდ ილიკო.“ 

და მაინც საზოგადო საქმეები გადასწონის პირადულს, ინტი- 

მურს. ისე რომ შეიძლება პაემანზეც დააგვიანდეს და წინასწარ 

ითხოვს პატიებას: 

„დღეები ძალმე გადატვირთული მაქვს იმგეარი საქმე- 

ებით, რომ მათი გადადება გაფუჭებას ნიშნავს საქმისას, 

რომელსაც მოკჟვეჭიდე. გახსოვდეს მუდამ და შენვე გამამ- 

რთლე, თუ კი დღეს ჩემი ცდის ·მიუხედავად ზუსტათ 4 სა- 

ათზე ვერ მოვედი, ეს ჩემთვისაც სამწუხარია, მით ცურო 

საწუხარი, რომ შენ შეიძლება ნაწყენი დარჩე. განაკი მე 

მინდა ეს. შენი ჭირიმე ოლიკო არ გაჯავრდე. რა ვუყოთ, 

თუ დღეს ვერ ვნახეთ ერთმანეთი, მერე ვნახავთ. 

| შენი სამუდამოდ ილიკო“ 

29 თებერვალი, 1863. 

აქედან ჩანს, თუ როგორ ძალუმად შეყრია პოეტს სიყვარულის 

სენი, მაგრამ მაინც შესწევს ძალა გონების სასწორზე შეაგდოს 

იგი. 

მაგრამ, ვაითუ გაცუდდა ზმანებები და იმედები, მაშინ? 

„მე სხვა ვარსკვლავზე ვარ დაბადებული. ბედნიერე–- 

ბას შეუძლია სიცოცხლე შემმატოს, მაგრამ უბედურებას 

არ შეუძლია ჩემი მოკვლა. შეიძლება ცოტათი შემარყი- 

ოს, მაგრამ რომ წამაქციოს ვერასოდეს. ჩემ წინ დიღი 

აგმაა გაშლილი. თუ ამ გზაზე არ მეღირსა ჩემ რჩეულთან 

ერთად გავიარო, თუ ოლიკომ გადაიფიქრა "ჩემთან ერ- 

თად დაადგეს ამ გმას – რაც ღმერთმა ნუ ქნას! + მაშინ 

ყეელაფრის დამკარგველს ღამრჩება ერთი იმედი – ვიც- 
ხოვრო იმ წმინღათაწმინღა მიბზნისათვის, რომელიც მე 

დიდიხანია ავირჩიე. ერთი სიტყვით მექრება ის, რითაც 

დაკარგულ ბედნიერებას დავიტირებ, სუნთქვის საშუალე- 

ბა შემრჩება. 

ეხ მძიმე ფიქრები უკვე სამი დღეა უწესრიგოდ ირევი–- 

ან ჩემ სულელ თავში და ასლა ასევე უწესრიგოდ და- 

ლაგღნენ ქაღალღმე, ძალა.არ მყოჟნის გაღავიკითხო და 

ხელახლად დავუბრუნდე ამ ფიქრებს, რომლებიც მინდა 

რაყ შეიძლება მალე მოვიშორო თავიდან...“ 

ან კიდევ: 
„ჩემო კარგო ოლიკო! 

„.ბედნიერება იცი როდის არის ძეირფასი? როცა მას 

ბრძოლით პპოვებ, ტანჯვით იყიდი როგორც პოეტები ამ- 

ბობენ ხოლმე, გამარჯეება წინააღმდეგობის გარეშე გა- 

მარჯეება არ არისო – ამბობენ მსედართმთაგრები. ჩვენც 

ხომ გვიხდება პატარ-პატარა წინააღმდეგობების დაძლე- 

ვა. დავძლიოთ კიდეე ჩემო მეგობარო. ღმერთმა იმიტომ 

მოგვცა გრძნობები, რომ ამით ჩეენი სიცოცხლე გავით- 

ბოთ, რომ მისთვის ვიბრძოლოთ და გავიმარჯვოთ, ეს 

ბრძოლა როგორც უნდა ღასრულღდღეს, მაინც ადამიანისათ- 

ვის ღირსების მომნიჭებელია და თვით დამარცხების დრო- 

საც სასახელო. 

შენი უკუნითი უკუნისამდე ილიკო ჭავჭავაძე.“ 

ასე გამოხატა დიდმა ილიამ თავისი ურყევი რწმენა და მისწ- 

რაფება. „ასე შეეძლო ეთქვა იმ ადამიანს, ვისაც თავისი ცხოვრე- 

ბის მიზნად დაუსახავს ერის სამსახური. ის მოგვაგონებს ძველ 

რომაელს, რომლის დევიზი იყო –– იცხოვრო – ნიშნავს იბრძო- 

ლო. 

ილია თავის მეგობარს უზიარებს თავის გეგმებს, თავის ჩანა- 

ფიქრს და მასში პოულობს თანამგრძნობსა და თანამდგომ ადა- 

მიანს, რომელიც დიდ ინტერესს იჩენს ყველა იმ საზოგადო საქ- 

მისადმი, რომელიც ამ დიდ მოღვაწეს თავისი ცხოვრების მიზნად: 

დაუსახავს. 

იქნება ხეალ ჩემი ჟურნალი დაიბადოს – ტკივილე- 

ბი აეშალნენ მშობიარესა და იმედია, რომ თორმეტ საა- 

თამდის ქეეყანასა ნასავს ჩეენი „საქართველოს მოამ- 

ბე“. აბა, კრიტიკებს მაშინ უყურე, მაგრამ ნუ გეშინიან. 

ჩვენთან იქნება მარად წმინდა ჭეშმარიტება. მე შენგან 

მოვითხოე, უბრალოდ მოვითხოვ დაწვრილებით კრიტი- 

კას“ – ასე წერს ილია თავის საცოლეს, 1863 წლის ორ 

თებერვალს. 

ან კიდევ: 

„ვინ გეძახის პატრიოტს? იმათ რაც უნდა თქვან, შენ 

მართლა პატრიოტი მეყოლები. განა ასე არ არის ჩემო 

სულიკო? ეს დიდებული სახელწოდება მათთვის საძრა- 

ხისია ჩემო კარგო. მაგრამ შენ ამით იამაყებ – ამიტომ 

მეჩვენები ძვირფასი. მახსოვს დოღზე ვიყავით. შენ შე- 

მაქე და პატრიოტი მიწოდე. თუმყა ჩემისთანა სუსტი ძა- 

ლის ადამიანი სად შესწედება პატრიოტიზმს, მაგრამ იმ 

სიტყვებითა და კილოთი, რომლითაც შენ თქვი, მე მივხე- 

დი ვისთანაც მაქვს საქმე. და როცა ღმერთი ინებებს ჩვენს 

ერთად ყოფნას, მე გიჩვენებ კაცს, რომელსაც შენ შესა- 

ხებ ვუთხარი, რომ ეს ქალი ატარებს თავის სამშობლოს 

სახეს.“ 

აი კიდევ ერთი წერილი, სადაც გადმოცემულია ქორწინების 

წინა დღის ფიქრები. 

„ეს კი იცოდე ჩემო ოლიკო, რომ არც ერთს შენს ნათ- 

ესაეს არ უნდა, რომ მისიძონ. შე რასაკვირველია, ეს თუმყა 

მწყინს, მაგრამ ისე კი არა, რომ ჩემს ოლიკოზედ მინდობი- 

ლი არ ვიყო. რაკი ჩემი ოლიკო თანახმაა, იმათ ბევრი ქო-– 

ქოლაც რომ გვაყარონ, მაინც კიდევ ჩვენებურად ბედნიერ- 

ნი ვიქნებით. ტყუილია თუ? მამაშენის პასუხს თრთოლვით 

ქელოდღები ჩემო მეგობარო. გული მეუბჩება, მაინცდამაინყ 

საამო პასუხი არ იქნებაო, ღმერთმა პქნას ვცდებოდე. სხვა, 

შენ როგორ ხარ? მითხრეს თითქოს შენ გაჯავრებენ, მარ- 

თალია? იმათ ერთი შენებურაღ დაუტრიალდი, რომ ცოტათი 

ენა ჩაიწყვიტონ, თორემ ძალიან შესტოპეს. გიგმავნი ბეერ 

ქაღალდს. ამ ქაღალდების გათავებამდე მე მგონი შენ უკვე 

ჩემი ცოლი იქნები. მაშინ ქაღალდი აღარ დაგჭირღება, რაC- 

გან სულ ერთად ვიქნებით.. 

შენი საუკუნო ილიკო ჭ.“ 

XXX 

ლამაზი ოცნების პერიოდი დამთავრდა. მოვიდა ჯვრისწერის 

დღეც. ეს იყო 1863 წლის 2! აპრილს თბილისში, წმ. სამების 

ეკლესიაში. ილიას მეჯვარენი ყოფილან დავით ყიფიანი და ნიკო 

ჭავჭავაძე, ოლგასი –– ილია ჩოლოყაშვილი და სულხან თუმანიშ- 

ვილი. მათ გვირგვინი დაადგა მღვდელმა ნიკოლოზ არდაზიანმა. 

ნეფეს არც ბეჭედი გავარდნია ხელიდან, არც გვირგვინი, არც 

სანთელი ჩაქრობია ხელში. ეს დღე ბედნიერ მოვლენად შევიდა 

მის ცხოვრებაში. მისმა დემონიურმა ნებისყოფამ რომან ილუზია 

აქცია რომან რეალობად. ამიერიდან ოლგა თავისი ქმრის საქმე- 

ებითა და ინტერესებით ცხოვრობს. ყველაფერი მის სახელთან 

დაკავშირებული მან იწამა როგორც თავისი პირადი „ბედნიერე- 

ბისა და სათნოების საუნჯე“. 

ოლგა ხედავს, თუ რა დიდი მოვალეობა აკისრია მის ქმარს, 

მისი უნივერსალიზმი მიუწვდომელ სიმაღლეზე ადის. სახელმწი- 

ფო პოსტების გარდა მას დაკისრებული ჰქონდა სხვადასხვა სა- 

ზოგადოებრივ-კულტურული ორგანიზაციების ხელმძღვანელობა, 

რომელიც მის ხელში იქცა ერის ყველაზე სასიცოცხლო იდეალე- 

ბისათვის ბრძოლის იარაღად; წერა-კითხვის გამავრცელებელი 

საზოგადოების გამგეობის თავმჯდომარე, დრამატული საზოგა- 

დოების გამგეობის თავმჯდომარე, საიმპერიო სამეურნეო საზო- 

გადოების ვიცე-პრეზიდენტი, „ივერიის“ რედაქტორი, საადგილმა- 

მულო ბანკის თავმჯდლმარე, რუსეთის იმპერიის სახელმწიფო 

საბჭოს წევრი. 

ირგვლივ ყველაფერი სავსეა ილიას სახელით, ყველაფერი გა-, 
ნათებულია მისი სულისა და გონების შუქით. თავისმა ხალხმა ის 

დიდი ხანია აიყვანა ეროვნული ბრძენის რანგში. მას სულგანაბუ- 

ლი უსმენს მთელი საქართველო. ილია იქცა თავისი ეპოქის 

იოანე ნათლისმცემლად. 

დელფის მისანივით წიწასწარმეტყველებს, მიანიშნებს, მოუწო- 

დებს, ქადაგებს: 

„ჩვენი საქმე საქართველოს ხალხის ცხოვრებაა, მისი გამჯობი- 

ნება ჩვენი პირველი და უკანასკნელი სურვილია...“ 

„წმინდაა იგი, ვისაც ეღირსა მამულისათვის თავის დადება...“ 

XXX 

, და,.აი ბრძოლაგადახდილი, დაქანცული ბრუნდება შინ და 

კარებთან ხვდება ოლგას წყნარი, მოღიმარი თვალები უსიტყვოდ 

რომ ეუბნება: რა გსურს, რა გინდა, რითი გემსახურო. ცოლისად- 

მი გაგზავნილ წერილებში ფიცია ერთგულებისა, ფიცია სიყვარუ- 

ლისა, მაგრამ იქვეა სამშობლოს ფიცი და ეს უკანასკნელი მის 

გულში ყოველთვის გადასწონის პირადულს, ოჯახურს, ინტიმურს. 

ამას ქვეშეცნეულად გრძნობს ახალგაზრდა ქალის გული და 

მიუხედავად თავისი სანაქებო ზრდილობისა და დიდსულოვნები- 

სა, ეჭვიანობის სცენებს, როგორც ჩანს, მაინც ჰქონია ადგილი. 

და ასეთ შემთხვევაში ილია მას აი რას ეუბნება: 

„ჩემო კარგო ოლიკო! მეცა ვწუხვარ უშენობას, მაგრამ 

ეითმენ მწუხარებასა. ოღონდ ის საზოგადო საქმე, რომელ- 

შიყ მე ბედმა გამრია, კეთილად წარემართოს და ჩევენი პი- 

რადი მწუხარება იმის ჭირის სანაყვლოდ იყოს. რამოდენა- 

თაც კაყს ვრცელის გრძნობის დატევა შეუძლიან გულში, იმ- 

ოდენად იგი დიდია. მე რომ მარტო ყვარელი მიყეარდეს და 

შენ მთელი კახეთი, შენ ჩემშე ღიდი იქნები. ღა თუ იმისთა– 

ხაყ იქნება, რომ მთელი საქართველო უყვარდეს ის ორივე- 

შედ უდიდესი იქნება. 

აგვიყოლია სიყრმიდანვე ჩვენ ქართვლის ბედმა 

და ღაე გეძრახონ – ჩვენ მის ძებნით დავლიოთ დღენი. 

ეს ჩემი ლექსი გახლავს. თუ გაიხსენებ. ამ ლექსს გიგი- 

ზავნი შენ. 

საუკუნოდ შენი ილია ჭავჭავაძე.“ 

1873 წლის 28 ივლისი. 

“სწორედ ასე შეეძლო ეთქვა,ერის მოძღვართმოძღვარს, რომელ- 

საც სჯეროდა, რომ დიდის ღმერთის ცეცხლის მატარებელი იყო, 

თავათ უნდა დამწვარიყო, რომ სამშობლოსათვის გზა გაენათები- 

ნა. 

ოლგა ყოველთვის იმარჯვებს იმ ნაზი იარაღით, რომელსაც 

სიყვარულის გმირობა ჰქვია, ხოლო ილია თავისი ლაღი ხასია- 

თით ყოველთვის ახერხებს ქალის გულისა და ნდობის შენარჩუნე- 

ბას. პირადი ბედნიერებისათვის მისთვის არ არსებობს დრო, არ 

არსებობს არც ფიქრი და არც ოცნება. 

XXX 

ოჯახური გარემო სავსეა სითბოთი და სიმშვიდით და მაინც 

წერილებში ჩნდება სევდის ნოტები. ილუზია ქრება. მატულობს 

ტანჯვის გამომხატველი ეპითეტები. 

„ჩემო კარგო ოლიკო! ამ ბოლო დროს ისე ღაგტრიალდა 

ჩემი ბედი, რომ მწუსარება მწუხარებაზედ მატყდება თაკ- 

ბედ და ლამის მე ჩემი დამემართოს. შენც ამ ათასნაირს 

ვაივაგლახს ცეცხლს უფრო უმატებ ხოლმე და მე აღარ ვიცი, 

სად წავიდე და ვის შევეკედლო.. ტყუილად დაგიბუდებია' 
გულში რაღაცყ ეჭვები.. აქეთ-იქით მტრობას, ცილისწამებას, 

პთასნაირ მწუხარებას, ჭირსა და ვაგლახსა ძლივს ავდი- 

ვარ, ძარღვები სულ მომეშალა, ღონიდან დავიცალე, ჩემის 

საკუთარის ბედნიერებისათვის აღარ ეცოყცხალვეარ, – ნუთუ 

ეხ ყოველი საკმაო არ არის, რომ შენი სამდურაჟქებიც შედ 

არ დაერთოს? შენ უნდა ამისთანა შემთხვევაში ხელი მომა- 

წოდო შველისა, შენ უნდა გამიტკბილო მწარე ცხოვრება, 

შენ უნდა გადამაყრევინო ჯავრი და მწუხარება... 

ღმერთს ჩემთვის ალერსის ნიჭი და უნარი არ მოუცია და 

როცა მეტი გშა არ არის, რომ ალერსიანი სიტყეა ვუთხრა 

ვინმეს, მე თვითონ ვწითლდები.. იგი გრძნობაა მართალი, 

რომელიც კატასავით დღე მუდამ არა სჩხავის და მშბეთუნა- 

ხავად დაბინავებულია გულში. ამ სახით ჩემო კარგო ოლი- 

ჰოჯან ერთხელ და ერთხელ ირწმუნე, რომ თუ მოღრუბ- 

ლულსა მხედავ, ეგ ჩემს უგემურს სხსასიათს მიეწერე და არა 

იმას, რომ შენს ბედნიერებას მე გულგრილად ვექცეოდე... 

შენ ჩემს სასეს ნუ უყურებ ხოლმე და მარტო ჩემს გულმი 

ჩამოიხედე და იქ ნახავ რამოდენა სიყვარული მაქვს ჩემის 

კარგის ოლიკოსი“ – ილია ჭაეჭავაძე“ 

ამ წერილიდან ჩანს თუ რა მძძმე სულიერი ტანჯვის გზით 

უვლია დიდ ილიას. აქ ისმის მღელვარება ეროვნულ საქმეებში 

ღრმად ჩაფლული მოღვაწისა. 

ჯიბესთან ძველებურად მწყრალად არის. „ახალი ამბები არა- 

არის რა ჩემი ჯიბის კუტრობის მეტი". ასე თავდება მისი წერილე- 

ბი, მაგრამ არც ახლა ტოვებს ოპტიმისტური გრძნობა. 

„ვწუხვარ ფინანსების გამოლევაზედ, – წერს ცოლს პე- 

ტერბურგიდან, – მაგრამ ჩვენი შემწე იყოს მაღალი ღმერ- 

თი, რომელსაც არა აქვს ისეთი ჩვეულება, რომ ფულები 

ციდან ჩამოყაროს, მაგრამ მაინც კიდევ იმედია. ვაი მილი- 

ოწერებს, რომ ფული ბევრი აქვთ და გრძნობა ცოტა. ნეტა 

ჩვენ, რომ გრძნობა ბევრი გვაქვს კაცური და ფული ცოტა. 

ორივქ ერთად რომ იყოს მეტისმეტია...ფულიანს უკეთურობას 

სჯობს უფულო ღირსება. სიღარიბე, რომელიც ჩვენ მოგვე- 

ლის ისე საშიში არ არის როგორც ჰგონიათ. სიღარიბე 

ბრძოლაა. სიმდიდრე განცხრომაა და განცხრომა ჩეში მოხე- 

ვისა არ იყოს საფლავშიაც გვეყოფა.“ 

დიდ საქმეებს შეჭიდებული, ყოველი ძნელი და დაძაბუ- 
ლი ვითარების წინ ცოლს ევედრება: „აი ახლა მოვიდა 

დრო, რომ კაი დედაკაცობა გამოიჩინო...მომეცი შენის კაი 

დედაკაცობით იმოდენა დრო, რომ ჩემი კისრად აღებული 

საქმე შევასრულო პირნათლად და პატიოსნად“. წერილები 

ასე მთავრდება: “გიყვარდე შე... მანუგეშე მე... დამეხმარე...“ 

აი კიდევ ერთი წერილი დუშეთიდან 1873 წლის 16 მარტს 

გამოგზავნილი: 

„ჩემო ოლიკო! მე მთებში ვარ და წარმოიდგინე, აქ საში- 

ნელი სიცივეებია. ეს კიდევ არაჟუერი, ცუდი ის არის, გლე- 

ხურ ქოხში ვზივარ და შენგამო კი არა, იმიტომ ეტირი, რომ 

ჰეამლი თვალებს მიწვაეს.. არა გრცსვენიან ოლიკო, რომ 

ჩვენს გაზილას არა კითხულობ... ისეთი ბრძენი ძაღლია, რომ 

პლატონ იგნატიჩს იოსელიანს ახლავ სჯობია ფილოსოფია- 

ში. ბევრი რაღაც შტუკები ისწავლა. ჩემი შემაქცევარი და 

დროს გამმტარებელი გაზილა არი. სანატრელია ის ქვეყანა. 

სადაყ კაცის შექცევა ძაღლმზედღ არის დამყარებული“



XXX 

სამოცდაათიან წლებში თბილისში დაარსდა სათავადაზნაუ- 

რო საადგილმამულო ბანკი, რომელსაც სათავეში ილია ედგა. 

ილია პეტერბურგში მიდის ბანკის წესდების დასამტკიცებლად, 

რასაც მთელი ათი თვე დასჭირდა. ამ დროს აქ ის შეუდგება 

შექსპირის ტრაგედიის „მეფე ლირი“-ს თარგმნას ივანე მაჩაბელ- 

„თან ერთად. 1874 წლის დამდეგისათვის თარგმანი დასრულდა. 

ამასობაში ბანკის წესდებაც დამტკიცდა და ილია თბილისში 

დაბრუნდა. იმავე წლის სექტემბერში დიდ ილიას ბანკის გამგეო- 

ბის თავმჯდომარედ აირჩევენ და ეს პოსტი ეჭირა მთელი ოცდა- 

ათი წელი. 

„აქამდინ /ვენს თარგმნილს ლირს წაიკითხავღი – წერ- 

და ცოლს. – მომწერე როგორ მოგეწონა შენ და სხვებსაც. 

მე ძალიან მომწონს და სხვისა არ ვიყი. ქალაქში რომ ჩა- 

მოვალ გვინდა წარმოვადგინოთ სყენაზედ. მშვენიერი რამ 

იქნება.“ 
და კიდევაც მალე სცენისმოყვარულთა ძალებით დაუდგამთ 

„მეფე ლირი“, რომელსაც საზოგადოების დიდი ინტერესი გამო- 

უწნწვევია. აქ ილია გვევლინება არა მარტო როგორც მთარგმნელი, 

არამედ მსახიობიც. მას შეუსრულებია კენტის როლი, ხოლო შემ- 

დეგ ლირის როლსაც ასრულებდაო. 

როგორც ცნობილია, თავიანთ პიესებში თამაშობდნენ შექსპი- 

რი, მოლიერი, ვოლტერი, გოეტე. 

ბანკი დიდ დროსა და ენერგიას ართმევს ილიას. არა მარტო 

ფინანსური ოპერაციებით, არამედ მის გარშემო ამტყდარი ევნება- 

თა ღელვით. 

„ამ ბანკის საქმეს ყველაფერი შევწირე, შენი მშვიდობა, ჩემი 

მშვიდობა, ჩვენი უზრუნველი ცხოვრება, ჩემი სახელი, ჩემი კარი- 

ერა“ -–- ასე წერდა ცოლს. 

აი რას წერს თავის დას ლიზას: , 

„საყვარელოუ დაუ ლიზამ! შენი წიგნი და ოცი თუმანი 
ფული მოვიდა. ღა სწორედ გითხრა სულის მოსწრებაზედ მო- 

მივიდა ერთიცა და მეორეც, დიღი მადლობელი ვარ დიღი და 

დიდი. .-მარტო ამას ვწუხვარ რომ შენ შეგაწუხეს და ხუთი 

თუმანი შენ დაგაყრევინეს. მაგრამ იმედი მაქვს, რომ მაგ 

ხუთს თუმაჩს დაგიბრუნებ, ძმებმა აჩგარიში ქნეს და მაინყა 

ძმურად ღარჩნენო ნათქვამია. 

ჩვენის ბანკის საქმე ამ უკანასკნელს კვირაში ძალიან 

ჰბრგად წავიდა, თუმცა მანღდაურები მიშემთა გამო სხვისა 

ღა სხვისა არამც თუ ხელს მიმართავენ, ყდილობენ რომ რა- 

იმე და როგორმე დამაბრკოლონ, მაგრამ იმედიჰ, რომ ყქე- 

ლა განსაცღელს გადავურჩე, საქმე ჩემდა მონდობილი აღ- 

კასრულო და მანდაურებს კი აეკაცობა შერჩეთ. უმიშეშზოდ 

გული მატკინეს და შეურაცხმყეეს, რაღაც ეჭვი მომაცხეს. 

ღმერთმა მშვიდობა მიჰსყეთ, ქვეყანა ასრე ყოფილა, არის 

და იქნება. მაგრამ როყა დრო მოვა, ყველა მისცემს პასუხს 

ჩვენს უბედურს ქვეყანასა და უფრო უბეღურს საზოგადოე- 

ბასა. მაშინ ვნახავთ, ეისი გული იქნება წმიწდა და ჩირქმო- 

უყხებელი. მადლობის მაგიერ ჩემი შეურაცხყოფა და ჩემდა- 

მი შურიანობა იაჟად არ დაუჯდებათ იმათ, ვინც ეხლა მე 

ორმოს მითსრის და ბადეს მიგებს. დრო გამოაჩენს ყველა- 

ფერს და მაშინ იქმნეს „გოღება ღა ღრჭენა კბილთა“ დიდად 

და დიდად ემადლობ კნიაზს რევამს ანდრონიკოეს, რომ იმა- 

ნაც არ დამინდო და ნებით და უნებლიეთ ჩემი გულისტკენა 

მოინდომა. მაგასაყ გავუძლებთ და ჩვენებურად საქვეყნოდ 

გადაუხდით სამაგიეროსსა“ იმკვირია ჩვენი ბანკის საქმე 

გოსუდარსტვენი სოვეტში უსათუოდ გადავა. ეს იყო ძნელი 

და რაკი ეს მოხერხდა უფრო იმედია, რომ საქმე ჩვენი სურ- 

ვილისამებრ დაბოლოვდება. ახლა დიდი იმედია, რომ უს- 

ტავს დაგვიმტკიცებენ, ახ, ერთი დაამტკიცონ მაშინ უყურე 

ჩემის კეთილისმყოფელების ყოფას, რა დღესაც დაამტკიცე- 

ბენ იმავე დღეს მანდ წამოვალ ზურგმაგარი და აღარავის 

შევეპოვები. ალექსანდრე დიღის სიყვარულით მომიკითხე 

ღა ჩემმაგიერ დიდი მადლობა მოახსენე, რომ ბილეთების 

საქშე გამირიგა. 

თქვენი ბედნიერად და მრავალ ჟამიერ სიცოცხლის მსურ- 

ჟელი ერთის ძმა ღა მეორის ცოლისძმა 

ილიკო ჭავჭავაძე 
15 ღვინობისთვე 1874.“



ეს ბრძოლა ილიას გამარჯვებით დამთავრდა. 1785 წლის დამ- 

ლევს პეტერბურგიდან ჩამოსული რევიზია ილიას მუშაობას მა- 

ღალ შეფასებას აძლევს. ილია აღიარეს როგორც ჩინებული ფი- 

ნანსისტი. გაჩუმდნენ მისი მოწინააღმდეგენი, შეწყდა უთავბოლო 

კამათი და ბრძოლა. 

რამ აატანინა ილიას ყოველივე ეს? – ისევ და ისევ სამშობ- 

ლოს სიყვარულმა, გენიოსის ნებისყოფამ გააძლებინა. ბანკი მის 

ხელში გადაიქცა ეროვნული განახლებისა და გაძლიერების მძლავრ 

იარაღად. ამით უძღვებოდა ყველა იმ კულტურულ-საზოგადოებრივ 

დაწესებულებებსა და ორგანიზაციებს, რომლის მეთაური და სუ- 

ლისჩამდგმელი თავად იყო. 

პეტერბურგსა და მოსკოვში, გარდა ბანკის საქმეებისა, მას 

მოსვენებას არ აძლევს თავის მეურნეობაზე ფიქრი. ეს სამეურ- 

ნეო-პრაქტიკული საკითხები, რომელიც დაკავშირებულია ყვარე- 

ლისა და საგურამოს მამულებთან, მას დიდ დროსა და ენერგიას 

ართმევს. 

: წერილები, ოჯახის წევრებისა და მოურავებისადმი გაგზავნი- 

ლი, სავსეა პრაქტიკული ხასიათის ბრძანებებითა და განკარგუ- 

ლებებით: „წისქვილი დაადგმევინე, ქვევრები დაარეცხინე, თავლა 

გადაახურვინე, ვენახები გაასხლევინე... ხე-ტყე გამოაზიდვინე... ცხენები 

და ღორები უპატრონობით არ დამიკარგვინოთ... ჩემი ნაბადი 

ჩრჩილმა არ შეჭამოს“. 

შენუხებულია იმის გამო, რომ ყვარელიდან ცუდი ამბები 

მოსდის: „ჩვენი ვენახები წამსღარა ნაცრისაგან: – ატყობი- 

ნებს ცოლს, – ჰური ცოტა მოგსელია. ეს კიდეე არაფერი. 

ჩვენი წითელი ცხენები მიშკა და დუგანა ქურდებს დაუპჰპა- 

რავთ. 

ვერ წარმოიღგენ რარიგად ვწუხვარ მიშკას დაკარგვას. 

ბრძენი ცხენი იყო, ბრძენი! რაღა ის მოიპარეს. 

შენი ჭირიმე ილიკო, მიშკა მიპოევნიჩე. ძალიან მიყვარდა 

ის შეჩვენებული და იმის დაკარგვას გაშილას დაკარვას ვირ- 

ჩევდი. მიშკას ვიპოვნიო ამბობს ჩიკოლოში. ეს ბურთი და 

ეს მოედანი. იპოვოს, რაღა გულს” გვილევს. ნეტა ისევ დუგა- 

ვ1.



ნა დაკარგულიყო და მიშკა არა, საწყალი, მგონი ეხლა რა 

უპატიობაში და ჯაჟაშია, მეცოდება და მენანება... გაზილას 

ამბავს არ იწერები, როგორ ბრძანდება ჩემი ფილოსოფოსი . 

გამილა? იქნებ ან დამიკარგე, ან მოკვდა? ძალიან მეწყინე– 

ბა თუ ან ერთი გამართლდა ან მეორე“ 

ეს წერილი პეტერბურგიდანაა გამოგზავნილი 1874 წლის 22 

იანვარს. თურმე ასეთი ფიქრებიც აწუხებდნენ დიდ ილიას. 

XXX 

ქართული ჟურნალისტიკის ფუძემდებელი და უებრო რედაქ- 

ტორი. მან განსაზღვრა პრესის მაღალი მისია და მისი როლი 

საზოგადოებრივ ცხოვრებაში. „ჟურნალ-გაზეთობა ერთგვარი ნა- 

წილია ლიტერატურისა... ეს არის სარკე საზოგადოების რთული 

ცხოვრებისა, მასში სჩანს და ისახება ყოველდღიურის მიდენ- 

მოდენა. უურნალ-გაზეთობა წარმოადგენს ერის უდიდეს სასწავ- 

ლებელს, რომლის მეოხებითაც უნდა აღორძინდეს, აღიზარდოს, 

დაფუძნდეს და გამშვენიერდეს საზოგადოების აზრი და რწმენა, 

გრძნობა და გემოვნება”. 

ილიას ისიც აღნიშნული აქვს, თუ რაოდენ საჭიროა და სა- 

სარგებლო გულთბილი და საქმიანი კონტაქტების არსებობა გა- 

ზეთსა და მკითხველებს შორის. 

„ჩეენში სალიტერპტურო მოღვაწეობა და საერთოდ ჟქურ- 

ნალ-გაზეთების საქმე საკუთრივ კიდევ მსხვერპლს ითხოვს 

მოღვაწისაგან. ჟურნალ-მეგაზეთე, გარდა იმისა, რომ უწყა- 

ლო მრომას დრო და ჟამი უნდა შესწიროს და თეალები 

გაიწყალოს აუბარებელი ჯაფისაგან, ხშირაღ იძულებულია 

ყოველს ამას თავის ცოტად თუ ბევრად შეძლებული ჯიბეც 

ზედ დააბერტყოს. ამიტომაც, როყა ჩვენში კაცი ვინმე თავს 

იმეტებს და ჟურნალ-გაზეთობას ხელსა ჰკიდებს, დიდის პა- 

ტივისცემით სახსენებელია, და უმადურობად მიგვაჩნია, თუ 

ვინმე გულისტკივილით და სიყვარულით არ მოექცა ამისთა- 

ხნა ცოტად თუ ბევრად თავგანწირულ კაცსა.“ 

დასასრულს ილია მკითხველებს ეუბნება: „ძნელია ესე ყოვე- 

ლისფერი, ჩვენო მკითხველო, მაგრამ მაგ სიძნელეშია ის საწყაოც, 

რომლითაც უნდა აიწყოს გაზეთის ღირსება და რომლითაც შენ 

უნდა მიუწყო მისთა მოღვაწეთა შენი გულითადი თანაგრძნობა, 

შენი პირუთვნელი პატივისცემა და შენი უანგარო სიყვარული". 

ილიამ შექმნა მთელი ეთიკა რედაქტორისა და პრაქტიკულად 

გვიჩვენა მთელი ხელოვნება, მთელი სპეციპიკა გაზეთისა და „ივე- 

რია“ აქცია ერის პროგრესისა და განახლებისათვის მებრძოლ 

ორგანოდ, რომელიც გეზს აძლევდა როგორც მშობლიური ენისა 

და ლიტერატურის განვითარებას, ისე ქვეყნის მეცნიერულ, სოცი- 

ალურ-ეკონომიკურ და პოლიტიკურ ცხოვრებას. 

კითხულობ ამ წერილებს და თითქოს შედიხარ რედაქციაში, 

სტამბაში, შედიხარ კაბინეტში, სადაც ბრძანდება დიდი ილია და 

ასე გგონია, ცოცხლად ხედავ მას, მაგიდაზე თავდახრილს, სარე- 

დაქციო მასალებში ჩაფლულს. ბიოგრაფებს ისიც უწერიათ, რომ 

მთელ ღამეს რედაქციაში ატარებდა. 

„ერთ დილას მივედი რედაქციაში, – იგონებს სოფრომ 

მგალობლიშვილი, – რომელი ხარ მანდა? – შემომეკითხა 

ილია. მე გამოვეპასუხე: – კაცო, რა დროა? განა ჯერ არ 

წასულხარ სახლში? მე ვუპასუხე, როშ უკვე გათენდა და 

აგერ მეათე საათია. მხოლოდ მაშინ შესწყეიტა მუშაობა და 

თავის მსახურს მაქსიმეს უსაყვედურა: „კაცო რაზე ჩამკა- 

ლი, რატომ არ დამეხმარეო“ მაქსიშე რამდენჯერმე შესუ- 

ლიყო, მაგრამ ისე ყოფილიყო ილია მუშაობაში გართული, 

რომ მისი შესვლა-გასვლა ვერ შეემჩნია“. 

ილია მკაცრი და მომთხოვნი რედაქტორია. შიშით და კრძალ- 

ვი შედიან მის კაბინეტში. პირველ რიგში მოითხოვს მაღალ დის- 

ციპლინას და სრულ წესრიგს მუშაობაში. სწორედ რომ დისციპ- 

ლინა მიაჩნია მთავარ პირობად ·იმისათვის, ·რომ „ჟურნალ- 

გაზეთობამ პირნათლად და ღირსეულად შეასრულოს თავისი 

მაღალი და საპასუხისმგებლო მისია". 

ამ მხრივ მეტად საყურადღებოა ილიას წერილი „ივერიის“ 

რედაქციის მდივნის გრიგოლ ყიფშიძისადმი. 

„ბატონო გიგავ! არ მესმის, ღმერთმან იცის თქეენი საქმე 

და ამის გამო ჩემიცა. მაგალითებრ, დღეს ერთი სტრიქონიც 

არ იყო მზაღ სახვალიოდ და ერთმა თვენგანმა არიეკი დაი- 

ვვ



ნახა საჭქიაროღ წუსელ შემოსულიყო.საკვირაოდ ერთი სტრი- 

ქონი არ არის მზად ღა აი მეცხრე საათია ღა არც ერთი 

თქვეეჩგანი რედაქციას ახლო არ ეკარება. მე ილაჯი გამიწყ- 

და ამდენის თქმითა და ტყუილის ლოდინითა. ის მაინც წი- 

ხნაღვე მითსარით ხოლმე, რომ არა გსურთ სიარული რედაქ- 

ციაში საღამოობით, მაშიჩ #/ემს თავს როგორმე მოვუვლი, 

თორემ ასე უთავბოლოდ საქმის წაყეანა შეუძლებელია. დღე 

არ გადის თითქმის ისე, რომ შიში არ იყოს ნომერის გამო- 

უსელელობისა სასეალიოდ და მინამ თქვენის აქ მოსელით 

შიში გადაიყრება ხოლმე, მე ჩემი მემართება, თუ არ გსურთ 

ღა მოგწყინდათ რედაქციაში მუშაობა მითხარით ამ იანე- 

რამდე როგორმე გვეტოტიალებინა საქმე და მერე მეც თვი- 

თონ ხელს ვიღებ. 

: ილია ჭაეჭავაძე“. 

ილიამ გამოხატა ყველა რედაქტორის მთავარი ფიქრი და 

საზრუნავი: მასალა, მასალა და ისევ მასალა. 

XXX. 

ილია ჩიოდა „მარტო მივცურავ ცხოვრების ზღვაშიო" და 

ეძებდა, კრებდა ძალებს, რომლებიც გვერდში ამოუდგებოდნენ და 

ერთად გასწევდნენ ერის სამსახურის უღელს. ილია ეძებდა ისეთ 

ადამიანს, რომელსაც „ძილშიც არ სძინავს ქვეყნის უბედურებით 

გულაღტკინებულსა. ჩემო ლამაზო ქვეყანავ! არიან ამისთანანი 

შენში? მე მოვნახავ და თუ ვპოვე ვეთაყვანები.“ 

და ის, ვისაც ილია სანთლით ეძებდა, იყო უპირველესყოვლისა 

დიდი აკაკი. და ილიას პირველი სიტყვაც მას ეკუთვნის: 

„ძმაო აკაკი! მე შენ ვერ გაგიკაღნიერდი და ვერ მოგარ- 

თვი ის დაბეჭდილი წერილი, რომელიც სხვებს გავუგშავნე, 

სხვები სხვანი არიან და შენ ერთად-ერთი აკაკი ხარ. ამი- 

ტომაეც, გარდა ჩემის საკუთარის წაღდილისა, მოვალეობამ მა- 

მულიშვილობისამ მაიძულა ჩვენის ყეეყნის „რჩეულისათ- 

ვის“ რჩეული, განსაკუთრებითი წერილი მომერთმია და მეთ- 

ხსოვნა გაგემშვენიერებინა ჩეენი გამეთი შეჩის ნიჭის ნაშუ- 

ქითა. თუ აყქამღე ეს წერილი დავაგვიანე, მაგას ნურც ჩემს 

განთქმულს ზარმაცობას მიაწერ. ჩურც რომელსამე ავგუნე- 

ბიან მოძრაობას ჩემის გულისას, რომელსაც შენ ყოქველთ- 

ვის სასიქადულოდ ეყოლები, როგორც უკეთესი მეომარი, 

ჩვენის ქვეყნის ბედნიერებისათვის თავგანწირული... მიზეზი 

ის იყო, რომ არ ვიცოდი საღ იმყოფებოღი. ჯერ აქ მეგონე, 

ახალი წლის წინაღამეს მოგიწვივე და პასუხაღ მომიტანეს- 

ქალაქში არ არისო. დღეს შევიტყვე რომ ჩამოსულხარ და 

გწერ კიდეც. გწერ და არ ვიცი, რა გთხოვო და როგორ გთხო-. 

ვო. რაც ხანი ქურნალი „ივერია“ გამოდიოდა, შენ ძალიან 

შორს უვლიდი, არ ეკარებოდი: ეგ ჩემთვის თუმყა ღიდი და- 

ნაკლისი იყო, მაგრამ საწყენი კი არა. რადგან ვფიქრობდი, 

– იქნება ჩემი მიმართულება არ მოპსწონს მეთქი..დღესაც 

ამ ყოჟაში ვარ შენს წინაშე, რადგანაც ჩეენს ახალ გამეთხ 

იგივე მიმართულება ექნება, რაც ჟურნალსა ჰქონდა ღა მეც 

იგივე, რაც უწინ. გულითადი წადილი მაქეს, რომ შენმა სა- 

ხელმა დაამშეენოს ჩვენი გაშეთი. 

შენის კეთილის მსურველი ილია ქჭაეჭავაძე.“ 

წერილის თარიღია 5 იანვარი, 1886 წელი. 

ეს წერილი საუკეთესო დოკუმენტია ერის ორი დედაბოძის, 

ერის ორი ბურჯის თანამშრომლობისა და მეგობრობისა. 

ილია ყოველნაირად ცდილობს თავის გარშემო შემოიკრიბოს 

კულტურული ძალები, „რომელთანაც დამეგობრება და ერთად 

უღელში შებმა სახარბიელოა". აზუსტებს მათ მისამართებს და 

სთხოვს დახმარებას. იონა მეუნარგიას ატყობინებს: „მოუთმენ- 

ლად ველი შენს სტატიებს“. 

ვასილ მაჩაბელს სწერს: „ვანო დიღი ნუგეში იქნება ჩვენ- 

თვის, ჰსთხსოვე და არამცთუ ჰსთხოვე, შეეხვეწე ჩემ მაგიერ, 

რომ სტატიები რამ გამოგვიგზავნოს.. ჩეენი დავით ესეს ძე 

ჩუბინოვი ნახე. გაბეთი მოვართვი როგორც ჩვენს უხუცესს 

მწიგნობარსა. ჰსთხოვე ჩემ მაგიერ ლაბისტანზეღ რომ რუ- 

სულად ნაწერი აქეს, გამომიგშავნოს. მე თვითონ ეპჰსთარგ- 

მნი და ისე დავბეჭდაე.. ჩვენი ალექსანდრე ცაგარელიც შეა- 

ფუცხუნე – გვიშველოს რამე. ეცადე, შენ გეთაყვანე მანღ 
მოსწავლეთაგან მცირე სალიტერატურო წრე შეადგინე. მათ- 

თან მისვლა-მოსელას ნუ დაიმარებ, შენ იყი ღა შენმა გულ- 

შემატკიერობამ ამ ჩემს თხოვნას რა ყურადღებას მიაქყეე. 

იყავ მშეიდობით ჩემო კარგო ვასო ღა ისურვე ჩვენთახ ერ- 

თაღ ჩვენის ივერიიV სიკეთე და დღეგრძელობა. 

შეჩი ილია ჭაეჭავაძე: 

ამ წერილის რარიღია 10 მარტი 1875 წელი. 

ლიეტრატურული ძალების ასეთი გაცხოველებული ძიების დროს 

გაზეთ „დროებაში" (1873, M45) გამოჩნდა ნიკო ნიკოლაძის წერი- 

ლი – „მშვიდობით, მშვიდობით", სადაც ის ამბობდა: „დაღლილ- 

დაქანცული, ილაჯ-გაწყვეტილი ვტოვებ ჩვენი მწერლობის ასპა- 

რეზს, სრული ბედნიერებით ვეთხოვები "ყველას, ვისაც ვძულვარ 

ან ვუყვარვარ და ვეუბნები მშვიდობით. შავი ზღვის ზამთრის 

“ 

ქარიშხალი, ევროპის აღელვებული ცხოვრება, ახალი წრე, ძველი 

მეგობრები მეც მალე დამავიწყებენ აქაური უთავბოლო ბრძოლის 

დაღალულობას". 

ილია ჭავჭავაძე გულის სიღრმემდე შეძრა ამ ამბავმა და მის 

ავტორს ასეთ წერილს უგზავნის: 

„შმაო ნიკო! წავიკითხე შენი გამოსალმება. წავიკითხე, 

მაგრამ წაკითხულისა აქამღისაც არ მჯერა. მე მგონია, რომ 

ეგ შჟელეტონი წუთივრის მღელვარების შედეგია და არა დამ- 

ჯდარის გონების დასკენა. წუთიერის მღელვარებით გატა- 

ყება შენისთანა მდუღარე კაცის თვისებაა. მარტო ამით თუ 

გავამართლებ შენს ფელეტონს, ოთრემ სსეა გასასამართ- 

ლებელი არა მაქვს რა. ვის ესალმები და რას ესალმები? 

სად მიხეალ, სად? აქაო, ამბობს მენი ფელეტონი, საცა უკე- 

თეხი ძხოვრებააორ, არა, ერთი მითხარ, მაგას ლუარსაბ თათ- 

ქარიძე კი ვერ იბამღა, მანდ საკვირველი ის არის, რომ 

შეჩისთანა კაცი ბრძოლას ექცევა და თბილ ოთახში აპი- 

რობს გადაგორ-გაღმოგორებასა. ჯერ რიგიანი ბრძოლაც არ 

გამართულა და შენ კი ეხლავე გინდა თავს უშველო. ქგ ქე- 

რაფერი ძალგულოვნწებაა. განა წინადვე არ იცოდი, რომ მაგ 

გზაზედ, რომელსაც შენ დაადეგ, ათასი ვაივაგლახი, ბეშღი, 

ცილი, ლანძღვა და თრეეა დაგეხდღებოდა ჯილდოდ შენის 

შრომისა და მოღვაწეობისა? ეგ ამბაეი არ ახალია, ძველია. 

ექცევი რასა “და ვისა? შენს ქვეყანას, შენს შრომას, შენს 

მეგობრებს და თანამოაზრეთა. ხუ თუ კაცობა იყოს ეგე? 

რას შვრები რასა? შენ მაგით ისეთ სირცხვილს იღებ თაევ- 

ზედ, რომ ვქეღარაურით ჩამოირეცხაე... აი რას გთხოე: თუ 

მართლა გიყვარს ის, რისთვისაც ეგრე თამამაღ და უშიშრი- 

ად ილღწვოდი, ნუ აღასრულებ მას. რასაც გვიქადი. ღარჩი მაგ 

თბედურს ქვეყანაში, მაგრე სამარცხვინოდ ბოლოს ხუ მოუღებ 

მას, რაც ეგრე რიგიანად შენ თვითონ დაიწყე. ღარჩი ღა 

იშრომე. და მხოლოდ ის გმქონდეს სსოენაში, რომ მარტო 

უბედურთ უნდათ შველა. ღა არას სხვასა. კელაე მოჰკიღე 

ხელი შენს პაციოსანს საქმეს და შენ ჩყენს მოძმეს ცოტაო- 

დნად წაბარბაცებულს, ვაპატიებთ წუთიერ სისუხტეს ღა ხელ- 

მოკლეობას და თვით შენს შეურაცხმყოფელს ფელეტოჩს და- 

კვიწყებას მიეცემთ. თუ ამას არ იქმ მაშინ გეტყვით, ეჰ, ქა- 

რის მოტანილი ყოფილსარ და დეე ქარმავე წაგიღოს, გეტყ- 

ვით ამას, მაგრამ გულში კი ერთი ძარღვი ჩაგეწყდება, თუ 

შენ ის სკანღელი ხარ, როგორიც იყავი, მაშინ მიხეღები რა 

სურვილი და რა გრძნობა მაწერინებს ამ წერილს. დასას- 

რულ ამასაც გეტყვი, რომ ქართველი გამოსალმების დრო- 

საც ერთს მშეენიერს სიტყეას სმარობს: „გამარჯვებითო“ 

მაგრამ ამ სალამს გამოთხოვებისას თავის დღეში არ აღირ- 

სებს მას ვინც ბრძოლიდან გარბის, იმას ,შმშვიდობითო“ ქეტ- 

ყეიან. "მსურს რომ შენ ისე მოიქცე, რომ შეგვეძლოს შენთ- 

ვის თქმა: „გამარჯვებით“ და არა „მშვიდობით“ · 

ილია ჭავჭავაძე“. 

ასე შეეძლო ეთქვა ერის მამას, ასე შეეძლო ეთქვა ერის აღი- 

არებულ ლიდერს, რომელიც თავის ხალხს უნერგავდა: „სიცოცხ- 

ლე ჩემო ძმაო არც დედისაა, არც მამისა, ქვეყნისა არის. ჩვენი 

აკვანი საქართველოა. თუ გული გაქვს გულიც აქ არის,. „თუ 

სიყვარულიც გაქეს, სიყვარულიც აქ იქნება, თორემ სხვაგან” არ- 

სად“. –- ასე შეეძლო ეთქვა იმ მოღვაწეს, რომელმაც თავისი 

ცხოვრების მიზნად ერის სამსახური დაისახა და მთელი თავისი 

მძლავრი ხმით აცხადებდა: „ამ მიმართებით უნდა ავწონოთ ყველა 

და ყველაფზრი. ყველამ, ვისაც რამ შეუძლია ამ ლოზუნგის ქვეშ 

უნდა მოიყვანოს თავი და ერთად ვიმოქმედოთ"., 

XXX 

ჩვენ წინ არის ილიას წერილი ცნობილი საზოგადო მოღვაწის 

ვლადიმერ მიქელაძისადმი. 

„ძმაო ვლადიმერ! დღეს საღამოზე „სამეურნეო საზოგა- 

დოებაში“ კრება არის და კრიმ გირეის მოხსენება იქნება 

შესახებ აქაურ ენების ხმარებისა აქაურ სკოლებში. მე მინ- 

და წინ აღვუდგე, თუ აქაურ ენების წინააღმდეგ ლაპარაკი 

იქჩება. რადგანაც ჩვეულებად მიღებული მაქვს მოუმშადებ- 

ლად არსად წავეჩხირო, ამიტომ დღეს სამსასურიღან რომ 

შინ წავალ, მაშინვე ამის სამზადისს შევუდგები. ამის მიზე- 

მით დღეს შენთან ვერ ვისიამოვნებ და დიდსა და დიდს ბო- 

დიმს ვიხდი. სხეა დროს იყოს. შენთან ქეიფი ყოველთვის 

სანატრელია და სასურველი. 

შენი ილია ქჭაეჭავაძე.“ 

მშობლიური ენის საკითხი, მისი ბედი, მისი აწყმო და მომავა- 

ლი ეს არის ილია ჭაეჭავაძის მუდმივი ზრუნვისა და ფიქრის 

საგანი. შემთხვევითი არ ყოფილა ის, რომ მან თავისი ლიტერატუ- 

რული მოღვაწეობა ენის საკითხით დაიწყო. მისი სახელგანთქმუ- 

ლი „ორიოდე სიტყვა“ ფასდაუდებელი მეცნიერული დოკუმენტია 
უბადლო პოლემისტის, ენათმეცნიერისა და ლიტერატურის თეო- 

რეტიკოსის გენიის შუქით განათებული. 

მშობლიური ენის კანონიერი უფლების დაცვისა და განვითა- 

რების საკითხს უკავშირებდა ეროვნული თავისუფლებისათვის ბრძო- 

ლის ამოცანას. „ენა უკვდავებაა ერისაო“ – აცხადებდა და 

მშობლიური ენისა და ლიტერატურის განვითარებაში ილიას ისე- 

თივე როლის შესრულება მოუხდა როგორც ჰერდერს, გოეტეს, 

პუშკინსა და გოგოლს. 

XXX 

მშობლიური ლიტერატურისა და კულტურის უანგარო სამსა- 

ხურის გრძნობით არის ნაკარნახევი ეს წერილი, რომლის ადრესა- 

ტია ილია ოქრომჭედლიშვილი, დიდი საზოგადო მოღვაწე და 

ქველმოქმედი. 

„ძმაო ღა მეგობარო ილიაქკ/ 

„წერა-კითხვის სამი,გადოებაი ღამაყალა გაცჩობოთ, რომ 

იგი შეუღგა ძველის მწერლების ნაშრომების მეჭღვისათვის 

წიგნების მზადებას. უფული კი, როგორც მოგესსენება იოხ- 

ტურ. ამის გამო მთხოვეს მოგწერო და გკითხო: შეეწევი თუ 

არა, შენი დიღი იმედი აქვთ და შენგან მოელიაჩ საკმაო 

შემწეობას“. შემდეგ იქვე: „თეატრის საქმეს კითხულობღი. 

ავად შეხი მტერი იყოს, ავად ეგ საქმეა. გრუძპა სწორეღ 

გითხრა, ლამათიანია და ახალ ანტრეპრეჩიორებს ძალიაიჩ 

რიგიანად მიჰყავთ საქმე. მაგრამ ხალხი არ ღაღის იმოლე- 

ნად,რომ ხარჯი მაინც ადგეს. მე ამის მჩახველი აქეთ, ქეცი, 

იქით ვყცი და როგორც იყო, ძალაღ თუ ნჩებით აბონენტი 

დავურიგე. ერთი თორმეტი ლოჟა გავასაღე და ოცღაორი 

ჰრესლა, მაგრამ მაინც ცოტაა. ამით ჩვენს ტრუჰჰას სულს 

ვერ მოვაბრუნებიჩებთ. თუ რამ შეგიძლიან ძმაო ილიკო, ხუ 

დამოგაე,სომ იცი თეატრი რა ღიდი რამ არის ჩყენისთაჩა 

დაცემული ხალხისათვის. მაგის მეტი ნაციოჩალობის ნიშაი- 

წყალი ჯერჯერობით ჩვენ არა გეაქვს რა, ეგ ერთი ადგი- 

ლია, საცა ჩვენი ენა საჯაროდ ისმის და საჯაროდ მოქმე- 

დებს, ესეც საკმაოა, რომ კაცმა თავი გამოიდოს, თორემ 

თეატრს ხომ სხეაც ბევრი სიკეთე მოსდევს. შენ იცი ჩემო 

ძმაო, თუ შეჩს უხვ ღა მოწყალე ხელს გამოუწედი ამ სულ- 

მილეულ საქმეს, რომელსაც უილაჯობის სულთამხუთავი თავს 

ადგას და დღესა თუ ხეალ სულს ამოართშევს. იმედი მაქეს 

უპასუხოდ არ დამაგდებ6... · 

შენი ილია ჭავჭავაძე“ 

XXX 

ილიას კერძო წერილები იმითაც არის საყურადღებო, რომ აქ 

რამდენიმე შტრიხით არის მინიშნებული საკუთარი შემოქმედები- 

თი საიდუმლოებანი. შემოქმედებითი პროცესი ხომ ყველაზე ამო- 

უცნობ კატეგორითა რიგს განეკუთვნება. აქ არ არსებობს საერ- 

თო სტანდარტული კანონი. რამდენიც მწერალია იმდენ თავისებუ- 

რებასთან გვაქვს საქმე. ის უაღრესად სუბიექტურია. 

„ახალი რისამე გამოგზავნას შენუკვი – წერს პეტრე 

ვე



უმიკაშვილს, – მაგრამ ახალი მე გათავებული, ანუ უკეთ ეჰ 

სთქვა შესრულებული არა მაქვს რა, რომ დასაბეჭდად 

ღირსი იყოს. გაგიკვირდება ჩეში' ზარმაცობა, მაგრამ დამი- 

ჯერე, რომ ზარმაცობით არ მომდის. მე სწორედ გითხარა 

ცუდის აგებულების კაცი ვარ. დიდი მოსვენება და შაღავა- 

თი მინდა რომ დავწერო რამე და მინამ ჩინოვნიკობას თავს 

არ დავანებებ – ეზ მოსვენება და შაღავათი ჩემთვის სიზ- 

მარია. თუ დავიწყე რამე და არაფერმა არ დამიშალა, 

დაწყობილს მალე შევასრულებ და თუ დაწყობილი შემაწყ- 

ვეტინა რამემ გათავდა: მე იმ დაწყობილს ვეღარ მოვუბრუნ- 

დები. ებლანდელი ჩემი წყეული მდგომარეობა იხეთია, რომ 

წერისათვის ხანგრძლივი მოცალეობა არა მაქვს და ამის 

გამო ასე უხეიროდ და უნაყოფოდ შიდის ჩემი ორიოდე 

დღის ცხოვრება“ ' 
აქ ლაპარაკია იმაზე, რომ შემოქმედებისათვის მარტრ ბედის 

წყალობა არ კმარა. ის დიდ შრომას და ჯაფას მოითხოვს მწერ- 

ლისაგან, რისთვისაც აუცილებელია სულიერი სიმშვიდე და მო- 

ცალეობა. 

„გლახის ნაამბობის გასწორება ფიქრად აღარა მაქვს, – 

წერს ნიკო ნიკოლაძეს, – როგორც დაბეჭდილა ისე გადა- 

ბეყდავთ. დაე, მაგ პირმშობ ძემან ჩემმან ისე იაროს ქვეყა- 

ნაზედ როგორც თავდაპირველად შობილა, ვისაც არ მოსხ- 

წონს გზა აუქციოს“ აქ ჩანს ილიას შემოქმედებითი მანერა, 

მისი მუშაობის სტილი, მისი ერთგულება საკუთარი შემოქ- 
მედებითი პრინციპებისადმი. 

XXX 

ილია ქავჭავაძის წერილები სავსეა ნიკოლოზ ბარათაშვილის 

სახელით. განუზომელად დიდი ამაგი დასდო ილიამ უდროოდ 

წასული გენიალური პოეტის სახელს, რომელიც თავის ხანმოკლე 

სიცოცხლეში ვერ მოესწრო თავისი ლექსების დაბეჭდვას. 

ილია ჭავჭავაძემ, ასე შეიძლება ითქვას, ხელმეორედ აღმოაჩი- 

ნა ნიკოლოზ ბარათაშვილის -გენია ქართველი ხალხისათვის. ჯერ 

კიდევ პეტერბურგის უნივერსიტეტის პირველი კურსის სტუდენტი



1958 წლის ზაფხულში ცარსკოე სელოში ნახულობს ეკატერინე 

ჭავჭავაძეს –- სამეგრელოს დედოფალს, რომელიც „საპატიო“ 

გადასახლებაში იმყოფებოდა რუსეთის იმპერატორის კარზე შვი- 

ლებითა და ამალით. 

ეკატერინე ჭავჭავაძეს –– გენიალური პოეტის გაუქრობელ მუ- 

ზას, თან. ჰქონია ნიკოლოზ ბარათაშვილის ორი კრებული (ხელ- 

ნაწერი). ილია ჭავჭავაძე აქ გაეცნო პოეტის შემოქმედებას, რასაც 

წარუშლელი შთაბეჭდილება მოუხდენია მასზე. როგორც ეს ალღ- 

ნიშნული აქვს კოხტა აფხაზს თავის მოგონებაში. 

ილია იწყებს ზრუნვას ნიკოლოზ ბარათაშვილის შემოქმედების 

გამოსაცემად. თბილისში ნახულობს ნათესავებს, მეგობრებს, ნაც- 

ნობებს და მათ ოჯახში ეძებს პოეტის ლექსებსა და წერილებს. და 

კიდევაც, თავისი დის ელისაბედისა და სიძის ალექსანდრე საგი- 

ნაშვილის ოჯახში იპოვა ნიკოლოზ ბარათაშვილის ოთხი წერილი 

მაიკო ორბელიანისათვის გაგზავნილი. ილიას დის ქმარი გენერა- 

ლი ალექსანდრე საგინაშვილი იყო ნიკოლოზ ბარათაშვილის უახ- 

ლოესი ნათესავი, მამიდაშვილი. 

ამ წერილებს ილია უგზავნის კირილე ლორთქიფანიძეს და 

თხოვს დაბეჭდოს იგი „კარგად, შეუშლელად და შეუმცდარად“. 

„ძმაო კირილე! გიგმავნი ნიკოლომ ბარათაშვილის წიგ- 

ნებს, შენ იყი და შენმა რიგიანობამ როგორ კარგად, · შეუმ- 

ლელად და შეუმცდარად დაბეჭდავ, მართლწერა და ნიშნე- 

ბის ხმარება სრულად და შეუმცდარად დედაეხისა არის და 

აგრევე უნდა დაიბეჭდოს. 
საკვირველია, რომ ჩვენგან გაკიცხულ ახოებს არც 6.ბარა- 

თაშვილი ხმარობს მაგრე რიგად, ჰსჩანს მაგ ასოებს არც ის 

ეწყობოდა. შესანიშნავია. 

შენი ილია ჭაეჭავაძე“. 

ილიამ შთაგონებული ლექსი მიუძღვნა ნიკოლოზ ბარათაშვი- 

ლის ხსოვნას, გამოხატა ღრმა ადამიანური მწუხარება ჭაბუკი 

გენიის უღვთო სიკვდილით გამოწვეული და აღიარა მისი სახე- 

ლის უკვდავება. 
ვაი, დავკარგეთ!.. უღმრთო იყო შენი სიკვდილი! 

ვინ უწყს, რამდენი საუნჯენი დავმარხეთ ჩვენა



ეგე ზღვა გული, სიყვარულის სხივ-ქვეშ გაშლილი, 
რაოდენ გრძნობით, ჯერ უთქმელით, ჩვენ ჩაგვესვენა? 

ვინ იცის, თანა რაოდენი წარიღე ფიქრნი?”. 

(„ნიკოლოზ ბარათაშვილი“) 

ჟურნალ „საქართველოს მოამბის“ პირველი ნომერი ნიკოლოზ 

ბარათაშვილის ლექსით გაიხსნა „შემოღამება მთაწმინდაზედ“. 

ილია ჭაეჭავაძის თაოსნობით დიდი პოეტის ნეშთი განჯიდან 

თბილისში ჩამოასვენეს და დიდუბის მიწას მიაბარეს. 

ქართული სალიტერატურო კრიტიკის ფუძემდებელმა ილია ჭავ- 

ჭავაძემ თავისი ღირსეული ადგილი მიუჩინა ნიკოლოზ ბარათაშ- 

ვილს მშობლიური ლიტერატურის ისტორიაში და ამავე დროს 

მან პირველმა აღნიშნა ზოგადსაკაცობრიო მნიშვნელობა მისი 

პოეზიისა. 

„ნიკოლოზ ბარათაშვილმა ჩვენ აზრს, ჩვენ გულთათქმას, ჩვენ 

ჰყუაგონებას დიდი განი და სიღრმე მისცა. კაცობრიობის წყურ- 

ვილს ქართველიც თანამოაზრედ გაუხსადა, შისნი გულისთქმანი, 

მისნი გრძნობანი, მისნი ჭირნი და მწუხარებანი უფრო საყოველ- 

თაო, საკაცობრიო არიან, ვიდრე კერძონი, ვიდრე მარტო მიხი 

საკუთარი გულისანი, მისი კვნესა კაცობრიობის კენესაა, შიხსი 

ჩივილი კაცობრიობის ჩივილია“ 

დიდი ილიას ეს აზრი დროთა და მოვლენათა მსვლელობამ 

დაადასტურა. დაბადების 150 წლისთავზე, 1968 წელს, ნიკოლოზ 

ბარათაშვილს გადაუხადეს დიდი იუბილე, იუბილე მსოფლიო 

მასშტაბით. 

XXX 

ილიას სახლი საგურამოში განთქმული იყო თავისი სტუმართ- 

მოყვარეობით. ეს იყო ლიტერატურული და კულტურული ცხოვ- 
რების ცენტრი. სადაც საფუძველი ჩაყრია მრავალმნიშვნელოვან 

წამოწყებას საზოგადოებრივ- კულტურული ცხოვრების სხვადასხ- 

ვა სფეროში. 

საგურამოში ილიასთან ჩამოსულა არაერთი ცნობილი მოღლღვა- 

წე მწერალი, მეცნიერი, მოგზაური. ილიას სახელზე მოდიოდა 

აუარებელი კორესპონდენცია ევროპიდან.



1894 წლის სექტემბერში ილიას მოსდის წერილი ლონდონიდან. 

მას ხელს აწერს ინგლისელი მწერალი მარჯორი უორდროპი, 

რომელსაც ინგლისურ ენაზე უთარგმნია ილია ჭავჭავაძის „გან- 

დეგილი“ და ახლა განუზრახავს მისი დაბეჭდვა, რისთვისაც თან- 

ხმობას თხოვს მის დიდებულ ავტორს. 

წერილი ქართულ ენაზეა დაწერილი, სადაც ვკითხულობთ: 

„დიდი სურვილი მაქვს გავუზიარო ჩემს თანამემამულეთ ის სია- 

მოვნება, რომელიც ამ ნაწარმოებმა მაგრძნობინა“. 

ილია დიდად გაახარა ინგლისელი მწერალი ქალის კეთილმა 

სურვილებმა და საპასუხო წერილიც დაუყოვნებლივ გაუგზავნა 

ლონდონში. 

აი ეს წერილი. 

„მოწყალეო ხელმწიფევ! 

დიდად მოხარული ვარ, რომ ჩემს „განდეგილს“ თქვენი 

ყურადღება მიუქცევია. სასაბელოდ მიმაჩნია, რომ მოგინა- 

დინებიათ და გადაგითარგმნიათ ინგლისურად. ინგლისმა 

მეტად ცოტა რამ იცის ჩვენის უბედურის ქვეყნისა და და- 

ობლებულის ერისა, რომელსაც ერთ დროს თავისი სახელო- 

ვანი წარსული ჰქონია. თავისი გშირნი, მეცნიერნი, მწერალ- 

ნი და პოეტები ჰყოლია და მათის მეოხებით გულდაგულ 

დახვედრია ბარბაროზებს. 
ყოველს ქართველს თავ-მოსაწონებლად ექნება, რომ თქვენ 

და თქვენ პატივცეშულ ძმას ჩვენი ყველასაგან დავიწყებული 

ქვეყანა შეეყვარებიათ და მოგინებებიათ თქვენს ერს მიხი 

ავი დპ კარგი აუწყოთ იმ სიყვარულით, რომელიც ასე 

ამშვენებს ადამიანს, და გულისტკივილით, რომელიც დაუ- 

ფახებელი ნუგეშია ბედისაგან დაჩაგრულთათვის. 

სასურველია ერმა ინგლისისამ იცოდეს, რომ ამ #ვენ 

პატარა ქვეყანაშიაც საქმობს გონება და იძვრის გული, რომ 

აქაც აქვთ თავისი ნატვრა და თავისი იმედი, რომ აქაც 

არის თავისი წამება და წვალება უკეთესს დღეთათვის და 

არარას კაცობრიულს არ ეუცხოებიან. ყოვქლიკვე ეს ზედ- 

დაჩნეული აქვს ჩვენს პატარა მწერლობას რამოდენადაც კი 

გარემოება ნებას იძლევა, ამიტომაც გადაღება ინგლისურად 

ჩვენის მწერლობისა გადაღებაა ჩვენის გულისცექმისა, ჩვენის 

გულითადის ნატვრისა, ჩვენის ქირისა და ლხინისა, ჩვენის 

გონების და გრძნობის ძალღონისა საყოველთაო საცნობე- 

ლად. 
ამ მხრით თქვენი განათლებული და გულშემატკივარი 

მეცადინეობა ჩ”ვენის გონების ნაწარმოებთა თარგმანისათ- 

ვის დიდ სამსახურად მიჩნეულ იქმნება ყოვლის ქართველი- 

საგან და ჩვენს მადლობას თქვენდამი საზღვარი არ ექნება. 

ჩემი „განდეგილი“ მომირთშევია თქვენთვის, როგორც გე- 

ჩებოთ ისე იმსახურეთ, დარწმუნებული ვარ, რომ ჩემს ნა- 

წერს თქვენზე უკეთესს პატრონს და მფარველს ვერ ავუჩენ- 

დი. 

გვპირდებით ჩვენში მობრძანებას, სიხარულით დაგიხვდე- 

ბით და უმორჩილესად გთხოვთ წინადვე გვაცნობოთ როდის 

რა გზით მობრძანდებით. იმედი გვაქვს, რომ ჩვენი უბედუ- 

რი, მაგრამ მშვენიერი ქვეყანა თავს მოგაწონებთ და დაგა- 

ნახვებთ, რომ იგი ღირსია თქვენის ყურადღებისა და სიყვა- 

რულისა. 

თქვენის მობრძანების სიხარულით მომლოდინე და ღრმად 

პატივისმცემელი ილია ჭავჭავაძე“ 

1895 წელს მარჯორმა ლონდონში გამოსცა მის მიერ გადა- 

თარგმნილი „განდეგილი“ მისი ავტორის ილიას სურათითა და 

მოკლე ბიოგრაფიული ცნობებით. 

„გვპირდები ჩვენში მობრძანებას, სიხარულით დაგვხვდებითო“ 

– წერდა ილია მარჯორს და აი 1896 წლის გაზაფხულზე ძვირ- 

ფასი სტუმარი ჩამოდის საქართველოში თავისი ოჯახის წევრე- 

ბით, ისინი ეწვივნენ საგურამოს. ილია დიდი პატივით შეეგება 

მათ. ამ დღიდან დაწყებული მთელი თავისი სიცოცხლის მანძილ- 

ზე მარჯორის არ გაუწყვეტია მიმოწერა ილიასთან და მის ცოლ- 

თან ოლგა გურამიშილთან. ინგლისელი მწერალი ქალი ყოველთ- 

ვის გულთბილად იგონებდა ილიასთან შეხვედრას. მის ოჯახში 

გატარებულ დროს. 

მთელი ქართული ლიტერატურული საზოგადოებრიობა პატივს 

ცემდა და აფასებდა მარჯორი უორდროპს – ქართული კულტუ- 

რის დიდ მეგობარს, რომელმაც ისე შეისწავლა ქართული ენა და 

ლიტერატურა, რომ ინგლისურ ენაზე თარგმნა რუსთაველის უკვ- 

-დავი პოემა. 

44



XXX 

ყველა დიდი ადამიანი თავისებურად ისვენებს. ის ხელები, „ანა 

კარენინა“ რომ დაწერა, ფეხსაცმელს უკერავდა მოახლეს აგაფია 

მიხაილოვნას. გოეტე ყვავილებს უვლიდა თავის ბაღში. დიდოსტა- 

ტი კონსტანტინე ხეებს რგავდა კოლხური კოშკის ეზოში. 

ილიას უყვარდა გართობა და დასვენება თავის მეგობართა 

ანტიმურ წრეში: კოლა ერისთავი, ნიკო ხიზანიშვილი, დავით 

სარაჯიშვილი, გიორგი შარვაშიძე, ილია ზურაბიშვილი, დავით 

ავალიშვილი.. 

ილია ზურაბიშვილს უთქვამს, თუ როგორი მომხიბლავი იყო 

დიდი ილია პირად ცხოვრებაში. ხშირად იშლებოდაო მასთან 

სუფრა, იმართებოდა პოეტური ლხინი, სადაც ილია ბრწყინავდა 

შეუდარებელი სილაღით, მხიარულობით, ენამახვილობით. ილი- 

კოს ბევრჯერ დასთენებია სათამაშო მაგიდასთან. ის ხშირად 

იმეორებდა ტერენციუსის სიტყვებს: „არაფერი ადამიანური ჩემთ- 

ვის უცხო არ არის". 

დიდი ინტერესით იკითხება ამ ინტიმურ მეგობრებთან გაგზავ- 

ნილი ბარათები, იგი სავსეა ხუმრობით, იუმორით, საალერსო 

სიტყვებით. 

„ყოელად მოწყალე ბატონს გაუმაძღარ 

ნიკო ხიმანიშვილს. 

ჩემო კარგო ნიკო! მოდი სადილად ჩემთან ჩამოდი. იმო- 

დენად შენი გაძღომა არ მინღა, რამოდენადაც შენი ნახეა 

ერთი საჭირო საქმისათვის, რადგანაც შენ საქმე ისე არ 

გაგიტაცებს როგორც საჭმელი, ამიტომ გახარებ, რომ დღეს 

ძალიან კარგი ორაგული გვაქეს. ერთი სიტყეით, ორაგულია 

ისეთი, რომ შასტები და შემოტრიალდები სიმსუნაგით, თუ 

შენი ჩვეულებრივი დარბაისლობა არ დაგიშლის ამ შეხტო- 

მას და შემოტრიალებას. 

შენი ილია ჭავჭავაძე“ 

XXX 

„ძმაო ნიკო! აბა თუ კაი მეგობარი ხარ, დღეს სამს საათ- 

ზე ვოგზალში მოდი და საგურამოს წავიდეთ. ჯერ ერთი, 

რომ ორშაბადს უქმეა და შეორე კაი კამჰანია მოდის: გიგა 

ღა საშა ყიუმიძე, ასე ლამაზად გავატარებთ ამ ორ დღეს, 

რომ მერე მარტო მოგონება ჰირში ჩერწყეს მოგგქ:რის და 

თითების კეჩეტას ღაიწყებ. აბა, თუ ბიჭი სარ, ხუ მიმტყუნებ, 

ჯერ მე ღა მერე მენს მეგობრობას. 

შენი ილია ჭავჭავაძე 

XXX 

„ნიკო! უმორჩილესაღ ესთხოე ბრწყინვალებასა თქვენ- 

სა, რათა აღიღოთ ცოდვიანი ფერხნი თქვეჩნი და შემოდგათ 

სახლსა მინა ჩემსა, რადგანაც გვსურს სტომაქმა თქვენმა 

ბრწყიჩვალემა მიიღოს მონაწილეობა ტრაჰემსა ზედა ჩვენ- 

სა. ამინ 

ილია ჭავჭავაძე“ 

XXX 

აი წერილები კოლა ერისთავისადმი: 

„ოლა! აბა თუ ბიჭი ხარ მოხეალ ჩემთან, მე ეს სამი 

დღეა ავად ვარ, კარში არ გამოვდივარ, მოდი ერთი ლამა- 

თიანი ბეზიკი გავჭიმოთ, კნეინას მოახსენე, რომ ექიმმა კნიამ 

ჰოლა ერისთავის ნახეა წამლად დამიწერა და თუ ამ წა- 

მალს დაიშურებთ ჩემთვის თქვენ იცით-თქო და თქვენმა სულ- 

გრძელობამა 

შენი ილია ჭაეჭავაძე“. 

XXX 

„კოლა, მე არ შემიძლიან, თორემ შემოვიდოდი. აბა თუ 

ბიჭი ხარ მენ მოდი, ლამამი სტოლი გელის და გახურებული 

ბუსარი დუღს და გადმოდის, კნეინას მოახსენე არც ეგეთი 

ეგოისტობა ვარგა თქო, რომ თქვენის მშვენიერის მეუღლის 

ნახვით არა გნებავთ სხეაც ვინმე დასჟკბესო 

შენი ილია ჭავჭავაძე“. 

XXX 

„ყკოლაჯაჩ! 

ეხლა შეყრილნი ვართ ლონდონში. ცალკე კაბინეთში, თუ 

გინღა რომ კაცი გასდე, ან წახდე მოღი და ბლომა ყული 

მოიტაჩე. ისეთი ამქარია, რომ შენი მიწონებული. გელიი”. 

უსათუოდ მოდი ეხლავ. 

შენი ილია ჭავჭავაძე“ 

XXX 

1905 წლის მძიმე ატმოსფერო, ცუდი ამბები ტრიალებს. ხალ- 
სის რბევასა და აწიოკებას საზღვარი არა აქვს, და ამ დროს 

ილია ჭავჭავაძე თავის მოურავს ასე წერს: 
„მოსე! თუ ვინიცობაა მაჩდ საგურამოში ჯარი მოვიდა, 

შენ თვითონ ჩაღი და ვიჩც უფროსია ჩემ მაგიერ ხთხოვე 

ხალხი არ დაასაწიოკონ, თუ მაიჩყა და მაიჩე თავისი არ დაი- 

შალონ, მაშიჩეე ფაეტონი გამომიგმავჩე. მე თვითონ ამო- 

გალ და მე თვითონ ვთხოვ უფროსს, მაჩდ არა იმოქმეღოინ – 

რა და ხალხი ტყუილუბრალოდ არ გააყუჭონ 

ილია ჭაეჭავაძე“ 

მეორე წერილში იმავე მოურავს ატყობინებს, რომ მზად არის 
იშუამდგომლოს მთავრობასთან, რათა „გლეხობის საწინააღმდე- 
გო არაფერი ჩაიდინონ“. ილია წუსს იმის გამო, რომ „დღეს-ხვალ 
მთავრობა თურმე აპირობს ჯარები მიუსიოს გლეხ-კაცობას და 

ნაცარტუტა აადინონ. თავადაზნაურობა ცდილობს ეს როგორმე 
ააცდინოს გლეხ-კაცობას და ღმერთმა ჰქმნას მთავრობას ხელი 
ააღებინოს ჯარების გაგზავნაზე. ისინი კი, ვინც აღმოჩნდებიან 

მოთავენი, უსათუოდ სასტიკად დაისჯებიან, როცა იქნება. დღესა 

თუ ხვალე. 
ილია ქაეჭავაძე“, 1905 წელი, 8 მარტი. 

XXX 

წმინდა ილია, მართალი! მისი გაუქრობელი ნათელი მყინვარი- 

ვით დგას საქართველოში, მისი უკვდავი აჩრდილი მხნედ დააბი- 

ჯებს თავისი ქვეყნის კიდითიკიდემდე და ეუბნება: 

მარად და ყველგან, საქართველოვ, მე ვარ შენთანა! 

მე ვარო შენი თანამდევი, უკვდავი სული... 

პაშა-ფშაველას 
ღირიკიდან 

წინამდებარე გამოკვლევაში მე მინდა შევეხო ორ საკითხს: 

პირველი – რას წარმოადგენს ვაჟა-ფშაველას აზრით, პოეტუ- 

რი შემოქმედების არსი, რაში მდგომარეობს მისი საიდუმლოება, 

საიდან მოდის იგი და რა ძალა წარმართავს მას. 

მეორე – როგორია ვაჟა-ფშაველას კონცეფცია პოეტის მოწო- 

დებაზე და მის მოქალაქეობრივ მოვალეობაზე. როგორ ესმის მას 

პოეტური შემოქმედების დანიშნულება, რა შეადგენს მის მთავარ 

თემას და ძირითად მოტივს. 

როგორც ცნობილია, შემოქმედების იდუმალი პროცესი, მისი 

არსი ერთ-ერთ ყველაზე შეუცნობელ და აუხსნელ პრობლემას 

წარმოადგენს. იგი რჩება ღრმა საიდუმლოებით მოცულ, გაუშიფ- 

·რავ მოვლენად კაცობრიობის აზროვნების ისტორიაში. 

ჯერ კიდევ პლატონი აღნიშნავდა, რომ შემოქმედების პროცესი 

არაცნობიერია. თავის დიალოგში – „იონი“ –- იმ აზრს ავითა- 

რებს, რომ პოეტს ღვთაებრივი ძალა ამოძრავებს. ის შუამავალია, 

მედიუმია ღმერთსა და კაც შორის, სწორედ ამიტომ, პოეტს იგი 

უწოდებს ღვთაებრივი გენიის თარჯიმანს. მაგრამ ისიც ხომ ცნო- 

ბილია, რომ პლატონმა თავისი იდეალურ სახელმწიფოდან გააძე- 

ვა პოეტები. 

ციცერონის აზრით, ფიდიასს ზენაარული ძალა კარნასობდა, 

ზენაარული ძალა ეხმარებოდა, როცა ის ქმნიდა ზევსის ქანდაკე- 

ბას –– კაცობრიობის ამ ერთ-ერთ საოცრებას. და რომ ფიდიასს 

ოლიმპიელი ზევსის ქანდაკება არ შეეძლო შეექმნა ბუნებაში- არ- 

სებული ორიგინალის მიხედვით, ვინაიდან მსგავსი რამ ბუნებაში 

არ არსებულა და არც არსებობს. 

შემოქმედების პროცესი, შემოქმედება უაღრესად სუბიექტუ- 

რია,- ამბობენ შემდგომი ეპოქების მოაზროვნენი, ბუნებაში არ 

არსებობს ბეთხოვენის სიმფონიების შესატყვისი რამ, არც კელნის 

ტაძრის მსგაესი რამ. 

პლატონის ფილოსოფიური კონცეფციის ძირითადი პრინციპე- 

ბი ურყევ კანონად შევიდა შედმგომი ეპოქების ფილოსოფოსთა 

ესთეტიკურ მოძღვრებაში – გერმანული კლასიკური ფილოსოფი- 

იდან დაწყებული ვიდრე ანრი ბერგსონამდე და მარტინ ჰაიდეგე- 

რამდე. 

არისტოტელემ პოეზია ფილოსოფიის რანგში აიყვანა და დაა- 

ყენა იგი თავისი დროის ისტორიულ მეცნიერებაზე მაღლა. ეს 

თავისთავად ლაპარაკობს მხატვრული შემოქმედების რთულ ხა- 

სიათზე, რომელიც, ამ დიდი მოაზროვნის კონცეფციით, ღვთაებ- 

რივი შთაგონების მსგავს მოვლენას წარმოადგენს. 

გერმანული კლასიკური ფილოსოფიის უდიდესი წარმომადგენ- 

ლის, იმანუილ კანტის აზრით, შემოქმედებითი პროცესი ამოუც- 

ნობ საიდუმლოებას წარმოადგენს. მას აღნიშნული აქვს ის, რომ 

არ არსებობს შემოქმედების საერთო, აუცილებელი ნორმები და 

კანონები, ვინაიდან ნამდვილ შედევრებს გენიოსები ქმნიან და 

მისი განმეორება შეუძლებელია. 

ყოველი დიდი ქმნილება, –– ამბობს კანტი, –– მოულოდნელად, 

სტიქიურად იბადება, ისე რომ ეს თვით შემოქმედმაც არ იცის. 

ისევე როგორც არც ერთმა დედამ არ იცის ის, თუ როგორ 

გაუჩნდა მას ლამაზი ბავშვი. შემდეგ დასძენს ფილოსოფოსი, რომ 

შემოქმედება მკაცრად ინდივიდუალურია. მაგალითად, ნიუტონს 

შეეძლო სხვებისათვის მოეთხრო თავის გენიალურ აღმოჩენებზე, 

მაგრამ ეს არ შეეძლო არც ერთ დიდ შემოქმედს ჰომერის რანგი- 

სას. 

შემოქმედებითი პროცესი ამოუცნობ, საიდუმლოებით მოცულ 

მოვლენად მიაჩნდა ვოლტერს, გოეტეს, ბალზაკს, შატობრიანს... 

შთაგონება მოდის მოულოდნელადკყოველგვარი დაძახების გა- 

რეშე,-ამბობდა გოეტე, ის არ საჭიროებსო ძალდატანებას. ბედის 

მოულოდნელი საჩუქარია კარგი ლექსი, ხშირად შუაღამისას წა- 

მოიშლება ჩემს სულში რაღაც იდეა, რაღაც სახე და მაშინათვე 

პირველადვე ხელში მოხვედრილ საგანზე ვიწყებ წერას, რომ მო- 

ვასწრო მისი ქაღალდზე გადატანა – ვკითხულობთ გოეტეს დლღი- 

ურში. 

როცა ბეთხოვენმა დაამთავრა თავისი მესამე სიმფონია – 

წამოიძახაო -– ეს ჩემგან არ არის, ის ღმერთისაგან არისო. 

აღნიშნავენ ბიოგრაფები. 

არტურ რემბო ამბობდჟა -მე ტანჯვის დროს ვქმნიო. მან არ 

იცის, თუ როგორ გამოუვიდა ხელიდან „მთვრალი ხომალდი“, 

რომელიც ჰიუგომ შექსპირს შეადარა. 

კონსტანტინე გამსახურდია თავის წერილში „როგორ ვწერ“ 

ამბობს: ძნელია იმის აღწერა, თუ როგორ ვწერ... საერთოდ ქვეშეც- 

ნეულად ვწერ. მეტწილად სათაურიდან გამოვდივარ. ვერ გეტყვით, 

თუ როგორ ხდება ეს. როგორ გამოუდგება ერთს ან ორ სიტყვას 

სათაურში გახმაურებულს ათასი და ათი ათასი (როგორც ახ- 

ლად გაჩენილ დედას – ნაყარი ფუტკარი). 

: „მთვარის მოტაცებაში” არის ასეთი თავი – „ლირიული ინ- 

ტერმეცცო", სადაც მოთხრობილია, თუ როგორ იბადებოდნენ მი- 

სი ქმნილებები. 

„ათასზე მეტი ღამეა ვზივარ, ვზივარ და გითხრობთ განთია- 

დიდან განთიადამდის. თამაშითა და ბრძოლით ვწერ ჩემი გმირე- 

ბის თამაშისა და ბრძოლის ამბავს. და ღამეები მიჰქრიან რო- 

გორც ნაბდით დაჭედილი ბედაურები. 

სავსებით მარტო ვარ ამ წუთშიაც... მთვარე სამთვარიოში 

ჩასულა. 

მესმის, თუ როგორ სუნთქავენ, ლაპარაკობენ და მოძრაობენ 

ჩემივე გმირები ჩემში და განვიცდი უმძიმეს ორსულობას შემოქ- 

ძედებისას. 

ვღელავ და ეძრწი მათ მაგივრად, მათ მაგივრად ვფიქრობ და 

ვდარდობ და ღამეები მიჰქრიან როგორც ნაბდით დაჭედილი 

ბედაურები. 

მე ჯერაც არ ვიცი, მათ რა მოუვათ, თამარ შარვაშიძე რო- 

მელს შეიყვარებს არზაყან ზვამბაიას თუ თარაშ ემხვარს. ან 

არზაყანის გული ვის მიენდობა? სათნო ძაბულის და თამარ 

შარვაშიძეს? ტარიელ შარვაშიძე და კაც ზვამბაია როგორ შეეთ- 

ვისებიან ახალ დროს? ან ის ბედდამწვარი ლუკაია ლაბახუა 

როგორ დაასრულებს ცხოვრების ეტლს? 

ან გვაჩჯ აფაქიძე რას მოიმოქმედებს, გვანჯ აფაქიძე –– ქრის- 

ტეს ფეხის მკვნეტელი?" 

XXX 

საკვირველი რამ ხმა საიდუმლო სიზმრად თუ ცხადად თან 

სდევდა ნიკოლოზ ბარათაშვილს, თან სდევდა მის „ზრახვათა და 

საწადელთა“ და პოეტი თავისი ცხოვრების ამ გამოუცნობ დემონს 
ასე მიმართავს: 

ანგელოზი ხარ, შფარველი ჩემი, 

ან თუ ეშშაკი, მაცთური ჩემი, 

ვინცა ხარ, მარქვი, რას მომისწავებ, 

სიცოცხლეს ჩემსა რას განუმზადებ? 

(„ ხმა იდუმალი,/ 

მაშ, გამობრწყინდი, მფინე შუქი ეგ საოცარი 

და განანათლე კელავ ცა ჩემი, ესრეთ საზარი/ 

მეცა ხელი ვჰყო დაჟანგებულს ჩემსა სანთურსხა 

და შევაერთო ფიქრნი ჩემნი შენს ხმას ციურსა/ 

(„აღმოხდა მნათი აღმოსავალს...4 

ილია ჭავჭავაძესთან შემოქმედებითი მომენტი ზენაარულ, ცი- 

ურ ხმებთან არის დაკავშირებული, იგი პოეტისათვის აუხსნელი 

და მიუწვდომელი ძალის ზემოქმედებით არის გაპირობებული:. 

ციურნი ხმები, – 

ეგ საკვირვლები, 
როს მომესმიან, 

მსწრაფლ მომითხრობენ 

საიდამ სრბიან 

და სად სცხოვრობენ, 

და ნელს სიხარულს 

მიგალობებენ, 

ციურნო ხმებო, 

ოპ, საკვირვლებო/ 

მეც ქვეყნის ხმითა, 

ხმით ცოდვილითა, 

მათ ვაძლევ ბანსა, - 

და შშვიდობასა, 

აღტაცებასა 

ჰგრძნობს ჩემი გული 

და შევჭვრეტ ცასა 
განცვიფრებული. 

ციურნო ხშებო, 

ოპ, საკვირელებო! 

აკაკისათვის პოეტური შთაგონება, შემოქმედებითი აღმაფრენა 

ციური, ზენაარული, შეუცნობელი და მიუწვდომელი ძალისაგან 

არის მოვლენილი. 

დიდება შენსა მოვლენას 

ციურო, ტკბილო ძალაო, 

დაადნა გული შენს სიმებს· 

და სული დაიცალაო. 

“ი ავადმყოფი მგოსანი 4 
- 

წ 

შენ და მხოლოდ შენ, ციურო ნიჭო, 

გამოუთქმელო კაცთა ენითა. 

შენგან მგოსანი ფრთაშესხმული ვარ 

და მონავარდე აღმაფრენითა. 

(„ქებათა-ქება“) 

ახლა ვნახოთ, როგორ არის ეს გალაკტიონთან. როგორის 

შინაგანის თრთოლვით ეგებება იგი „უძლეველი, შემოქმედების 

დიდი წამის“ მოვლინებას. ის მაშინ სულ სხეაა. ის მბრძანებელია, 

მას მორჩილებს ირგვლივ ყოველი. 

აი, როგორ გადმოგვცემს პოეტი ამ უჩვეულო, დიადსა და 

წარუშლელ მომენტს მის ცხოვრებაში: 

..0ზე ჩემთვის ბრწყინავს და შეფე ვარ 
ყოვლისმოქშედი. 

არე-მიდამო ნეტარების 

ცრემლით ილევა, 
ჩემს ხელში არის მაშინ ჩემი 

მძვინვარე ბედი, 

ქვეყნად ყოველი არსის სული 

მემორჩილება... 

ებლა ყველაფერს, ყველაფერს ვქმნი 
აბალი ღმერთი. 

XXX 

ვაჟა-ფშაველა ბევრს ფიქრობს იმ „გამოუცნობ, საკვირველ“ 

ნიჭზე როგორიცაა პოეტური შემოქმედება, პოეტური შთაგონება. 

მგოსანი ცდილობს ჩაწვდეს მის არსს, გაარკვიოს, თუ საიდან 

მოდის ზეშთაგონება, რა ძალები წარმართავენ მას. 

სწორედ ამ საკითხზეა ლაპარაკი ლექსებში: „ჩემი ანგელოზე- 

ბი". „მგოსანს“, „კიდევ ხმა მესმა ციდამა“, „როს ვუკვირდები 

თავის თავს“, „ნუგეში მგოსნისა“, „მარტოობა“, „ქებათა-ქება“, 

„ღმერთს რაცა ვთხოვე“, „ახალგაზრდა მგოსნებს“, „სიმღერა“, 

„სიტყვა ეული“, „ჩვენება“, „დამსეტყვე ცაო“, „სადა ხარ, ჩემო 

არწივო...“ 

ლექსი „ჩემი ანგელოზები“ ერთგვარ პოეტურ აღსარებას წარ- 

მოადგენს, აქ მგოსანი გველაპარაკება იმაზე, თუ როგორ გამო- 

დის მისი ხელიდან ესა თუ ის პოეტური შედევრი, რას განიცდის 

ის ამ ჯადოსნურ წუთებში, რა ძალა ეუფლება მას, რა ძალა 

წარმართავს იმ რთულსა და საიდუმლოებით მოცულ პროცესს, 

რომელსაც შემოქმედება ჰქვია. 

ჩემს ანგელოზებს ვენაცელე, 

იმათ ფრთებს, იმათ სახესა. 

სხვებს ისე არა სწყალობენ, 

შე კაი თვალზე მნახესა. 

მოვლენ და მომისბდებიან, 

მომიყვებიან დარდებხსა, 

სანატრელს, ამაგზნებარსა, 

საამოს ია-ვარდებსა; 

ცაში ავყავარ, პირადსა 

სულ მავიწყებენ დარდებსა, 

არ მეტულობენ სხვებისთვის 

საუკეთესო ამბებსა. 

მე კალამს ვიღებ, ქაღალდზე 

ვნიშნავ ტრედივით ნაზებსა, 

ზოგს წყლულის სულის მალამოს, 

სხვას პირქუშს, გასაბრაზებსა. 

ძალი აქვ ანდამატისა 

ამ ჩემს დაჯღაბნულს საზებსა. 

არ დავაყოვნებ, ვაგზავნი 

სამშობლოს კიდით-კიდესა. 

მეორე ლექსში – „კიდევ ხმა მესმის ციდამა“ –– პოეტი კვლავ 

აგრძელებს იმავე თემაზე საუბარს და ამბობს, რომ როცა ჩამოდ- 

გება ჟამი შემოქმედებისა, ამ დროს ის ტყვედა ჰყავს ზენაარულ 

ძალას, ის მბრძანებლობს მას, ეუფლება მის სულსა და გულს. 

ამ წუთებში სამოთხის კარი იხსნება მის წინაშე. ის მეფეა. ის 

ყოვლისშემძლეა, ის სულ სხვა ადამიანად გარდაიქმნება თავისი 

მინდიას მსგავსად. მისი გონება წვდება დაფარულს, მასთან საუბ- 

რობს მთელი ბუნება „ჭალა-ველებით, მთიანა": 

კიდევ ხმა შესმის ციდამა, 

ცამ გრძნობა გამიზიარა: 

სამოთხის კარი გამიღო, 

ბნელეთი გამიმზიანა, 

დაკუტებული ოცნება 
განკურნა, გააფთიანა, 

საამო ჟრჟოლამ შემიპყრო, 

მთელს ტანში ჩამომიარა... 

სხვა თვალზე ვნაბე სამყარო 

ჟალა-ველებით, მთიანა, 

(„კიდევ ხმა მესმა ციდამა") 

ვაჟა-ფშაველა თავის ლექსებში ლაპარაკობს იმაზე, რომ შე- 

მოქმედებით პროცესს წარმართავს ღვთაებრივი ძალა. პოეტი „ღმერ- 

თთან წილნაყარი“ არსებაა. შემოქმედებითი პროცესი სტიქიურად 

მიმდინარეობს, პოეტური ნაწარმოები იბადება მოულოდნელად. 

ეს აღემატება ჩვეულებრივ ადამიანურ ძალებს, ის არ ექვემდება- 

რება ძალდატანებას, ის არც ისწავლება, არც გადაიცემა. ის 

მხოლოდ რჩეულთა ხვედრია. ღვთისგან ბოძებული ნიჭია. პოეტუ- 

რი შთაგონება არ ემორჩილება ჩვეულებრივ მოკვდავთათვის დაწე- 

რილ კანონებს. 

ვაჟა-ფშაველას ღრმად სწამს და სჯერა, რომ ღვთაებრივი 

ნაპერწკალი წარმართავს შემოქმედბის რთულ პროცესს. მან იცის 

ის, რომ ყველაფერი, რაც გენიოსის ხელიდან გამოდის, მომდინა- 

რეობს არაცნობიერისაგან. მას უმაღლესი გონი წარმართავს. შე- 

დევრებს გენიოსები ქმნიან, მისი განმეორება შეუძლებელია. 

მ»ოსნის აზრით, მისი პოეზია შუამავალია ცისა და ქვეყნისა, 

ის მრავალი ხილული და უხილავი ძაფით არის მასთან დაკავში- 

რებული. 

ციდაშ ხმა მესმის ანგელოზების, 

ცამ თავის აზრი გამიზიარა: 

„ბოლო კარგია“ –– და ჟრუანტელმა 

თავით ბოლომდე ჩამომიარა. 

და ამ ხმამ ტკბილმა ახლად დამბადა, 

ბხელი კუნჭული გამიმზიანა. 

(„პასუხად – ს“) 

ამავე საკითხზე მსჯელობს პოეტი ლექსში „როს ვუკვირდები 

თავისთავს“. ისევ და ისევ მისტიკური წუთები. აი რა ხდება ამ 

დროს: ფართოდ იხსნება სამყაროს კარი –- პოეტის სულში ილ- 

ვრება უცხო რამ ხმები, რომელიც ფრთებს ასხამს მის მოზღვავე- 

ბულ შემოქმედებით ფანტაზიას და განაწყობს შემოქმედებისათ- 

ვის; ამ დროს პოეტს ციდან აი რა მადლი ეფინება: 

უფლის და მისთა მსახურთა 

ლოცვა-კურთხევა მამდისა; 

კალთაში ვარდი მეშლება, 

თავზე მანანა დამდისა. 

ქუხს ჩანგი, აღარ ისვენებს, 

მე მხოლოდ მღერა მწადისა. 

იშლება, მღერაში დნება 

ბუდე ყველა სხვა დარდისა. 

მადლობელი ვარ მშობლისა, 

ჩემის გაჩენის, გაზრდისა. 

ან კიდევ: 
მხრები მეხხმება, ვიზრდები, 

'ცად ვიწევ ასაფრენადა. 

გაჩნდება სითღაც ნათელი, 

გულს ჩაშიდგება სვეტადა. 

ზღვავდება მწყობრი სიტყვები 

ქაღალდზე დასაბღერტადა, 
მითრთიან გულის სიმები 

სიამოვნების ღშერთადა. 

არა ვსთქვა, არ შემიძლიან, 

შონა ვარ მაშინ ჩანგისა, 

ჰქუსხს ჩანგი, აღარ ისვენებს, 

მეც მხოლოდ მღერა მწადისა. 

(„როს ვუკვირდები თავის თავს“) 

ვაჟა-ფშაველას დაკვირვებით, მისი ღრმა რწმენით ზენაარული 

ძალა აცისკროვნებს და ფრთებს ასხამს მის ფანტაზიას და შთა- 

გონებას. ამ დროს ის სულ სხვა არსებად გარდაიქმნება, მას 

მორჩილებს მთელი სამყარო. ამ დროს პოეტი მონაა, ტყვეა ცით 

მოვლენილი „ღვთიური წამის",უჩვეულოდ ჟღერს მისი ჩანგი და 

ერთთავად „დნება მღერაში“. 

– მის გულში მოზღვავებული ფერები, სახეები, უცხო და იდუმა- 

ლი. ხილეები გადმოდიან „ქაღალდზე დასაბღერტადა". 

ახლა მგოსანი „ქვეყნის მპყრობელია“, სათნოებით, ღვთიური 

ნათელით სავსეა მისი სული, ის იმდენად დიდია, წმინდა და 

ამაღლებული, რომ შეუძლია ილაპარაკოს ღმერთთან: 

მთას ვიყავ, მწვერვალზე ვიდეგ, 
თვალწინ მეფინა ქვეყანა, 

გულზე მესვენა მზე-მთვარე, 

ქლაპარაკობდი ღმერთთანა; 

საკეთილდღეო ქვეყნისა 
მედვა სულად და გულადაც: 
სიცოცხლე, მისთვის სიკვდილი 

მქონდა მეორე რჯულადა. 

(„ნუგეში მგოსნისა“) 

XXX 
ვაჟა-ფშაველას ღრმად სწამს ის, რომ ეს ღვთაებრივი ნიქი 

სამშობლოს სამსახურისათვის ეძლევა კაცს. მგოსნის გულში უნ- 

და ენთოს უშრეტი ცეცხლი სამშობლოს სიყვარულისა. 

საპროგრამო ლექსებში ვაჟა-ფზაველამ გამოხატა თავისი თეო- 

რიული შეხედულებანი იმის შესახებ, თუ რა მოვალეობა აკისრია 

პოეტს ერის ცხოვრებაში. და იქ ის გვევლინება გამგრძელებელი 

იმ დიდი ტრადიციებისა, რომელიც დიდმა ილიამ დანერგა. „მე 

ცა მნიშნავს და ერი მზრდის“ – ეს თემა მთელი თავისი სიდია- 

დით შევიდა ვაჟა-ფშაველას შემოქმედებაში, მტკიცედ დამკვიდრ- 

და მის მსოფლგაგებაში, როგორც ურყევი და მტკიცე არგუმენტი. 

ვაჟა-ფშაველა შემოქმედების არსებით მხარედ მიიჩნევს ორ 

უმთავრეს მომენტს – ეთიკურ-მორალურსა და მხურვალე პატრი- 

ოტულ გრძნობას. ეს ორი” მხარე უნდა ახასიათებდეს ჭეშმარიტ 

პოეტურ ნაწარმოებს, იგი უნდა ამკობდეს „ნიჭიერი პოეტის“ ნა- 

აზრევსა და ნაფიქრალს. ასეთია ამ დიდი პოეტის კონცეფცია 

აღნიშნულ საკითხზე. 

გულს ხუ გაიტეხ მგოსანო, 

ხმალი აგელე ფხიანი, 

მოკეთეს ემოკეთევე 
და მტერს მიეცი ზიანი, 

გულს ჩაიყენე სისხლადა 

ჩვენი ქვეყანა მთიანი. 
(„მგოსანს“) 

ლექსში „სიტყვა ეული“ ვაჟა-ფშაველამ დიდი უშუალობით 

გამოხატა საკუთარი პოეტური სიტყვის ძალა, მისი სიმაღლე და 

სიდიადე. იშვიათად მოუცია პოეტს საკუთარი გენიის ესოდენ 

სწორი და მართებული შეფასება: 

სიტყვა გადვაგდე ერშია, 
სიტყვა, რა სიტყვა? –- ეული, 

ტანჯული გულის ნაცრემლი, 
ვარმით ნაკვები, სნეული, 

გულგაგმირული, ბეჩავი, 
თავს მანდილ-ჩამოხეული. 

ასე ნვა-დაგვით გაზდილმა, 

რას ვიფიქრებდი, იხარა... 

წვერს მარგალიტი მოისხა, 

ტანი ზურმუბტით იფარა. 

მთელს ქვეყანაზე სხივსა ჰფენს, 

როგორც ცამ გამოიდარა. 

დაბრძანდა ოქროს ტაზხზტზედა, 

ვით მეფე, ქვეყნის მპყრობელი. 

ისაა ქვეყნის ნუგეში, . 

იმას შეპხარის სოფელი. 

ან კიდევ: 
ვნუგეშობ აშით: მიწას მიწურად 

და ცას ციურად მივე თავაზი. 

არ მიბობღნია დაბლა ქვემძრომად, 

მაღლა დავფრინავ, როგორც გავაზი. 

ჩემს ტურფა მხარეს მკერდს დავაკერე 

სიტყვა საგმირო, სიტყვა ლამაზი, 

და აშ ჩემს მღერას ყურს რომ უგდებენ 

ქართლელიკახელი, იმერ-აფხაზი. 

მამა-პაპათა აკლდამებიდან 

გამოვიწვიე გმირთა აჩრდილი 

და დავუკოცნე იმათ მკლავები... 

თავზე დავადგი დაფნის გვირგვინი, 

წელი შევუმკე იხევაც ხმლითა... 

უსულო საგნებს სული ჩავბერე, 

ავასაუბრე ლოდები კლდისა 

და, როგორც მეფე, გავათამამე 

მწირი ბალახი, ის ქუჩი მთისა. 

მადლი მფენია მარჯვენაზედა 

იმ შემოქმედის, მაღალის ღვთისა/ 

(„ნუგეში მგოსნისა" 

და ეს სიტყვა სასწაულებს ახდენს. იგი მეფესავით „ოქროს 

ტახტზე დამჯდარა“ და „ქვეყნის სარგო ფიქრით“ გამსჭვალულს 

პირდაპირი გზა უპოვია მკითხველთა გულისაკენ. 

პოეტი თავის გმირს მინდიას მოგვაგონებს. მას ეყურება ბუნე- 

ბის ენა, ტანჯავს უღრან ტყეში მოსული თალსკაბიანი იის ჩივი- 

ლი, გულს უკლავს კლდის თავზე ამოსული ქუჩის მარტოობა, თუ 

პირიმზის სევდა. 

ბუნება მისთვის სულადგმული სუბსტანციაა. მან ანტიკური 

ბრძენის ერუდიციით ჩაიხედა ბუნების გულში, რომელიც წარმო- 

ადგენს მისი შემოქმედების დაუშრეტელ წყაროს.; აქ ბუნება წარ- 

მოსდგება როგორც ღვთაებრივი ძალის განფენილობა, სადაც 

რეკავს სპინოზას ხმა: ღმერთია თვით ბუნება.პანთეისტური მსოფ- 

ლშეგრძნება ახასიათებს მის ლექსებს, დიდი ფილოსოფიური სიღ- 

რმით და მხატვრული ოსტატობით დახატა საქართველოს ბუნება, 

ქართველი ხალხის წარსული უმდიდრესი ფოლკლორული გადმო- 

ცემებისა და ხალხური წარმართული წარმოდგენების სიმაღლი– 

დან დანახული და გაცოცხლებული. 

დიდი ფილოსოფიური სიღრმით და პოეტური აღმაფრენით 

გამოირჩევა ლექსი „სიმღერა“, რომელიც ახალგაზრდა მგოსნები- 

სადმია მიძღვნილი. 

მთლად მე მეკუთვნის ქვეყანა, 

მთაში – მთა, ბარად -ბარია, 

ზღვა და ხშელეთი ერთიან, 

ცას –– გარსკვლავების ჯარია. 

დილით მზე მანათობელი, 

ღამის გუშაგი მთვარია, 

მდიდართ სიმდიდრით ღიღინი, 

ბეჩავთ ქვითინი მწარია, 

ავდარი, ყინულთ ცის ქცევა, 
ცა, მოწმენდილი დარია. 

დილით გაფურჩქვნა ვარდისა 

მთელი იმისი გვარია. 

ია უღრანს ტყეს მოსული, 

თალხ-კაბა, ენამტკბარია, 

კლდის თავს გაშლილი პირიმზე – 

მთის სასახელო ქალია. 

ეს ლექსი თავდება სამშობლოზე ლოცვით. მან იცის, რომ 

სამშობლოს სიყვარული ნაწილია ღვთიური სიყვარულისა: 

ხარს ვგევარ ნაიალაღარს, 

რქით მიწასა ვჩხვერ, ვბუბუნებ, 

ღმერთო, სამშობლო მიცოცხლე – 

მძინარიც ამას ვდუდუნებ. 

59



ვაჟა-ფშაველა გრძნობდა საკუთარ სიდიადეს. მან იცოდა თა- 

ვისი შემოქმედების ძალა, იცოდა საკუთარი ადგილი ქართულ და 

მსოფლიო პოეზიის პარნასში, როცა ამბობდა: 

მადლი მფენია მარჯვენაზედა 

იმ შემოქმედის, მაღალის ღვთისა, 

(„ნუგეში მგოსნისა") 

პოეტს კანონიერი სიამაყის გრძნობით "ავსებს ის, რომ მისი 

„სიტყვა“ დამკვიდრდა ერის გულში და მოეფინა ქვეყანას. „ისაა 

ქვეყნის ნუგეში, იმას შეჰხარის სოფელი". 

პოეტი თავის სულის ორეულს ასე ეუბნება: 

მთავ, შენ ის ჩემი ნათქვამი 

გულ-მკერდზე დაიწეროდი, 
ბარო, წარბნი და წამწამნი 

იმ სიტყვით დაიკეროდი. 

პოეტი მთას თავისი გულის ნადებსაც გაანდობს: 

სანამა ვცოცხლობ, გულში მაქვს – 

კეთილსა შყვანდე ზიარად, 

ვერ მივცემ მტერსა მამულსა 

საჯიჯგნად, დასაზიანად. 

(„დამსეტყვე, ცაო“) 
ვაჟა-ფშაველა, ისევე როგორც მსოფლიოს ბევრი გამოჩენილი 

მწერალი, თავისი უტყუარი ინტუიციით გრძნობს საკუთარი გენი- 

ის ძალას. ის თავის ლექსებში ლაპარაკობს იმაზე, რომ მისმა 

„სიტყვამ“ ერის გულში დაისადგურა: 

ჩემს ტურფა მხარეს მკერდს დავაკერე 

სიტყვა საგმირო, სიტყვა ლამაზი. 

მაგრამ, არა მარტო საკუთარ სამშობლოში ჰპოვა მან დიდი 

აღიარება, არამედ გასცილდა მის ფარგლებს და მსოფლიო შა- 

რა-გზაზე გავიდა. თავის ლექსებსა და პუბლიცისტურ წერილებ- 

ში მინიშნებული აქვს, რომ მისი ჩანგი ჟღერს მსოფლიო 'პოეზიის 

რეგისტრში. 

ვაჟა-ფშაველა თავის წერილში, თუ ვინ არის ნიჭიერი პოეტი, 

აღნიშნავს, რომ ჭეშმარიტად დიდი პოეტი ეროვნულ-ნაციონა- 

ლურ მოტივებსა და სახეებში, კონკრეტულ ეთნოგრაფიულ მოვ- 

ლენებში უნდა აქსოვდეს ზოგადსაკაცობრიო მოტიეებს, იგი უნდა 

აჰყავდეს ზოგად საკაცობრიო სიზაღლეზე. 

პირველად ილია ქავყავაძის შეუმცდარმა ინტუიციამ განჭვრი- 

ტა ვაჟა-ფშაველას პოეტური გენია, გზა დაულოცა მას, დიდი 

გამარჯვება უნწინასწარმეტყველა და თვით პოეტი გრძნობდა თა- 

ვის საკუთარ სიდიადეს, მას ყველგან ამაყად და ღლირსეულად 

ეჭირა თავი. 

მსოფლიო ლიტერატურის ისტორიამ ამის ბევრი მაგალითი 

იცის. გოეტეს თავდაბლობა თავისი ღირსებისათვის შეუფერებელ 

რამედ მიაჩნდა. ბალზაკი ამბობდა: სამი დიდი კაცი არისო ევრო- 

პაში: ვოლტერი, ფრიდიხ დიდი და მე. ფრანგული ვიცითო სამმა: 

ჰიუგომ, ტეოფილ გოტიემ და მე. 

აქ არ შეიძლება არ მოგვაგონდეს ვაჟა-ფშაველას ბიოგრაფიის 

ზოგიერთი ეპიზოდი, რომელსაც ღრმა კვალი დაუჩნევია მომავა- 

ლი დიდი პოეტის მსოფლმხედველობაზე. 

პოეტს თავის მოგონებებში აღნიშნული აქვს, რომ დედამ წა- 

რუშლელი კვალი დატოვა მისი სულიერი ფორმირებისა და გან- 

ვითარების საქმეში. მას უსაზღვროდ ყვარებია თავისი დედა, 

განსაკუთრებით ღრმად აღბეჭდილა მის გულში ის, რომ მორწმუ- 

ნე დედა თავის საყვარელ, პატარა ლუკაზე გრძნეულ სიზმრებს 

ნახულობდა,და ეუბნებოდა, რომ ის დიდი პოეტი გამოვიდოდა. 

ეუბნებოდა, რომ მას დიდებით სავსე, სახელოვანი მომავალი ელოდა. 

საყვარელი დედის ამ უტყუარ წინასწარმეტყველურ სიზმრებს 

დიდი მნიშვნელობა ჰქონია მორწმუნე პოეტისათვის, ის ხშირად 

იგონებდა მას და თავისებურ ახსნას აძლევდა. 

შემონახულია მსოფლიოს ბეერი დიდი პიროვნების დედების 

სიზმარი. პერიკლეს დედას აგარისტეს დასიზმრებია, რომ მან 

"ლომი შვა, და მეორე დღეს მან პერიკლე დაპბადა. ცეზარის 

დედისთვის ქურუმებს უწინასწარმეტყველებიათ, რომ მისგან და- 

იბადებოდა უდიდესი მხედართმთავარი მსოფლიოში. 

ნაპოლეონის დედას – ლეტიციას, როცა ის ორსულად იყო 

ნაპოლეონზე, თურმე ჰომეროსის გმირები ესიზმრებოდა და კიდე- 

ვაც მომავალი გენიალური მხედართმთავარი, „თეთრ ცხენზე მჯდარი 

აბსოლუტური სული“ – როგორც ეს მას ჰეგელმა უწოდა, იმ 

ხალიჩაზე დაბადებულა, რომელზედაც „ილიადას“ გმირები ყო- 

ფილა ამოქარგული. 

XXX 
ვაჟა-ფშაველა თავის პოეტურ მუზას არწივის სახით წარმოგ- 

ვიდგენს: 
მოდი არწივო, სადა ხარ? 

შორითვე გიცნობ ხმაზედა. 
შენს მოსვლას როგორც კი ვიგრძნობ 
გამოვიცელები წამზედა. 

მყის ვტოვებ დედამიწასა, 

გადავსახლდები ცაზედა. 
ხან ფანდურს შავაჟღარუნებ, 
თან დავაშღერებ თარზედა, 
ხან ვტირი, ხანაც ქლოცულობ, 

ხან ბრაზს, შხამს ვანთხევ შხამზედა... 
(„მარტოობა“) 

პოეტი მონაა ამ დიდი ძალის. ამ დროს მისნური გრძნება 
შეიპყრობს მის არსებას და ასე ჰგონია „ცხრა მზე და ოცი 
მთვარე დაჰნათის თავზე". და მის გარშემო ყველაფერი ღვთაებ- 
რივი მადლის შუქით არის გაბრწყინებული: 

როცა არწივი თან მაბლავს, 
მაზის მარჯვენა მხარზედა, 

მეფისა მადგა გვირგვინი, 
ვზივარ სამეფო ტახტზედა. 

მაგრამ მუზა ყოველთვის კეთილგანწყობილი როდია პოეტი- 
სადმი. ხანდახან ხდება ისე, როცა ის მას დაშორდება და აღარ 
ემსახურება. პოეტი მოუხმობს მას, ეძახის იმ უცნაურ ძალას და 
მის მოლოდინშია. და აი, სწორედ ეს მოლოდინის ნეტარი წამი 
არის თვითონ პოეზია: 

არა სჩანს ჩემი არწივი 
რო მხარი დამკრას მხარზედა, 
ავენთო, როგორც საკირე, 

დავიწვა თავის ალზედა, 
ან თოფის ჩახმახს მოვზიდო, 

ხელი დავიდვა ხმალზედა, 
აღარ ვარგივარ არაფრად, 
დავლაჩრებულვარ ძალზედა. 

არწივი ვაჟა-ფშაველას პოეზიის გმირულ საწყისებზე მიუთი- 
თებს, ის სიმბოლოა ვაჟკაცური სულისა, გმირობისა და ყოველი- 

ვე ეს ხომ პოეტის შემოქმედების მთავარი ლეიტცტ?ოტივია. 
გარდა ამისა, პოეტქჭა ჩვენი ქვეყნის ისტორიული წარსული 

მებრძოლი საქართველო ჯვავ-ყორნებთან მებრძოლი არწივის სა- 
ხით წარმოგვიდგინა („არწივი“). 

არწივი ძალიან ხშირად გეხვდება ვაჟას ლეესებში. 
არწივი მგოსნის სულის ორეულია. თავადაც ხომ მთის არწნივა- 

დაა წოდებული. გარდა იმისა, რომ არწივი მისი მუზის სახელია, 
იგი ამასთანავე ლამაზი მეტაფორაცაა, სიმბოლოა დიადის, ძლი- 

ერის, ზვიადის, ამაღლებულისა: 
გადაიფრინა არწივმა, 

უექა გაიხშა ცაშია... 
მაგრამ, არწივსაც უწერია უბედურება. მის ლექსებში ეს საა- 

მაყო არწივი საცოდავ მდგომარეობამდეა დასული. ფრინველთა 
მეფე დაბერებულა, ძლივს დაფორთხავს („ბებერი არწივი“), ხან 

კი დაჭრილი არწივია გამოყვანილი, და ეს ყოველივე ღრმა სინა- 

ნულის გრძნობას იწეევს. 
ვაჟა-ფშაველა არწივს ეძახის თავისი ცხოვრების მძიმე განსაც- 

დელის ჟამსაც: 
სადა ხარ, ჩეშო არწივო, 

გულზედ ნისკარტი დამკარა, 

გულიდამ სისხლი მადინე, 
თვალიდან ცრემლი ანკარა; 
დავნწუხდი ტირილისაგან, 
ცრემლი არ მეკარებისა, 

გული შაქამა ვარამმა, 
არავის ებრალებისა. 

(„სადა ხარ, ჩემო არწივო") 

XXX 

აღნიშნული ციკლის ლექსებში ჩაქსოვილია წარსულის გმირ- 

თა აჩრდილები. პატრიოტიზმის განუყოფელი ნაწილია გმირობა. 

„კაი.ყმის“ სახე პოეტს არ შორდება, ის მისი შთაგონების წყაროა, 

თავისი ბობოქარი სულის ნაწილია: 

უფლის კურთხევა ანთია 
სამშობლოს მცველის მკლავზედა... 
თამარ დედოფლის ნაკოცნი, 

ბექდად უსვია ხმალზედა.



გმირთა სამარეს, როგორც ხატს, 

სამთხვევად დავეღირები .. 
პოეტი ზენაარულ ძალას ევედრება: 

გმირების სახე მიჩვენეთ 

მათი საქმენი ნათელი. 

იკურთხოს თქვენი გამდელი. 
გობრონო, ხშალი მიბოძე, 

უნდა ვემთხვიო ფხაზედა, 

ჯვარია ხმალიც ნარტყამი 

კარგის ვაჟკაცის ტანზედა. 

(„ქებათა-ქება4 

ლექსში „ჩვენება“ ჩვენ წინ ცოცხლდება ჩვენი ქვეყნის ისტორი- 

ული წარსულის დაუვიწყარი სურათი. აი, როგორია ეს კურთხე- 
ული ჩვენება: სახელგანთქმულ მეფეებსა და გმირებს ისევ აბჯარი 
აუსხამთ და ქართლის საზღვრებთან დარაჯად დამდგარან, ამ 
დიდებულთა შუაში იდგა თამარი „ბრწყინვალე როგორც ცისკა- 

რი“. ყველას ხელში ეჭირა ოქროს ფირფიტა ასეთი წარწერით – 
„აღსდგება საქართველო“. 

მგოსანი ამ სათაყვანებელ გმირებს ევედრება – „მწედ ექმნენ 

სამშობლოს". 

„ღშერთს შეგვავედრეთ! – მივძახდი, – 
დაჩაგრულნი ვართ მტრისგანა/ 
უმწეო-უპატრონონი 
შველას მოველით მისგანა.“ 
„ტვი შველოს თავის შვილებსა/“ – 

გახელებული ვყვიროდი. 
გაქრა საამო ჩვენება, 

გამომეღვიძა... ვტიროდი. 
ამ აღმაფრენის წუთებში მის წინ წარსულის გმირული სურა- 

თები წამოიშლება. „სულ გარს მარტყია გმირები იმ გარდასულის 
ჟამისა“ – ამბობს პოეტი და სასოებით შეჰყურებს ბარათს, 
რომელიც მისთვის არწივის მსგავს შავ ფრინველს მოუტანია: 

ჩემთვის ნუ სტირი საწყალო, 

ჩემი სამყოფი ჰყვავისა, 

გვიმღერის ტკბილს სიმღერებსა, 

შოთაც გვერდითა გვეყავისა. 

ტასტზე ბრძანდება თამარი,



დილის ცისკარსა ჰგავისა. 

ვახტანგს მოურჩა წყლულები 

იმედიცა აქვს ხმალისა. 

დავითმა ჩება აიღო 

კავკასის ერთა ზავისა... 

(„მოფრინდა შავი ფრინველი") 

XXX 
ვაჟა-ფშაველა არის უშუალო მემკვიდრე და გამაგრძელებელი 

ილია ჭავჭავაძის მიერ დანერგილი ესთეტიკური პრინციპებისა. 

ვაჟა-ფშაველა მიყვება იმ ტრადიციას, რომელიც დიდმა ილიამ 
დანერგა. ვაჟა-ფშაველა იყო დიდი თაყვანისმცემელი ილიასი, 

რომელმაც ის გამოსვლისთანავე უდიდეს პოეტად აღიარა და 
ფართოდ გაუღო „ივერიის" კარები. საიდანაც მკითხველმა გაიც- 
ნო მისი შემოქმედება. 

ვაჟა-ფშაველამ თავის წერილებში გაარკეია თავისი შემოქმე- 
დების დამოკიდებულება ხალხურ პოეზიასთან. 

ვაჟა-ფშაველამ მეტად საყურადღებო სიტყვა თქვა ლიტერატუ- 
რის პრობლემებზე, დაასაბუთა თავისი კრიტიკოსების ავ-კარგი, 

მათი დებულების უმართებულობა („კრიტიკა ბ.ი. ვართაგავასი", 

„ფიქრები „ვეფხისტყაოსნის“ გარშემო“, „ჩემი პოემების შესახებ“. 

„ფიქრები“. „ნიჭიერი მწერალი"); 

ვაჟა-ფშაველამ გენიალურად გამოხატა თავისი სულიერი'”კავ- 
შირი სამშობლოსთან, მის ფოლკლორთან, გამოხატა თავისი და- 
მოკიდებულება პანთეისტურად გაგებულ ბუნებასთან. 

XXX 
ვაჟა-ფშაველამ თავის ლიტერატურულ-პუბლიცისტურ წერი- 

ლებში დასვა მეტად საყურადღებო ლიტერატურული პრობლემე- 
ბი და საკუთარი თვალსაზრისი გამოსთქვა ლიტერატურის ისეთ 
უმნიშვნელოვანეს საკითხებზე, როგორიცაა:პოეტის მოვალეობა, 
მისი დანიშნულება და საზოგადოებრივი ფუნქცია, როგორი უნ- 

და იყოს მწერლის დამოკიდებულება ფოლკლორულ მასალასთან. 
მგოსანი საგანგებოდ ეხება ენის ფენომენს. ეხება ბუნებას რო- 
გორც პოეტური შთაგონების წყაროს. აქ ის სპინოზას ფილოსო- 
ფიას ემყარება. ეხება აგრეთვე იმ მიჯნებს, რომელიც არსებობს 
პოეზიასა და ფილოსოფიას შორის. 

თავის პუბლიცისტურ წერილში -- „ნიჭიერი მწერალი“, – 

ვაჟა-ფშაველა სვამს კითხვებს და გვაძლევს მის განმარტებას, 
გამოსთქვამს მეტად საყურადღებო აზრს ამის თაობაზე. 

აი,ის კითხვები, რომელიც დასმულია ზემოაღნიშნულ წერილ- 
ში: 

ვინ არის ნიქიერი მწერალი? 
ვის დაერქმევა ღირსეულად ეს სახელი? 
რა ნიშნები ეტყობა უტყუარ ნიქსა? 
პირველი ნიშანი ნიჭიერი მწერლისა არის ის, რომ იგი „ცხოვ- 

რების ორომტრიალის მონაწილეა. ცხოვრებისა და ბუნების გარე- 
შე წარმოუდგენელია ნიჭიერი მწერალი, გენიოსი, უიმისოდ, რომ 

იმას არ აწუხებდეს ტკივილი ადამიანთა ცხოვრებისა“. 
ვაჟას აზრით, რამდენადაც დიდია მწერალი, მით უფრო მჭიდ- 

როდ არის იგი დაკავშირებული ცხოვრებასთან, დაკავშირებუ- 
ლია მის საჭირბოროტო და მღელვარე საკითხებთან. 

შემდეგ, განაგრძობს მგოსანი, „გენიოსის სული სდუღს, იხარ- 
შება ამ წუთისოფლის ქურაში და ამავე დროს ეს წუთისოფელიც 
სდუღს და ნახევრად მოხარშულიცაა მის გულში. გენიოსს არ 
შეუძლია იგრძნოს ეს ცხოვრება ნახევრად, მესამედად, ან მეოთხე- 
დად. არამედ, გრძნობს მთლათ ერთობლივ. არ შეუძლიან აგრეთ- 
ვე იგრძნოს დაბალი, მცირე ღირსების საკითხები, რომლებიც 
დაახლოებულნი არ არიან კაცობრიობის ცხოვრების ღერძთან“ 
(„ნიჭიერი მწერალი"). 

აქ ვაჟა-ფშაველა გვევლინება იმ გზის გამგრძელებლად, რომე- 
ლიც მისმა დიდმა მასწავლებელმა ილია ჭაეჭავაძემ დაამკვიდრა. 
მწერლის მთავარ მოწოდებად მიიჩნევს თავისი ქვეყნისა და ხალ- 
ხის ჭირ-ვარამის ასახვას, მისი ინტერესების გამოხატვას, მისი 
მომავლისათვის ბრძოლას. 

აღნიშნულ წერილში ვაჟა-ფშაველა კიდევ ერთ საყურადლებო 
აზრს გამოსთქვამს, რაც იმაში მდგომარეობს რომ ყოველი ნიჭი- 
ერი მწერლის შემოქმედებაში ერთმანეთს ავსებს ეროვნულ- 
ეთნოგრაფიული მოტივი და ზოგადკაცობრიული. მგოსანი ხაზს 

უსვამს დიდ მწერალთა შემოქმედების მთავარ დამახასიათებელ 
ნიშანს, რაც ზოგადსაკაცობრიოსთან თანაზიარობაში მდგომა- 

რეობს. 
ამის გარეშე ის დარჩება კუთხური გარემოს გამოსახველი, 

ვიწრო ნაციონალური და ეთნოგრაფიული მომენტებით შემოფარ- 
გლული მწერალი. 

„გენიოსთა ნაწარმოები ეროვნულ ნიადაგზე და ხშირად ეთ- 
ნოგრაფიულზეა აღმოცენებული, მაშასადამე, კერძო თვისებისა, 
ზოგადი, საკაცობრიობო ხდება და ერთნაირად საყვარელია ყვე- 
ლა ადამიანისათვის რომელ ეროვნებასაც უნდა ეკუთვნოდეს იგი“... 
(„ნიჭიერი მწერალი"). 

და თავად ვაჟა-ფშაველას შემოქმედება სწორედ. ამ გენიალურ 
ქმნილებათა კატეგორიას განეკუთვნება. 

ვაჟა-ფშაველას შემოქმედება უაღრესად ეროვნულია და ამავე 
დროს ზოგადკაცობრიულიც. პირველად ეს აღნიშნა დიდმა ილი- 
ამ, ვის სახელთანაც არის დაკავშირებული ქართული სალიტერა- 
ტურო კრიტიკის შექმნა და განვითარება. დიდმა ილიამ მაშინათ- 
ვე დაინახა და იგრძნო ვაჟას პოეტური გენია და მას დიდი 
მომავალი უწინასწარმეტყველა, რაც დროთა და მოვლენათა მსვლე- 
ლობამ დაადასტურა; 

ვაჟა-ფშაველას პოეტურმა გენიამ შეძლო ნაციონალური მოტი- 
ვებისა და კონკრეტულ-ეთნოგრაფიული პასაჟების აყვანა კლასი- 
კური პოეზიის სიმაღლეზე. ეროვნულ სახეებსა და ხასიათებში 
ჩააქსოვა ზოგადსაკაცობრიო იდეები. 

ვაჟა-ფშაველას დაბადების ასი წლისთავზე, 196! წლის ივ- 
ლისში მშვიდობის მსოფლიო საბჭოს გადაწყვეტილებით დიდი 
მასშტაბით აღინიშნა პოეტის იუბილე. მისი სახელი შორს გასცდა 
ეროვნულ ფარგლებს და მსოფლიო ლიტერატურის დიდ გზაზე 
გავიდა. 

XXX 
თავის საყურადღებო წერილში – „ფიქრები“ –- ვაჟა ფშავე- 

ლა კიდევ ერთხელ უბრუნდება საკითხს –– მწერლური ეთიკის 
შესახებ და რამდენადმე აკონკრეტებს მას: 

„მწერლის სულის და გულის ქონა იქიდამა სჩანს, აქვს რამე 
იდეალი, უყვარს რამ ამ ქვეყანაში, უნდა ქვეყნისათვის, ცხოვრე- 
ბისათვის სიკეთე თუ არა. თავი და თავი აზრი მიწის შვილთა, 
ჩემის ფიქრით, ცხოვრება უნდა იყოს. 

მწერალი კიდევ როგორც გამომხატველი ცხოერებისა, უსათუ- 

ოდ ამ წრეში უნდა ტრიალებდეს, მისი გრძნობა იმას უნდა 
დაჰფოფინებდეს თვით ცხოვრებიდამვე გამომდინარი, თვით ცხოვ- 

რებისგან შობილი. 
უამისოდ მწერალი უაზრო ხმაა, გაურჩეველი;, გაურკვეველი, 

ყველასათვის გაუგებარი“ („ფიქრები“). 

ვაჟა-ფშაველას კალამს ეკუთვნის პუბლიცისტური წერილი „რამე- 
რუმე“. მგოსანი ამ წერილში ხაზს უსვამს იმ გარემოებას, რომ 

მწერალი ვალდებულია ცხოვრების შუაგულში ტრიალებდეს. მას 
უნდა ესმოდეს ყოველი ავი თუ კარგი თავისი ქვეყნისა. მგოსნის 
აზრით, კარგი მწერალი ის არის, ვინც უკეთესად გამოხატავს 

თავისი სამშობლოსა და ხალხის ინტერესებს და ღირსეულად 
ემსახურება მას. | 

„მწერლობა ძალაა, ერთი უმთავრეს იარაღთაგანია ერის წინ- 

სვლისა, მისი გონების და ცხოვრების გაუკეთესებისა... მაგრამ 
მწერლობაც არის და მწერლობაც, მწერლობა მაშინ ასრულებს 
თავის წმინდა მოვალეობას, როცა უკთესად ემსახურება ქვეყანას. 

უკეთესი ქვეყნის სამსახური მწერლობისა კიდევ იმაში გამოი- 
ხატება, რომ ყოველი წვრილი, ავი თუ კარგი თავის ქვეყნისა 

ესმოდეს, შეგნებული ჰქონდეს მისი საჭიროება და სხვებსაც შეაგ- 
ნებინოს ესევე, –– ყველა ავადობას, ყველა წყლულს წამალი დას- 

დვას და, მაშასადამე, კარგი მწერალიც ის არის, ვისაც უკეთ 
შეუგნია ეს საჭიროება და უკეთესად ემსახურება ამ საჭიროების 
დაკმაყოფილების საქმეს“. 

XXX 

ვაჟა ფშაველა მეტად საყურადღებო ლიტერატურულ პრობლე- 
მას ეხება თავის სტატიებში, როგორიცაა: „სად არის პოეზია“, 

„ფიქრები", „კრიტიკა ბ. იპ. ვართაგავასი", „ფიქრები ვეფხისტყა- 

ოსნის გარშემო", მცირე შენიშვნა. პასუხად პ. მირიანაშვილისა“, 
„ჩემი პოემების. შესახებ“. ი 

აქ ყურადღებას იქცევს ის, რომ მგოსანი ლაპარაკობს თავის 

დამოკიდებულებაზე ხალხურ შემოქმედებასთან, არკვევს თავისი 

პოემების ფოლკლორულ წყაროებს და გარდა ამისა, მსოფლიო 
ლიტერატურის ნიმუშებზე დაყრდნობით გამოსთქვამს მეტად სა- 

ყურადღებო თეორიულ-მეცნიერულ მოსაზრებას იმაზე, თუ რო- 

გორ უნდა ეპყრობოდეს პოეტი ხალხურ მასალას. 

ვაჟა-ფშაველას შემოქმედება გვაძლევს იმის საშუალებას, რომ 
ქვეშეცნეულად, ოდნავ მაინც შევიხედოთ მის შემოქმედებით ლა- 

ბორატორიაში და წუთით მაინც გავიაზროთ, თუ როგორ ხდება 
პოეტის თანაზიარობა ღმერთთან. წარმოდგენა ვიქონიოთ იმაზე, 

თუ როგორ გარდაიქმნება მისი ღვთაებრივი კალმის ქეეშ ესა თუ



ის ხალხური გადმოცემა, თუ როგორ გადამუშავდება მისი საკუ- 
თარი გონების ქურაში ზოგჯერ მცირე, უმნიშვნელო ფოლკლო 
რული დეტალი და როგორ გადაიქცევა იგი პოეტის ხელში ნასდ- 

ვილ მხატვრულ შედევრად. 
ვაჟა-ფშაველა მკაცრად ეპაექრება თავის კრიტიკოსებს და 

უარყოფს მათ მიერ გამოთქმულ აზრს მისი შემოქმედების ფოლ- 
კლორთან დამოკიდებულების შესახებ, რომ მას ხალხური მასალა 

მზამზარეულად როდი შეუტანია თავის შემოქმედებაში, როგორც 
ეს ზოგიერთ კრიტიკოსს ჰგონია („კრიტიკა ბ. იპ.ვართაგავასი“) 

ყველამ კარგად უნდა იცოდეს, –- ამბობს ვაჟა-ფშაველა. რომ 
ხალხური მასალა როგორი მდიდარი შინაარსისაც არ უნდა იყოს, 

მისგან არაფერი არ გამოვა „თუ პოეტმა იგი არ გარდაქმნა, 

საკუთარ სულიერ ქურაში არ გადაადხო, არ გადაადუღა“, სხვა- 

ნაირად ამისთანა ნაწარმოები „ერის გულში ბინას ვერ იპოვნის, 
იქ ვერ დაისადგურებს და ვერც ხელოვნური ნაწარმოებად ჩაით- 

“ვლება“ („კრიტიკა ბ-ნ იპ. ვართაგავასი"). 

„ლეგენდა, ზღაპარი თესლია მხოლოდ და, მაშ მარტო თესლ- 
შია ძალა და ის აღარ უნდა ვიკითხოთ, როგორ ჩიადაგზე ითე- 

სება ეს თესლი? ნიადაგი პოეტია, რომელმაც ერთი მარცვალი 
უნდა ათასად აქციოს. 

იმ ლეგენდისა, რომელიც ფაუსტზე იყო გავრცელებული გერმა- 
ნელებში ნამდვილი ბატონ-პატრონი შეიქმნა გოეტე. რის გამო? 
რადა? მადა რომ ეს ლეგენდა ჩაუვარდა დიდი ნიყის, დიდი 
გრძნობა-გონების პატრონს, მა5 შეასხა ამ ლეგენდას ახალი ხორ- 
ცი და შთაბერა სული ცხოველი. 

ლეგენდაც, რა თქმა უნდა, როგორც მასალა საჭირო იყო 
პოეტისათვის, მაგრამ რა უფლება გაქვთ არ დამეთანხმოთ, რომ 

თუ გოეტე არ ყოფილიყო, არც დღევანდელი „ფაუსტი“ ექნებოდა 
კაცობრიობასა. მაშასადამე, თავი და თავი ავტორი ყოფილა და 
არა ლეგენდა“ („ფიქრები ვეფხისტყაოსნის შესახებ“). 

ბალაკტიონის 
თოირიკიდან 

რაც უფრო შორს ხარ 

ძვირფასო დროო, 

უფრო სავსეა გზა ამ გედებით 

და სიყვარული, ვით ვატერლოო 

მოფენილია ამ იმედებით. 

XXX 

გალაკტიონის პოეზიაში დიდი ადგილი აქვს დათმობილი პი- 

ეზიის მარადიულ თემას – სილამაზესა და სიყვარულს, რომე- 

ლიც აქ ჟღერს როგორც მშვენიერების ხილვათა-–– ხილვა, რო- 

გორც დიადი და ამაღლებული გრძნობა კეთილშობილის სულისა. 

პოეტის ფიქრი დასტრიალებს ბუნებაში განფენილ სილამაზეს 

და იმ კეთილ საწყისს სიყვარულს – „ციურ პლანეტებსაც რომ 

აბრუნებს“ (დანტე). მას სურს ჩასწვდეს ადამიანური ყოფის იდუ- 

მალ სამანებს. 

ამ ლექსებში არის მსჯელობა ფილოსოფიის მარადიულ კატე- 

გორიებზე: ყოფნა-არყოფნა, ბედნიერებისა და ტანჯვის, კეთილი- 

სა და ბოროტის შუქჩრდილების მონაცვლეობაზე, რომელიც თან 

სდევენ ბედნიერების ყოველგვარ გაელვებას ცხოვრებაში. 

ასეთია ლექსები: „ჩემი ვარსკვლავი", „მოვა, მაგრამ როდის“, 

„უსიყვარულოდ“, „მერი“, „თოვლი", „შენ და შემოდგომა“, „მწუხა- 

რება შენზე“, „წარწერა წიგნზე „მანონ ლესკო“ „დგება ნაზი 

შემოდგომა“, „ქარი ჰქრის", „იმ ვარდისფრ ატმებს მოვიგონებ 

კვლავ“ და სხვა. 
გალაკტიონმა შექმნა მთელი ციკლი სატრფიალო ლირიკისა. 

სიყვარული მისი კონცეფციით არის დაუშრეტელი წყარო პოეტუ- 

რი შთაგონებისა და ამასთანავე ის არის მაგიური ძალა, რომელ- 
საც მორჩილებს ყველაფერი ბუნებაში, მორჩილებს თვით სილამა- 

ზე და უკვდავებაც. 
უსიყვარულოდ 
მზე არ სუფევს ცის კამარაზე, 

სიო არ დაჰქრის, ტყე არ კრთება 

სასიხარულოდ... 
უსიყვარულოდ არ არსებობს 

არც სილამაზე, 

არც უკვდავება არ არსებობს 

უსიყვარულოდ. 
(„უსიყვარულოდ“) 

ან კიდევ: 

ჩემი ვარსკელავი სატრფოო, ცისთავზე შუქად რომ ადის 

შენი ღიმილის შუქია, გამათბობელი მარადის. 
ჩემთვის სიმღერა, მშვენებავ შენი ხმა არის ნარნარი 

დიდება სიყვარულისა ცის სამსხვერპლოზე დაშდნარი, 

და მე შენს მგოსანს იქ ძალმიძს მარადჟამს ვიბედნიერო, 

იქ ძალმიძს მხოლოდ ვიცოცხლო, 
სადაც შენა ხარ ციერო. 

და რაც კი ქვეყნად ამ ჩემს თვალს 

უეცრად მოჟჩვენების 

მარტოდენ ანარეკლია მაგ ღვთაებრივი მშვენების. 
(„ჩემი ვარსკვლავი4 

აღნიშნულ ლექსებს ჰყავს თავისი ადრესატი, ეს არის მერი, 

ვისაც მიუძღვნა პოეტმა მთელი ეს ციკლი სატრფიალო ლირიკი- 

სა. 

ვარდებში ღელავდნენ ლამაზი ქალები, 

მათ უყვართ ჩურჩული და მიეთმოეთი, 
ამბობდნენ: ამურებს ვერ დაემალები 

თუნდ იყო პირველი და დიდი პოქტი. 

ძვირფასო ქალებო! არ მოგერიდებით 

ერთ თქვენგანს ეკუთვნის სულ ჩემი წიგნები, 

ს ნეტავი დამათრო მის ბროლის თითებით 
პირველი და დიდი გენია ვიქნები. 

(„ღელავდნენ") 

ეს იყო დასაწყისში. გადის დრო, პოეტი უკვე დიდი ხანია 

გამოვიდა სიყვარულის ასაკიდან და მაინც მერი... და ისევ მერი... 

„მერი! ჩემო შორეულო მერი! 

შენსკენ მოჰქრის ბედის იალქანი, 

: („შენ ზღვის პირად“) 

და მაროლაც, გალაკტიონის პოეზიამ იცის ერთადერთი ქალის 

სახელი და ეს არის მერი, ვისაც ბედმა არგუნა გაეზიარებინა 

უკვდავება ამ ლექსებთან ერთად. და უნდა ითქვას ისიც, რომ ამ 

სახელით დიდად არის დავალებული მთელი ქართული პოეზია. 

პოეტის ცხოვრების რომანი ისევე საინტერესოა, როგორც თა- 

ვად მისი შემოქმედება. და, ისე არაფერი არ ახასიათებს 'პოეტს 

როგორც საყვარელი ქალი. _ 

ლიტერატურის ისტორიაში შევიდა რუსთაველის, დანტეს, პეტ- 

რარკას, გოეტეს, ბაირონის, პუშკინის, ბლოკის, ბარათაშვილის, 

ილიას, ლეონიძის ლექსების ადრესატები. 

კითხულობ გალაკტიონს და ყოველთვის გებადება კითხვა: ვინ 

იყო მერი, იყო ის რეალური არსება, თუ პოეტური ფანტაზიით 

შექმნილი სახეა? 

აი რას ამბობს თვითონ პოეტი: „ხშირად მეკითხებიან ვინ იყო 

მერი? დიახ, არსებობდა, იყო ასეთი ქალი". 

მერის მანდილმა იელვა ქუთაისში. ქალაქში, რომელთანაც 

"ათასი ხილული და უხილავი ძაფით არის დაკავშირებული პოე- 

ტის მთელი ცხოვრება. 

რვა წლისა იყო გალაკტიონი, როცა მისმა საყვარელმა დედამ 

მაკრინემ შეიყვანა ქუთაისის სასულიერო სასწავლებლის მოსამ- 

ზადებელ განყოფილებაზე. 

ქუთაისში მიიღო პოეტმა პატრიოტიზმის პირველი გაკვეთილე- 

ბი, ბაგრატი, გელათი, გეგუთი აღძრავდნენ მის გულში ისტორი- 

ულ წარსულის სიყვარულს. 

ქუთაისში დაწერა გალაკტიონმა პირველი ლექსი –- „ნანგრევ- 

თა საიდუმლო“, მისი ლექსების პირველი წიგნიც ქუთაისში გამო- 

ვიდა 1914 წელს. 

ამ ქალაქში გაიმართა ახალგაზრდა პოეტის პირველი ლიტე- 

რატურული საღამო (1911 წ... საღამოს ამშვენებდა დიდი აკაკი 

„და სიტყვითაც გამოსულა. 

ქუთაისში შეხვდნენ ერთმანეთს გალაკტიონი და კონსტანტინე 

გამსახურდია. 

„ქუთაისში დამიმეგობრდა გალაკტიონ ტაბიძე. ერთხელ ჩემს 

ბინაზე მოვიდა და მითხრა –- როგორც გადმომცეს, შენ პატივსა 

ბცემენ იოსებ ოცხელი და სილოვან ხუნდაძე, მოდი, შემავედრე, 

მეშვიდე კლასში მიმიღონ. 

მე დაუყოვნებლივ ვეახლე მათ და გალაკტიონის სათხოვარი 

ვამცნე. თან ვაქე გალაკტიონის ტალანტი. ორივენი უყოყმანოდ 

დათანხმდნენ, ამასობაში გალაკტიონს თავისი განზრახვა გადაუ- 

ფიქრებია“ –- ვვითხულობთ „ლანდებთან ლაციცში“. 

და ბოლოს, ქუთაისში იშვა გალაკტიონის ცხოვრების რომანი. 

რომელმაც ესოდენ ღრმა და გაუქრობელი კვალი დააჩნია მთელ 

მის სულიერ ცხოვრებას და მის დიდ შემოქმედებას. 

მერი იყო გენერალ მაიორის პროკოფი შარვაშიძის ქალიშვი- 

ლი. ისინი არქიელის გორაზე ცხოვრობდნენ, შემდეგ ეს რჯახი 

პეტერბურგში გადავიდა და სილამაზით განთქმული მერი შარვა- 

შიძე რუსეთის იმპერატორის ნიკოლოზ მეორის სამეფო კარის 

ფრეილინა ხდება. 

აი გალაკტიონის ჩანაწერები: 

„მას შემდეგ, რაც დაიწერა ჩემი ლექსი „მერი“ ძალიან ხშირად 

მკითხავდნენ, თუ ვინ იყო ეს მერი. მაგრამ ყოველთვის უარს 

„ვამბობდი პასუსზე, როგორც პოეტი მე ვსარგებლობდი უფლებით 

თვითეული ლექსისათვის დამერქმია ის სახელი, რომელიც მსურ- 

და... 
ულამაზესი ქალი მერი შარვაშიძე როგორც ეხლა, ისე წინე- 

დაც ატარებდა თავისი პატიოსნებით სავსე ცხოვრებას საშუა- 

ლოდ, არც ცუდად, არც კარგად. შორიდან იგი გაგიჟებით უყ- 

ვარდა ერთს ახალგაზრდა ვაჟს, მაგრამ მერი ვერ გრძნობდა ამ 

სიყვარულს. ან გრძნობდა ძალიან ცუდად. ეჭვიანობდა და ამი- 

ტომ. მაგრამ ეჭვების გამფანტველი არავინ სჩანდა.... 

სახელი – მერი – მე არ გამომიგონებია. თუმცა ლექსის 

ობიექტად პირველია ეს სახელი საქართველოში. მერი –- ხშირი 

სახელია ბაირონის ლირიკაში. მერი –– ასულდგმულებს შელლის. 

მერის აღტაცებაში მოჰყავს პუშკინი. მერი ერთადერთი უკეთესი 

ტიპია ლერმონტოვის, და ათასი ინგლისური და ფრანგული რო- 

მანების გმირი ქალია მერი. ჩამოთვლილი პოეტების არც ერთი 

მერი ერთმანეთს არ ჰგავს. ! 

ალექსანდრე ბლოკის მერი სიმბოლური სახეა. ჩემი მერი – 

რომანტიული მაგრამ რეალურია. და ცხადია, კრიტიკოსებს კი 

სურთ ამ ლექსით გააბან არარსებული კავშირი ჩემსა და“ბლოკს 

შორის. ეს ლექსი დამოუკიდებელი ლექსია“. 

XXX 

ისევე როგორც ნიკოლოზ ბარათაშვილი, გალაკტიონიც სიყვა- 

რულში ეძებდა „სანატრელ სადგურს“ და ის სულის გენიად და 

მფარველ ანგელოზად ესახებოდა. ის თრთოლვით ელოდა მას და 

კითხულობდა: 

შორეული ქალის ეშხი 

მოვა... მაგრამ როდის? 

სიყვარული სასახლეში 

მხოლოდ ერთხელ მოდის, 

ახეთია ნაზი ბედი, 

ბედი რჩეულ ფერის, 
სიცოცხლეში თეთრი გედი 

მხოლოდ ერთხელ მღერის/ 

ქუთაისში პოეტი შორით ხვდებოდა მერის და ეს საკმარისი“ 

იყო იმისათვის, რომ დიდი ბედნიერება ეგრძნო მის გულს. ხოლო 

განგებას ასე დაუწერია: მერი არასოდეს არ ამოსულიყო მისი 

გულიდან, მარად ეცოცხლა მის ლექსებში და გაეზიარებინა უკ- 

ვდავება მასთან ერთად. 

პოეტს თავის ლექსებში არ მოუცია მერის პორტრეტი. ჩვენ არ 

ვიცით მისი სილამაზის კონკრეტული ნიშნები, მაგრამ საკმარისია 

ერთი პოეტური დეტალი, ერთი ხაზმოსმა, რომ ჩვენ წინ გაცოცს- 

ლდეს ქალის ნატიფი გარეგნობა, მთელი მისი სილამაზე. და 

ყოველივე ეს გალაკტიონმა პოეზიად აქცია, რომელიც არის ის 

გზა, რითაც მისი სული უნდა ამაღლდეს სიკეთისა და მშვენიერე- 

ბის ხილვამდე. 

და მართლაც მერის სახელი და ფერთა გამმაში გამორჩეული 

ცისფერი ქცეულა იმის სიმბოლოდ, რომელიც პოეტს დაუსახავს 

მარადქალური სათნოებისა და მშვენიერების წმინდა იდეალად. 

აქ მრავალია ცისფერი ფერი/ 

ეს ფერი მარად თვალს ეყვარება. 

როგორც ქალწულის სახელი – მერი 

არის ცისფერი და მწუხარება. 

გამედე შორს მთებს! გახედე სერებს/ 

გაბედე ტალღებს ჩაქსოვილს ტბაში. 

ცისფერი ისე უცხოდ იფერებს 

სამოსელს დღეთა ელვარებაში. 

სფლი ექძახის იმ უჩინარ ტყვეს 

ვისაც სიზშრებში უხსნიან ბაგეს, 

იისთვის ეძებს იისფერ სიტყვებს 

და ცისფერ სიტყვით ეძებს ციაგებს/ 

(„გზაში“) 

ლექსების ეს ციკლი წარმოადგენს თავისებურ ავტობიოგრაფი- 

ულ დღიურს, მაგრამ ის აყვანილია ისეთ ფილოსოფიურ განზო- 

გადოებამდე, რომ სცილდება ვიწრო ჩარჩოებს და ჟღერს ზოგად- 

კაცობრიულ რეგისტრში. 

პოეტმა მონახა გულწრფელი და მართალი ინტონაციები. მისთ- 

ვის ეს გრძნობა წარმოადგენს მშვენიერების ხილვათა––ხილვას, 

რომელიც მან აქცია დიდ მორალურ ძალად. 

ეს გრძნობა აქ ქალურად ნაზია და კდემამოსილი. სწორედ 

ისეთი, დიდი ილია რომ ამბობდა ბარათაშვილზე: „მან განაწმინ- 

დავა სიყვარული და სულიერობას მეტ პატივს სცემდაო". 

გალაკტიონმა ღრმა ლირიზმით და მიუწვდომელი პოეტური 

სინარნარით გადმოგვცა ის ლამაზი და წარმტაცი ილუზიები, 

რომელსაც ეს გრძნობა ბადებს ადამიანის სულში. ეს არის ის 

პოეზია, რომელიც ყოველთვის იყო და იქნება ადამიანის სულიე- 

რი თანამგზავრი. 

აქ მარტო ლევ ტოლსტოის სახელი იკმარებდა. დიდი მწერალი 

თავისი შვილების მასწავლებელს პროფესორ ლაზურსკის წერდა: 

გთხოვ, არ დაგავიწყდეს ტიუტჩევის ლექსები, უიმისოდ ცხოვრება 

შეუძლებელი არისო. 

გალაკტიონის ლექსების ამ ციკლში განსაკუთრებით გამოირ- 

ჩევა „წარწერა წიგნზე „მანონ ლესკო“. 

ლექსის დასაწყისშივე ჩვენ წინ წარმოსდგება ყველა ჰერიპეტი- 

ები ამ გრძნობისა, რომელსაც ეწერა მარად ეცოცხლა უკვდავ 

პოეტურ ქმნილებებში. : 

მარად ისმის: მარადისი 

სიყვარული ძნელია. 

ვის ისარი მოხვდა მისი 

მუდამ ცრემლის მღვრელია, 

კვარდთა კონის, ბნედა გონის, 

ტავერნების ნდომანი.., 

დე გრიესა და შანონის 

სევდიანი რომანი. 

დრომ ბევრი რამ წაშალა და დავიწყებას მისცა, ბევრი რამ 

გაქრა ხსოვნიდან. მაგრამ გადარჩა ეს წიგნი და თაობიდან თაო- 

ბას ეტყვის დე გრიესა და მანონის საბედისწერო რომანს, გადას- 

ცემს მათი სიყვარულის ტრაგიკულ ისტორიას. 

მაგრამ წიგნი მაინც დარჩა 

ვაჟისა და ასულის, 

როტორც სარკე, როგორც ფარჩა 

დროის ფერგადასულს 

და იწონის წიგნის დონეს 

წიგნთა მრავალთ კვდომანი... 

დე გრიესა და მანონის 

სევდიანი რომანი... 

XXX 

ინტიმური ლირიკის ამ შესანიშნავ ქმნილებებში დიდი სიძლი- 

ერითა და პოეტური უშუალობით არის წარმოდგენილი როგორც 

ლირიკული ასევე დრამატული მხარე. 

აქ საკმარისია დავასახელოთ ისეთი შედევრი როგორიცაა 

„მერი“, სადაც სულისშემძვრელის ძალით არის გადმოცემული 

განშორების ტრაგიკული გრძნობა, უარყოფილი სიყვარულის გან- 

ცდა. ეს მარად ძველი და მარად ახალი წყევლა ბედისა. 

„მერი“ –- ეს არის აღსარება მიჯნურისა, რომლის სატრფო 

ჯვარს იწერს სხვაზე. თხოვდება არა სიყვარულის, არამედ სხვა 

გარემოებათა კარნახით. 

ეს ლექსი ავტობიოგრაფიული ხასიათისაა. იგი აგებულია კონკ- 

რეტულ შემთხვევაზე. მოულოდნელად თხოვდება მერი შარვაშიძე. 

ის ჯვარს იწერს თავად გიგუშა ერისთავზე და საცხოვრებლად 

პარიზში მიდიან. 

ქუთაისში ღვთისმშობლის ტაძარში ხდება ჯვრისწერა ვარდო- 

ბისთვის პირველ დღეს –– თამარობას,. გალაკტიონი ესწრება ამ 

ცერემონიალს და იმ დღესვე იწერება ეს ლექსიც. ეს არის ერთი 

პოეტური ამოსუნთქვით დაწერილი აღსარება „აღმოუთქმელთა 

ძწუხარებათ და სინაზეთა“... 

ასეთი მძაფრი განცდები, მკვეთრად განსხვავებული სულიერი 

განნ–ყლბლება იშვიათად გამოხატულა პოეზიის ენაზე. პოეტს ძა- 

ლუძს ერთი მეტაფორით შექმნას უძირო სევდის განწყობილება. 

შენ ჯვარს იწერდი იმ ღამეს, შერი! 

მერი, იმ ღამეს მაგ თვალთა კვდომა, 

სანდომიან ცის ელვა და ფერი 

მწუხარე იყო, ვით შემოდგომა! 

აფეთქებული და მოცაზცახე 

იწოდა ნათელ ალთა კრებული, 

მაგრამ სანთლებზე უფრო ქეგ სახე 

იყო იდუმალ გაფითრებული. 

იწოდა ტაძრის გუმბათი, კალთა 

ვარდთა დიოდა ნელი სურნელი 

მაგრამ ლოდინით დაღალულ ქალთა 

სხვა არის ლოცვა განუკურნელი. 

მესმოდა შენი უგონო ფიცი... 

მერი, ძვირფასო! დღესაც არ მჯერა... 

ვიცი წამება, მაგრამ არ ვიცი: 

ეს გლოვა იყო თუ ჯვარისწერა? 

ღრმა ფილოსოფიური სიღრმით და პოეტური უშუალობით 

არის აქ გადმოცემული მთელი ტრაგედია ლირიკული გმირის 

სულიერი მდგომარეობისა. 

საშინელია ის სინამდვილე, რომელიც ამ ტკბილი სიზმრიდან 

გამოღვიძებას მოყვა. გაქრა იმედები, ცხოვრებამ ერთთავად და- 

კარგა აზრი და ამ მწუხარე გარემოში გაისმის მისი სულისშემძ- 

ვრელი მონოლოგი. 

ტაძრიდან გასულს ნაბიჯი ჩქარი 

სად მატარებდა? ხედვა მიმძიმდა!



ქუჩაში მძაფრი დაპქროდა ქარი 

და განუწყვეტლად წვიმდა და წვიმდა... 

ნაბადი ტანზე შემოვიზვიე, 

თავი მივანდე ფიქრს შეუწყვეტელს; 
- ოჰ/ შენი სახლი! მე სახლთან იქვე 

ღონე-მიხდილი მივაწექ კედელს. 
ასე მწუხარე ვიდექი დიდხანს 

და ჩემს წინ შავი, სწორი ვერხვები 
აშრიალებდ ·ნენ ფოთლებს ბნელ სმიანს, 

როგორც გაფრენილ არწივის ფრთები. 

და შრიალებდა ტოტი ვერხვისა, 

რაზე – ვინ იცის! ვინ იცის, შერი! 

ბედი, რომელიც მე არ მეღირსა – 

ქარს მიჰყვებოდა, როგორც ნამქერი. 

სთქვი: უეცარი გასხივოსნება 

რად ჩაქრა ასე? ვის ვევედრები? 
რად აშრიალდა ჩემი ოცნება, 

როგორც გაფრენილ არწივის ფრთები?... 

ქარი და წვიმის წვეთები ხშირი 

ნყდებოდენ, როგორც მწყდებოდა გული. 
და მე ავტირდი – ვით მეფე ლირი, 

ლირი, ყველასგან მიტოვებული, 
ასე დაშორდა მათი ცხოერების ეტლი ერთმანეთს. ასე დაიმს- 

ხვრა „იმედები და ხომალდები“. ახლა ის მარტოდმარტოა ბედი- 

საგან განნირული და მიტოვებული და თრთოლვით კითხულობს: 

„.სად არის ჩემთვის სამაგიერო? 

საბედნიერო სად არის სული? 

ქით სამოთხიდან ალიგიერი 

მე ჯოჯოხეთით ვარ დაფარული. 

სადღაა ახლა სანთელი იგი, 

ღამით რომ ენთო ოცნებას ნაზი, 
ის ჩამქრალია და ღამის სივრცეს 

შავი ზოლების შთენია ხაზი... 
(„ათი წლის წინათ") 

იმედის ნატამალიც არ დარჩენილა ბედის შემობრუნების, „ჯვარს 

ეცვი თუ გინდა, საშველი არ არის, არ არის, არ არის!"..



ახლა მისი პეიზაჟები შემოდგომისაა, მალე ზამთარიც მოვა და 
ყველაფერი დაჭკნება, პოეტს სულს უშფოთებს „იუდას სახე, კაე- 
ნის ლანდი და ღამეების შავი გუგუნი“. ის მოელის სატრფოს 
საწამლავით ხელში. 

მოველი ღამეს და შენ სულამით 

ჩემს მკვლელ, მიუვალ ღამეს მოველი... 

იდუმალი რომანტიკული ოცნებით ავსებს პოეტის გულს მერის 

სახელი. ეს ის უჭკნობი მადონაა, რომელზედაც უშტი და უშქარი 

ლექსი დაწერილა დაწყებული დანტედან და პეტრარკადან, ვიდრე 

ბოდლერამდე და ბლოკამდე. 

ლექსების ეს ციკლი აგებულია ღრმა პოეტურ და ფილოსოფი- 
ურ კონცეფციაზე. აქ ასეთი კითხვებიცაა დასმული: არსებობს 

ბედნიერება ცისქვეშეთში, თუ ყველაფერი ამაოებათა ამაოებაა 
როგორც ამას ეკლესიასტე ამბობს. აქვს ადამიანს ბედნიერებაზე 

ოცნების უფლება, თუ ის მხოლოდ პოეტების მიერ გამოგონილი 

ილუზიაა? აქვს თუ არა რაიმე გონივრული საფუძველი ბედნიე- 

რებისაკენ ლტოლვას სულისას, თუ იგი განგების სტიქიურ გაელ- 

ვებას მორჩილებს, რომელიც თვითნებურად ისვრის ბედის კამა- 

თელს. 

“ და ეს კითხვები ღიად არის დატოვებული. ზოგჯერ პოეტი 

ძველი ელინელივით ფიქრობს, რომ ბედისწერისაგან თითქოს ყვე- 

ლაფერი წინასწარ ყოფილიყოს გადაწყვეტილი. სიყვარულით და- 

დაფნულ გზაზე პოეტს ყველაფერი უიმედოდ და განწირულად 
ეჩვენება. ლექსთა სტრიქონებიდან თითქოს ქვითინი ისმის, ისმის 

ოხვრა და მწუხარე ამოძახილები. „სჩანს ამ სიყვარულს სასისკვ- 

დილოდ არ ეენანებიო“, ამბობს პოეტი და მაინც ის შორს დგას 

ქალების მოძულე გენიოსებისაგან – არისტოტელე, ჰესიოდე, შო- 

პენჰაუერი, ნიცშე, ტენი, ჰაიდეგერი. 

ქალებისაგან გულგატეხილი სოლომონ ბრძენიც ხომ ამბობს – 

„ათასიდან ერთი მამაკაცი ვპოვე, მაგრამ მათ შორის ვერა ვპოვე 

ვერცერთი ქალი“. 

(ეკლესიასტე 7,28). 

ბევრ დიდ პოეტს გაუზიარებია ის აზრი, რომ „ქალი ის 

ღერძია, რომლის გარშემო ტრიალებს ბოროტება... ქალზე უფრო 

მეტი ცრემლი და სისხლი დაღვრილა, ვინემ ბრძოლის ველზე.“ 

„სიყვარული ოქროს ვარაყით დაფარული ცოდვაა“ უთქვამს 

შექსპირს, ბოდლერის აზრით სიყვარული -–- „სამოთხის შხამია“. 

მაგრამ ყველგან ასე როდია. პლატონის „ფედრა"-––ში არიან 

ფრთოსანი სულები, რომლებიც იზრდებიან სიყვარულისაგან. დანტეს 

„ღვთაებრივ კომედიაში“ არის ასეთი ადგილი – სიყვარული 

მზეს და კომეტებს აბრუნებს. ვარსკვლავებიდან იღვრება ნათელი 

და მას დედამიწაზე სიყვარულს ეძახიან. სიყვარული ღმერთებთან 

გვაახლოებს. 

ისევე როგორც „ვერტერის“ ავტორმა, გალაკტიონმა თავისი 

'სიყვარულის კატასტროფა ლექსებად გარდაქმნა და თავისი ცხოვ- 

რების ფრანგმენტებად აქცია. მართლაც ვინ შეძლებს თქვას პო- 

ეტზე იმაზე მეტი, რასაც მისი ლექსები ამბობენ. 

გოეტე მეგობარი იმპერატორებისა და ჰერცოგებისა, პრემიერ 

მინისტრი და მსოფლიოში სახელგანთქმული, მდიდარი და უზ- 

რუნველი წერს. რომ მთელი ჩემი ცხოვრება ეს იყო გაბმული 

სევდა, რომლის კონკრეტული მიზეზი არ ვიციო... 

აი რას ამბობს გოეტე თავის რომანტიკულ გმირზე: ვერტერი 

ისაა, რაც მე საკუთარი გულის სისხლით ეკვებე პელიკანივით. 

მასში იმდენია ჩემი საკუთარი გულის მღელვარება, საკუთარი 

გრძნობა და აზრი, რომ მე მას ვერიდები როგორც ცეცხლსას- 

როლ იარადღს. 

მე ის მხოლოდ ერთხელ გადავიკითხე დაბექჭვდის შემდეგ, მეში- 

ნია, კვლავ არ ჩავვარდე იმ შეშლილ მდგომარეობაში. სამწუხა- 

როა, რომ მისი ავტორის მაგიერ ვერტერმა მოიკლა თავი. 

და ვაი მას, ვისაც მისი წაკითხვის შემდეგ არ აღმოხდენია 

გულიდან, რომ ეს ჩემთვის ყოფილა დაწერილიო“. 

ასევე გალაკტიონის ეს ლექსები გულწრფელი აღსარებაა. ეს 

მისი ბიოგრაფიის უტყუარი წყაროა, საკუთარი გულისტკივილის 

ღრმა პოეტური გარდასახვაა. დიდი ფსიქოლოგიური სიღრმით 

არის აქ გადმოცემული ახალგაზრდა ადამიანის გრძნობის ყველა 

ნიუანსი. 

ეს ლექსები მარად დარჩება სიყვარულისა და სილამაზის 

უჭკნობ ჰიმნად. მკითხველი მასში პოულობს საკუთარი გულის 

პასუხს. ვინ არ ყოფილა დიდი პოეტის მიერ მითად ქცეული 

მერიზე შეყვარებული, რამდენი ლექსი დაწერილა მასზე მკითს- 

ველების მიერ.



მერი პოეტისათვის არის მადონა, არის მუზა. არის უმაღლესი 

შთაგონება. კითხულობ გალაკტიონს და ის აზრი გებადება, რომ 

პოეტს უყვარს თავისი გრძნობა უფრო მეტად, ვინემ ის, ვისაც იგი 

ეკუთვნის. 

ეს გენიალურად გამოხატა გოეტემ: „იჰ ლიბე, დი ლიბე". 

გალაკტიონმა ეს გრძნობა აქცია დიდ მორალურ ძალად. იგი 

წმინდაა და ნაზი, თითქოს გესმის რომეო და ჯულიეტას ფიცი 

მთვარიან ღამეში. 

გალაკტიონმა ღრმა ლირიზმით და დახვეწილი პოეტური სი- 

ნარნარით გადმოგვცა ის წარმტაცი ილუზიები, რომელსაც იგი 

ბადებს ადამიანის სულში. დიდი სიღრმე და ზნეობრივი სიფაქი- 

ზე და სილამაზე შეიტანა მასში. ასე რომ აქ არც „სიძვაა და არც 

·უგულო მტლაშა-მტლუში“. იგი უაღრესად ფაქიზი ემოციების 

აღმძვრელია. 

მგოსანმა მერი იმ ასაკში ნახა, როცა ყველა ქალში მშვენიერ 

ელენეს ნახულობენ და მაინც ის ბოლომდე რჩება მისი სულის, 

მისი პოეტური ოცნების თანამგზავრი, მაშინაც კი, როცა გადაა- 

ბიჯა სიყვარულის ასაკს. 

სიყვარულში მხოლოდ დასაწყისი არსებობსო -–- ამბობს კე- 

ნისბერგელი ბრძენი. გალაკტიონთან კი სხვაგვარად ხდება. ეს 

სიყვარული ხდება მისი მთელი ცხოვრების თანამგზავრი. რომე- 

ლიც მის სიცოცხლესთან ერთად უნდა გათავდეს. 

იმ ვარდისფერ ატმებს მოვიგონებ კვლავ 

იმგვარადვე მდევ, იმგვარადვე მკლავ. 

ო, როგორ მომწყურდი, მწუხარეა დღე, 

იმგვარივე ცა, იმგვარივე ხე, 

იგივ ქარი დაჰქრის, იღუნება ბზა, 

იმგვარივე მზე, იმგვარივე გზა. 

ძლიერ, ძლიერ, ძლიერ... ვეტყვი ზენა ქარს 

იმგვარივე ხმით. იმგვარსავე ზარს. 

მერის მანდილი დაუსრულებლად ელავს გალაკტიონის ცხოვ- 

რების გზაჯვარედინზე: 

რაც უფრო შორს ხარ – მით უფრო ვტკბები! 

მე შენში მიყვარს ოცნება ჩემი. 

ხელუხლებელი – როგორც მზის სხივი, 

მიუნვდომელი – როგორც ედემი. 
და თუ არა ხარ ის, ვისაც ვფიქრობ. 

მე დღეს არ ვწაღვლობ, დაე, ვცდებოდე! 
ავადმყოფ სულს სურს რომ მას ოცნების 
თეთრ ანგელოზად ევლინებოდე. 

დაიწვას გული უცნაურ ტრფობით, 

ცრემლით აივსოს ზღვა - საწყაული, 

ოღონდ მჯეროდეს მე ჩემი ბოდვა 

· და სიყვარულის დღესასწაული. 

(„რაც უფრო, შორს ხარ“) 

პოეტის სულს ავსებს გაუქრობელი ნათელი თავისი სიყვარუ- 

ლისა, ის ჩივის იმის გამო, რომ: მუდამ თავისი „ფიქრებითაა 

მთვრალი და მაინც ღვინით ჰგონიათ მთვრალი". 

მე გარს მებვევა მუდამ, იგივე 
შენ მიერ ნაზად ნაქსოვი რიდე, 

ხალხს მოვშორდები, მაგრამ ღაშეებს 

სად დავეშალო? სად წაუვიდე? 

ღვინით თახები ისევ ივსება. 

ისევ მევსება დარდით თვალები. 

შორით მომესმის ყრუ ტაშისცემა, 

მაგრაშ იქ ვისმეს შევებრალები? 
მე ვიზდი ნიღაბს! მომგვარეთ რაში/ 

შენთან! ნუგეშთან! ო, ჩქარა, ჩქარა/ 

მე მომდევს განთქმულ სახელის ტაში, 

დიდება, ცრემლი. ღელვა, მუქარა. 

(„მწუხარება შენზე“) 

გალაკტიონის პოეზია პირადი და მსოფლდლო სევდის გამოხა- 

ტულებაა. მისი სასოწარკვეთილი სულის ტკივილი ზოგადკაცობ- 

რიულში გადადის. 
პოეტი თითქოს დაიღალა ბედისწერასთან ბრძოლაში და ეძა- 

ხის.სიკვდილს: 

არის ამქვეყნად ვერხვი და ხვია. 
არის ამ ქვეყნად სიკვდილი ქალით. 

82



ამ რევოლვეშიც არის რვა ტყვია, 

ერთს გაიმეტებთ; მე გთხოვთ, მომჯალით/ 

(„ახსნა“) 
და ისევ მერი: 

ოჰ, მოშეცალეთ, კმარა! მხოლოდ სიკვდილი მინდა, 

არც პოეზია მატკბობს, არც მეგობრობა წმინდა. 

უეს რამდენიმე დღეა და რამდენიმე ღამე – 

არე– მიდამოს შხამავს ღრმა მწუხარების შხამი. 

ჩამოიბუროს ზეცა, მისიც აღარა მჯერა, 
მერის თვალებით იგი ვერ გაბრწყინდება, ვერა. 

(„მერის თვალებით“ 

XXX 
გალაკტიონი და მერი შევიდა კლასიკური მიჯნურების წყვილ- 

ში: აბელიარი და ელოიზა, ტრისტანი და იზოლდა, დანტე და 
ბეატრიჩე, პეტრარკა და ლუარა, რომეო და ჯულიეტა, ვერტერი 
და ლოტა... 

ეს ლექსები იწვევენ შორეულ ასოციაციებს, აქ ისმის საღვთო 
წერილის სიტყვები: „ვისაც არ უყვარს, მან ვერ შეიცნო ღმერთი, 

იმიტომ რომ ღმერთი სიყვარულია“ (პირეელი იოანესი 4,8). 

შემდეგ იქვე მიუწერია: ქალის გულში სიყვარული რომ აღმო- 
აჩინო საჭიროა ქრისტეფორე კოლუმბის სიბრძნე და ინტუიცია. 

„არ შემიყვარებს თუმცა არავინ, მსურს სიყვარული“ – ამ- 
ბობს ბაირონი, 

„მაგრამ მაინც ჩემი გული, ვით ზამბახი მინდორ-ველის 

მზის ამოსვლას უდარაჯებს და სიყეარულს ელის, ელის“ – წერს 
გალაკტიონი. და მისტირის თავის აუხდენელ ოცნებებს, თავის 

გაცრუებულ იმედებს. 
მაგრამ, ბედნიერი შემთხვევაც იცის ლიტერატურის ისტორიამ, 

მაგალითად, ბალზაკთან ფოსტალიონს მოაქვს ბედნიერების სა- 
ბუთი –- ღერბიანი კონვერტი, რომელსაც ხელს აწერს „უცნობი 
ქალი“. ბალზაკი მთელი მისი სიცოცხლე ეძებდა ასეთ ქალს 
(არისტოკრატი და მილიონერი) და აი ეს ქალი თვითონ მოძებნის 
მას, ამგვარად, დიდი რომანისტის რომანი – ილუზია იქცა 
რეალობად, ეს იყო პოლონელი თავადის ქალი ეველინა განსკა. 
თვრამეტი წელი გრძელდებოდა მათი მიმოწერა, დიდხანს გაგრ- 
ძელდა ლოდინი, თუ როდის დაქვრივდებოდა ავადმყოფი ქმრის 
შემყურე ეველინა, ბოლოს ეს ქალი გახდა ბალზაკის ცოლი. 

83



მაგრამ დიდ მწერალს არ ეწერა ბედნიერება, ის მალე გარდაიც- 
ვალა დამბლისაგან. 

როგორც ბიოგრაფები აღნიშნავენ, გოეტე მთელი სიცოცხლის 
მანძილზე ინახავდა თავისი უკვდავი სატრფოს –- ლოტას საქორ- 
წინო გვირგვინიდან მოპარულ ყვავილს და როცა დიდი ხნის 

შემდეგ უკვე მოხუცებული ლოტა შეხვდა ვაიმარში გოეტეს, სწო- 

რედ ამ ყვავილს მიართმევს თავის ძვირფას სტუმარს ვაიმარელი 

ბრძენი. ეს ეპიზოდი არის ერთერთი მღელვარე ფურცელი თომას 
მანის რომანში „ლოტა ვაიმარში“. 

აღნიშნული ლექსების ლირიკული გმირი ეს არის რაინდული 
სულის ადამიანი. აქ ისმის ხმა ძლიერი ნებისყოფის ადამიანისა: 

შენ ერთადერთი ქალი ხარ, რომელიც მე მანიჭებს ბედნიერებას 

და ტანჯვას, და აი ეს შეადგენს ჩემი ჯხოვრების არსს. 

„ისევ ერთად დავალთ მთვრალი მე და ჩემი ძეელი დარდი" 
ამბობს პოეტი. ის დიდი ხანია დაშორდა სიყვარულის ასაკს და 
მაინც შერი და ისევ მერი. თავისი გზების ყველა გადასახედზე 
მოსჩანს თავისი მარადიული სატრფოს მანდილი: 

ალვა მწვერვალსა ხრის 

ნაზი ტანივით სწორს, 

მთიდან ნიავი ქრის 

შორს, უბოლოოდ შორს! 

შევხვდით ისევე ჩვენ 
გზად მიმავალნი გზად. 

კვლავ მოგონებებს მფენ, 
მაგრამ არ ვიცი რად?.. 

(„ვისმენ დანატრულ ხმას“) 

ან კიდევ: 
ქარი ჰქრის, ქარი ჰქრის, ქარი ჰქრის, 

ფიქრები მიჰქრიან ქარდაქარ. 

ხეთა რიგს, ხეთა ჯარს რკალად ხრის, 

სადა ბარ, სადა ხარ, სადა ხარ/ 

როგორ წვიმს, როგორ თოვს, როგორ თოვს, 

ვერ გპოვებ ვერასდროს, ვერასდროს, 

შე შენი სახება დამდევს თან 

ყოველ დროს, ყოველთვის, ყოველგან. 
შორი ცა წისლიან ფიქრებს სცრის, 

ქარი ჰქრის, ქარი ჰქრის, ქარი ჰქრის/ 
(„ქარი ჰქრის")



XXX 

დიდი პოეტების ხელში ლირიკამ ღრმა ცვლილებები განიცადა. 
ფიდევ უფრო გაფართოვდა და გამდიდრდა მისი არეალი. დიდი 

გაქანება მიეცა ამ ჟანრს. 

ჯერ კიდევ რომანტიკოსებმა აქციეს ლირიკა პიროვნულ-ინტიმურ 

გრძნობათა და განცდათა გამოხატვის მძლავრ საშუალებად, რი- 
თაც რადიკალურად დაუპირისპირდნენ კლასიციზმს. 

ჰეგელი ესთეტიკის პრობლემებისადმი მიძღენილ ლექციებში 
აღნიშნავს, ლირიკის უნივერსალიზმს, მის მხატვრულ გამომსახვე- 

ლობათა შესაძლებლობის წთფთთთთძთოო მასშტაბებს. და აქ მთავარი ის 

არის, რომ ლირიკაში შეიძლება აისახოს კაცობრიობის ისტორი- 

ის, საზოგადოებრივი ცხოერების ყველა პერიპეტიები. 

გალაკტიონი ასეთ პოეტთა რანგს განეკუთვნება. მის ლირიკა- 

ში შერწყმულია ეროვნული ლიტერატურის ტრადიციები და ფარ- 
თო უნივერსალური მასშტაბები. აღსანიშნავია ის, რომ ეს დიდი 

ეპოქაა ქართულ ლიტერატურაში. 

ამ დროს მოღვაწეობდა მთელი თანავარსკვლავედი მაღალნი- 
ჭიერი პოეტებისა: გიორგი ლეონიძე, ალექსანდრე აბაშელი, კო- 

ლაუ ნადირაძე, ვალერიან გაფრინდაშვილი, პაოლო იაშვილი, 

ტიციან ტაბიძე, იოსებ გრიშაშვილი, სიმონ ჩიქოვანლ, და აი, 

მათი კალმის ქვეშ ლირიკამ მოიპოვა ფართო სარბიელი და 

მაღალი პოეტური ჟღერადობა. 
გალაკტიონის ლექსებში ფიგურირებს სახელები გენიოსებისა 

დაწყებული დანტედან და პეტრარკადან, ბაირონი, შელი, გოტიე, 

ბოდლერი, ვერლენი, რემბო, ბლოკი... მის პოეზიაში არის რემი- 

ნისცენციები მათი საკაცობრიო ქმნილებებიდან და ყოველივე ეს 
მაღალ შარავანდედს პფენს „ქართული. სულით მეოცნებე პოეტის 

ქნარს“, რომელიც ამბობს: „წვეთი სისხლის არ არის ჩემში არა- 

ქართული... ძაფი ნერვის არ არის ჩემში არა პოეტის“. 

XXX 

და, მაინც მერის ჰყავს „მეტოქე“ და ·ეს არის საქართველოს 

ბუნება, რომელიც თავისი იგავმიუწვდომელი მშვენებით შევიდა 

გალაკტიონის პოეზიაში. 

გალაკტიონმა ბუნებაში ჩაიხედა ანტიკური ბრძენის თვალით 
და თავისი გენიის ძალით შეძლო პოეტურ ენაზე აემეტყველებინა 
იგი, რომელიც ათასი ხილული და უხილავი ძაფით არის დაკავ- 

შირებული პოეტის სულიერ სამყაროსთან. ბუნების წიალში ჰპო- 

ულობს შვებას და თანაგრძნობას მისი მოუსვენარი სული, აქ 

ყველაფერი ცოცხლობს და სუნთქავს. ყველაფერს სიყვარულისა 
და თანაგრძნობის ნიჭი გააჩნია. ბედნიერება მდგომარეობს ბუნე- 

ბასთან სიახლოვეში, ასე ჟღერს მისი ლირიკული შედევრები. 

და ამ გრანდიოზული პეიზაჟების ფონზე ელავს გაუქრობელი 

ზმანება ქალწულისა, რომლის „თოვლივით მკრთალი ხელები“ 
სწეწავენ მის სულს, მთელი ბუნება დაფარულია მერის მანდილით. 

„მკრთალი ხელები“ სილამაზის ეს გალაკტიონისეული ეპიტეტი 

ხშირად მეორდება ამ ლექსებში და ის უფრო მეტს აბობს, ვინემ 

უშტი და უშქარი სიტყვა. 

მე ძლიერ მიყვარს იისფერ თოვლის 

ქალწულებივით ხიდიდან ფენა, 

მწუხარე გრძნობა ცივი სისოელის 

და სიყვარულის ასე მოთმენა, 
ძვირფასო! სული მევსება თოვლით: 

დღეები რბიან და მე ვბერდები! 

ჩემს სამშობლოში მე მოვვლე მხოლოდ 

უდაბნო ლურჯად ნახავერდები. 
ოჰ! ასეთია ჩემი ცხოვრება: 

იანვარს მოძშედ არ ვეძნელები, 

მაგრამ მე შუდამ მემახსოვრება, 

შენი თოვლივით მკრთალი ხელები. 
პოეტს აქვს თავისი სამყარო სილამაზისა. სადაც ლამაზია 

ყველაფერი. აქ მოდის იისფერი თოვლი, აქ „ლურჯად ნახავერდე- 

ბი უდაბნოა“, ეს რომანტიზმის სამყაროა, სადაც თავისი ტახტი 

დაუდგამს სიყვარულსა და მშვენიერებას. 

ძვირფასო” ვხედავ... ვხედავ, შენს ხელებს, 

უღონოდ დახრილს თოვლთა დაფნაში, 

იელვებს, ქრება და კვლავ იელვებს 
შენი მანდილი ამ უდაბნოში... 

ამიტომ მიყვარს იისფერ თოვლის 

ჩექნი მდინარის ხიდიდან ფენა, 

მნუხარე გრძნობა ქროლის, მიმოვლის 

და ზამბახების წყებად დაწვენა. 
თოვს! ასეთი დღის ხარებამ ლურჯი 

და დაღალული სიზმრით დამთოვა.



როგორმე ზამთარს თუ გადავურჩი, 

როტგორშე ქარმა თუ მიმატოვა! 
თავის ფილოსოფიურ და სატრფიალო ლექსებში, რომლებიც 

ღრმად რელიგიურია, პოეტი თითქოს იმეორებს საღვთო წერილის 
სიტყვებს, ბევრი მისი ლექსი ლოცვაა. პოეტი მხოლოდ ღვთისაგან 
ელის ხსნას და შვებას. ის ღმერთსაა მინდობილი. · 

ხანდახან კი პოეტის გულში სიყვარულის გრძნობა ასეთ ილუ- 
ზიებს ბადებს: „რაღაც გამოუთქმელი სიხარული იმონებს მთელს 

ჩემს არსებას. ნუთუ იგი ახალსა და სასიამოვნო ნუგეშს მომი- 

ტანს? მაშ, რითაა, რომ ასე ხალისიანად ეგებება ჩემი გული 

ირგვლივ ყველაფერს. დღეს მე მთელი ქვეყანა მიყვარს“. – ასე 
ჩაუწერია პოეტს თავის დღიურში. 

XXX 

ჩუმი შრიალით 

ხის ფოთლები მეგებებიან. 

გალაკტიონ ტაბიძის შემოქმედებაში შევიდა საქართველოს ბუ- 
ნება მთელი თავისი მომჯადოებელი სილამაზით. გალაკტიონი 

ბუნების დიდი მხატვარია. ბუნება მისი მუდმივი აღტაცების საგა- 
ნია. 

ლიტერატურის შედევრებს ყოველთვის ამშვენებდა ბუნების ნა- 
ირფერადი სურათები. მისი ამოუწურავი და გაუშიფრავი სიდია- 

დისა და სილამაზის გამოცანები. 

გალაკტიონს ყავდა წინამორბედები ბუნების ასახვაში. აქ საკ– 
მარისია დავასახელოთ რომანტიკოსები, რომლებმაც ახალი მა- 

ღალი ეტაპი შექმნეს ბუნების გრძნობის დამკვიდრებაში და შემ- 

დეგ ვაჟა-ფშაველა. ამ დიდი პოეტის შემოქმედებაში ხომ ნამდ– 
ვილი კულტია ბუნებისა. 

მე რომ მკითხონ: რა გინდა რომ 
ბედნიერი გახდეს კაცი?” 

ქუპასუხებ:-საქართველოს 

ეს ბუნება თვალწარმტაცი. 
კვლავ რომ მკითხონ –– რა უნდა რომ 

გაქრეს დარდი – გულამკლები? 
ვეტყვი: სულ თვე მგზავრობისა, 

არც მეტი და არც ნაკლები. 

ასე ამბობს გალაკტიონი და კიდევაც ბუნება ქცეულა მისი 
მღელვარე სულის განუყრელ ნაწილად. იგი მის შეუბღალავ იდი- 
ლიაში ეძებს შვებას და თანაგრძნობას. პოეტი ყოველთვის მზად 
არის გაუზიაროს მას თავისი სულის საიდუმლო, მზად არის 
„გაანდოს მას თავისი ფიქრები და განცდები, თავისი ტანჯვა და 

სიხარული: 
ბუნებავ! ტრფობის წმინდა ყვავილი 

რომ დამაბარე, ვერსად ვერ ვპოვე. 
ბედნიერება ჩემთვის არ არის, 

ბედკრული შვილი გამომიგლოვქე. 
„მრწამს რომ არს ენა რამ საიდუმლო უასაკოთაც და უსულთ 

შორის" – ამბობდა ნიკოლოზ ბარათაშვილი. 
და არც გალაკტიონისათვის ყოფილა უცხო ის იდუმალი კავ- 

შირი, რაც ადამიანსა და ბუნებას შორის შეიძლება არსებობდეს. 
პოეტი ბუნებაში ეძებს სიყვარულსა და თანაგრძნობას, რომელიც 

მის გულს ასე სწყურია. 
გალაკტიონი ბევრს მოგზაურობდა თავისი ქვეყნის კიდითკი- 

დემდე. მის ლექსებში მთელი რუკაა გადაშლილი საქართველოსი. 
აქ ცოცხლობს და სუნთქავს თავისი დამახასიათებელი კოლორი- 

ტით ქართლი და კახეთი, იმერეთისა და გურიის ლანდშაფტები, 
აფხაზეთისა და აჭარის ლაჟვარდები, თუშ-ფშავ-ხევსურეთი, სვა- 

ნეთი, მესხეთ-ჯავახეთი თავისი იგავმიუწვდომელი სილამაზით. 

მოგზაურობა სამშობლოში პოეტის სტიქია იყო. ეს მას საშუ- 
ალებას აძლევდა ღრმად ჩაეხედა ხალხის ცხოვრებაში, ჩაწვდო- 
მოდა მის სულიერ საუნჯეს, მას უყვარდა ცხოვრების შუაგულში 

ყოფნა. 
პოეტი ხშირი სტუმარი იყო მწყემსებისა, თავის დღიურებში 

უწერია, რომ მათთან ერთად ათევდა ღამეს თივის ბულულებში 
და აღტაცებით ელოდებოდა მზის ამოსვლას სიჩუმეში ჩაძირულ, 

გარინდებულ ბუნებასთან ერთად. 
გალაკტიონის ლექსებში დიდი პოეტური გზნებით შევიდა რო- 

მანტიკოსების მიერ გამითებული ბუნება, ღამეული სილუეტები, 
მუქ ბლონდებში გახვეული არე-მარე და ფერთა გამაში გამორჩე- 

ული ცისფერი. 
ჰოი, საღამოვ, მყუდრო საამოქჭ, შენ დამშთი ჩემად 

სანუგეშებლად 
როს მქჭმუნვარება შემომესეფვფის შენდა მოვილტვი 

: განსაქარვებლად.



ამბობდა ნიკოლოზ ბარათაშვილი და ასევე გალაკტიონსაც 
ღამე შთენია თავისი სულის განუყრელ მეგობრად. თავის ლირი- 
კულ შედევრში როგორიცაა „მე და ღამე“ მიუწვდომელი ფილო- 
სოფიური სიღრმით გადმოგეცა რომანტიკული აღქმა ბუნებისა. 

ახლა, როცა ამ სტრიქონს ვწერ, შუაღამე იწვის, დნება, 

სიო სარკმლით მონაქროლი, ველთა ზღაპარს შეუბნება. 

მთვარით ნაფენს არე-მარე 

ვერ იცილებს ვერცხლის საბანს, 

სიო არხევს და ატოკებს ჩემს სარკმლის წინ იასამანს. 

ცა მტრედისფერ, ლურჯ სვეტებით 
ისე არის დასერილი, 

იხე არის სავსე გრძნებით, ვით რითმებით ეს წერილი. 
საიდუმლო შუქით არე ისე არის შესუდრული, 
ისე სავსე უხვ გრძნობებით, ვით ამ ღამეს ჩემი გული. 
ის საიდუმლო, რომელსაც პოეტი „არ უმუღავნებს ქვეყნად 

არვის" და რომელსაც „ვერ მოსტაცებს წუთიწუთზე უამესი, ვერც 

ძილის დროს ნელი ოხერა და ვერც თასი ღვინით სავსე“ – აი ეს 

საიდუმლო შეიძლება იცოდეს მხოლოდ ღამემ, რომელიც პოეტს 
სულის მეგობრად დაუსახავს. 

მხოლოდ ღამემ, უძილობის დროს 

სარკშელში მოკამკამეშ, 
იცის ჩემი საიდუმლო, ყველა იცის თეთრმა ღამემ. 
იცის/ როგორ დავრჩი ობლად, როტორ ქევნე და ვეწაშე, 
ჩვენ ორნი ვართ ქვეყანაზე: მე და ღამე, შე და ღამე! 
გალაკტიონმა შექმნა პეიზაჟური ლირიკის შედევრები, სადაც 

გადმოცემულია მშობლიური კოლორიტის ცოცხალი შეგრძნება. 
სამყაროს პოეტურ აღქმაში სჩანს მთელი მისი ფილოსოფიური 

მსოფლშეგრძნება. მან იცის, რომ ბუნებაში მეფობს შეუნელებელი 
სწრაფვა მარადიული განახლებისა. და მისი სულიც აქ არის 
თავისი დაუდეგარი ღელვით, რომელიც ხან ქარიშხალთან მარ- 
თავს დუელს, ხან ზღვის ბობოქარ ზვირთებთან პაექრობს, ხან კი 
მწუხრის ფერებში იძირება. 

ბუნება დიდი მორალური ძალაა გალაკტიონისათვის. ისევე 
როგორც ვაჟა-ფშაველას, მასაც ღრმად სწამს ბუნებაში განფენი- 
ლი ღვთაებრივი ჰარმონია. 

ბედნიერება მდგომარეობს ბუნებასთან სიახლოვეში – ასე 

ღაღადებს ლირიკული ტექსტი-ამ გრანდიოზული პეიზაჟური ფერწნე- 

რის ფონზე.



ლექსების ეს ციკლი იძლევა პოეტური პანთეიზმის შეგრძნებას 
და ამ ვირტუოზულ ფერწერულ სიმფონიაში რეკავს სპინოზას 

ხმა: ღმერთია თვით ბუნება! | 
პოეტი ბუნების სურათებს სტატიკურად როდი წარმოგვიდგენს. 

ის დახატულია ღრმა ფილოსოფიურ და მხატვრულ ასპექტში. აქ 

ყველაფერი მორჩილებს მარადიული განვითარებისა და ცვალება- 

დობის ურყევ კანონებს. ყველაფერი ცოცხლობს და სუნთქავს, 

ყველაფერს სიყვარულის, თანაგრძნობის, სიხარულის ნიჭი გააჩ- 

ნია. 

პირიმზე პოეტისავე განწყობილებით იყურება. ვერხვები მასა- 

ვით სწუხან. მდინარისპირას წაქცეული ხე ჰგავს მის მარტოობას. 

გარინდებული ტყე სევდისაგან ოხრავს, მგლოვიარე მუხა მასავით 

მზის ამოსვლის მოლოდინშია. 

მთელი ეს დინამიკა ბუნებისა, მთელი ეს მღელვარე ცხოვრება 

პოეტმა დიდი ვირტუოზობით გადმოგვცა ლექსში „ატმის ყვავი- 

ლები“. აქ ვხედავთ, თუ როგორ აშფოთებს ბუნებასაც სიკვდილის 
შავი აჩრდილი და რომ ყოველგვარ სილამაზესა და მშვენიერებას 

ბოლოს გაქრობა ელის. 

„.ატმის ბე იდგა, ვით ნაზი ქალი, 

ვით დედოფალი უცხო მხარეში: 

სინარნარეში სწვავდა მზის ძალი 

და გრძნობათ ალი – სიმწუხარეში. 

ატშის ხე შლილი, ოცნებას ჰგავდა, 

როცა ღელავდა მზით აღჭურვილი, 
მე მისი ჩრდილი ხშირად შხიბლავდა 

და ხშირად მწვავდა ტრფობის სურვილი. 

მაგრამ მალე ატმის ხეს ეწვია ქარი და უბადლო სილამაზისა 

და მფეთქავი სიცოცხლის ეს წარმტაცი სურათი ასეთი მწუხარე 
სანახაობით შეიცვლება: 

როგორც პეპლები მშვიდი და ფრთხილი, 

შემდეგ აშლილი და აფრენილი – 

გადაცვენილი ატმის ყეავილი 

იყო დაღლილი და მოწყენილი. 
ოცნებათ რიგი თვალს მიეფარა/ 

მტვრით გაისვარა წყალთა ლიკლიკი, 

ყვავილი იგი მოკვდა და ჩქარა 

წითლად დაფარა ბაღის ბილიკი.



პოეტის ყოვლისმომცველი მზერა წვდება იმ იდუმალ მოვლე- 
ნებს, რომელიც მეფობს ბუნებაში და ყოველივე ეა მას ეხატება 

როგორც დაუდეგარი, მღელვარე პროცესი, როგორც მარადიული 
ცვალებადობისა და ბრძოლის, განახლებისა და ძიების ასპარეზი. 

ბაღის ბილიკზე მივდივარ და თან 
გაძრცვნილ ატამთან ზღვები გროვდება. 
საღამოვდება და მზის ჩასვლასთან 
თანდათან მწუხრი მიახლოვდება. 
მე აღარ ვდარდობ... რა მსურს, რას ველი? 
ვით მზის ნათელი და ღამის ჩრდილი, 
მეფობს სიკვდილი – ქცნობის მსურველი! 
გაქრა სურნელი, დაჭცნა ყვავილი! 

ბუნებაში არაფერი არ არის მკვდარი. ყველაფერი ისევ ისე 
მეორდება დროის უსასრულო დინებაში, სიცოცხლე გრძელდება 
და მეორდება. 

ამ ლექსებში დახატული პეიზაჟი იმდენად ზუსტია, რომ ფერ- 
წერულ ტილოსა ჰგაეს. მასში ცოცხლად არის წარმოდგენილი ის, 
რასაც ბუნების პოეტური განცდა ეწოდება. ეს ტიპიური ქართუ- 
ლი პეიზაჟია, რომელიც ნაჩვენებია არა როგორც განყენებული 

იდეალი, არამედ როგორც დაუშრეტელი წყარო რეალური სილა- 
მაზისა. და, რაც მთავარია ის ყოველთვის დაკავშირებულია ღრმა 
პატრიოტულ გრძნობასთან. 

ეს მშობლიური ქარია, 

ეს სოფელია მძინარე, 

არ ვიცი, რად მიხარია 
ვაზი, ყანები, მდინარე. 
დღემ ნისლი შემოიხვია, 
გზაც სიარულმა დალია. 
ის –– ძველისძველი ციხეა, 
იქ კიდევ წინანდალია. 
წინანდალს ვაზი ამშვენებს, 
ახმეტას –– ვაშლი წითელი, 

როგორ რთავს, როგორ აშენებს 

აკიდოების მკიდელი. 
იქ ტყეა მთვარით ქსოვილი, 
ვით ლოენგრინეს სიზმარი. 
ლაჟვარდით გადათოვლილი 
და ვერცხლის ნათილიხმარი. 

როგორც აღნიშნავენ, ბეთხოვენის პასტორალური სიმფონია 
და რენესანსის მხატვართა ლანდშაფტები ·-ერთსადაიმავე ხელოვ- 
ნებას განეკუთვნება. რომ ბეთხოვენის სამგლოვიარო მესსის საი- 

ლუსტრაციოდ გამოდგებოდა მიქელანჯელოს დაღვრემილი სკულ- 
პტურული ფიგურები. 

როცა ბეთხოვენს თავის სონატა აპასიონატაზე ეკითხებოდნენ, 

რომელიც „გავს ვულკანის ამოხეთქვას დღის'სინათლეს რომ 
აბნელებს“, გენიალური კომპოზიტორი შექსპირის „ქარიშხალზე“ 
მიუთითებდა. აღნიშნულ სონატაში გახსნილია პროსპეროს მონო- 

ლოგი. 
ისიც ხომ ცნობილია, რომ ვერდის, ბეთხოვენის, ვაგნერის, 

"ბახის, შოპენის, შუბერტის, შუმანის მუსიკა ფერთა შეგრძნებასაც 

იძლევა. 

გენიალურ მუსიკოსებს ახასიათებთ თანდაყოლილი ფერადი 
სმენა. მუსიკაში ბგეროვან ფერებს ვხედავთ, ამბობდნენ ლისტი, 

ვაგნერი, შუბერტი. 

ლეგენდარული დირიჟორი არტურო ტოსკანინი რეპეტიციის 
დროს ორკესტრს ეუბნებოდა: „ვარდისფრად, უფრო ვარდისფ- 

რად". 

აღსანიშნავია ის, რომ გალაკტიონის მთელ რიგ ლექსებში 
პეიზაჟს გააჩნია არამარტო ფერწერული, არამედ დრამატული 

მნიშვნელობაც. იგი ხან მოზეიმეა, ხან კი დაღვრემილი და მოწყე- 
ნილი, –– თითქოს წაშლილა ზღვარი გარემოსა და პოეტის სული- 

ერ განწყობილებათა შორის. გატყვევებს წარმტაცი მეტაფორული 
და მუსიკალური სინარნარით შესრულებული ფერწერული ხე- 

ლოვნებით დახატული პეიზაჟები. 
ხანდახან ასე გგონია, პოეტის სული ბუნებაში გადადის და 

შეაქვს მასში ღრმა ადამიანური ტანჯვის განცდები. 
ეს რთული მოვლენები დიდი ფილოსოფიური სიღრმითა და 

მიუწვდომელი პოეტური ვირტუოზობით არის გადმოცემული ლექ- 
სში „შემოდგომა უმანკო ჩასახების „მამათა სავანეში“. ეს არის 

ძლიერი ნაწარმოები, რომელიც ოდესმე დიდი პოეტის ხელიდან 

გამოსულა. 

ამ მაისს, ამ ივნისს, ამ ივლისს 
გადირეკს ნოემბრის ბაღები. 
მხურვალე ვნებები გაშივლის, 
სასახლის ჩაქრება ჭაღები.



დარჩება აუზთან სანდალი 

და ძველი ფოთლები, ყვითელი... 

რომანზე ისვენებს შანდალი, 

რომანში – შეშლილი სკვითელი. 
ვეწვევი განდეგილ მამათა 
„უმანკო ჩასახვის“ სავანეს: 

იქ შავი თოვლივით დამათოვს 
ჭვარტლი და ბურუსი თავანის. 
სიმკაცრით შემხედავს საშვენი 

თვალები შეკრული კამარის:. 

ჯვარს ეცვი, თუ გინდა/ საშველი 
არ არის, არ არის, არ არის! 

დაჰქრიან უდაბნოს ქარები, 
მტანჯავენ და ვიცი: გახსოვარ! 
სამრეკლოს ანგრევენ ზარები... 

წმინდაო, წმინდაო მაცხოვარ! 
გრიგალთა სადაურ შებერვას 
მისდევენ ფოთლების შვავები... 

თებერვალს უხმობენ, თებერვალს, 
სამრეკლოს ჯვარიდან ყვავები/ 

აქ ისმის უდაბნოს სუნთქვა. მის სულს ანგრევენ უდაბნოს 

ქარები და გრიგალები. არ არის სიმშვიდე და ბედნიერება. 

ჯვარს ეცვი, თუ გინდა! საშველი 
არ არის, არ არის, არ არის/ 

პოეტი მზად არის შეუერთდეს ბუნებას ვითარცა მისი ნაწილა- 
კი. მას როდი აკრთობს მისი შიშისმგვრელი სტიქიონები. ის 
ყველგან არის ხან მზის ამომავალ ნათელში, ცის სილურჯეში, ხან 

კი გრიგალებსა და ქარტეხილებში. 
პოეტმა ძალიან კარგად იცის ის, რომ ბუნება თავად უდიდესი 

მხატვარია და რომ იგი მეტად ძუნწად ავლენს თავის საუნჯეს, 

თავის დაფარულ საიდუმლოებას. მაგრამ მას ანდამატის მიმზიდ- 

ველობა აქვს. 
რამდენ გენიოსს ჩაუხედავს მის თვალებში. რამდენ მხატვარს 

უდიდებია იგი, მაგრამ უგრძვნია საკუთარი უმწეობა და მდაბ- 
ლად თავი დაუხრია მის წინაშე. 

ასეა, ყოველი დიადის წინაშე უნდა დადგე თავდახრილი. აქ 
უძლურია სიტყვები. 

უდიდესი პოეტები ხომ ოდითგანვე ბუნების მონად თვლიდნენ 

თავს და კმაყოფილდებოდნენ ძველთაძველი სიბრძნით: ბუნება 
დღენიადაგ ჩვენს გარშემოა, ჩვენშია და მაინც მიუწვდომელია და 
შეუცნობელი. 

გალაკტიონ ტაბიძის პოეზიაში მეფობს შემოდგომა. პოეტს ყვე- 
ლაზე უფრო წელიწადის ეს დრო უყვარს.. 

შემოდგომის დაღლილი და მოწყენილ დღეთა რომანტიკა ნარ- 
ნარ პოეტურ ფერებში წარმოდგენილია ლექსებში, როგორიცაა: 

„შენ და -შემოდგომა", „შემოდგომის ფრაგმენტი“, „დგება ნაზი 

შემოდგომა“.„ო, დღეს შემოდგომაა", „შემოდგომის დილა“... აქ 
მოცემულია აკვარელით დახატული სურათები შემოდგომისა, სა- 

დაც ისმის ქარის სევდიანი ნანა, რომელიც ასე ღრმად წვდება 

მის მგლოვიარე სულს. 

შემოდგომის მწუხრის ფერებში ჰპოვებს შვებას და თანაგრძ- 

ნობას განუკურნებელი სევდით შეპყრობილი პოეტის გული. 
შემოდგომა გავს მის მარტოობას. 

დგება ნაზი შემოდგომა და მეც სევდით ქეგებები, 

შეიცვალა ირგვლივ რაღაც, 
მაგრამ რაა რომ ვერ ეხვდები? 

იყო ჩემთან, ჩემთან იყო ის თვალები, ის ღიმილი 
როგორც შორი მოჩვენება, ვით ზმანება ნაზი, ტკბილი. 

აღარ არის... გაზაფხულის ყვავილებთან 

ერთად მოკვდა. 

და ეგ გულიც უჩვეულო დარდ-კაეშნით ამიტოკდა. 
ფერმილეულ შემოდგომას მარტოდმარტო ვეგებები, 

ველოდები ნახულ სახეს და ლოდინში ვკვდები, 

ვკვდები. 
გალაკტიონის პოეზიაში ნამდვილი კულტია შემოდგომისა. მი- 

სი ყვითელი ფარჩა, მისი ულევი ქარვა და ძოწი მტანჯველი 
მოგონებების აღმძვრელია. იგი გავს მის განწირულ სიყვარულს 

და მის მარტოობას. 

ო, დღეს შემოდგომაა, 
შემოდგომა. 

სულს არ სურს არავინ, 

ნაზი ფერების კვდომად, 

ნაზო მერი! 
დაჰქრის ლანდი ცისფერი.



შემოდგომა შენს ბაგეებს მაგონებს, 

ვწუხვარ, 
მშვიდობით 
შერი/ 

XXX 
მშობლიურო ჩემო მიწავ, 

შენს საყვარელ სახელს ვფიცავ, 
რომ დავიცავ შენს ტკბილ ენას, 

შენი დროშის ფერს დავიცავ! 

გალაკტიონის უპირველესი მიმართვის საგანი, მისი ლექსების 
მთავარი პერსონაჟი ეს მისი „შეუდარებელი სამშობლო მხარეა". 

მისი წიგნების თავფურცელზე ასომთავრულით წერია: 

..აქ გამარჯვების დროშად წერია: 
სამშობლო ჩემთვის ყველაფერია. 

თუ რამ სიმღერა გულს უმღერია 

ეს სიმღერა საქართველოსი. 
თუ ადრე თავის სიყრმეში სამშობლოს ეუბნებოდა: „მხოლოდ 

შენს ხსოენას ჩემს საშინელ მარტოობაში მე არ გადავცვლი სხვა 

ნეტარ წამზეო“, შემდეგში თავისი პოეტური დიდების გზაზე აც- 

ხადებს, რომ მხოლოდ სამშობლოს ეკუთვნის თავისი „სწორუპო- 

ვარი ჩანგი და საკუთარი გულის ფეთქევაც“. 

წვეთი სისხლი არ არის ჩემში არაქართული 
ძაფი ნერვის არ არის ჩემში არა პოეტის. 

ასე აცხადებს პოეტი და სამშობლოს სადიდებლად ჟლერს და 

დნება მთელი მისი პოეტური გენია. 

ზოგს ჩაის ვარდი, ზოგს – კინოვარი. 

ზოგს ოქრომკედით მონაქსოვარი 

სურათი რამე, კარგზე მგლოვარი, 
ყველას რაიმე აქვს სახსოვარი. 
ბარათი, სისხლის ცრემლ-ნატბოვარი, 

ბეჭედი, ძვირფას ალთა მთოვარი, 
საყურე, ტკბილის ჩრდილის მთხოვარი – 

ყველას რაიმე აქვს სახსოვარი. 
თმა, როგორც განძი ძნელსაშოვარი,



წიგნი რამ ომით მონაპოვარი, 

საფერფლე შამის დანატოვარი – 
ყველას რაიმე აქვს სახსოვარი. 

შენი, სამშობლოვ, მსასოოვარი, 

ჰა, ჩემი ჩანგი სწორუპოვარი, 

ჰა, ჩემი გულიც, რადგან მგზოვარი – 

ყველას რაიმე აქვს სახსოვარი. 
(„ჩემი სიმღერა") 

ამგვარად, პოეტისათვის არ არსებობს სამშობლოზე ძვირფასი 

სიტყვა და გრძნობა. სამშობლო ეს მისი ლექსის სახელია, მისი 

მღელვარე სულის ნაწილია. 

ვწერ ვინშე მესხი მელექსე, 
რაც კი მივილია მე გზები, 

ჯერ ლექსი მწვავდა, მერე მზე, 
ჯერ მზე და მერე ლექსები. 

შმაგი, ვით ვეფხვი დაქრილი 

მშობლიურ მთა და ველებზე, 

ვარ ოცნებისთვის გაძრილი 
მე, ვინმე მესხი მელექსე. 

ასე გამოხატა გალაკტიონმა თავისი მაღალი პოეტური მოწო- 

დება და დანიშნულება, ასე გამოხატა თავისი მაღალი მოქალაქე- 
ობრივი ზრწამსი და მართლაც, მთელი ნახევარი საუკუნის მან- 

ძილზე თავს დასტრიალებდა თავის ქვეყანას, თავის მშობლიურ 

ხალხს და უმღეროდა მის აწმყოსა და გმირულ წარსულს, უმღე- 

როდა მის მომავალს, მის უკვდავებას, მის სიდიადეს. 
პოეტისათვის სამშობლო ეს მთელი სიცოცხლეა, ესაა მშვენიე- 

რი ქართული ანბანი, „სუნთქვა ძველი წიგნებისა", ეს არის გმი- 

რული ფურცლები ქართლის მატიანისა „სანთლის შუქზე დაღა- 

ლული ხელით ნაწერი". 

XXX 
„მშობლიურო ჩემო მიწავ“ გალაკტიონ ტაბიძის პატრიოტული 

ლირიკის ერთ-ერთი საუკეთესო ქმნილებაა. მასში მაღალი პოე- 
ტური გამოხატულება ჰპოვა ადამიანის სანუკვარმა იდეალებმა, 
სამშობლოსათვის თავდადებისა და თავგანწირვის წმინდათაწმინ- 

და გრძნობამ.



ლექსის შესავალში მოხდენილი მეტაფორით გაცოცხლებულია 
ქართველი ხალსის ბედი, მისი გმირული თაეგადასავალი ისტო- 
რიის ჟამთა დენაში. პოეტს თავისი სამშობლო ეხატება როგორც 
ერთგვარი საომარი ლელო. მას თავს ესხმოდნენ,.არბევდნენ და 
აოხრებდნენ სხვადასსვა ჯურის აგრესორები. მაგრამ საქართვე- 
ლო ფერფლისაგან დგებოდა ვითარცა ლეგენდარული ფენიქსი, 
ბრძოლების ქარცეცხლში გამოატარა თავისი ძლევამოსილი დრო- 
შები, დაიცვა და შეინარჩუნა თავისი ენა, თავისი დიდი კულტუ- 
რა, დაიცვა სახელმწიფოებრივი დამოუკიდებლობა და თავისუფ- 

ლეია. 
ორ.ზღვას შუა ძველისშველად 
საომარი იყო ლელო – 

ის გადარჩა და სახელად 

ეწოდება საქართველო. 
პოეტმა მგზნებარედ უმღერა თავისი ქვეყნისა და ხალსის ქე- 

დუხრელობას, უმღერა იმ გმირობასა და შეუპოვრობას, რომე- 
ლიც მან გამოიჩინა თავისი დამოუკიდებლობისა და თავისუფლე- 

ბისათვის წარმოებულ თავგანწირულ ბრძოლებში. ამიტომაც სია- 
მაყით ამბობს, რომ ჩვენი სამშობლოს ისტორია ეს „თავდადებისა 
და გმირობის მატიანეა“. 

მშობლიურო ჩემო მიწავ, 
შენს საყვარელ სახელს ვფიცავ, 
რომ დავიცავ შენს ტკბილ ენას, 

შენს მშვენიერ ჩანგს დავიცავ! 
ეს არის პატრიოტული ფიცი თავისი სამშობლოს წინაშე და 

ამას იგი მომავალ თაობებს ანდერძად უბარებს როგორც უპირ- 

ველეს და უმაღლეს მოვალეობას, როგორც წმინდათაწმინდა მო- 

წოდებას. 
„მშობლიურო ჩემო მიწავ“ პოეტური ჰიმნია იმ მაღალი პატრი- 

ოტული და ჰუმანისტური იდეალებისა, რომელიც ასე ამშვენებს 
ადამიანს და განაპირობებს მის ადგილს საზოგადოებრივ ცხოვ- 

რებაში. 
პოეტი მთელი თავისი მძლავრი პოეტური ხმით აცხადებს, რომ 

იგი სრულიად საქართველოს მომღერალია და რომ მისთვის ერ- 

თნაირად ძეირფასი და საყვარელია 
აღმოსავლეთ-დასავლეთის 
გზა მიხვეულ-მოხვეული,



იავნანა მეგრელ დედის, 

აფხაზური, მოხევური, 

ლაზთა რბევა, სისხლის ტბორით, 

შეღებილი ქართლ-კახეთი! 
უჭკნობი ელვარებით შევიდა მის ლექსებში „მარად მხნე და 

მარად ძმური გურია და სვანეთი, თუში, ფშავი, ხევსურეთი, აჭა- 

რა და თრიალეთი“ თავისი დამახასიათებელი კოლორიტით. პოე- 

ტის სულში ტკბილად გუგუნებს თავისი ხალხის გმირული და 
ვაჟკაცური სიმღერები „ხელი ხმალს იკარ“ და მისი უკვდავი 

„მრავალჟამიერი“, , | 

ასწით კავკასიის ფარდა/ 

ეს აშერი და იმერი, 
მისი „ხელი ხმალს იკარ“” და 

მისი „მრავალჟამიერი“ 
მიყვარს მარად მხნე და ძმური 

ის გურია და სვანეთი, 

თუში, ფშავი და ხევსური, 

აჭარა და თრიალეთი. 

პოეტი ლაპარაკობს იმაზე, რაც მარადიული იყო წარსულში, 

და რომელიც ასე მკვიდრად არის შესული ჩვენი ხალხის სულიერ 
ცხოვრებაში. ის ლაპარაკობს ჩვენს უძველეს და უმდიდრეს კულ- 

ტურაზე, მის ისტორიაზე და მის ლიტერატურაზე. 

ოცდაექვსი საუკუნის 

წინათ ქმნიდნენ ქართულ ანბანს, 

ხელნაწერნი განვლილ დროის 
მოგვითხრობენ გმირთა ამბავს, – 
სუნთქვა ძველი წიგნებისა, 

მშვენიერი ძველი ენა, 
სული ქართლის ცხოერებისა, 

რუსთაველის აღმაფრენა/ 
გალაკტიონმა დიდი პოეტური გზნებით გადმოგვცა ის უწმინ- 

დესი და უმაღლესი იდეალი, რომელიც სამშობლოს სიყვარულში, 

მის სამსახურში მდგომარეობს. 
ამ გულსჩამწვდომ საგალობელში გამოჩნდება ორი ძვირფასი 

სილუეტი – ეს არის დიდი ილია და დიდი აკაკი. 
და ვიგონებ იმერეთის 

ომს ვეფხვებრივს, შინ –– ზრდილობას,



მის ჩონგურებს და წერეთლის 

უდარებელ წერეთლობბას... 
მთვარის მკრთალ შუქში გახვეული საგურამო, თეთრი გედი- 

ვით აღერილი სასახლე დიდი ილიასი. პოეტს ეყურება სულისშემ- 
ძვრელი „ოხვრა ილიას კაკლის ხისა“ და იგი აღძრავს ღრმა 
ტკივილებს, იგი აგიშლის მწარე ფიქრებს ერის მამის, დიდი 

ილიას ტრაგიკულ ხვედრზე. 

აგერ წინამძღვრიანთკარის 

ქარი არხევს ზვარის სამოსს 

და ხავერდი სავსე მთვარის 

მოჰფენია საგურამოს... 

გალაკტიონმა შექმნა პატრიოტული გრძნობით შთაგონებული 

ლექსების მთელი ციკლი. აქ საკმარისია დავასახელოთ: „ჩემი 

სიმღერა“, „ვწერ ვინმე მესხი მელექსე", „მშობლიურო ჩემო მიწავ“, 

„ქებათა ქება ნიკორწმინდას“, „ჰიმნი ქართულ ანბანს", „არაგვი“, 

„მამული“, „აკაკის ლანდი“, „ეს მშობლიური ქარია“, „მამულო 

სიცოცხლეო“, „ირაკლი მომგები ასი ომისა“, „მე კავკასიის ქედე- 

ბი მთხოვენ“, „ტფილისი", „გახედე, კახეთი“, „წამყე ბეთანიისაკენ“ 

და მრავალი სხვა. | 

XXX 
გალაკტიონ ტაბიძის პოეზიაში განსაკუთრებული ადგილი უჭი- 

რავს ლექსს „ქებათა ქება ნიკორწმინდას“. ისევე როგორც კონს- 
ტანტინე გამსახურდიას „დიდოსტატის მარჯვენა", გიორგი ლეო- 

ნიძის „ქართველ ოსტატებს“, ვალერიან გაფრინდაშვილის 

„ბოლნისის სიონი“... გალაკტიონის ეს ლექსი არის უჭკნობი ჰიმნი 

მიძღვნილი იმ დიდოსტატებისადმი, რომლებმაც შექმნეს ხელოვნე- 

ბის ის დიდებული ეროვნული ძეგლები, რომლითაც მუდამ იამა- 

ყებს შთამომავლობა. 
თავისი პოეტური გენიის ერთ––-ერთ შედევრს გალაკტიონმა 

არქიტექტურული ძეგლის სახელი დაარქვა და მასში ჩააქსოვა 

ღრმა ისტორიული და ფილოსოფიური აზრი ეპოქისა. ლიტერა- 

ტურაში ბევრია ასეთი მაგალითი. აქ საკმარისია დავასახელოთ 

ვიქტორ ჰიუგოს „პარიზის ღვთისმშობლის ტაძარი“, ვალტერ სკო- 

ტის „კენილვორტი”", ვ. გაფრინდაშვილის „ბოლნისის სიონი“, გ. 

აბაშიძის „ზარზმა“, „ვარძია“ და სხვა.



მსოფლიოს გამოჩენილი პოეტების ლექსებში შევიდა ადამია- 

ნური გენიის ისეთი გრანდიოზული ქმნილებანი, როგორიცაა სან 

პიეტროს, კელნის, რაიმსის, შტრასბურგის ტაძარი და სხვა. 

ჯერ კიდევ ადრე, ქუთაისის სასულიერო სასწავლებლის მოს- 
წავლე გალაკტიონი თავის პოეტურ დებიუტში შთაგონებით უმღე- 

როდა დიდებულ ბაგრატის ტაძარს, გეგუთსა და გელათს. საქარ- 
თველოს ისტორიული ძეგლები და ნანგრევები ყოველთვის იჰყ- 

რობდნენ მის ყურადღებას და განსაკუთრებულ ადგილს იკავებენ 

მის ლირიკაში. | 
ო, როგორ მესმის მე სიჩუმე აშ ნანგრევების, 

როტორ მაღელვებს მე ყოველთვის იგი სიჩუმე. 

მასში იდუმალ ძალით სძინავთ ახალ ქაოხებს, 

იგი ღელვაა დაფარული, უჩინარ ცეცხლის. 
„ძველმა ფრესკებმა თვალნი ცრემლით მე დამისველეს“, – 

ამბობდა პოეტი და წარსულის მიღმიდან, ხავსიანი აკლდამებიდან 
მას ესმის მძლავრი გუგუნი, ეს წარსულის გმირული ზღაპარია, 

რაიც შეიძლება დაიწეროს მხოლოდ „სისხლით, გულის სისხლით 

და არა მელნით". ' 

გუგუნებს იტრიის ხეობა უღრანი 

და ოხრავს წარსულზე ნანგრევი მუხრანი, 

ყოველგან უჩინრად ტირიან დანაკლისს 
თამარის ტაძრები და ძვლები ირაკლის... 

(„დაბრუნება“) 

ისტორიული ნანგრევები, უკუნეთის ცეცხლით გადაბუგული 
ტაძრები, ციხეთა ნაშტები გარდასულ დროთა ეს უტყვი მოწმენი 

მასში აღძრავენ წარსულისადმი პატივისცემის გრძნობას. ისინი 

ქცეულან მისი ლექსების სახელად „ბაგრატის ტაძრის ნანგრევებ- 

თან“, „წარწერა ხოვლეს ორნამენტზე“, „სიძველენი“, „აქ მარმარი- 

ლოს მაღალი სვეტი“. 

პოეტი თავის დღიურში ასე წერს: 

„რა არის ეს, რას ნიშნავს ეს უხილავი, მაგრამ მშობლიური 

სიჩუმე. რად არიან ასე გაყვითლებული ეს მთები, რომელზედაც 

ამირანი იყო მიჯაჭვული. რამ დააყრუა გზები, რომლითაც მოდი- 
ოდა ორაკლი მეფე. სიჩუმე, სიჩუმე... ოჰ, ჩემო დაღალულო მიძი- 

ნებულო სამშობლო. როგორ მესმის ეს სიჩუმე შენი ნანგრევის, 

სიჩუმე შენი ტაძრების, როგორ მაღელეებს ეს სიჩუმე, რადგან იგი 

დაფარული ღელვაა“. 

პოეტი ბევრს მოგზაურობდა საქართველოს მთასა და ბარში. 
ნახულობდა ისტორიულ ადგილებს, უძველეს ციხე-სიმაგრეთა ნაშ- 
ტებს, რომლითაც ასე მდიდარია ჩეენი ქვეყანა. 

„ვინაც გაიგებს ჩუქურთმას ქართულს, ის პოეზიას ჩემსას 
გაიგებსო“, – ამბობდა გალაკტიონი და ეალერსება წარსულის ამ 
უტყვ მოწმეებს, რომლებიც ბევრის მომსწრეა და მნახველი. 

ქვა მოწყვეტილი აქ კლდეებს 
ქვა კი არ არის, სიმია, 

გარდასულ საუკუნეებს 
ეტყვის ეს თქვენი ღიმია. 

მგოსანი ხან თელავისაკენ ეშურება, რათა „გაძარცულ ციხე- 

კოშკიდან სახურავი გადაეცალა და ნანგრევებში დაენახა ჩვენი 
წარსული“, ხან კი ეწვევა ბეთანიასა და ვარძიას, ბერთუბანსა და 
ყინწვისს, რომელთაც შემოუნახავთ დიდი თამარის ფრესკა. ამ 

ციკლის ლექსებში პოეტი იმ აზრს გვინერგავს, რომ საჭიროა ამ 
ისტორიული ძეგლების დაცვა და მოვლა, თითოეული ჩვენთაგანი 
მათ თვალისჩინივით უნდა უფრთხილდებოდეს. ღრმა პატრიო- 
ტულ მოწოდებად გაისმის პოეტის მგზნებარე სიტყვები: 

ძველი ძეგლის დაცვა ჩვენი 
უწმინდესი არის ვალი, 

ჩვენ იმიტომ ვსნავლობთ წარსულს, 
რათა შევქმნათ მომავალი... 

XXX 
მაქვს მკერდს მიდებული 

ქნარი, –– როგორც. მინდა – 

ჩემთვის დიდებული · 
სხივი გამობრწყინდა. 

მკვიდრად ააშენა, 

ვინაც ააშენა 

და ცით დაამშვენა 

დიდი ნიკორწმინდა. 

ასეთი ეპიური სიმშვიდით შევყავართ პოეტს ტაძარში და ლექ- 
სში იღვრება მთელი მისი ნატიფი ხელოვნება ოსტატის ღვთაებ- 

რივი მარჯვენით ნაქანდაკევი, გხიბლავს და გატყვევებს ცამდე 

აღერილი გუმბათის ყელი, კარიბჭის კამარა ჩუქურტმიანი არშიე- 

ბით, ნაქარგი როზეტებით და ორნამენტებით შემკული. 

თითოეული არქიტექტურული დეტალი ქცეულა პოეზიად და 
სული ჩაუდგამს. ირხევიან ქვაზე ნაკვეთი ფიგურები, ფრთოსანი 

ლომები, ვაზის ფოთლები, კედლებიდან გადმოდიან ლოცვაში 
გარინდებული სევდიანი ქერუბიმები, ფასკუნჯები. ლექსის სტრი- 

ქონებში რეკავს სამრეკლოს ზარები,“ გუგუნებენ შორეული ლი- 

ტურგიები. 

ორი, ერთმანეთისაგან ესოდენ დაშორებული ეპოქის ორი დი- 

დოსტატის დიალოგია ამ ლექსში მოცემული. 
რა განძი გექონია, 

რა მხნე, რა მდიდარი, 

ჟღერს ქვის ჰარმონია – 

დარობს რამდი დარი. 
კარგად გამოჰკვეთა, 

ვინაც გამოჰკვეთა, 

სიბრძნით გამოპჰკვეთა 

მძლავრი ნიკორნმინდა. 
აქ როშ თაღებია, 

სვეტთა შეკონება, 

იხე ნაგებია, 

სიზმრის გეგონება, 

ნეტა ვინ ააგო, 
რა ნიქმა ააგო, 

რა მადლმა ააგო, 

სვეტი ნიკორნმინდა/ 

შეჰყურებ ტაძარს და გრძნობ მისი ამგებელი ოსტატის ნიჭისა 

და ფანტაზიის სიდიადეს, რა მდიდარია და ულევი მისი ტალან- 

ტის ძალა. როგორ დაუმორჩილებია და დაუოკებია ცივი ლოდე- 

ბის უჯიათობა, რარიგად მოდრეკილა და მოღერილა ქვები მის 

ხელში. 

ნიკორწმინდა ამ მხარის პეიზაჟის მშვენებაცაა, მისი თავისე- 

ბური კოლორიტის მატარებელი. მთელი ეს მონუმენტური კომპ- 
"ლექსი მშვიდიცაა და დინამიკურიც ერთსა და იმავე დროს. იგი 

თეთრი გედივით აღერილა ცისკენ, უსაზღვროებისაკენ და პოეტის 
სულსაც მიაფრენს მაღლპ, სულ მაღლა ლურჯი ზეფირის სამყა- 

როში. 

გზნებით დამკარგავი 
გრძნეულ ჩუქურთმებით, 

ქარგით დამქარგავი 
ნაზი შუქურთმებით, 

ნეტა ვინ აზიდა, 

ან როგორ აზიდა, 

რა ხელმა აზიდა 
მაღლა ნიკორწნწმინდა/ 
შენის სულმნათისად 
ასვლა ეროვანი: 
ყელი გუმბათისა 
მაღალღეროვანი, 
ცამდის აღერილი, 
ნებით აღერილი, 

სათხოდ აღერილი 
გვშვენის, ნიკორწმინდა/ 

ნიკორწმინდა ისევე როგორც ბაგრატის ტაძარი, სვეტიცხოვე- 

ლი, ალავერდი, ბედია, წარმოადგენს ახალ, მაღალ ეტაპს ქართუ- 
ლი ხელოვნების ისტორიაში. იგი განვითარებული ფეოდალური 
ეპოქის სტილის ქმნილებაა და ქრონოლოგიურად მეთერთმეტე 
საუკუნის ნახევარს განეკუვნება. | 

ზემოაღნიშნულ ეპოქაში საფუძველი ეყრება დამოუკიდებელ 
ქართულ სახელმწიფოს, საფუძველი ეყრება მის თვითმყოფად ხე- 
ლოვნებას. აღნიშნულ ძეგლებში გამოჩნდა ქართული ხუროთმოძ- 
ღვრების ის გეზი, რომელიც თავს აღწევდა ბიზანტიური ფორმე- 
ბით გატაცებას და ისწრაფოდა ქართული ნაციონალური სტი- 

ლის დამკვიდრებისათვის. ' 
ეს არის ეპოქა ადრეული რენესანსისა, როცა მზადდებოდა 

საქართველოს ოქროს ხანა – თამარ მეფისა და რუსთაველის 

დიდი ეპოქა. 
ხომ ცნობილია ის, რომ ქართული ფრესკის ოსტატებმა (X, XI, 

XII ს.) შექმნეს რენესანსული სულით შთაგონებული მხატერობა, 

სადაც დარღვეულია რელიგიურ--დოგმატური კონცეფცია და ჩაქ- 
სოვილია ნათელი ჰუმანისტური მსოფლმხედველობა (ზარზმა, ოშკი, 
ბოლნისი, ბეთანია, მცხეთა, ატენი, ვარძია, გარეჯა, სამთავისი, 

გელათი და სხვა). 
დროთა თუ ჟამთა ტრიალმა ბევრი რამ გააქრო და წაშალა, 

მაგრამ ნიკორწმინდა დგას უკედავი, ამაყი და დიადი, საუკუნეთა 
გრიგალები არ გაჰკარებია მის მარმარ შუბლს, მისი კამარიდან 

იყურება საუკუნეების მტვრით დაფარული მრუმე ნარსული. 

ქვა დაკარგულა მის იდეალურ ჰარმონიაში და თვალი გართუ”- 

ლია მშვენიერების ხილვათახილვით: 
მჯვეთრი და მოქნილი 
ხაზთა დასრულება 
არის ამოდქშნილი – 
ნატვრის ასრულება. 
ეს ის სიმკვეთრეა, 

ეს ის სიმდიდრეა, 

რაითაც მკვიდრია 

ძეგლი – ნიკორნშინდა, 

XXX 
„ქებათა ქება ნიკორწმინდას“ დაწერილია 1947 წლის ივლისში 

კურორტ შოვში, სადაც პოეტი ისვენებდა. დაიბეჭდა იგი გაზეთ 
„ინდუსტრიულ ქუთაისში" 30. VIII. 47.. 

პოეტს თავის დღიურში საგანგებოდ აღნიშნული აქვს თუ რა 
დიდი ყურადღება გამოიჩინეს მის მიმართ კურორტ. შოვის დი- 
რექტორმა სიმონ ყურაშვილმა და კურორტის მთავარმა ექიმმა 

ვლადიმერ გასვიანმა. 
„კურორტის თავაზიანი დირექტორის და კურორტის მთავარი 

ექიმის გასვიანის ინიციატივით მოხუცმა ნიკორწმინდელმა დურ- 
გალმა ნიკოლოზ ვაჩაძემ დიდის გულმოდგინებით გაკეთებული 
მაგიდა დამიდგა ტყეში – მუხის ქვეშ, გაიყვანა რა ბილიკი 

ვილიდან ჩემს მაგიდამდე და ამგვარად ჩემს განკარგულებაში 

იყო ახალთახალი ხეივანი, ჩემთვის სრულიად საკმარისი დაფიქ- 
რებისა და მოგონებებისათვის... 

როდესაც ნიკორწმინდელი დურგალი აქ შოვში მაგიდას მიკე- 
თებდა, თან მიყვებოდა ამბებს ნიკორწმინდის ჩუქურთმების შესა- 
ზებ, მე დავპირდი მას, რომ ამ მაგიდაზე დავწერ რაიმეს ამ 

ძეგლის შესახებ. მე ეს დაპირება შევასრულე, ვინაიდან მე ჩვეული 

არა ვარ დაპირების არ ასრულებას. სახალხო პოეტის სიტყვა 
ყოველთვის საქმეა. იმ დღესეე დავწერე „ქებათა ქება ნიკორწმინ- 

დას“. 

კურორტ შოვის მთავარ ექიმს ვლადიმერ გასვიანს გალაკტიონ 
ტაბიძემ გულთბილი ლექსიც მიუძღვნა. 

ყველგან გვყოლოდეს ადამიანი 
შენებრივ მხნე და გულისხშიერი, 
"რომ წვრილმანებსაც კი ყურადღების 

და მზრუნველობის აჩნდეს იერი. 
ჩემს აქ ყოფნაში მე ეს ვიგრძენი, 

რისთვისაც დიდად ვარ მადლიერი. 

აივსო ჩემი მყუდრო მაგიდა 

ახალ ლექსებით და ყვავილებით, 

იმ ხეივანის მუხა და ფიქვი 

მე მიფარავდნენ მზიურ ჩრდილებით, 
გამხნევებული ვარ ამ ზაფსულის 

დაუვიწყარი შთაბექდილებით, 

XXX 
რაზე ლაპარაკობს ეს ქვის მატიანე, რას გვეუბნება ეს გაქვა- 

ვებული სიმფონია? ნიკორწმინდა დიდი წიგნია ჩვენი ხალხის 
ისტორიული წარსულისა, ეს არის ქართველი ხალხის შემოქმედე- 

ბითი გენიის ბრწყინვალე ძეგლი, იგი გარდასული ეპოქის ნათელ- 
ხილვაა. პოეტი ქედს იხრის ამ მაღალი ხელოვნების წინაშე, ქვე- 

ბისა და ლოდების ანსამბლში რომ ჩაუქსოვია დიდოსტატს. 

მზერა ქართულია 
სივრცის დაუნჯებით, 

თვალი გართულია 

ფრთიან ფასკუნჯებით. 

ფრთები, ფრთები გინდა, 

კიდევ ფრთები გვინდა, 
გინდა დაეუფლო 
სივრცეს, ნიკორწმინდა! 

შენ, ფრთამოღუღუნეს 
ჟამთა სიმაღლეზე, 

ჩვენი საუკუნე 

გიცავს, უახლესი: 

მძლავრი ხელოვნება, 

ხალხის ხელოვნება – 

ბრწყინავს საქართველოს 

ქებად ნიკორწმინდა! 

XXX 
პოეტმა თავის ლექსებში განაცოცხლა სახელგანთქმული გმი- 

რები, მეფენი, დიდი მოღვაწენი, რომელთა სახელს თაყვანისცემით 

წარმოსთქვამს შთამომავლობა. ასეთია ერეკლე მეფე, რომელსაც 
მისმა ხალხმა საალერსოდ პატარა კახი უწოდა. 

ყოველი მხრიდან ბერავდა ქარი, 
მაგრამ ქართველი ქედს არ იხრიდა. 
ოდეს სამშობლოს ტარს ერტყა ჯარი 
ყოველი მხრიდან, ყოველი მხრიდან. 

და ხმალს ფერავდა მეფე ირაკლი 

და იგი ხმალი ელვახებრ სჭრიდა. 
ერთ მებრძოლს ასი ეხვია მტერი 

ყოველი შხრიდან, ყოველი მხრიდან! 

ლოშო ირაკლი! იბრძოდი ისე – 

შენს ხმალს არასდროს ბედი არ სცრიდა 
და გაოცებას იყო მსოფლიო 
ყოველი მხრიდან, ყოველი მხრიდან/ 

მრისხანე სტვენა იმა ხმალისა 

მტერს და მუბანათს შიშის ზარს პგვრიდა. 
და ქება ქუხდა ირაკლის ხმალის 

ყოველი მხრიდან, ყოველი, მხრიდან... 

(„ირაკლი მომგები ასი ომის“) 

ასევე საყურადღებოა ლექსი „ავი მუსაიფი“, სადაც მკვეთრი 
პოეტური შტრიხით გაცოცხლებულია ასპინძის ომი და მისი გმი- 

რი მეფე ერეკლე 
გაფიქრებდეთ ხელირიბი 
ზედ წარწერა ძველი ხმლისა: 
„შე ვარ ავი მუსაიფი 

კახთ ბატონის ირაკლისა“ 
მუსაიფი, მუსაიფი/ 

ბევრ კოხტას და არაკოსტას, 
მრავალ სონთქარს, ხანს და ნაიბს 
ესმოდათ ის, რაც კი შოხდა!. 

ხალხისათვის, სამშობლოსათვის თავდადებული ადამიანები რო- 

დი კვდებიან. მათ ხსოვნას ერი წმინდად ინახავს. 
ამ დიდ პოეტურ ციკლში განსაკუთრებული ადგილი უჭირავს 

ლექსს „მე კავკასიის ქედები მთხოვენ“. იგი მეორე მსოფლიო ომის 

თემას ეხება. ' 

მტერი კავკასიონის ქედს მოადგა. საფრთხე დაემუქრა ჩვენს 

ქვეყანას. ამ მძიმე განსაცდელის ჟამს ჩვენმა ხალხეა სამხედრო 
აბჯარი აისხა და მოძალადეს მრისხანედ გაუსწორა თვალი. კავ- 

კასიის დაცვა ამ დიდი ომის ისტორიაში შევიდა როგორც ერ- 

თერთი გმირული ეპიზოდი. 
წარსულის დიდი მწერლების კალმით ნახატი კაეკასიონი, არაგვი, 

ვლადიკავკაზი... სულ სხვაგვარად გამოიყურება გალაკტიონის ლექ- 

სში. ისინი ომის ცეცხლში გახვეულან და უმტკიცეს ციხე-სიმაგრედ 

ქცეულან. 
'" მე კავკასიის ქედები მთხოვენ, 

მე მთხოვს მუსიკა თერგის ბმაურის, 

ვუსმინო ყაზბეგს – ხევის ბეთხოვენს 

აგუგუნება კაიშაურის. 

მე მშობლიური არატვი მირჩევს, 

წინასწარ ვიგრძნო, ვიცოდე მარად. 

ქართველის გული თუ რისთვის ირჩევს, 

ომში სიცოცხლე ჩასთვალოს არად. 

ამ დღეებს ძეგლი უნდა ავუგო, 
უნდა აღვმართო წყებათა წყება, 

ვით აღიმართა შენთან, ძაუგო, 

გამარჯვებათა ჩვენთა დაწყება! 

XXX 

„თბილისი ჩემი ნათელს დამათოვს, 

მტკვარიც დაანთებს ნათელ. ხარებას. 

ათოვს სიდეებს, ათოვს მადათოვს, 

ათოვს ზმანებებს და მწუხარებას“. 

გალაკტიონის შემოქმედებაში განსაკუთრებული ელვარებით შე- 

ვიდა თბილისი. მსოფლიოს უდიდესი „ქალაქთა შორის ერთ-ერთი 

უძველესია თბილისი. ჯერ კიდევ მეოთხე საუკუნის საისტორიო 

წყაროებში თბილისი მოხსენებულია როგორც ციხე-ქალაქი. 

საქართველოს დედაქალაქს მდიდარი ლიტერატურული ტრა- 

დიცია აქვს. მას უმღეროდნენ და უმღერიან ყველა დროისა და 

ეპოქის ქართველი პოეტები. : 

თბილისი გეხვდება აგიოგრაფიულ ძეგლებში. ამ ქალაქში დატ- 
რიალდა ევსტათი მცხეთელისა და აბო თბილელის ტრაგედია. 

თბილისი და მისი შემოგარენი შევიდა ძველი ქართული ლიტე- 
რატურის ისეთ ძეგლებში, როგორიცაა, ფეშანგის „შაჰნავაზია- 

ნი“, ვახტანგ VI-ის „სალბუნად გულისა“ და „მაჯამა“. დ.გურა- 

მიშვილის, „ქართლის ჭირი“, თეიმურაზ II-ის „სასახლის ქება“ და 

სხვა. 

თბილისი შევიდა გ. ორბელიანის, ნ. ბარათაშვილის, ი. ჭავყჭა- 
ვაძის, ა.წერეთლის, ვაჟა-ფშაველას, ვ.ბარნოვის, ი.გრიშაშვილის. 

კ. გამსახურდიას. გ.ლეონიძის, კ.ნადირაძის, ა.აბაშელის, ი.აბაშიძის, 

გ. აბაშიძის, ი.ნონეშვილის, მ.მაჭავარიანის შემოქმედებაში. 

' თბილისი შევიდა პუშკინის, გრიბოედოვის, ლერმონტოვის, ტოლ- 

სტოის, გორკის, ტინიანოვის, პასტერნაკის, ტიხონოვის, ესენინის 

ქმნილებებში. 

ჩვენი დედაქალაქის შესახებ საინტერესო ცნობები შემოუნა- 

ხავს უცხოელ მოგზაურებსთ და მისიონერებს. 

გალაკტიონმა თავის ლექსებში მიუწვდომელი პოეტური ოსტა- 

ტობით გადმოგვცა დედაქალაქის წარსული და აწმყო, მისი გმი- 

რული თაეგადასავალი: „მთაწმინდის მთვარე". „ტფილისი“, „მეტე- 
ხის ხიდთან“, „კაკლის ხე მთაწმინდაზე", „ტფილისს სძინავს მძიმე 

ძილით“,მეტეხი იდგა რუხი, პიტალო", „ტფილისის ზეცა მოწა- 

მეა“, „ახალი ტფილისის დაფუძნება", „ჩემო იარალი“ და სხვა. 

პოეტს თბილისი აურჩევია თავის პარნასად. 

დღეს მაისი ფერში ნაირ-ნაირშია, 
თუ დრო არის, დროს ისევ შენ შეჰფერი. 

და ვით ქრისტემ გალილეა აირჩია, 

მე ტფილისი ავირჩიე ბებერი. 

მაგრამ ქრისტეს გოლგოთა ხედა წილადა, 
მე კი ჩემი დამიფარავს მთაწმინდა, 
მანდილი ჩანს ისევ იმ მანდილადა, 

შხამსაც შევსვამ შენგნით მოწვდილ სასმშითა. 
გალაკტიონმა დიდი მსატვრული ვირტუოზობით დაგვიხატა 

დედაქალაქის პლასტიკური სახე. მის ლექსებში ცოცოხლობს და 

სუნთქავს მთაწმინდა და სიონი, შურისციხე და ნარიყალა, ქაშუ- 
ეთი და მახათა, ლილო და ორთაჭალა. 

| ქალაქზე წელმა ალმა იფეთქა, 

სახლებზე ადის ფერადი ბოლი 

და კიბეებზე, ვით ვინიეტკა 

დაფეხილია დაფნის ფოთოლი. 

#ნდება სინათლის ჩქარი ქაფები, 
გზებზე ქარივით მოქარავანე 
და აიმართნენ, ვით ჟირაფები, 

მთა არსენალის და მთა სავანე. 
სიონი ჩემი ნათელს დამათოვს, 

მტკვარიც დაანთებს ნათელ ხარებას, 

ათოვს ხიდეებს, ათოვს მადათოვს, 
ათოვს ზშანებებს და მწუხარებას. 
და მესიზმრები შენ, ვისაც ქერა 
სამოხი გმოსავს სნეულ ოცნებით 
და არ მშორდება ღვთისმშობლის ცქერა, 
სავსე ქართული პატიოსნებით. 

შემდეგ არაა არსად ახალი 
ცა –– ოკეანე, მთვარე – ნაფოტი, 

ტრფილიხი ჩემშთვის არის მაღალი 
გილიოტინა და ეშაფოტი! 

(„თბილისი") 

თბილისში გაატარა გალაკტიონმა თავისი ცხოვრების დიდი 
ნაწილი. აქ არის ორი სახლი. პოეტის ბინა: კრილოვის ქუჩა 10, 
სადაც ცხოვრობდა 1934 წლამდე; ხოლო შემდეგ მარჯანიშვილის 

4, ყოფილი ჟორესის ქუჩა, პირველი სადარბაზო, მეორე სართუ- 

ლი. 
აქ იქმნებოდა მისი ლირიკული შედევრები. პოეტს უყვარდა 

განმარტოებული სიარული თბილისის ქუჩებში, პარკებში, მის 

გარეუბნებში. თანამედროვეებს ახსოვთ პოეტი თავისი განუმეო- 

რებელი ღიმილით და განუშორებელი პორტფელით ხელში. 
გალაკტიონის „მთაწმინდის მთვარე" უჭკნობი პოეტური ძეგ- 

ლია მთაწმინდისა –- ქართული პოეზიის ამ ოლიმპისა, ისევე 
როგორც ნ.ბარათაშვილის „შემოღამება მთაწმინდაზე“ და ა.წე- 

რეთლის „განთიადი". 

ლექსი იწყება მშვიდ პოეტურ ხილვაში გაცოცხლებული ბუნე- 
ბის მეტყველი პეიზაჟით. ისმის მგოსნის ჩუმი დიალოგი მთვარეს- 
თან –- პოეტების რომანტიკული ოცნებისა და ლირიკული განც- 
დების ამ ძველ, დაუბერებელ მესაიდუმლესთან. 

ჯერ არასდროს არ შობილა მთვარე ასე წყნარი! 
მდუმარებით შემოსილი შელღამების ქნარი 

ქროლვით იწვევს ცისფერ ლანდებს და ხეებში აქსოვს... 
ასე ჩუმი, ახე ნაზი ჯერ ცა მე არ მახსოვს/ 
მთვარე თითქოს ზამბახია შუქთა შკრთალი მძივით, 

და მის შუქში გახვეული მსუბუქ სიზმარივით. 
მოსჩანს მტკვარი და მეტეხი თეთრად მოელვარე... 
ოჰ! არასდროს არ შობილა ასე ნაზი მთვარე! 
მთვარიანი ღამეა მთაწმინდაზე. მისი მრუმე ნაპრალები და 

ღამეული სილუეტები პოეტის შინაგანი ხილვით განათებული სავ- 
სეა მისტიკიური იდუმალებით. ლექსში შემოიჭრება ძლიერი პან- 

თეისტური ნაკადი. 

ციდან იღვრება მკრთალი ნათელი როგორც გაბმული მოთქმა 

ცხოვრების წარმავლობაზე, სიყვარულის გაუტანლობაზე. 

პოეტის სულით ობლობისა და მარტოობის გრძნობა კიდევ 
უფრო მძაფრდება ამ არემარეში, რომელსაც მთვარის შუქთან 

ერთად ავსებენ უკვდავი აჩრდილები. 
„ბარათაშვილს აქ უყვარდა ობლად სიარული” – ამბობს 

პოეტი და საუბარს მართავს უკვდავ ლანდებთან, რომელთაც აქ 

„სძინავთ მეფურ ძილით". 
სულისშემძვრელია ეს ინტიმური ქორალი, სადაც ერთად არის 

უკვდავების ძახილი და ილუზია, თაყვანისცემა და მათთან თავი- 

სი სულიერი კავშირის აღიარება. 
გალაკტიონს მართლაც რომ სრული უფლება ჰქონდა ასე 

ეთქვა: 
..რომ, აჩრდილნო, მე თქვენს ახლოს სიკვდილს ვეგებები, 

რომ მეფე ვარ და მგოსანი და სიმღერით ეკვდები, 
რომ წაჰყვება საუკუნეს თქვენთან ჩემი ქნარი“... 

ლექსში „მეტეხის ხიდთან" დიდი ვირტუოზობით არის გადმო- 

ცემული შველი თბილისური მოტივები. კლდეზე შეფენილი აივნი- 
ანი სახლები, საიდანაც ისმის დაირის ხმა და მოსჩანს მომხიბლა- 

ვი სილუეტები ქართულ კაბაში გამოწყობილ ბანოვანთა. 
ამ ლექსში ერთი კალმის მოსმით გადმოცემულია ცოცხალი 

განცდა იმ მძიმე ეროვნული ტრაგედიისა, რომელიც კრწანისის 

ველზე დატრიალდა. 
ჩქარი დენა ზვირთზე ზვირთის, 
ყრუ ჩხრიალი დაბახანის, 

სუნი ხავსის და გოგირდის, 
თვალი აღამაჰმადხანის. 

ბანი წელში მოხრილ საბლის, 

დაირის ხმა და დივანი, 

ნარიყალა და ირაკლის 
დროინდელი აივანი. 

წარსულის გმირებიდან გალაკტიონისათვის განსაკუთრებით ძვირ- 
ფასია ორი სახელი: თამარი და ირაკლი. 

პატარა კახი ეს ის სახელგანთქმული სარდალია, რომელმაც 
ძლევამოსილად განვლო თავისი საბრძოლო გზა. „ისე გასჭრა ასი 
ომი, ერთიც რომ არ წაუგია“. მაგრამ 

მხოლოდ იმ ადგილას, 
სადაც ქარი აგეთია, 

იმ სისხლიან დროის დილას 
განიცადა ტრაგედია... 

თბილისური ციკლის ლექსებში ღრმად არის შეჭრილი ხალხუ- 
რი გადმოცემები და ლეგენდები. ეს იქნება დედაქალაქის ემბლე- 
მა–- ქორით მონადირე რაინდი მეფე და მისი დაჭრილი ხოხობი, 
თუ სხვა. 

დედაქალაქის ისტორია, მისი თავგადასავალი ეს ხომ მთელი 
ჩვენი ქვეყნის ტრაგიკული ისტორიაა. 

თბილისი ხომ ის ციტადელი იყო, რომელსაც აწყდებოდა ურ- 
დოები აგრესორებისა. ძარცავდნენ და ანგრევდნენ მას, მაგრამ 
ქალაქი ისევ და ისევ დგებოდა ფერფლისაგან როგორც ფენიქსი. 

თბილისის ისტორიაში ერთ-ერთი უმნიშვნელოვანესი თარიღია 
1122 წელი. საქართველოს გმირი მეფისა და უებრო სარდლის 
დავით აღმაშენებლის მიერ თბილისის აღება, რომელიც ოთხასი 

წლის განმავობაში უცხო ხელთ იყო და აზის შემდეგ დაამტკიცა 
იგი აღმაშენებელმა გაერთიანებული საქართველოს დედაქალა- 
ქად. 

გალაკტიონის ლექსებში ისმის შორეული რემინისცენციები ამ 
გმირულ ბრძოლათა და გამარჯვებათა. 

ოცნებაო, ჩემო ძველო, 
ვართ ღამეთა მთეველი, 
ბევრი, ბევრი სადღეგრძელო 

დაგვრჩა დაულეველი. 
სადღეგრძელო იყოს მისი 
ვინც შიშმა ვერ დახარა, 

ვიდგეთ ფეხზე, ჩვენ ტფილისი



ვადღეგრძელოთ ჭაღარა. 

მოდიოდა ერთზე ასი, 

გზა გვშვენოდა დიდების, 

ჩვენ დავლიოთ ყველამ თასი 
ბედთან არ დპრიდების. 
აქ სიცოცხლე და ხალისი 

ვის სხვად არ ეხვენება, 

სადღეგრძელო იყოს შისი 

და დიდებით ზსენება. 

: („თბილისი“) 

თბილისი გადაურჩა მრავალ განსაცდელს და დგას რომანტი- 

კული შარავანდედით მოსილი, მრავალჭირნახული დედაქალაქი. 
პოეტი უმღერის მის ქედუხრელობას. 

დღეს სულ სხვა ჰანგზე „მოდუდუნებენ ზვირთნი მტკვარისა", 

საიდანაც მან მოზიდა ელვარე სამკაულები „ელექტრონები ქარ- 
ვის და ლალის". თბილისმა მძლავრად გაშალა მხრები მცხეთამდე 
და რუსთავამდე. პოეტი ყურს უგდებს მშობლიური ქალაქის მა- 

ჯისცემას. “ 

პოეტი კრეფს იმ ჰანგებს, რომელსაც თბილისი ყვება თავისი 

ცხოვრების ძველი და ახალი ფურცლებიდან. 
განთიადისა პირველი ალი 

ნარიყალისა ნანგრევზე წვება, 

ელექტრო ქრება და შუქი მზისა 
იფეთქებს როგორც ახალი შვება. 

ჰყვება ტფილისი სხვადასხვა ჰანგებს, 

ხმა სიშორიდან გულს ღელვად ხვდება... 

XXX 
სწუხს ჩემი სული– გით სამრეკლო 

ცის უდაბნოში. 

გალაკტიონის ლქსებში ნაადრევად ჩნდება ჩივილი თავის სუ- 

ლიერ მარტოობაზე, თავის უსაზღვრო სევდაზე და მწუხარებაზე. 
თვით სათაურებიც ლაპარაკობენ ამაზე: „რა სევდიან ნანას ამ- 

ბობს ქარი", „სტიროდა სული ცისფერ ღვინოებს“, „მწუხარება 
შენზე“, „შავით შემოსილხარ როგორც ელეგია", „განწირულება“, 

„ელეგია“, „ყვლა შანდალში ჩაქრა სანთელი". „ჰამლეტის ქნა- 

რით“, „საფლავი“ და სხვა. 

ძვირფასო” ძვირფასო! ბედი ჰლავს ჩემს სხეულს, 
თვალებში ყორნების მქეჯნიან კლანჭები. 
ამირანს მიჯაქვულს და მგოსანს წაქცეულს 
ვიღაც ფრთებს მიკვეცავს და მე ვიტანჯები. 
ასეთია პოეტის განწყობილება, რომელსაც კიდევ უფრო აძლი- 

ერებს გარემო, რომელიც თან ახლავს, თან სდევს მის ცხოვრებას. 
ეს არის „დაღლილი სული, მარტოობა და ბნელი ღამე“. 

პოეტი გამოსავალს ვერ ხედავს, ის ეძახის სიკვდილს. 

ღირდა თუ არა სხვა სიცოცხლეზე 

ოცნება ჩუმი და ფერმიხდილი, 
მე გზა არ ვიცი უახლოესი 
ურთადერთი გზა არის სიკვდილი... 

(„მას გახელილი დარჩა თვალები4 
პოეტის სული განწირულების მიჯნაზე დგას. ბუნებამაც ზურგი 

აქცია, ნუგეშის ნაცვლად ყოველი მხრიდან იყურება სიკვდილის 
ლანდი 

ნიავი მითხრობს უცვლელ ზღაპარს, 

სიკვდილის ზღაპარს. 

ან კიდევ: 
რას ვეძებ ნეტა აშ ხეტიალში 
ბედნიერებას? ო, არა, არა. 

სიყვარულს? – განა ამ სიყეარულშა 
შე ოცნება არ დამისამარა. 
მე საფლავს ვეძებ, რომ დამიამოს 

და დამავიწყოს გულის ღრმა წყლული. 

(„განწირულება“) 

ასეთია პოეტის განწყობილება. უიმედობას დაუსადგურებია 
მის სულში. 

ასევეა მის დღიურებშიც: 
„ამ ბოლო დროს რაღაც უჩინარი სენი მეპარება, საშინელი 

სენი მარტოობისა. აშკარად ვგრძნობ ჩემი სულის ობლობას. ჩემს 
უთვისტომობას, მარტო ვარ, რა გაეწყობა, მარტო ვარ, მარტო"... 

შემდეგ იქვე: 
„რა საშინელი მარტოობა, რა უსაზღვრო უთვისტომობაა; რო- 

გორი უფსკრული მიდგას წინ და მიპირებს შთანთქმას... არავის 

უყვარვარ ქვეყანაზე, უკეთესია რომ მოვკვდებოდე. სიკვდილი კი 
თითქოს ამბობს: „გალაკტიონ ტაბიძე! ჯერ შენ არ მოკვდები, 
კიდევ ბევრ რამეს გააკეთებო.“ 

პოეტის ჩივილი სულიერ ტკივილებზე, თავის მძიმე სეგდაზე და 
მწუხარებაზე იწვეეს შორეულ ასოციაციებს, ამ სტრიქონებში ის- 
მის ბიბლიური გმირის გმინვა: 

„გამანგრია, მანგრევს და მანგრევს, გრიგალივით მლეწავს და 

მიმრავლებს ჭრილობებს” (იობი. 9.17.). 
ამ ცხოვრებაზე გულგატეხილი პოეტი ღმერთსაა მინდობილი. 
„მხოლოდ ღმერთისადმია მდუმარება ჩემი სულისა, მისგან არის 

ჩემი ხსნა" (ფსალმუნი 6!. (622). 

„შემიწყალე ღმერთო, რადგან გათელვას მიპირებს კაცი. ყო- 

ველდღე მავიწროებს მოშუღლარი. ჩანთქმას მითქვამენ ჩემი მტრები 
ყოველდლიურად, რადგან მრავალი მეომება უზენაესო. 

შენი ფრთების ჩრდილქვეშ შემიფარე ბოროტთაგან რომელნიც 
თავს მესხმიან, მტრებისაგან გარს რომ მერტყმიან სულის ამოსახ- 
დელად“ (ფსალმუნი 16.9). 

პოეტი ხშირად სავსებით იმედდაკარგული გამოიყურება. გო- 

ნია, რომ ყველა სასტიკად, დაუნდობლად, ვერაგულად ექცევა 
სახლში, მწერალთა კავშირში, გამომცემლობაში. 

გალაკტიონი არ ჩარეულა იმ დროის მწვავე ლიტერატურულ 
ბრძოლებში, ის არ ყოფილა არც ერთი ლიტერატურულ დაჯგუ- 
ფებაში. და მაინც ეგონა მტრები ეხვია გარშემო. თავის დღიურებ- 
ში ასე უწერია: 

„აქ ყველა ჩემი მტერია. ხაფანგს მიგებენ. თანდათან გროვდება 
ინტრიგები. დევნისა და.შურისძიების მომენტები. ადგილი აქვს 

ჩემთვის გაუგებარ პროვოკაციებს. დაიწყო თავდასხმებიც ან მტრული 
გამოსვლები შიგნიდან და გარედან. 1911 წელი სამი სექტემბერი, 
პროლეტმწერლების პლენუმი. მომხსენებლის სიტყვებში არის ცი- 
ნიზმი. ის ამბობს, რომ წინათ მე ვიყავი ქართველი ბაირონი, 
შემდეგ კი მე უნდა შევიქმნე მაიაკოვსკი... მოსალოდნელია თავ- 
დასხმები ზოგიერთისაგან. გალაკტიონ! წინ განუხრელად, მტრებ- 
მა არ დაგასწროს... მუშაობა, მუშაობა, გალაკტიონ! სხვას არავის 

გამოჩენია ამდენი მტერი, როგორც შენ, რადგან არავინ არ არის 
ისე ძლიერი როგორც შენ...“ 

ასე წერს თავის დღიურში პოეტი, ვისაც ერთბაშად გაუღიმა 
ფორტუნამ და ის აღიარებულ იქნა პირველ პოეტად. ეს ის დრო 
იყო, როცა გალაკტიონს პოეტთა მეფის გვირგვინი დაადგეს. „ჯონ- 

რიდის“ თავფურცელზე გალაკტიონი წერს: „ვუძღენი ძვირფას 

რიგს პოეტებისას, რომელთაც გამომაცხადეს პოეტების მეფედ 25 

იანვარს 192! წელს“. 

გალაკტიონი ერთბაშად მოვარდა ქართულ პოეზიაში რო- 
გორც სტიქია. 1914 წელს გამოდის მისი ლექსების წიგნი ქუთაის- 
ში და ის პირველ პოეტად იქნა აღიარებული თავის სამშობლო- 
ში.მკითხველმა მასში უმალ შეიცნო ახალი ბრწყინვალე ვარსკე- 
ლავის გამოჩენა ქართული პოეზიის ცაზე და აქედან დაწყებული 
მისი სახელი ყოველთვის შეუნელებელი დიდებით, საყოველთაო 
სიყვარულით, ფართო აღიარებით იყო გარემოსილი. 

XXX 
გალაკტიონს თავის ბლოკნოტში ჩაუწერია: 
„სიმბოლიზმი მკაცრდა ჟღერს როგორც პოლიტიკური ბრალ- 

დება". 
გალაკტიონს აკრიტიკებდნენ სწორედ სიმბოლიზმთან დაკავში- 

რებით და დიდ შეცდომად უთელიდნენ ისეთი დიდი სახელების 
მოხსენიებასაც კი როგორიცაა გოტიე, ბოდლერი, ვერლენი, რემ- 

ო... 
გალაკტიონი ისევე როგორც ყველა დროისა და ეპოქის დიდი 

პოეტები, არ ყოფილა შემოსაზღვრული მხოლოდ ნაციონალური 
თემებითა და მოტივებით. მისი ფანტაზია ლაღად დაქრის მსოფ- 
ლიო პოეზიის შარა-გზაზე. მისთვის არ ყოფილა უცხო ის მონა- 
პოვარი, არ ყოფილა უცხო ის მოვლენები, რომელსაც ადგილი 
ქონდა ევროპის ლიტერატურულ ცხოვრებასა და აზროვნებაში. 

სწორედ ამაზე ლაპარაკობს გალაკტიონი თავის საინტერესო 
ესკიზში, რომელიც ჩაიწერა ბლოკნოტში. ეს არის დიალოგი პო- 

ეტსა და უცნობ ქალიშვილ შორის, რომელიც იმართება ტრამვა- 

იში. 
„მახსოვს თქვენი წინანდელი ლექსები, –– ეუბნება ქალიშვილი 

გალაკტიონს.ეს იყო გენიალური ლექსები. მაშინ კარგი იყავით, 
ახლა კი რა მოგახსენოთ. თქვეენ თვითონ არ იცით. რას ჩადი- 
ხართ. თქვენ ყოველგვარ ზომებს მიმართავთ, რომ თავისთავს 

სამუდამოდ გაუტეხოთ სახელი". 
გალაკტიონს აქ შეფარვით გამოხატული აქვს თავისი დამოკი- 

დებულება მარქსისტული კრიტიკისადმი, რომელიც პოეტისაგან 
მკაცრად მოითხოვდა ყოფილიყო გამტარებელი და ამსახველი 
კომპარტიის პოლიტიკური ლოზუენგებისა. 

თვითონ პოეტი თავისი შეუმცდარი ინტუიციის ძალით გრძნობდა 
საკუთარ სიდიადეს. 

მას თავისი შინაგანი იდუმალი ხმა ჩასძასოდა ბრნყინვალე 
მოავალს. გამარჯვებას, ამაზე ლაპარაკობს პოეტის ადრინდელი 
ჩანაწერი: 

„გაუმარჯოს მომავალ ბრწყინვალებას და მეფეს ქართველი 
პოეტებისას! შორს არაა ის დრო, როცა კიდევ იგრიალებენ გაზე- 
თები, თეატრები. ამ ხმას აყვება მსოფლიო". 

შემდეგ იქვე: 
„როგორი იქნება ჩემი მომავალი მუშაობა ჯერჯერობით სურ- 

ლიად არ ვიცი. იქნება კი. სალამი ჩემს ბრწყინვალე მომავალს. მე 
მასში ოდნავი ეჭვიც არ მეპარება“. 

საკუთარი გენიის ძალა გალაკტიონს უნებლიედ ათქმევინებს: 
უპირველესი შომანიჭეს დაფნა პოეტის, 

იმ დღეს მოვიდა თეთრი თოვლი და მარტოობა. 
გავაღე კარი, თეთრი თოვლი შემომეფეთა, 
დავხურე კარი მარტოობაშ დაისადგურა. 

დღქები ბრუნავს ვით კამათელი 

და ყვავილების არის მრავლობა. 

ჩემთვის დღესავით არის ნათელი 

რას იტყვის ჩემზე შთამომავლობა. 

წელინადები წავლიან ძველნი. 
შეიცვლებიან ქარით სიონი. 

როგორც ერთია ქვეყანა მთელი, 

ისე ერთია გალაკტიონი. · 

(„წელიწადები წავლიან ძველნი,) 

ცხოვრება ჩემი უანკარეს ღვინის ფერია 

იგი ელვარებს, საბოლოოდ.დაშრება ვიდრე. 
მასში დიდება პოეტისა მე დავიმკვიდრე, 

როშლის გარეშე – უკვდავებაც არაფერია. 

(„ცხოვრება ჩემი,) 

ლიტერატურის ისტორიამ იცის ბევრი ასეთი მაგალითი. გოე- 
ტეს თავმდაბლობა მისთვის შეუფერებელ რამედ მიაჩნდა. მას 
მეფური დიდებით ეჭირა თავი. ვოლტერს ხომ თავბრუდამხვევი 
დიდება არგუნა ბედმა. იმპერატორები და ელჩები ეწეოდნენ მას- 
თან რეპორტიორებისა და ჟურნალისტების მაგივრობას. 

ბალზაკი ამბობდა: სამი დიდი კაცი არისო ევროპაში: ვოლტე- 

რი, ფრიდრიხ დიდი და მე. ფრანგული ენა იცისო სამმა: ტეოფილ 

გოტიემ, ვიქტორ პიუგომ და მე; 

საიდან მოდის პოეტის ეს სევდა? მცდარი იქნებოდა მისი 

ახსნა მხოლოდ სოციალური გარემოს მიზეზებით. ეს ის ზოგადა- 
დამიანური სევდაა, რომელიც ოდითგანვე მოსდგამს მოაზროვნე 

გონებას. ეს არის მაძიებელი სულის ტრაგედია. 

პოეტის ზემოთმოყვანილ სტრიქონებში რეკავს მარადისობის 
ზარი, რომელიც მთელი ხმით იძახის: „აჩრდილია ჩვენი დღეები ამ 
ქვეყანაზე“ –– ყველას ერთი ხვედრი აქვს ამ მზისქვეშეთში, ყვე-” 
ლას ერთი ბედი უწერია: სოლომონსაც, მაკედონელსაც და მის 
მეჯორესაც. გალაკტიონისათვის ნაცნობია სევდა ეკლესიასტესი. 
ნაცნობია სევდა ძველი სასულიერო პოეზიისა. 

XXX 
პოეტის წმინდა და ბავშვივით კეთილ გულს სულ ცოტა რამ 

ყოფნიდა იმისათვის, რომ ბედნიერება ეგრძნო. ოდნავი ყურადღე- 
ბა და კეთილი გაღიმება საკმარისი იყო ამისათვის. სულერთია, 
ვისგანაც არ უნდა ყოფილიყო იგი. სახეგაბრწყინებული იტყოდა 
დღეს ესა და ეს შემხვდა, რა კარგად, რა თბილად მომესალმაო, 
მე ყოველთვის მიკვირდა – “ბუმბერაზი ადამიანი და ასეთი სიტ- 
ყვები. 

აი რამდენიმე ადგილი გალაკტიონის დღიურიდან: მოსკოვი, 
1958 წელი, მარტი. ქართული ლიტერატურის დეკადის დღეები: 

„სასტუმროს კარებთან მხვდება ბესო ჟღენტის ქალიშვილი 
ნინო –– ძალზე კულტურული ბავშვი, გულითადად მესალმება“. 

„სანდრო შანშიაშვილის ცოლმა ძალზე ზრდილობიანი ღიმი- 
ლით დამიკრა თავი. მნიშვნელოვნად, არაჩვეულებრივად“. 

„ვიღაც უცნობი ინტელიგენტი მომიახლოვდა თავის ქალიშვი- 
ლით – ემთხვიე ხელზე, ემთხვიე პოეტების მეფეს, –– ეუბნება 
ქალიშვილს და თავად გულთბილად მესალმება: „და ზდრავსტვუ- 

ეტ კაროლ პოეტოვ“. 

XXX 

და მესიზმრები შენ, ვისაც ქერა 
სამოსი გმოსავს სნეულ ოცნებით 

და არ მშორდება ღვთისმშობლის ცქერა, 

სავსე ქართული პატიოსნებით. 

გალაკტიონის პოეზია ღრმად რელიგიურია, ქრისტიანული 

სულით არის გამსჭვალული მთელი მისი შემოქმედება, თვით სა– 

თაურებიც ლაპარაკობენ ამაზე: „ავე მარია“, „ქრისტე“, „სიტყეა 

და ლოცვა“, „ჯვარი“, „ლოცვაზე უფრო“, „სამრეკლო უდაბნოში“, 

„ვით ლოცევა...” „მეტეხი იდგა რუხი,პიტალო". „ანგელოზს ეჭირა 

გრძელი პერგამენტი“ და მრავალი სხვა. 
“. 

პოეტს განზრახული ჰქონია დაეწერა პოემა „ქრისტე უდაბნო- 

ში“, მის ხელნაწერებში არის გეგმა პოემისა და ზოგიერთი ფრაგ- 

მენტები. ასევე მის საშინაო რვეულში არის ლექსი „სკოლაში 

მიიჩქარიან მოუნათლავი ბავშვები“. 
გალაკტიონმა ძალიან კარგად იცის ის, რომ ლიტერატურა და 

ხელოვნება ოდითგანვე ქრისტიანული რელიგიის მომიჯნავე იყო. 
თავის დღიურში ასე ჩაუწერია: „ქრისტიანული რელიგიის სულს 
ღრმად ჩაწვდა მიქელანჯელო, რაფაელი, დავინჩი, ტიციანი, მსოფ- 

ლიოს გამოჩენილი პოეტების შემოქმედება ქრისტიანული რელი- 

გიის სულით არის გაჟღენთილი... ღრმად რელიგიური მწერლები 
არიან დოსტოევსკი, ტოლსტოი". 

გალაკტიონის ფილოსოფიურ-რელიგიური ლექსები შთაგონე- 
ბულია ძველი ქართული სასულიერო პოეზიით. ამას კიდევ უფრო 
აძლიერებს მისი პოეტური სინტაქსის არქაული სტილიც. პოეტი 
კარგად იცნობს ფსალმუნებს, ეკლესიასტეს, ასევე იცნობს ძველი 
აღთქმისა და ახალი აღთქმის წიგნებსაც. 

გალაკტიონის ლექსებში შესულია ბიბლიური ეპიზოდები, გა- 

მოთქმები, შედარებები, მეტაფორები: „თავისუფლება სულს ისე 
მოსწყურდა, ვით დაჭრილ ირმების გუნდს წყარო ანკარა...“ „ათი 
ქალწული სანთელით"... „ხვალემ იზრუნოს ხვალისა...“ „სწუხს 

ჩემი სული ვით სამრეკლო ცის უდაბნოში“... „სამრეკლოს ანგრე- 

ვენ ზარები, წმინდაო, წმინდაო მაცხოვარ“...მწუხრის ზარების 

რეკვა ამშვიდებს მის სულს. მის ოცნებას მაღლა მიაფრენს „წმინ- 

და ტაძრები, სიონები, სვეტიცხოველი“. 

XXX 
მის ლექსებში ფიგურირებს წმინდა გიორგი, ანგელოზები, სე- 

რაფიმები, ქერუბიმები, წმინდა ტაძრები, დიდმოწამენი, წმინდანე- 
ბი. 

ჩვენი დღის ამბებს – ძალიან მწყრალი 
თვალებით უსმენს ჩეში გადია, 

კეთილი, ძველი ქართველი ქალი, 
ვისიც გზა სულის სიდიადეა. 

არა, აქ უნდა ნახოთ, არამედ 
იქ, სადაც ლოცვა და ზარებია. 
და შორეული ეპოქის ღამედ 
კანკელი ფერებს შეფარებია. 
სვეტიცხოველში ეშვება მაშინ 

გაოცებული ლანდი–აგატი 
და უუშქჭელეს მიწაში ნაშენ 

სხივები ცვივა ბროლთა ნაკადი, 
ფანტასტიური ოცნებიან დღეს 
ქერუბიმების მოესმის კვდომა. 

მას შეუყვარდა ყოველივე ეს 
ფერისცვალება, ბზობა, აღდგომა. 

გადია, ლაჟვარდ სიზმარეული 

გუმბათების ქვეშ ხატებს ევლები, 
მთვარეული და სიზმარეული 
ეჩვენებიან სასუფეველები... 
მწყურია, ოდეს სანთლები ელავს, 
წაიღო სულით აურზაური; 

ბაგით შეეხო მადონას ხელებს 
და იგრძნო სუნთქვა არაქაური. 

ლექსის პერსონაჟად პოეტს გამოყვანილი ყავს თავისი სათნო 
გადია –: „კეთილი, ძველი ქართველი ქალი, ვისი გზაც სულის 
სიდიადეა“. 

მლოცველი, მოხუცი ქალის პირით არის ლექსში გადმოცემუ- 
ლი მკაცრი კრიტიკა მაშინდელი საეკლესიო რეფორმისა. 

გადია ვერ შერიგებია არსებულ ვითარებას, ის მწყრალი თვა- 
ლებით უყურებს არსებულ ამბებს, რომელიც აუჯანყდა ეკლესიას, 
აუჯანყდა სატებს და გმობს წირვა-ლოცვას. 

მაგრამ, ამ სათნო ქალის რელიგიური რწმენის შეცვლას ვერ 
შეძლებს არსებული ხელისუფლების ვერავითარი ძალა-მუქარ%, 
ამ კეთილშობილი მორწმუნე ადამიანის ურყევ იდეალად რჩება 

„ფერიცვალება, ბზობა, აღდგომა“. 
მისი სული სავსეა მადლითა და სათნოებით, უშურველი სიკე- 

თით, მოყვასის სიყვარულით, მისი სულის განუყრელ ნაწილად 
რჩება სვეტიცხოველი, ზარების რეკვა, ქერუბიმების ნაზი გალო- 
ბა, სანთლები, ხატები, ლიტურგიები, ლოცვები, ლიტანიები. 

დიდი მგოსანი მე ხშირად მინახავს ლოცვაზე სიონში, წმინდა 
სამებაში, დიდუბის ტაძარში, მამადავითზე. აი ერთი ამონაწერი 
მისი დღიურიდან: : 

„დლეს ლოცვაზე ვარ. აღთქმაზე, შემეწიოს, აღთქმა მაქვს 
ღვთის წინაშე მოვიარო ყველა, ფული იქნება, სანთელი იქნება, 

რაც იქნება ღმერთს შევწირო“ (5 ივლისი, 1945 წელი). 

ეს ის დრო იყო, როცა ეკლესიაში სიარული აკრძალული იყო, 

ისჯებოდა კაცი ამისათვის. 

წარსულის ბრძოლების გმირული სურათები მკვეთრი შტრიხე- 

ბითაა დახატული გალაკტიონის პოეზიაში. წარსულის სურნელე- 

ბითაა გასხივოსნებული ჩვენი ისტორიული ძეგლები, „ეპოქის გე- 

დი, სად ძლევით შრიალებდნენ ჩვენი ძველი დროშები..." აქ არის 

დიდი თამარი, „სამშობლოსათვის დაღვრილ ცრემლთა ნაწამწა- 

მარით"... ჯვრით ხელში წინ მიუძღვება და ლოცავს ომში მიმავალ 

ლაშქარს. ჩვენ წინ ცოცხლდება შამქორი, ბასიანი, ასპინძა... 

გალაკტიონის ლექსებში ელავს სამშობლოს უკანასკნელი ლო- 

მის–- ირაკლის უძლეველი ხმალი – „მომგები ასი ომის". 

„ლომო ირაკლი, იბრძოდი ისე – 

შენს ხმალს არასდროს ბედი არ სცრიდა. 

და გაოცებას იყო მსოფლიო 

ყოველი მხრიდან, ყოველი მხრიდან...“ 

ჯარს წინ წმინდა ჯვარი მიუძღოდა და ამარჯვებინებდა. ტაძ- 

რებსა და ეკლესიებში რეკავდნენ ზარები. იდგა ღვთიური წუთე- 

ბი, ლოცვები, პარაკლისები. იქ ბრძოლის ველზე მტერს მუსრავს 

ჯარი. 

და აქ კი ქართლზე ვედრებდა ჯვარი, 
იმისი დახსნის ლოცვით მთხოველი, 

და ლიტურგიებს ისმენდა მტკვარი 

და გუგუნებდა სვეტიცზოველი... 
გალაკტიონის ლექსებს ირაციონალურ სამყაროში გადავყა- 

ვართ. სიყვარული, რომელსაც ის ხატავს ხან მიწიერია, ხან ზეცი- 

ური. აქ ერთად არის პოეზია და ქრისტიანული რელიგია. რელი- 

გიის საბურველშია გახვეული ეს გრძნობა, რომელიც ბედისწერის 

მიჯნას უახლოვდება. იგი გამსჭვალულია მისტიკური სულის ქროლ- 

ვით. 

გალაკტიონის ლექსების სტრიქონებიდან ისმის ფსალმუნის სიტ- 

ყვები, აქ ისმის პესიმისტური ხმა „ეკლესიასტესი“. აქ მინიშნებუ- 

ლია სოლომონ მეფე ისრაელისა, ავტორი „ეკლესიასტესი“, ვისაც 

„ღვთისაგან მომადლებული ჰქონდა სიბრძნე, დიდი ჭკუა და ზღვის 

ქვიშასავით ვრცელი გონება“ (მესამე მეფეთა 4, 29). 

გალაკტიონის ლექსები არის პერიფრაზი უკვდავი სტრიქონე- 

ბისა: „ვისაც არ უყვარს, მან ვერ შეიცნო ღმერთი, იმიტომ რომ 

ღმერთი სიყვარულია“ LC იოანესი 4,8). 

„სიყვარული საქიროა, მით სიკვდილსა მიგვააბლებს“. 

ბიბლიური სოლომონ ბრძენის დიდებას,მის სახელს „ლაქა წარ- 

ცხო ქალებმა. მიდრიკეს მისი გული ცოლებმა“. მიუხედავად დიდი 
სიბრძნისა, სოლომონს მაინც აცდენენ ქალები. 

გულგატეხილი, იმედდაკარგული სოლომონ ბრძენი ბოლოს ამ- 
ბობს, რომ უბედურების წყარო ამქეეყნად არის ქალი. 

„კიდევ და კიდევ განვიცადე ამაოება ამ მზის ქეეშეთში, მივხ- 

ვდი სიკვდილზე მწარეა დიაცი, მახე და ბადეა მისი გული, ბორ- 

კილებია ხელები მისი, ღეთის სათნო გადაურჩება, ხოლო ცოდ- 
ვილნი მისგან დატყვევდება“ (ეკლესიასტე 7,25). 

გალაკტიონმა 192! წელს დაწერა – „ქალი და ხელოვნება". ამ 

ლექსის ერთ-ერთი ვარიანტის ქვეშ არის ფანქრით მინაწერი 

ეკლესიასტეს სიტყვები: 

„.და კაცი ერთი ათასისგან ვპოვე, და დედაკაცი ამათ ყოველთა 

შორის არა ეპოვე.“ 

„მაგრამ მალე ცელქი ქალი, 

ვით ყვავილებს თეთრი მტვერი, 

გაშორდება დაღლილ მგოსანს, 
მობეზრდება ყველაფერი, 

ასე მგოსნის წრფელ სიმღერას 
ქალის ნაზი სევდა ბურავს, 

სულ ქალი სვამს ამ სიმღერას, 
სანამ მთლად არ ამოსწურავს. 

ამოაშრობს გრძნობიერ გულს, 
საუკუნოდ მოსცილდება, 

სიმებს დასწყვეტს საბრალო ქნარს 
და ქალი კი ქალად რჩება. 

დავიღალე მე ამ აზრით, 

თქვენ მხატვრებო, თქვენც მგოსნებო, 

დაგრჩათ კიდევ ქალში რამე 
სანეტარო, საოცნებო?“ 

ან კიდევ: 
მაგრამ უეცრად ქარტეხილივით 

მის ცხოვრებაში შეიჭრა ქალი, 

დემონიური არეე დარევით ყოველი 
მხრიდან ავარდა ალი... 

(„ისევ ეფემერა“) 

შემდეგში სოლომონს გამოუჩდნენ მიმდევრები ქალების სი- 

ძულვილში. არისტოტელე, პჰესიოდე, შოპენჰაუერი, ნიცშე, ტენი, 

ჰაიდეგერი... 

გალაკტიონის ლექსებში ფიგურირებს სახელები, რომლებიც 

იწვევენ შორეულ ასოციაციებს. ეს ის ქალებია, რომლებმაც აა- 

ფორიაქეს მთელი სამყარო, შესძრეს ზეცა და მზისქვეშეთი: მშვე- 

ნიერი ელენე – მიზეზი ტროადის ომისა. კლეოპატრა -–- „ნილო- 

სის გველი“ –- მიზეზი ეგვიპტის ფარაონთა დაცემისა. შავი მო- 

ღალატის სახელით არის დადაღული დალილა, ვინც დასცა და 

დაამხო უძლეველი სამსონი. რომ ძილში მოპარვით მოაჭრა „კო- 

წოლი თმისა". 

დანტემ ჯოჯოხეთის სხვადასხვა გარსის ჯურღმულებში გაანა- 

წილა ისინი. ხოლო მეცხრე გარსში იუდას გვერდით მოათავსა 

ყველაზე საშინელი დამნაშავე –– ცეზარის მკვლელი. 

ეს შიშისმგვრელი ქალები ანტიკური ბედისწერის დემონებივით 

სდევენ გენიალური ადამიანების ცხოვრებას და თავიანთი სურვი- 

ლის მიხედვით აიძულებენ მათ უცვალონ სახე სამყაროს. 

XXX 

მეტად საინტერესოა გალაკტიონის „საეკლესიო შაირები“. აქ 

დახატულია ნათელი სურათი იმისა, თუ როგორი იყო ეკლესიის 

მდგომარეობა საბჭოთა ხელისუფლების დროს. 

ეკლესიას, როგორც ჩანს, 

მრევლი შეთხელებია, 

ორადორი კაცი ჰყავს – 

ბაბუა და ბებია. 

მღვდელს უთხარით, ხუცესო 

გული ნუ გაგვიწყალე, 
ხალხს არ უნდა მაგ შენი 

უფალო შეგვიწყალე. 

მღვდლებო, თქვენი ცხოვრება, 
ან ვაი და ეუია. 

გამოვიდა თქვენი წირვაც 

მორჩა ალილტია.



წარმოიშვა ახალი დარგი ფილოსოფიისა – ათეიზმი, რომე- 

ლიც წაროადგენდა ხელისუფლების მთავარ დასაყრდენ ძალას 
ანტირელიგიური პოლიტიკის გატარების საქმეში. 

ათეიზმის მიზანი იყო ხალხის გულიდან რწმენის აღმოფხვრა. 
მისი მოწოდება იყო ხალხს ხელი ააღებინოს წირვა-ლოცვაზე, 

ჩაკლას მის სულში ყოველივე წმინდა და ამაღლებული. 
ფართო მასშტაბით იყო გაჩაღებული ანტირელიგიური კამპა- 

ნია, რომელსაც მიზნად ჰქონდა დასახული დაენერგა ურწმუნოე- 

ბა ხალხის გულში და გამოეცალა მისთვის საუკუნეობრვი ბურჯი 

– რელიგიური საყრდენი. 
და რა მივიღეთ? როგორ გამიყურება ეს ყოველივე დიდი 

პოეტის თვალით დანახული და ცრემლნარევი იუმორით დახატუ- 

ლი. 

გაამასხრეს ხუცესი, 
დაამსგავსეს ავადმყოფს, 
არც მიწაზე მყოფსა სწამს 
აღარც ცათა შინამყოფს. 
ხალხი ქრისტეს განუდგა, 

აღარც ლოცვა, არც მარსვა, 

მოდაში შემოვიდა 
უდიაკვნოდ დამარწვა. 
არც საკურთხი, არც ტაბლა, 
უძლურია აქ ტორი. 

კიდევ გულგასაზეთქად 
მინდვრად გაჩნდა ტრაქტორი. 
სოფლად რომ გაჩირაღდნდა' 

სხვანაირი სხივია, 

ჩვენი ღმერთი და სატი 

ეხლა კოლექტიკია. 
წითელარმიელებო/ 
თუ სოფელში წახვიდეთ, 
უსათუოდ იქაურს 

მღვდელსაც მოინახვიდეთ. 

XXX 

მე მოვდიოდი სამშობლოსკენ გზებით ირიბით,C 

ჰაერში კვნესდა დაწყვეტილი წვიმის სიმები.



და სასაფლაოს ძეგლებიდან შწუხარე რიგით 

მე მომყვებოდნენ და ტიროდნენ სერაფიმები... 

გალაკტიონის მსჯელობისა და ფიქრის საგანია ფილოსოფიის 
მარადიული კატეგორიები. მის სულს სწეწავს ყოფნა-არყოფნის, 

ბედნიერებისა და ტანჯვის, კეთილისა და ბოროტის შუქჩრდილე- 
ბის მონაცვლეობა, ეს მარად ძველი და მარად ახალი თემა 
პოეზიისა. ასეთია მისი ლექსები: „თვალუწვდენელი, დაუსაბამო“, 

„ყორანი“, „სილაჟვარდე ანუ ვარდი სილაში", „შემოდგომა“ უმან- 

კო ჩასახვის მამათა სავანეში", „მესაფლავე“, „ყველა შანდალში 

ჩაქრა სანთელი“, „ბედისწერა“, „ შავით შემოსილხარ, როგორც 
ელეგია", „საუბარი ედგარზე" და სხვა. 

პოეტმა თავის ლექსში „მესაფლავე“ ღრმა ფილოსოფიური 

სიღრმითა და მხატვრული უშუალობით გადაგვიშალა ის, რომ 
ყოველგვარი ამქვეყნიური დიდება და სიყვარული, ბოლოს დასა- 

ღუპავად არის განწირული და ყველაფერს გაქრობა ელის. 

პოეტი სასაფლაოზეა, სადაც „მსოფლიოს მწუსარება აქ შედა- 
რებით მხოლოდ ლანდი და მხოლოდ ჩრდილია". არსად ისე არ 

იგრძნობა სიკვდილის ბნელი აჩრდილი, როგორც აქ, „ჩემს თავში 

საშინელი აზრები უფრო მეტია ვინემ სიტყვები, რითაც მე იგი 

უნდა გამოვხატო“ – ჩივის ჰამლეტი, რომელიც ამბობს, რომ სიკ- 

ვდილი ეს ძილია მხოლოდ სიზმრების გარეშე. 

გალაკტიონს სულს უშფოთებს მესაფლავის სიტყები, რომ თით- 
ქოს „ქვეყანაზე ვინც კი კვდება იმ წუთშივე მისი ჩრდილი ყველა 
ჩვენგანს ავიწყდება", რომ „სამუდამოდ ასამარებს კაცთა ხსოვნას 

სამარის ქვა“. 

ოჰ, არ მჯერა მე ეგ რაღაც... მომაბეზრე კიდეც თავი, 

და შესწყვიტე, თუ ღშერთი გნამს, 

ეგ დაცინვა გულსაკლავი. 
პოეტის თვალწინ ირევა და ბრუნავს სულისშემძვრელი სურა- 

თები, აგერ გულმოკლული ვაჟი დასტირის სატრფოს, იქვე ახალ- 

გაზრდა ქვრივი ქალი საფლავზე დამხობილი სწყევლის თავის 
ბედს, ისმის დაუსრულებელი გოდება, გამოთხოვება, სულის ვედ- 

რება, ფიცის სიტყვები. 

განა როსმე სხვა ამგვარი სიყვარული მეორდება? 

უსაზღვროა მათი სევდა, უსაზღვროა მწუხარება, 

მესაფლავე, ახლაც იტყვი, 

რომ ამ ქვეყნად ვინც კი კვდება, 

იმწუთშივე მისი ჩრდილი ყველა ჩვენგანს ავიწყდება? 

ამ ლექსში სიკვდილის გვერდით სიყვარულის მოტივიცაა. აქ 

მოულოდნელად შემოიჭრება ახალი მომენტი, გამოჩნდება მომავ- 

ლის სხივი როგორც მარადიული განახლებისა და წინსვლის სიმ- 

ბოლო, რომელსაც ერთგვარი ნათელი შეაქვს ამ ფილოსოფიურ 
პესიმიზმში. 

იცვლება სურათი. ხდება მოულოდნელი რამ. მგლოვიარე ვაჟს, 

რომლის მწუხარება გუშინ ასე უსაზღერო იყო, ფიცი დავიწყებია 

და ხელს თხოვს საფლავთან თავდახრილ შავოსან ქალს. 

რა პასუხს გასცემს მას მგლოვიარე ქვრივი? ნუთუ მასაც 

დავიწყებია თავისი დარდი, დავიწყებია თავისი უკანასკნელი ფი- 
ცი? 

მაგრამ ქალი, ღშერთო ჩემო, 

მორცხვად თავს ხრის და ჩურჩულებს: 
თანახმა ვარ! ერთადერთი მომავალი მასულდგმულებს. 

ცხოვრების მთელი ფილოსოფიაა ჩაქსოვილი ამ სიტყვებში. 
სწორედ ამ მომავლის სახელით მიუტევა პოეტმა მათ გუშინდელი 

ფიცის გატეხვა. ცხოვრება წინ მიდის. წარსულზე ფიქრი უნდა 

გათავდეს. 

არ ნახულობს სასაფლაოს დღეს არც ერთი იმათგანი... 

საფლავთაგან მტვერს და ბალახს 

დღეს არავინ არ აცილებს 

და მოვლასთან ერთად ფერი 
წართმევიათ ვარდ-ყვავილებს. 

ამ ლექსში ღრმად არის შეჭრილი ფილოსოფიური და პუბლი- 

ცისტური ელემენტები. ადამიანური ცხოვრების მთელი ეს რთული 

პერიპეტიები დანახულია ღრმა მოაზროვნისა და დიდი პოეტის 

თვალით. 
ცხოვრებაში შეიძლება ბევრი რამ ისევ ისე განმეორდეს, მაგ- 

რამ დაკარგულის დაბრუნება არ შეუძლია არარა ძალას. არ 
განახლდება, არ დაბრუნდება ის, რასაც ბედნიერება ერქვა წარ- 

სულში. 

ლექსის ფინალში კი ლაპარაკია ადამიანური ყოფის ტრაგი- 

კულ დასასრულზე, რომელსაც ვერავინ გვერდს ვერ აუვლის, 
თვით ისინიც კი, რომლებიც მსოფლიოს აზანზარებდნენ. 

განისვენეთ, ძლიერი და უკვდავია თქვენი ძილი... 

რაღად უნდათ, რად სჭქირიათ 
თქვენს საფლავებს ვარდ-ყვავილი? 

ან რას გარგებთ მოკვდავ კაცთა სამუდამო | 

ცრემლთა ფრქვევა? 
ძილით ვეღარ გამოგარკვევთ ვერრა ძალა, 

ვერც შემთხვევა... 

ახე ხდება ქვეყანაზე, ყველა ცოცხლობს, 
ყველა კვდება 

და ვაი მას, ვის სიკვდილი სიცოცხლეშივ ავიწყდება. 

XXX 
გალაკტიონის თვალშეუდგამი ფანტაზია ლაღად ფრთაგაშლი- 

ლი დაქრის მსოფლიოს ფართო შარა-გზებზე, მაგრამ ის მაინც 
ყოველთვის შინ არის. თავის უდარებელ სამშობლოს თავს დასტ- 

რიალებს „ქართული სულით მეოცნებე პოეტის ქნარი". 

მინდოდა წყაროს წყალი გემოთი 
და მშობლიური სუნთქვა სიოთი, 
მე მივდიოდი და ვეცემოდი, 

ისევ ვდგებოდი და მივდიოდი. 
და, აი მსოფლიო მოგზაურის ფიქრებით დაღლილი, თავისი 

საკუთარი გენიის სიმძიმის ქვეშ მოდრეკილი სიონის აღსავლის 
კარებთან დგას „ღამენათევი და ნამთვრალევი“, რათა მიიღოს 

მიტევება საკუთარ ჭერქვეშ. ეს გავს ძე შეცდომილის დაბრუნებას. 
აქ ისმის სულისშემძვრელი მონოლოგი პოეტისა. მას მოსვენე- 

"ბას არ აძლევს „ღვთისმშობლის ცქერა სავსე ქართული პატიოს- 
ნებით“. ეს ღრმად ფილოსოფიური ალეგორია ქმნის თავის უმაღ- 

ლეს იდეალებთან მიახლოების პოეტურ ილუზიას. 

მას საკუთარ გულში წმინდა სანთლებად აუნთია და სალოცავ 
ხატად უწამებია ღვთისმშობლის წილხვედრი საქართველოს დიდი 

წარსული, მისი აწმყო და მისი მომავალი. 

დედაო ღვთისავ, მზეო მარიამ! 
როტორც ნაწვიმარ სილაში ვარდი, 

ჩემი ცხოვრების გზა სიზმარია 
და შორეული ცის სილაჟვარდე. 

შემოიღამებს მთის ნაპრალები, 

და თუ როგორმე ისევ გათენდა – 
ღამენათევი და ნაშთვრალევი,



დაღლილ ქალივით მივალ ხატებთან! 
ღამენათევი და ნამთვრალევი 
მე მივეყრდნობი სალოცავ კარებს. 
შემოიქრება სიონში სხივი 

და თეთრ ოლარებს ააელვარებს. 
აქ არ არის სიმშვიდე. პოეტის მაძიებელი სული ცდილობს 

წაწვდეს ადამიანური ყოფის იდუმალ სამანებს, ცდილობს ჩაწვ- 

დეს მის ბედით კითხვებს,სურს გაიგოს, თუ სად თავდება ბედნი- 

ერებისა და ტანჯვის მიჯნები. მრავალი მღელვარე კითხვაა აქ 

დასმული და იგი აღიქმება როგორც განუწყვეტელი რგოლი ტან- 
ჯვისა. 

პოეტის ოცნება შორდება შესაძლებლობებისა და სინამდვი- 
ლის საზღვრებს. გარდაუვალი, ღრმა უფსკრული აღმართულა 

რომანტიკულ ილუზიასა და სინამდვილეს შორის. 

საით მივყევარ ჩემს მოწყენილ გზას, 
სად ვპოვებ შვებას მიუსაფარი?– 

კითხულობს პოეტი და მის სულს სწყურია გადახედვა უსაზღ- 

ვროების მიჯნის გადაღმა. 
პოეტის სული ისწრაფვის გადალახოს დაბრკოლებანი, რომე- 

ლიც მას წინ ეღობება თავისი დიდ და ნათელ გზებზე. ამისათვის 

ის მზად არის ყველა გზები მოსინჯოს. 
ამიტომაც პოეტი ზენაარულ ძალებსაც მოუხმობს, დიალოგს 

მართავს ოლიმპოდან განდევნილ ღმერთებთან, რომელიც მის სა- 
ოცნებო წმინდა ტაძარს შეკედლებია. ამ ლექსის სტრიქონებიდან 
თითქოს ჩუმი ტირილიც ისმის, ისმის ფსალუმნის სიტყვები, აქ 

ბევრია ყრუ მინიშნებები და სიმბოლოები. 

ეს ფილოსოფიური აღსარება პოეტისა აყვანილია შავი მელან- 
ქოლიის წამოსასხამში გახვეული ჰამლეტის მონოლოგის სიმაღ- 
ლეზე. აქ ისმის მსოფლიოში ყველაზე პესიმისტური წიგნის ეკლე- 

სიასტეს სევდა. პოეტს შეუძლია ერთი ფრაზით, ერთი მეტაფორი- 

ით შექმნას უძირო სევდის განწყობილება. 

სად არის ჩემთვის სამაგიერო? 
საბედნიერო სად არეს ხულ? 
კით სამოთხიდან ალიგიერი, 
მე ჯოჯოხეთით ვარ დაფარული! 

მაგრამ, მაინც გალაკტიონის ლექსებში არ არის სევდის, ტან- 

ჯვის განწირული ესტეტიზაცია. იგი როდია მიჩნეული ადამიანე- 

ბის ურთიერთობების ნორმად, მის მარადიულ თანამგზავრად, 

როგორც ეს არის ნოვალისის („ღამის ჰიმნები”), სტეფან გეორგეს 

(„შავი ყვავილი"), შარლ ბოდლერის („ბოროტების ყვავილები") 

შემოქმედებაში. 
გალაკტიონის პოეზია როდია დაცლილი იმედისაგან. მას სჯე: 

რა ადამიანის უფლება ბედნიერებაზე. მართალია, ის ხშირად 
ახსენებს მსოფლიო სევდის დამკანონებლის, ბედნიერების უარმ- 
ყოფელი ფლოსოფოსის შოპენჰაუერის სახელს. მაგრამ, ამასთანავე 

ის ხომ ხშირად ახსენებს ევროპის როგორც ძველი, ისე ახალი 
თაობის გამოჩენილ პოეტთა და მოაზროვნეთა სახელებსაც. 

ეს მეტყველებს იმ სულიერ ნათესაობაზე, რომელიც მრავალი 
ხილული და უხილავი ძაფით მათთან აკავშირებდა ქართველ 
პოეტს, ვისთვისაც არ ყოფილა უცხო მსოფლიო ლიტერატურის 

გზები, მისი მიღწევები და მონაპოვრები, როგორც პოეტური ხე- 
ლოვნების ისე ფილოსოფიური აზროვნების სფეროში, როგორც 
ეს არის ყველა ეპოქისა და დროის დიდ პოეტებთან. 

სულისშემძვრელია ის დიალოგი, რომელსაც პოეტი მართავს 
თავის დემონთან, რათა გამოსთხოვოს კლიტენი იმ გამოუცნობი 
საიდუმლოებისა, რომელშიაც იბადება მხატვრული ნაწარმოები. 

ჩაგვახედოს მის ბნელითმოცულ ლაბირინთებში, გაშიფროს იდუ- 
მალი მომენტები იმ შინაგანი წვისა და მარტვილობისა, რომელიც 
თან ახლავს შემოქმედებით პროცესს 

შეხედე! დასტკბი! ჩემი თვალები 
წინათ რომ ფეთქდნენ, ცვრებით, იებით,– 

ღამენათევი და ნამთვრალევი 
სავსეა ცრემლთა შურისძიებით/ 
დასტკბი! ასეა ყველა მგოსნები? 
შენს მოლოდინში ასეა ყველა? 
სული ვედრებით განაოცები, 

შენს ფეხქვეშ კვდება, როგორც პეპელა. 

XXX 
გალაკტიონის ლექსების ერთი გადაკითხვითაც რწმუნდები, რომ 

ის არის არამარტო დიდი პოეტი, არამედ ასევე შესანიშნავი 
მოაზროვნე. აქ ყურადღებას იქცევს არამარტო ელვარე და მომ- 
ხიბლავი პოეტური სახეები, არამედ აქ ჩანს ღრმა აზრი, ძიება, 

ფილოსოფიური ესქპრესია. 

გალაკტიონის ლექსებში ბრწყინავს დიდი სახელები კაცობ- 
რიობის აზრთა და ფიქრთა მპჰყრობელებისა. აქ არიან „უზარმა- 

ზარი მსოფლიო ქნარის“ დიდოსტატები, ფილოსოფიური აზროევ- 
ნების ტიტანები, რენესანსის გიგანტები, მუსიკისა და ფერწერის 
კორიფეები და გალაკტიონს მართლაც რომ შეშვენის მათთან 
გაშაირება. 

ასეთია მისი ლექსები: „ვიგონებ რა იმ მიქელანჯელოს“. „მეც- 
ხრე სიმფონია“, „უცხოელ პოეტს", „ვარდები“, „აღარ არის მენეს- 
ტრელი“, „საახალწლო ეფემერა", „ედარებოდა შეშლილს,“ ,შავით 
შემოსილხარ როგორც ელეგია“, „ისევ ეფემერა“, „რუს პოეტს“, 
„მარმარილო“, „აჰა ბინდდება", „საუბარი ლირიკის შესახებ“, 
„მაგრამ მე რა ვქნა?“ და სხვა. 

პოეტის დღიურებში ადრევე ჩნდება როგორც ანტიკური, ისე 
მომდევნო ეპოქების ფილოსოფოსთა სახელები, აქ არის თარგმა- 
ნები და ამონაწერები პლატონის, არისტოტელეს, კანტის, ჰეგე- 
ლის, შოპენჰაუერის, მონტენის, ვოლტერის, ნიცშეს და სხვათა 

წიგნებიდან. მაგრამ ეს სრულიადაც არ ლაპარაკობს იმაზე, რომ 
გალაკტიონს უბრალოდ გადაჰქონდეს თავის ლექსებში რომელიმე 
ფილოსოფიური სისტემა და დებულება. არა, მან იცის მიჯნა 
პოეზიასა და ფილოსოფიას შორის და იცავს ამ მიჯნას ისევე, 

როგორც მას იცავდნენ რუსთაველი, დანტე, გოეტე, ტოლსტოი, 
ბარათაშვილი, ილია, ვაჟა-–– ფშაველა, კონსტანტინე გამსახურ- 
დია, 

გოეტე ეკერმანთან საუბარში ეხება ფილოსოფიასთან დამოკი- 
დებულების საკითხს და ამბობს: მე მუდამ ვცდილობდი დამეცვა 
ჩემი თავისუფლება ფილოსოფიისაგან. 

გალაკტიონი, ისევე როგორც ყოველი დიდი პოეტი, საკუთარი 
გზით შედის ფილოსოფიური იდეების სამყაროში, მსატვრული 
სახეებით წვდება მას. პოეტს აფიქრებს ფილოსოფიური პრობლე- 

მები, აფიქრებს შემოქმედების შეუცნობელი, იდუმალებით მოცუ- 
ლი საკითხები. 

თავის დღიურში მოყვანილი აქვს პლატონის, კანტის, ჰეგელის 
გამონათქვამები პოეტური შემოქმედების პროცესზე. 

გალაკტიონი ხშირად ამბობდა: მე ანგელოზები მკარნახობენ, 
აბა მე სად მცალია ლექსის საწერად. მაგონდება ერთი შეხვედრა 
გალაკტიონთან. მეცნიერებათა აკადემიის (ძერჟინსკის ქ.M8) მეო– 
რე სართულიდან ჩამოდის და გულიანად იცინის. ხელი ჩამომარ- 
თვა და მეუბნება: ახლა შემხედა ახალგაზრდა მეცნიერი და მე- 
კითხება: დიდო პოეტო, გთხოვთ მითხრათ რა აზრია ჩადებული 
თქვენს ლექსში – „სიკვდილი მთვარისაგან". მეკითხება ამას, 

თითქოს მე ეს ვიცოდე. გადაიხარხარა და სწრაფად წავიდა. ეს 
იყო 1955 წლის 15 აპრილს. 

გალაკტიონს აქვს ლექსი „შემოქმედება“. აქ ლაპარაკია იმ 

გამოუცნობ, იმ უჩინარ ზენაარულ ძალაზე, რომელიც ფრთებს 

ასხამს მის ფანტაზიას და დგება დიადი წამი შემოქმედების. ამ 
დროს მძლავრად ჟღერს მისი ჩანგი და უწყვეტ ნაკადად მოედი- 

ნება უცხო ფერები, ნატიფი სახეები, აზრები, ფიქრები. 

მოხდება ხოლმე, ცა მიზიდავს 

განუსაზღვრელი, 
ვარსკვლავთა შორის, სხივთა ტბაში 
არა მყავს ტოლი. 
ვბრძანებ, ტყის შქერში გაჩერდება 
ნიავი ნელი. 

ვიტყვი და თრთოლვად გადიქცევა 
ვერხვის ფოთოლი. 
მზე ჩემთვის ბრწყინავს და მეფე ვარ 
ყოვლის მოქმედი. 
არე-მიდამო ნეტარების 
ცრემლით იქლება. 
ჩემს ხელში არის მაშინ ჩეში 
მძვინვარე ბედი. 

ქვეყნად ყოველი არსის სული 
მეშორჩილება... 
ირგვლიე ვერ ვხედავ ჩემს თანაბარს 
და ვიხმეს ჩემს სწორს, 

რომ ამგვარადვე ეძლეოდეს 

ტკბილ ნეტარებას, 
ვხედავ, შიფრინავს იქ, სადღაცა 
ნისლი უსახო, 

ქგრძნობ რომ შის ტალღას, ერთხელ ჩემს მძლევს 
გააპობს მკერდი. 
ო, უძლეველო დიდო წამო 

შემოქმედების, 

ეხლა ყველაფერს... ყველაფერს ექმნი 
ახალი ღშერთი. 

გალაკტიონმა იცის, რომ პოეტურ შემოქმედებას ღვთაებრივი 

ნაპერწკალი აცისკროვნებს. პირად საუბარში უთქვამს, რომ ილია 
ჭავჭავაძე ლაპარაკობს იმაზე, რომ პოეტური შემოქმედება ციურ 

ძალასთან, ციურ ხმებთან არის დაკავშირებული. ხოლო ვაჟა- 
ფშაველა კიდევ უფრო ხმამაღლა ამბობსო ამას თავის ლექსებში: 
„ჩემი ნაგელოზები“, კიდევ მესმის ხმა ციდამა“ და სხვა. 

XXX 
გალაკტიონის დღიურში ეკითხულობთ: ლექსის წერა მსუბუქი 

შრომა როდია. ეს საქმე ნიჭის გარდა შემეცნებას, გამომგონებ- 
ლობას, გემოვნებას, ოსტატობას მოითხოვს... შეუდრეკელი, შეურ- 
ყეველი, შეუპოვარი, გულდადებული მუშაობა სიტყვებზე... პუშკი- 
ნი ამბობდა, რომ ზეშთაგონება თანაბრად საჭიროა როგორც 
პოეზიაში, ისე გეომეტრიაში. 

შემდეგ პოეტი ლაპარაკობს იმაზე, რომ პოეტური ნიჭის მოპო- 
ვება არავითარი მონდომებით, არავითარი ხერხით, არავითარი 

სწავლით არ შეიძლება. ვინც პოეტად არ დაბადებულა, ის ვერა- 
სოდეს ვერ გახდება პოეტი. 

ერთადერთი გზა, რომელიც საშუალებას გვაძლევს შევიხედოთ 
პოეტის შემოქმედებით ლაბორატორიაში, არის მისი ხელიდან 
გამოსული შავი მასალა, ხელნაწერები, ავტოგრაფები. ვარიანტე- 
ბი. აქ არის გასაღები მისი პოეტური ხელოენების საიდუმლოები- 

სა. 

გალაკტიონს დარჩა მდიდარი არქივი. იგი დაცულია გიორგი 
ლეონიძის სახელობის ლიტერატურის მუზეუმში. აქ არის აუარე- 
ბელი ბლოკნოტები, ქაღალდები, რვეულები, სიტყვები, ფრაგმენ- 

ტები, რითმები, ვარიანტები. 

ეს ხელნაწერები სავსეა შესწორებებით. 
ეცნობი ამ საშინაო რვეულებს და ხედავ თუ როგორ რთავს, 

როგორ ალამაზებს პოეტი. როგორ ხვეწავს თითოეულ სიტყვას, 

თითოეულ ფრაზას, გადაუწერია, შემდეგ წაუშლია, ჩაუმატებია 
ახალი სიტყვა.კიდევ წაუშლია. ეს არის სწორედ ის, რასაც პუშ- 
კინმა უწოდა „ ტაინი ტრუდ“. აქ ვხედავთ, თუ როგორ იხვეწება 

პოეტური სიტყვა და ფრაზა, სანამ მკითხველი იხილავდეს მას. 
პოეტის ხელიდან გამოსული ეს მასალა გვაძლევს საშუალებას 

დავინახოთ შემოქმედების საიდუმლოებით მოცული უხილავი მო- 
მენტები. აქ ჩვენ ვხედავთ, თუ რა დიდი შრომა გაუწევია მგოსანს 
იმისათვის, რომ უზადო პოეტურ სალტეში მოექცია თავისი ფან- 

ტაზიით შექმნილი სამყარო, მისი ფილოსოფიური და პატრიოტუ- 

ლი იდეები. 
ეს გადახაზული და ჩამატებული ადგილები ძვირფასია ჩვენთ- 

გის, როგორც ცოცხალი სურათი დაუცხრომელი პოეტური ძიები- 

სა, ეს არის ბრძოლა სიტყვებთან, ეს არის ბრძოლა ენის სტიქი- 
ასთან. აქ ვხედავთ, თუ როგორ იხვეწებოდა მის კალმის ქვეშ 
„თითოეული სიტყვა, ეპითეტი თუ მეტაფორა პირველი ჩანაფიქრი- 
დან საბოლოო ვარიანტამდე. 

პოეტის ცხოვრება იოლი როდია. პოეტის ცხოვრება ეს გზაა 
გაბმული წამების. 

შეგებრალება თვითონ კაენიც 
თუ კი პოეტის ქვია სახელი... 

ელვის ბილიკზე მიდის ფეხები 
და მეცემიან თოვლის ვარდები. 

ხან უფსკრულეთში გადვიჩეხები, 

ხან მწვერვალებზე აღვიმართები. 

მაგრამ ამ წამებას მოსდევს უკვდავება, მოსდევს გაუქრობელი 
დიდება. 

იყო შრავალი განადგურება, 

ლექსთა სიკვდილი კი არასოდეს. 

XXX 

და შეც მოვკვდე სიმღერებში, ტბის სევდიან გედად, 
ოღონდ ვთქვა, თუ ღამემ სულში როგორ ჩაიხედა, 
თუ სიზმარმა ვით შეისხა ციდან ცამდე ფრთები, 

და გაშალა ოცნებათა ლურჯი იალქნები; 

თუ სიკვდილის სიახლოვე როგორ ასხვაფერებს, 

მომაკვდავი გედის ჰანგთა ვარდებს და ჩანჩქერებს... 

თუ როგორ ვგრძნობ, რომ სულისთვის ამ ზღვამ 

რომ აღზარდა, 

სიკვდილის გზა არ-რა არის, 

ვარდისფერ გზის გარდა; 
რომ ამ გზაზე ზღაპარია მგოსანთ სითამამე, 

რომ არასდროს არ ყოფილა ასე ჩუმი ღამე. 

„მე მოვკვდები როგორც პოეტს შეჰფერის“ –– ამბობს პოეტი 
და თითქოს იმისათვის ემზადებოდა, რომ სხვაგვარად გასწორე- 

ბოდა მას, დაესწრო მისთვის. და კიდევაც მოულოდნელად დგება 

პოეტის ცხოვრების მეხუთე აქტი. 

უკანასკნელი ქრონიკა მისი ცხოვრებისა ასეთია: ტრაგიკული 

ნახტომი თბილისის სამკურნალო კომბინატის მეოთხე სართული- 
დან, ილია ჭაეჭავაძის პროსპექტი 7, 17 მარტი -–-– 1959 წელი. 

ეს ტრაგედია ასე გამოხატა გამოჩენილმა პოეტმა იოსებ ნონეშ- 
ეილმა: 

· „.მთანშინდა სევდის 
ბილიკებით შემოგივლია. 
ამ ბილიკებით უკვდავების გზებზე გახვედი, 
ჩვენს შორის მარტო 
ვით აკაკის, ვაჟას, ილია), 

შენ ერთს გიცნობდა საქართველო მხოლოდ სახელით, 
დიას, მღეროდი დიდი გულით, 
დიდი ოცნებით. 
სხვა რა გინდოდა. ლექსი იყო შენი დიდება, 
შენ ერთი იყავ, 
შენ შეგეძლო ამდენ მგოსნებში 
სიკვდილთან ასე შეხუმრებაც და შექჭიდებაც... 

XXX 
მე პირველად ენახე თვალცრემლიანი, ღრმად დამწუხრებული 

გალაკტიონი. ეს იყო 16 მარტი 1959 წელი. თბილისის სამკურნა- 
ლო კომბინატის ფოიეში. აქ ესვენა შალვა დადიანი, და იმ დღეს 

უნდა გადაესვენებინათ მწერალთა სასახლეში. აქ იყენენ ირაკლი 
აბაშიძე, კონსტანტინე გამსახურდია, გიორგი ლეონიძე, გრიგოლ 

აბაშიძე, სერგი ჭილაია, გერონტი ქიქოძე. აქ იყო გალაკტიონი, ის 
ამ დროს ამ საავადმყოფოში იწვა და როცა გაიგო ეს ამბავი 
ისიც ფოიეში ჩამოვიდა, რათა გამოთხოვებოდა თავის ძველ მე-. 
გობარს. ეს იყო და ეს. მეორე დღეს გლოვის ზარივით მოედო 

ქალაქს გალაკტიონის ტრაგიკული სიკვდილის თავზარდამცემი 
ამბავი. 

ჯერ კიდევ შორს იყო პოეტისაგან სიბერის მსახვრალი ხელი. 
მას არ მოსწრებია ღრმა სიბერე. არც რაიმე სნეულებისაგან 

დაუძლურებულა და მოტეხილა. უბის წიგნაკში იმ დილით დაწნე- 
რილი ლექსი აღმოაჩნდა. ნაძალადევად შეწყეეტილი სიცოცხლის 
უკანასკნელ წუთამდე თურმე პოეზიის გენიით იწვოდა ამ დიდი 
პოეტის გული. 

ლიტერატურის ისტორიამ იცის სხვა ტრაგიკული მომენტებიც: 
წიწამურის ტრაგედია, ბაირონის გმირული რეიდი ელადაში, პუშ- 
კინის დუელი ჩორნაია რეჩკაზე, ტოლსტოის გაქცევა იასნაია 
პოლიანადან. 

ბაირონმა თავის რომაულ ელეგიებში იწინასწარმეტყველა, რომ 

მას სიკვდილი უცხო.მიწაზე დაეწეოდა. გალაკტიონისათვისაც 

წინასწარმეტყველური გამოდგა ლექსი „ტფილისი“, რომელიც მან 

ოცდასამი წლის ასაკში დაწერა. აქ განსაზღვრა თავისი ადგილი 

ერის დიდ პანთეონში, თქვა, რომ აქ მთაწმინდაზე დაასრულებდა 

თავისი ცხოვრების ეტლს. 

დღეს მაისი ფერში ნაირ-ნაირშია, 

თუ დრო არის, დროს ისევ შენ შეჰფერი, 

და ვით ქრისტემ გალილეა აირჩია, 

მე ტფილისი ავირჩიე ბებერი. 

მაგრამ ქრისტეს გოლგოთა ხვდა წილადა, 

მე კი ჩემი დამიფარავს მთანინდა. 

ხოლო მეორე ლექსში –– „მთაწმინდის მთვარე" –- თავის დიდ 

წინამორბედთა უკვდავ ლანდებს ასე ეუბნება: 

..რომ, აჩრდილნსო, მე თქვენს ახლოს სიკვდილს ვგეგებები, 

რომ მეფე ვარ და მგოსანი და სიმღერით ვკვდები, 

როშ წაყვება საუკუნეს თქვენთან ჩემი ქნარი.. 

ამ ლექსის დაწერიდან ოთხი ათეული წლის შემდეგ გალაკტი- 

ონი დიდებით ავიდა მთაწმინდაზე. გრანდიოზული იყო ეს მისი 

უკანასკნელი. გზაც. 21 მარტი, 1959 წელი. გაზაფხულის თბილი, 

მზიანი ამინდი იდგა. მთაწმინდის ფერდობებზე თაიგულივით გა- 

მოიყურება აყვავებული შინდი, ნუში, გაშლილან ყვავილები, ზღვა 

ხალხი მიჰყვებოდა დიდ პოეტს. ტევა არ იყო ქუჩებში და ტროტუ- 

არებზე, ყველას ყვავილები ეჭირა და აყრიდნენ მის კუბოს. სა- 

ქართველო ეთხოვებოდა თავის დიდ მგოსანს, გლოვის დღე იდგა. 

დგება უკანასკნელი წუთები. მგოსნის გათხრილ საფლავთან 

სიტყვას ამბობს პოეტი-აკადემიკოსი გიორგი ლეონიძე, ღრმა სი- 

ნანულის გრძნობით, უდიდესი გულისტკივილით ეთხოვება თავის 

მეგობარს, თავის თანამოკალმეს. სულისშემძვრელია გიორგი ლე- 

ონიძის ეს სიტყვა. დიდი პოეტი უკანასკნელად ეთხოვება დიდ 

პოეტს, აი ეს სიტყვა: | 

„რომ, აჩრდილნო, მე თქვენს ახლოს სიკვდილს ვეგებები, 

რომ მეფე ვარ, და მგოსანი და სიმღერით გკვდები, 

რომ წაყვება საუკუნეს თქვენთან ჩემი ქნარი... 

– საქართველოს საჭირისუფლო სახლში დღეს ასვენია გედი 

მთანმინდისა – ჩვენი დროის უდიდესი პოეტი და მედროშე 

გალაკტიონ ტაბიძე. მარტის ავი თვალით ვნებული დანარცხებუ- 

ლი წევს მშვენება და სიამაყე ქართული პარნასისა. აკი თვითონ 
იწინასწარმეტყველა: 

ტოტებს ქარისას გადაჰყვა მარტი, 
შავ ტანსაცმელში მე მოვირთეები. 

საქართველოს მწინდა მთამ კვლავ ახალი, მოულოდნელი ხარ- 
კი მოითხოვა – უძვირფასესი სპეკალი ქართული პოეზიისა. წი- 
ნაპართაგან დაცრემლილ-დატირებულ საფლაეთა შორის, ამ ღვარ- 
ჩარეცხილ კლდეების გადასაკრავში, ამ ბუმბერაზთა ხერხემალზე 
ამოიზრდება ახალი ბორცვი, რომელშიც ჩამარხული იქნება ჩვენი 
თაობის განელილ დღეთა ფიქრი,თრთოლვა, ცრემლი და ოცნება. 

მიდის სიკვდილზე წილნაყარი გალაკტიონი! ძნელია ამ სიმწ- 

რის სავსე ფიალის შესმა უპირველესად იმ თაობისათვის, რომ- 

ლის თანამგზავრი იყო იგი პირველი დღეებიდანვე. გალაკტიონის 
შემოქმედება ჯერ ხსოვნა იყო ჩვენი სიჭაბუკისა და მერე მუსიკა 
ჩვენი სულისა. გალაკტიონის ლექსში ქართული პოეზია ისევ 

დაუბრუნდა მშობლიურ მუსიკალურ სტიქიონს. ჩვენ გვხიბლავდა 
გალაკტიონის ნატიფი ლირიკის უკვდავი სურნელება „სავსე ქარ- 

თული პატიოსნებით". და, თუ პოეზია უმაღლესი წარმოსახვაა 
ადამიანის ფიქრებისა, გალაკტიონმა უკვდავი გახადა თავისი 
ოცნება... 

მიდის ჩვენგან საყვარელი გალაკტიონი –- კეთილშობილი, ზრდი- 

კლი, თავაზიანი, უმწიკვლო, უანგარო ქართველი კაცი და ვერასო- 

დეს თვალით ვეღარ ვიხილავთ. მიწაში ჩადის მისი ღიმილი. 
დავკარგეთ დიდი მომღერალი ქართეელი ერისა, სამაგიეროდ იგი 

იპოვა, დაიბრუნა მთაწმინდის მთვარემ. იქ ნიკოლოზ ბარათაშვი- 
ლი, აკაკი წერეთელი პირკოცნით შეითვისებენ, შეიმატებენ, მთვა- 

რის ფრთებით აზიდულ გალაკტიონს უკვდავ სავანეში, როგორც 

მოძმესა და რაინდს. და, ქართული მწერლობის დიდ ქედზე ამი- 

ერიდან გალაკტიონ ტაბიძის სახელი აღიმართება როგორც სჰპე- 

ტაკი მწვერვალი. 

მშვიდობით, უდროოდ გათავებულო, სიკვდილისათვის აჩქარე- 

ბულო. როგორ არ იცოდი, რომ სიკვდილი შენ არ მოგერეოდა, 
რომ არასოდეს არ დასჭკნება შენი სიტყვის ყვავილოვნება და 

არასოდეს არ დაირღეევა ჰარმონია შენი სიტყვისა. აჟღერებულ 

სივრცეში წავიდა შენი სულის ძახილი. მარგალიტად ლ.ასხმულია 

ხალხის გულში შენი სიტყვები. 

მშვიდობით დიდო პოეტო. მიდიხარ და უკან მოგდევს ზღვა 

ცრემლი ერისა. დაე ჩვენი ცრემლის სხიემა გაგინათოს გზა წყვდი- 

ადისა. მშვიდობით ძმაო, უკვდავო მომღერალო! საუკუნეს თან 
მიჰყვება შენი ქართული ქნარი“. 

XXX» 
მთაწმინდა. დამთაგრდა სამგლოვიარო მიტინგი. მაგრამ ხალხი 

არ დაშლილა. ისევ სავსეა მამადავითის ფერდობები, ბილიკები 
და მისადგომები. დგება უკანასკნელი წუთები. შავ კოსტუმში 

გამოწყობილი ახალგაზრდები – თბილისის უნივერსიტეტის სტდუ- 
ენტები მესაფლავეს ხელიდან ართმევენ ნიჩბებსა და ბარებს და 
სათუთად აყრიან მამადავითის მიწას პოეტის კუბოს. ქვებსა და 

ღორღებს განზე ყრიან. 
ესეც გათავდა. ბარ-ნიჩაბი მოისროლეს. ახლა გვირგვინებს 

აწყობენ. ცოცხალი ყვავილების მთა აღიმართა პოეტის საფლავ- 
ზე. დღეს აქ მოუტანიათ ყველა სახის ყვავილი, რომელმაც კი 
თვალის გახელა და გაშლა მოასწრო ამ გაზაფხულზე. 

გალაკტიონს ამ დღეზე ფიქრი ეტყობა არ შორდებოდა. ერთ 
თავის ლექსში აკი ამბობს: 

აქ დაიდგშება პოეტის ძეგლი, 

ბავშვები მოვლენ შენი წიგნებით, 
იქნება, ბევრი რამე იქნება – 

მხოლოდ ამ ქვეყნად ჩვენ არ ვიქნებით. 

ცხოვრებისაგან დაჭრილი ლომი, 

ახლა როშ ოხვრით შამბში ვარდება. 
სხვა ისტორიის წინაშე მდგომი 

აქ სხვანაირად აღიმართება... 

გბიორგი.ლეონიძე 

„დედაო, დაო, სატრფოვ ძვირფასო“ 

ასე მიმართავს გიორგი ლეონიძე ქართეელ ქალს, რომლის 

შთაგონებული სახე ასე გამორჩევით დგას მის მდიდარსა და 
მრავალფეროვან შემოქმედებაში. 

გიორგი ლეონიძემ მთელი თავისი მძლავრი პოეტური ხმით 
უმღერა ქართვლის დედას, მიუწვდომელ პოეტურ ფერებში განა- 

ცოცხლა მისი დამსახურება საქართველოს ისტორიაში, დაგვიხა- 

ტა მისი პატრიოტული გრძნობა, მისი სულიერი სიმდიდრე და 
გაუქრობელი სილამაზე. სამშობლო და ქართლის დედა განუყო- 

ფელია ერთმანეთისაგან. 

ლექსი „ქართველ ქალს“ პოეტი იმ აზრს ავითარებს, რომ 
ისტორიის მთელ მანძილზე ქართველი დედის მთელი ცხოვრება, 
მისი ბედნიერება და სიხარული განუყრელად იყო დაკავშირებუ- 

ლი თავისი ქვეყნის ბედთან, მის ჭირთან და ლხინთან. 

„დედაო, დარ, სატრფოვ ძვირფასო, 

შენი წარსული მწარე წყლულია, 

ყოველი ტანჯვა საქართველოსი 

შენი ცრემლებით გამოწყულია. 

მშვენიერება ტურფა შენებრი 

სამშობლოს ედემს არა ჰყოლია, 

თავისუფლების ვეფხვთა დედაო, 
წინ შენი სახე მათ წასძღოლია. 

გულმდუღარებით დამღერდი აკვანს 

და ხან ცხრა კუბოს დაქვითიჩებდი, 

მაგრამ შენს ამაყ, არნივულ სახეს 

მოანათებდა დაბსნის იმედი... 

და რომ დაგეწრთო შენის რძის ძალით 

მხოლოდ მხედრებად, არა მონებად 
ომში წაშავალთ ხმლის ტარზე ლეჩაქს 

უხვევდი ვალის მოსაგონებლად... 

არვის მისცემენ შენს წმინდა მანდილს 
მტვრიანი ფეხით რომ გადასთელოს. 

არ გასწირავენ შენს იავნანას, 

კერას, სამშობლოს და საქართველოს. 

და არც იქნება ვინმე ოდესშე 

შენს ძუძუს მადლში შემოგედაოს, 

რუსთველის დედავ, გმირების დედავ, 
თავისუფლების ვეფხვთა დედაო! 

ასე გამოკვეთა პოეტმა ქართველი ქალის დაუვიწყარი სახე, 

რომელსაც ამკობდა სულის სიმტკიცე და შეუპოვრობა, სამშობ- 
ლოს სიყვარულის ღრმა გრძნობა. ეს არის აღმზრდელი მამულის 

გმირებისა, „თავისუფლების ვეფხვებისა და არწივებისა", რომ- 

ლებმაც გმირობისა და მამაცობის უჭკნობი ეპისოდები ჩაწერეს 

ჩვენი სამშობლოს ისტორიაში. 

გიორგი ლეონიძემ მგზნებარედ უმღერა თავისი ხალხის დაუშ- 

რეტელ სულიერ გენიას, რომელსაც საუკუნეების მანძილზე ზრდი- 

და და აწრთობდა ქართველი დედის ტკბილი იავნანა, მისი სუ- 

ლის სითბო და სიყვარული. 

XXX 

გიორგი ლეონიძემ ქართვლის დედის შთაგონებული სახე მოგ- 
ვცა პოემაში „ფორთოხალა“", რომელიც 1937 წელს გამოვიდა და 

მაშინვე მიიპვრო ლიტერატურული საზოგადოებრიობის ყურად- 

ღება. მას დიდი წარმატება და ფართო აღიარება ხვდა წილად. 

პოემის მთავარი გმირი – ფორთოხალა – ეს არის განზოგა- 
დებული სახე ქართველი ქალისა. ფორთოსალა ის სახელოვანი 

დედაა, რომლის კაბის კალთა ზრდიდა „დიდოსტატებს, დიდვაჟ- 

კაცებს“, რომლებიც გმირულად იბრძოდნენ დიდგორზე, შამქო- 

რის ომში, მარაბდაში, ასპინძაში. 

„ფორთოსალა“ პოეტმა მიუძღვნა თავის სათაყვანებელ დედას 

სოფიო გულისაშვილ-ლეონიძეს. გიორგი ლეონიძე თავისი გულის 

სიღრმეში სათუთად ინახავს დედის გაუქრობელი ნათელის სით- 
ბოს და აცხადებს, რომ დედის უჭკნობი ღიმილის შუქი დღესაც 
ანათებს ჩვენს გზებს და იღეწის ჩვენს საქმეებში. 

ვინ გიცხნობდა, ვინ იცოდა, 

რომ შენ გერქვა ფორთოხალა? 

ყვითელთშიანს ვინ გინოდა 

უგ სახელი – ფორთოხალა. 

ერთი ბეწვა ზღვის ნიავი 

იქეც ლექსის ქარიშხალად. 
ეს რა ცეცხლი დამახალა 

ცისფერთვალა ფორთოსალამ? 

განა დასასტაშბავია, 

თუ ბაღს ვარდი გაეშალა? 
ათახი წლის ამბავია, 

ჩემს ლექსს შერჩა კაეშანად. 
ასე შემოყავს გიორგი ლეონიძეს თავისი გმირი და საკმარისია 

რამდენიმე მკვეთრი და მკაფიო პოეტური შტრიხი დიდოსტატის 

ხელით გამოკვეთილი, რომ ჩვენ წინ გაცოცხლდეს მისი ოჯახური 

გარემო, ბავშვობის ხანა: 

შოთას უწინ, კოლხიდაში 

იყო ერთი ყელმაღალა... 
იზრდებოდა ბნელ ფაცხაში 

გლეხის ქალი.. ფორთოხალა... 

თშაში ვარდებგაბანდული, 
მხიარული, ყელყარყარა. 

ფორთოხალა ჩვენი შორეული წინაპარია, მას „ შოთას უწინ“ 

უცხოვრია. მამა მებადური ჰყოლია. 

თამაშობდი ღვინჭილათი, 

თმები შუბლზე დაგეფანჩა, 

ორი გყავდა შეგობარი: 

ყურშა ძაღლი, თეთრი ყანჩა. 

თხა დაგყავდა საძოვარზე 

თან აშრობდი მაშის ბადეს. 
სწრაფად გავიდა ბავშვობა. ფორთოხალას „დაუგრძელდა მოკლე 

კაბა“. „შემოხედეს მაშვალებმაც" და ის იყო გათხოვდა. 

139



ქმარი ყავდა ნაოსანი 

ტალღას სჭრიდა ფარა-ფარა; 
მერე მისი ვაჟკაცობაც 

ზღვის წიაღმა ჩაიბარა. 
დიდ ჯაფაში გაილია „თმათაფლა და ლერწამტანა“ ფორთო- 

ხალას სიცოცხლე. ჩვენს წინ ასეთი მისტიკური ჩვენება გადაიშ- 
ლება. ტალავარქვეშ ზის ფორთოხალა. გადმოულახავს საუკუნე- 

თა მირაჟები და თავის ძველ კერასთან მოსულა. ამ მისტიკურ 

ხილვას მნიშვნელოვანი ფუნქცია აქვს დაკისრებული. ძველი კოლ- 

ხეთის მკვიდრის –– ფორთოხალას თვალით არის დანახული თა- 

ნამედროვე კოლხეთის ცხოვრება, რასაც დიდი ცხოველმყოფელო- 

ბა შეაქვს თხრობაში. 
ფორთოხალა ხედავს თეთრსა და მაღალ ოდებს. იქ, სადაც 

წინათ მებადურის ფაცხა იდგა. ახლა ბაღში გადაიხედავს. გოგო- 

ები ყანას თოხნიან „თოხს ცვიოდა ნაპერწკალი". და აქ ისმის 

მისი მავედრებელი ხმა: 

გოგოებო, დაინახეთ, 

მოიგონეთ ფორთოხალა, 

შეიბრალეთ გულდამწვარი, 

ის გულმკ)ვდარი ფორთოხალა, 
თქვენი დიდი წინაპარი, 

თქვენი დედა ფორთოხალა., 

ფორთოხალა კი არ მომკვდარა, ის თურმე ნისლად ქცეულა 

და კოლხეთის ლურჯ ცას თეთრ ზოლად გაკვრია. თეთრად მო- 

ფარფატე ღრუბლების ქულა ეს თურმე ფორთოხალას ლეჩაქია. 

ნაწარმოებში დიდი ემოციურობით არის გადმოცემული ფორ- 
თოხალას თავგადასავალი, რომელიც ისე ოსტატურად არის და- 

კავშირებული თვით კოლხეთის ისტორიასთან, მის წარსულთან, 

რაც კიდევ უფრო შთამბეჭდავს ხდის პოემის მხატვრულ ჩანა- 

ფიქრს. 
ბევრი დრო გასულა მას შემდეგ. ბევრ წყალს ჩაუვლია. ბევრი 

რამ მისცემია დავიწყებას. მაგრამ წარუშლელია ჩვენი დიდი წი- 

ნაპრის, ჩვენი დედის ფორთოხალას ამაგი და მისი გარჯილობა. 

შენი ოფლის ნაღვარალი 
დღევანდლამდის არ ამშრალა, 

ყველგან გნახე, დამივლია 
მე სამშობლოს გზა და შარა... 

მაგრამ დღესაც შენ ახსოვბარ 
საძირკველს და სახლის კერას, 

მინდორს, ბოსტანს, ეზოს, ყვავილს, 

ჯარას, თოხს და ნემსიწვერას... 

XXX 
თხრობაში ხშირად შემოდის თვითონ პოეტი. იგი გოლიათივით 

დადის კოლხეთის შარა-გზაზე. დიდი პათოსით ჟღერს მისი სმა, 

მისი მონოლოგები. ლირიკული და ეპიკური ნაკადების მონაცვლე- 
ობა იძლევა იმ მხატვრულ ეფექტს, რომელიც კიდევ უფრო მასშ- 

ტაბურსა და შთამბეჭდაეს ხდის ნაწარმოების მხატვრულ ჩანა- 

ფიქრს, მის მთავარ იდეას. 

გიორგი ლეონიძე მთელი თავისი მძლავრი პოეტური ხმით უმ- 
ღერის კოლხეთის მხარგაშლილობას. „შენ რომ იდექ იმ ჭაობზე 

დღეს ბაღნარმა მომანათა“ – ეუბნება პოეტი ფორთოხალას. 

გამქრალა ჭაობიანი ლელი, ისლი, ეწერი, გამქრალა მალარია. 

თვალს ახარებს ნარინჯოვანი ბაღები. ზღვაურისაგან ღელავენ, 

ტოკავენ ზეთისხილის ხეები, ბროწეული, ალეანდრა, მაგნოლიები. 
ბრიალებენ კოლხეთის ოქროს საწმისები. ახალმოსახლეთა კერა- 

ზე ისმის მამლების ყივილი, როგორც მარადიული სიცოცოხლის 

ძახილი. 
პოემის სტრიქონებში შავი ზღვის ტალღების ხმაური ისმის. 

ცეკვავს ლურჯი ზეფირი ნაზი და ტკბილი ლანდშაფტების ფონ- 

ზე. ზურმუხტოვან ლაჟვარდებში იძირება არე-მარე და პოეტს 

სურს ჩაინთქას ამ სილამაზეში, შეუერთდეს მას ვითარცა მისი 

ნაწილაკი, რათა მარადიული სიცოცხლის ემბლემად ბრწყინავდეს 
მზის ჩახჩახში და ცისარტყელების უცნაურ ფერთა გამმაში. 

ირგვლივ მარჯანისა და ზურმუხტის ქარვა დგას. სულს სიხა- 
რულით ავსებს „ზღვისპირეთის დილის თენება თამარის სახის 
დასადარებელი“. მთვარე დარბაისლურად მიზოდის „დაუსრულე- 

ბელ ოხვრაში“, სოხბისყელივით მოხატული „ველ-მინდერების“ მშვე- 

ნებით აღტაცებული პოეტი წარმოსთქვამს მის სადიდებელ ჰიმნს. 

აქ უხვადაა ფერწერული ხელოვნებით შესრულებული სურათი. 

დავდიოდი კოლხიდაში 

გზები ნარინჯს დაეჩრდილა, 

თრთოდა ვარაყშეფრქვეული 

ფორთოხალის შუქზე დილა... 

გიორგი ლეონიძე დიდი სიყვარულით და მადლიერების გრძნო- 

ბით მიმართავს ჩვენს დიდ წინაპრებს, ქართველ დედებს. დღესაც 

ხარობს და ყვავის მათი ხელებით დამყნილი ნაყოფი. ცხოვრება 
ისევ გრძელდება მათი ჯაფის და ოფლით დარწყულ მიწაზე და 

რომ მათი „ტკბილი იავნანა ახლაც ისმის ჩვენს აკვნებზე“. 

პოეტი ცხარე ცრემლებს აყრის უსახელო ქართვლის დედის 

დავიწყებულ საფლავს და მას შვილური სიყვარულის გრძნობით 

სავსე სიტყვებით ეუბნება: 

შენგან დარგულ, დამყნილ ხეებს, 

შენის ოფლით დარწყულ მიწას, 

შენს დაშაშრულ, დამსკდარ თითებს 

და შეჩ ჩაკრულ პურსა ვფიცავ. 

შენ შავ შანდილს მე დაქკოცნი, 

გახუჩებულს შენს თავსაფარს, 

მათ ნაკეცში ვკრეფ სიმღერებს 

ტკბილ-ქართულად ნათქვამ ზღაპარს. 

შავად შეკრულ შენს სიცოცხლეს, 

დღეს დაენთო სხივი ზედა, 

ცრემლდაუყრელს მე ცრემლს გაყრი, 
უსაბელო ქართქლის დედა... 

გიორგი ლეონიძემ ასე სათუთად, ასე ღრმად და გულსჩამწვ- 
დომად გამოხატა ის წრფელი და გაუქრობელი სიყვარული, რო- 

მელიც ეკუთვნის დედას და რაც ისე გადაჯაჭვულია სამშობლოს 

სიყვარულთან. 

პოემის გმირი – ქართლის დედა – ფორთოსხალა სიმბოლური 
სახეა ქართველი ხალხის უკვდავი და გაუქრობელი სულიერი 

გენიისა. აქ მრავალი საალერსო სიტყვაა დიდი პოეტის გულიდან 
ამოსული, რომელშიაც ჩაქსოვილია ღრმად ადამიანური გრძნო- 

ბა, ის სულის სინაზე და სიყვარული, რომელიც დედას ეკუთვნის: 

ათასი წლის მანძილიდან 

შვილურ ალერსს ტაგიბედავ, 
საქართველოს დიდ ცხოვრებას 

შენა ჰქმნიდი, ტკბილო დედავ! 

დიდ ვაჟკაცებს, დიდ ოსტატებს 
შეჩი კაბის კალთა ზრდიდა, 

ვინც ეტრატზე სწერდა ქართულს, 
ვინც ჩუქურთმას ქვაზე სჭრიდა. 

საქართველოს კერის ცეცხლი 
შენ გებარა გაუშქრალი, 

შენ იყავი გულვეფხური, – 
ხაშის კაბით გლეხის ქალი... 

ანტიკურ წყაროებსა და პოეზიაში ესოდენ ნაქები ფაზისიც 
მტკიცე დამბების სალტეში მოქცეულა. 

გიორგი ლეონიძის შემოქმედება, რა თემასაც არ უნდა ეხებო- 
დეს, მკითხველში ყოველთვის აღძრავს ისტორიულ ასოციაციებს. 
მას გააჩნია ისტორიზმის გამახვილებული გრძნობა. მას ეყურება 
წინაპართა ხმა გადასული. 

აქ ისტორიამ გადიგრიალა 
და მიწა ჩუმად ისინჯავს ტკივილს – 

ასე ფიქრობს პოეტი მაშინაც, როცა ის დღევანდელი კოლხე- 
თის მიწაზე დგას. 

გიორგი ლეონიძე გვაძლევს რა ბერძნული მითის თავისუფალ 
ინტერპრეტაციას, ის ამავე დროს რეტროსპექტულად წარმოგვიდ- 
გენს ზოგიერთ მომენტს შორეული ისტორიიდან, აქ რამდენიმე 
ლაკონიურ პოეტურ ფრაზაში ძნელი არ არის დავინახოთ საქარ- 
თველოს ძველი მტერ-მოყვარის – ბიზანტიის ექსპანსიონისტური 
მისწრაფება, რომელიც მიმართული იყო იქითკენ, რომ დაესუსტე- 
ბინა საქართველო. ბიზანტიის კეისრები ხომ თავისი შენიღბული 
პოლიტიკით საუკუნეების მანძილზე რეალურ საფრთხეს უქმნიდ- 
ნენ ჩვენი ქვეყნის სახელმწიფოებრივ დამოუკიდებლობას. 

პოეტი ამბობს, რომ სულ სხვა რიგად წარიმართა „მედეას 

ნაღალატევი“ კოლხეთის ბედი. 
ჩვენმა ხალხმა, ამ ახალი დროის არგონავტებმა, სასე უცვალეს 

კოლხეთის პეიზაჟებს. 
შველო კოლხზიდავ, სამშობლოვ, 
ახალ მზითა ხარ ნათევი, 
რომს ასუქებდი, ელადას, 
მედეას ნაღალატევი.../ 

მაგრამ, რაც მტერმა გაგტაცა, 
კერ იხსენ გადასარჩენად, – 
ის დაგიგრუნა ასკეცად 
შენი შვილების მარჯვენამ. 

XXX 
აღნიშნულ პოემაში არ არის დაცული ის ნორმები, რომლებიც 

ტრადიციულად ასეთი ჟანრის ნანარმოებებისათვისაა დამახასი- 

ათებელი. ეს ეხება კომპოზიციურ მხარეს. 

საქმე ის არის რომ ისეთი დიდი პოეტისათვის, როგორიც 

გიორგი ლეონიძეა, არ დამთავრებულა და არც დამთავრდება 
შემოქმედებითი ძიება. ამიტომაც აქ ძნელია ლაპარაკი ერთხელ 
დაკანონებულ წესებზე და თეორიებზე, აქ არ არსებობს ერთხელ 
და სამუდამოდ დადგენილი მიჯნები, პოეტი ყოველთვის ახალი 
გზის გამკვლევია, ახალი სახეებისა და ფორმების ძიებაშია. 

როგორც ცნობილია, მეოცე საუკუნის პოემამ დიდი ევოლუცია 
განიცადა. რაც იმაში გამოიხატება, რომ პოენამ ერცელი ლექსე- 

ბის ციკლის სახე მიიღო და ლიტერატურისმცოდნეობაში შევიდა 
როგორც ლირო-ეპიკური პოემა. ასეთია ბლოკის „სტიხი ო პრეკ- 
რასნოი დამე“. „ნოჩნაია ფიალკა". ახმატოვას „პოემა ბეზ გერო- 
ია“, „უ სამოგო მორია“, ესენინის „ანა სნეგინა"“, ბრიუსოვის 

„ზამკნუტიე“ და სხვა. 
აქვე უნდა დასავახელოთ გალაკტიონის პოემები. „საუბარი 

ლირიკის შესახებ“. „ჯონ რიდი“. „აკაკი წერეთელი“, „მშობლიუ- 

რო ჩემო მიწავ“, ირაკლი აბაშიძის „რუსთველის ნაკვალევზე", 

„პალესტინა, პალესტინა“. სიმონ ჩიქოვანის „სიმღერა დავით გუ- 

რამიშვილზე“. 
პოემა ხომ ერთ-ერთი უძველესი ჟანრია. არისტოტელეს პოეტი- 

კაში ტრაგედია გამოცხადებულია უმაღლეს ჟანრად მაგრამ ტრა- 

გედიას ყველა ეპოქაში ეჯიბრება პოემა. 
ამ ჟანრს მიმართავდნენ მსოფლიოს გამოჩენილი პოეტები, რო- 

მელთა ეპიკურ ქმნილებებში ასახვა ჰპოვა კაცობრიობის ისტო- 

რიის ყველა მნიშვნელოვანმა საფეხურმა, ეპოქის საყურადღებო 

მოვლენებმა. 
თუ პლატონმა პოეტები განდევნა თავისი იდეალური სახელმწი- 

ფოდან, არისტოტელეს ჰომეროსი მიაჩნდა ღვთაებრივ პოეტად 
და აღნიშნავდა, რომ „ილიადასა“ და „ოდისეას“ ბერძნები თვლიდნენ 

თავიანთ რელიგიურ, ფილოსოფიურ და ისტორიულ შეხედულება- 

თა პირველწყაროდ და იქვე დასძენს, რომ პოეზია უფრო ფი- 

ლოსოფიურია, ვინემ ისტორია. 

როგორც პოემაში, ისე რომანში თხრობა მიმდინარეობს ეპი- 

კურ ფორმაში. მათ შორის თითქმის ზღვარი წაშლილია. მაგალი- 

თად, პუშკინმა თავის პოემას „ევგენი ონეგინს“ უწოდა „რომან 

ვსტიხახ“, ასევე ბლოკის პოემების სათაურის ქეეშ წერია „რომან 
ვსტიხახ“. ხოლო გოგოლი თავის „მკვდარ სულებს" პოემას უწო- 
დებს. 

„ფორთოხალა" ლირო-ეპიკური პოემაა. ის დაწერილია რვა 

მარცვლიანი ზომით. აქ გამოყენებულია პოეტური გამომსახველო- 
ბის ნაირ-ნაირი ფორმები და ხერხები.'აქ ერთმანეთს ცვლის 

თავისუფალი სასაუბრო ინტონაცია, დიალოგები, მიმართვის ფორ- 

მები. დიდ ეფექტს ქმნის ლექსის მუსიკალური და მეტაფორული 
მხარე. 

ამ ნაწარმოებში უხვად არის შესული ფოლკლორული პასაჟე- 

ბი. შესულია მრავალი საყურადღებო ეთნოგრაფიული და ყოფი- 

თი დეტალი. აქ ერთმანეთს ენაცვლება სიახლენი, მსატვრული 
ძიებანი, და კლასიკური მწერლობის ტრადიციები. ამავე დროს აქ 

არის თანადროულობის ცოცხალი განცდა და ისტორიული წარ- 

სულის გამახვილებული გრძნობა. 

XXX 
გიორგი ლეონიძის შემოქმედება სავსეა დიდი თამარის სახე- 

ლით, მეფეთ-მეფე თამარი – სიმბოლო უკვდავი ქართვლის დე- 

დისა, სიმბოლო საქართველოს სახელმწიფო ძლიერებისა, უმშვე- 

ნიერესი ეპიტეტი სილამაზისა. 

და დღემდე გრძელდება „რუსთაველის ქებას ჩვეული" გვირგ- 
ვინოსანის დიდების ტრიუმფალური სელა. ყველა დროისა და 

ეპოქის ქართველი პოეტები უმღერიან დიდების შარავანდედით 

გაბრწყინებულ მის სახელს. 

და ამ დიდ ციკლში მაღალი პოეტური პათოსით ჟღერს გიორ- 

გი ლეონიძის ლექსი „დიდ თამარს“. 

შენ მოათენე პირის ნათელით, 
რაც ქართლს წყევდიადი დაებურუსა, 

შენ ერთს გიგონებს შენი სამშობლო 

დედას მშვენიერს, შუბლ-ასპიროზხსა. 

თამარის შუქზე კაცი პურს სქამდა, 

გვიამბობს ხალბი – შენი მკობელი, 

შენ სამშობლოს გულს გადაეფინე 

როგორც ყვავილი დაუქსნობელი. 

როგორც არ არის ორი მზე ცაში, 
ისე ერთი ხარ ქართლში თამარი, 

ისე ერთია რუსთველის გული, 

შენი ნათელით ნათაშამარი. 

შენ გაჰკარ ელვა შოთას სულისა, 
დღეს რომ მსოფლიო გადაანათა. 

რაც გულს ენთება, რაც ეღმერთება, 

უფრო ბრწყინვალებს თანისთანადა. 

ზღვიდან ზღვათამდი ზღვართა დამდებო, 

სამშობლოს მახვილს სხივად მოება,– 
შენი ღიშილი, შენი ლეჩაქის 
წმინდა ნაჩრდილის უმანკოება... 

არ ცვდება ხმალი საქართველოსი, 
ვით შენი შუქი არ გაცივდება, 

და შენი ლამაზ ხელით ნარწევი, 
ბრწყინავს აკვანი – 
ქართლის დიდება! 

(„დიდ თამარს“) 

მეფეთ-მეფე თამარი –,ქართველთა ლამაზი დედა", ბრძენი 

სახელმწიფო მოღვაწე, დიდი პოლიტიკოსი, თამარი – ოქროს 

ხანა საქართველოს ისტორიისა! 
ყველა დროისა და ეპოქის მემატიანენი დიდებით ამკობენ თა- 

მარის სახელს. 
აი რას ამბობს დიდი ისტორიკოსი ივანე ჯავახიშვილი: 
„ვინ არ იცის, რომ ბუნებამ გასაოცარის სილამაზით შეამკო 

დიდებული თამარ მეფე და ამ მხრივაც იგი ქართული განთქმული 
სილამაზის საუკეთესო, სწორუპოვარი წარმომადგენელი იყო. ქარ- 
თველი ერისათვის მაშინაც და შთამომავლობისათვისაც დიდი 
თამარის სახელი იმიტომ იყო სათაყვარებელი, რომ ზესთაბუნებრი- 

ვის ძალით მასში შეერთებული იყო ქალის მომხიბლავი მშვენიე- 
რება და ვაჟკაცური მამაცობა, სახელმწიფო მოღვაწის სიბრძნე 

და უმანკო, ყოვლად მოწყალე, განურისხებელი გული. 
მარტო ის რად ღირდა, რომ საქართველოს უმწვერვალეს სამ- 

ხედრო ძლიერების დროს ისტორიამ ნაზს და სათუთ არსებას, 

უმშვენიერეს ქალს არგუნა მეფობა, რომელმაც საქართველოში 

დამნაშავეთა სიკვდილით დასჯა ამოკვეთა და დამასახიჩრებელი 

სასჯელები მოსპო. 

ამის შემდგომ ან რა გასაოცარია, თუ რომ საქართველოში 

„სახელთა ზედა აკროსტიხურად თამარის შესხმათა დასწერდეს" 
და „ყრმანი თამარის ქებათა მელექსეობდიან". ხოლო უცხოეთშიც 

მისი სახელი განთქმული და საქებური იყო. „ერაყს მყოფნი მეებ- 

ნენი გინა მეჩანგენი თამარის შესხმათა მუსიკობდიან, ფრანგნი და 

ბერძენნი, ზღვასა შინა მენავენი, ნიავ-კეთილობათა შინა თამარის 

ქებათა იტყოდიან“. 

გიორგი ლეონიძის ქალიშვილმა ნესტანმა ერთხელ მე მიჩვენა 

რვეული, სადაც არის პოეტის ჩანაწერები თამარ მეფეზე. აქვეა 

ვარიანტები ლექსისა „დიდ თამარს“. პოეტს იქვე მიუწერია: თა- 

მარ მეფის დიდება რა კარგად არის გამოხატული ვაჟა-ფშაველას 

მიერ –– „დიდი თამარი“ და კონსტანტინე გამსახურდიას მიერ – 

„მთვარის მოტაცება". ბოლოში პოეტს მიუწერია: ვაჟა-ფშაველა 

„ქართველთა დედას“ უწოდებს თამარ მეფეს და ევედრება მის 

წმინდა სახელს: „მოწყალედ გვექმენ ქართველთა ჩვენო ლამაზო 

დედაო“. 
აი ეს ლექსიც: 

ქალო, ქართველთა სულის დგმაქ, 

ქალო, ქართველთა დედაო, 

ტყუილად ვამბობთ შენს სიკვდილს, 

თამარს ცოცხალსა გხედავო. 

რუსთველის კქებას ჩვეულო, 
მეც ქებას გაგიბედაო. 

როს ვგრძნობ, იმისებრ ვერ ვმღერი, 

რად არ ვჩუმდები ნეტაო?! 

არ მოგეწონოს, იქნება, 

სთქვა: „რისთვის ითავხედაო 

მონად აღზრდილმა მოლექსემ 

სალამი გამიბედაო“?/ 
შენ თვალთ სხივებმა ამაგზნო 

დამათრო, ამაყბედაო, 

საუნჯე სათნოებისა, 

ჩემიც მიილე ქებაო, 

ვინმე საწყალის ფშავლისა! 

ცრემლი აღარა მშრებაო. 

თამარის სალოცავშია 

მოსჩანს ფშავლების კრებაო. 

შენთვის მსხვერპლისა შეწირვით 

ქალ-ვაჟი ვერა ძღებაო, 

შენთვის დაკლულის ცხვარ-ძროხის 

დიდი ჩაბტები დგებაო. 

გულში გვინთიხარ ლამპრადა, 

ნათობს და არა ჰქრებაო, 

შენს და შოთაის მარჯვენას 

ვემთხვიე ზედიზედაო. 
შენა ხარ ერის სიცოცხლე, 

თავი არ მომიკვდებაო/ 

მოწყალედ გვექმვნ ქართველთა, 
ჩვენო ლამაზო დედაო! 

(„დიდი თამარი“) 

XXX 

„წუხელ ერთ ძველ კოშკთან ღამე ვათიეთ. სვანს ვეკითხები, რა 

კოშკია-მეთქი? 

თამარისაო. 

დღეს საღამოს შინ დაებრუნდი, მასპინძლის შვილიშვილის 

შვილი დაგოგავდა ეზოში, პაწია გოგონა. 

მივუალერსე. სახელი რა გქვია-მეთქი? 

თამარიო. 

ყვავილი ვნახე ჭიუხში. სვანს ვკითხე რა ქვია-მეთქი? 

თამარის თვალიო. 

საქართველოში ხომ ყოველ მესამე ციხეს თამარი ჰქვია. ყოველ 
მესამე ქალს თამარი, მაგრამ მაინც მაუჟრჟოლებს ამ სახელის 

გაგონებისას“ – ასე წერს თარაშ ემხვარი თამარ შარვაშიძეს. 

XXX 
გიორგი ლეონიძის „საკუთარი სამყარო“, როგორც ის უწო- 

დებდა თავის არქივს, სავსეა ვაჟა-ფშაველას სახელით. გიორგი 

ლეონიძეს ხომ დიდმა ვაჟამ დაულოცა გზა და უწინასწარმეტყვე- 

ლა გამარჯვება. ვაჟა-ფშაველას ლექსი „გიორგი ლეონიძეს", რო- 

მელიც დაწერილია 1912 წელს, მაგიური ძალის შემცველი იყო 

მომავალი პოეტისათვის. უდიდესი პოეტის ხელიდან დალოცვილი 

I“8



დიდი პოეტი! ასეთი ბედნიერი შემთხვევა ბევრი არ მოიძებნება 

ლიტერატურის ისტორიაში. 

გიორგი ლეონიძე თხოვს ღმერთს, თხოვს ბუნების იღუმალ 

ძალებს შემწეობას, რათა შესძლოს აღსრულება იმისა, რაც დიდ- 

მა ვაჟამ მას დაანათლა. აი როგორის ვედრებით მიმართავს 

ივრის პირად მდგარი პოეტი თავისი მშობლიური ბუნების ძა–- 

ლებს: 

შენთან მოველი, რომ გავიხარო,. 

შენი ზვირთები გულზე შებუროს, 

ქალაშნის წყალო, წნორების ღვარო, 

მდინარევ ჩემო შეყვარებულო#. 

ჩალურჯებული შენი ფშანეპბით, 

შენი ნაწოვით მე ვარ ჯანმრთელი. 

შენი ცისფერი ბადახშანეპბის 

დამშვენებია გულზე ნათელი... 

ერთიღა დარჩი წყალი მწყემსური, 

ტინის კიბეზე ჩამორხეული, 

მხინარი, როგორც მთვრალი ხევსური 

ჯიხვის ტყავებით ნამოხურული.. 

აღხდე1 მდინარევ, დაცხედრებულო, 
გჭაჩვენე შენი ახოვანეპბა, 

შენი ტალღების დაჟუხებაში 

ისმოდეს დროსთან თახნხმოვანებპა.. 

და მეც გამიძეხ, სიტყვას შავება, 

სამშობლოს შუქით გამოვანათო, 

როგორც დამლოცა ვაჟა-ფშაველამ, 

დამსკდარი ხელი თავზე დამადო. 

XXX 

გიორგი ლეონიძის შემოქმედებაში ხშირად გაიელვებს დიდი 

თამარის სახელი, რა თემასაც არ უნდა ეხებოდეს იგი: 

„დიდი თამარი საქართველოს დედათა პირისწყალი, სიტყვა 

მოვილამაზოთ და მერე ვახსენოთ ჩვენი ლამაზი დედა, ლვთისნო- 
რი თამარი” LC, ნატვრის ხე"), 

აი ლირიკული პოეზიის შედევრი „მეტეხის თავზე". ეს ლექსი 
დაწერილია პოეტის პირადი ცხოვრების კონკრეტულ ფაქტზე. 

პოეტი მიდის მეტეხში, სადაც მაშინ (1938 წ) ხელოვნების 
მუზეუმი იყო მოთავსებული და აქ იწერება ეს ლექსიც. ეს ლექსი 

ეძღვნება სილამაზით და სათნოებით განთქმულ თამარ ციციშ- 
ვილს –– ცნობილ კინოვარსკვლავს, რომელიც მაშინ მეტეხის მუ- 

ზეუმში იყო მეცნიერ თანამშრომლად. 
გიორგი ლეონიძემ ლექსების მთელი ციკლი მიუძღვნა თამარ 

ციციშვილს, და აქ ის გვევლინება როგორც უებრო მხატვარი და 
მომღერალი ყოვლადძლიერი სილამაზისა, გაუქრობელი სათნოე- 

ბისა და წმინდა, ამაღლებული ადამიანური გრძნობებისა. ასე 
რომ ლექსების ეს ციკლი ბიოგრაფიულიცაა და განზოგადოებუ- 
ლიც. 

მეტების თავზე თამაშობს ქარი, 
ნარსულის ლოდებს ეალერსება... 

სადაც შენა ხარ, გულიც იქ არი, 

შენი ნათელით გული მევსება! 

გავღვიძებულვარ მეც სიყვარულით, 
მეც მარხეყვს შისი ქარი მქუხარი. 

ვარდით ივსება ჩემთვის ქვეყანა 
როცა ჩემთან ხარ სახემშუქარი. 
მშე მხოლოდ შეჩი შუქი მეყოფა, 
განა რად მინდა სბვა საჩუქარი? 
გიყურებ უხმოდ და აღარ ვიცი, 

რომელი სიტყვა გამოვიტანო, 

გარს ნშინდანები შემოგზვევია, 

შენ, ჩემი გულის დიდო წმინდანო, 
მათ ვეხვენები, რომ სიყვარულმა 

ან გამინათოს, ან გამიტანოს“ 

(„მეტეხის თავზე"). 

ერთ დღეს პოეტი მუზეუმის ექსპონატებს ათვალიერებს. მის 
ყურადღებას იქცევს თამარის დროინდელი ხატი, ამ ექსპონატს 

უხსნის თავისი მეგობარი –- ამ ლექსის ადრესატი: 

„დღეს ანგელოზის ფრესკა მაჩვენა 

დიდთვალება და გრთელი ფრთიანი,



ზედ მოაშვირა ხელი მარჯვენა, 

ნახატს მიხსნიდა ტკბილი ხმიანი. 

მოსწონდა ხატი რომ ბრწყინვალებდა 

თამარისეულ დროის დიდებით, 

ცოცხალ ფრესკას კი ადგა ნათელი 

და პირს ეფრქვია მარგალიტები. 

და უცბად მივხვდი მე, აბნეული, 

რომ ორ ანგელოზს შუა ვიდექი. 

და ჰგავდა თვითონ იმ სპეტაკ დილას, 

როცა პირველად მზემ გაანათა, 

სერაბიში კი მან რომ დაჩრდილა, 

ჩეშ წინ ქცნებოდა თანისთანადა. 

ერთის უღირსი ვიდექ ორშუა, 

გულში მათოვდა ვარდის ნათელი, 

იქ სადაც შავი მორევი შხუის 

და მტკვარი მიქუხს კორიანტელით. 

(„ანგელოზის ფრესკა“) 

თითქოს არ რჩება გულში ადგილი სხვა ფიქრისათვის, აკი 

ამბობს პოეტი „შენს ციურ სახეს შეფარებული ჩაკეტილი ვარ 

ჩემს სიყვარულში და ჩემს გულში ვარ გამაგრებული“. მაგრამ ეს 

შეხვედრაც, ეს ინტიმური წუთებიც აღძრავს პოეტის გულში ის- 

ტორიულ ასოციაციებს და ისევ იელვებს ღვთივმშვენიერი თამა- 

რი. 

მეტეხის თავზე გრიალებს ქარი, 

ძირს კლდეში მტკვარი მიიტყორცნება, 

აქ ხომ ოდესღაც იჯდა თამარი, 

ძველ საქართველოს დიდი ოცნება. 

ქარი გუგუნებს... განა ქარია, 

თამარს ეძახის რუსთველის გული, 

პოეტის გული არ იფერფლება, 

მაგრამ საფლავშიც ატყვია ნყლული/ 

(„მეტეხის თავზე") 

ისევ და ისევ ძველი თბილისის უბნები. ისევ მეტეხი. ეს გზა 
ვარდითაა ფენილი. ეს სიყვარულის გზაა. თავისი გული და ოც- 

ნება მას ახლა მხოლოდ ამ გზაზე დაატარებს. 

პოეტი დღესაც აქ მოსულა, „ვით ბაღში მაისის წვიმა ძვირფა- 

სო, ჩუმათ მოველი“ – მოკრძალებით ეუბნება იგი თავის მეგო- 

ბარს, ბევრი სევდაცაა ამ ლექსში. ეჭვი და უიმედობა ტანჯავენ 
პოეტის გულს და თრთოლვით კითხულობს: რას მოუტანს, რას 

მისცემს ეს ყოველიე მის სულს, ეგების ეს პოეტისათვის მხოლოდ 

მწარე გაკვეთილია. „იქნება ზღვაში ხის დარგვას და აყვავებას 

მოეელი4, 

არავის ნახვა არ მინდა, 

მე მხოლოდ შენთან მოველი. 

მზევ, გულზე მოშუქებულო 
შენ სანასავად მოველი; 

გულით, ფიქრით და ოცნებით 

ძვირფასო, შენთან მოველი... 

ასე ბრუნდება ზღვებიდან 

ქარში ნანენი ხომალდი. 

ვით მთას არწივი ესწრაფვის, 

მეც ისე შენსკენ ექროლავდი, 

ვით მოგზაური შინისკენ, 

მე შენსკენ მოვისწრაფოდი. 

მე შენს სიყვარულს გამოქყე, 

როგორც მთის ჩანჩქერს ნაფოტი. 

იქნებ არ იყო საჭირო, 

რომ დღესაც შენთან მოველი? 

იქნება ზღვაში ხის დარგვას 

და აყვავებას მოველი? 

ვით ბაღში მაისის წვიმა 

ძვირფასო, ჩუმათ მოველი! 

(„სიმღერა თარზე“) 

გიორგი ლეონიძე ძლიერი კალმის მოსმით, მკვეთრი პოეტური 

შტრიხებით განაცოცხლებს თამარის სიდიადეს, ვისი სახელიც 

სიცოცხლეშივე ლეგენდად იქცა და აგრე რიგად რომ გაამითა 

მთელმა ქართულმა ლიტერატურამ, ასევე ისტორიოგრაფიამ და 
ხალხურმა ზეპირსიტყვიერებამ. 

დიდი ილია ჭავჭავაძე თავის ისტორიულ ეტიუდებში აცხა- 
დებს, რომ ასეთი გმირების, ასეთი ისტორიული პიროენებების 
„ხსენება გამაცოცხლებელია ერისა და მათი არ ხსოენა მომაკვდი- 
ნებელ ცოდვად უნდა ჩაეთვალოს ერს, რომელმაც იგი შვა და 
თავისი ძუძუთი გამოკვება". და რომ დღესაც „მათის ღვაწლით 

ვცხოვრობთ და ვსულდგმულობთ". 
შემდეგ იქვე: „ერი თავის გმირებში პოულობს თავის სულსა 

და გულს, თავის მწერთნელს, თავის ღონესა და შემძლებლობას, 

თავის ხატსა და მაგალითს... მათის მაგალითებით ისტორია სწურ- 
თნის ერსა. ზრდის და მათი დიდებული საქმენი კიდევ გულს 

უკეთებენ მოქმედებისათვის, აქეზებენ, ამხნევებენ, იგი გულგატეხი- 

ლი იბრძვის გამხნევებული თვის მამაპაპის მაგალითითა და ან- 

დერძითა, ამიტომაც საჭიროა იმათი ხსოვნა, იმათი დაუვიწყარო- 
ბა", 

თამარ მეფე ისევე როგორც მისი დიდი პაპა, ერის სათაყვანე- 

ბელი მეფე დავით აღმაშენებელი ეკლესიამ წმინდანად შერაცხა 
და სალოცავ ხატად იწამა. თამარის სახელს მაგიური ძალა აქვს, 
ეს არის სიმბოლო ერის უძლეველობისა. 

გიორგი ლეონიძემ თავის ლექსებში: „დიდ თამარს", „დავით 

აღმაშენებელს“ ხალხს მოაგონებდა საქართველოს ისტორიის ღირ- 

სშესანიშნავ ეპოქებს, მოაგონებდა იმ დიდ მეფეებს, რომელთა 
ხსოვნას სამშობლო წმინდად ინახავს. 

პოეტი ამბობს, რომ თამარ მეფის ბრწყინვალება, მისი ნათელი 

შუქი მარად ანათებს თავის სამშობლოს, მას გაქრობა და დავიწ- 

ყება არ უწერია. 

XXX 
გიორგი ლეონიძის შემოქმედებაში განსაკუთრებული ადგილი 

უჭირავს ლექსს – „ქეთევანის წიგნი". 
ამ ლექსს წამძღვარებული აქვს პოეტის ასეთი კომენტარი: 
„საქართველოს მუზეუმში ინახება ხელნაწერი ლოცვანი ქეთე- 

ვან დედოფლის ტყვეობაში ნაქონი. წიგნის ფურცლებს დღესაც 

ატყვია ცრემლის ლაქები და ერთგან სისხლის ნაწვეთალი". 

საისტორიო წყაროებს შემოუნახავს ცნობა იმის შესახებ, რომ 

შირაზის ტყვეობაში ქეთევან წამებულის ნაქონი ლოცვანი, მისი 

„წმიდის ცრემლით დალტობილი" შემდეგ უჩუქებიათ მიხეილ 

საბინინისათვის, რომელსაც ბოლოს იგი საქართველოს მუზეუმი- 
სათვის გადაუცია. 

და აი ახლა გიორგი ლეონიძის ხელთ მოხვედრილა ეს წმინდა 
წიგნი. და იგი მასში აღძრავს მტანჯველ ისტორიულ რემინისცენ- 

ციებს, პოეტს წარმოუდგება ტანჯული სახე წამებული დედოფლი- 
სა, მას სულს უშფოთებს, მოსვენებას არ აძლევს „დედოფლის 

განიერი თვალები უძირო სევდით ამოვსებული". 
დიდი მღელვარებით შლის მგოსანი ამ წმინდა წიგნს, და გაწ- 

ყდა სიტყეა. თითოეული ფურცელი ლოცვანისა „სიმწარით იკურ- 
ცხლებიან“. სტრიქონებიდან კენესისა და ოხვრის ხმაც ისმის. 

ღამეა. სულ წვიმს. განა ცას 
ამდენი უნდა ეწვიმა? 
გული შემიკრთო. უეცრივ 
აჩრდილმა გადმოხვენილმა, 

დედოფლის შესამოსელში 

ხელთ წიგნი გამოატარა. 

ვიცი, წიგნებში სითბოა, 

რად მწვავს ეს წიგნი პატარა? 

ან შისი ხელში აღება 

რამ უნდა გამაბედვინოს? 

ზედ ცრემლის ლაქა აცხია... 

ვიღაცას უნდა ეტირნოს/ 

ვიცი, ვინც არის პატრონი, 

ან წიგნი ვისაც ჰხლებია. 

მისი მიმკრთალი ფურცლები 
სიმნარით იკურცხბლებიან, 

ეს წიგნი ხომ მოწმეა დედოფლის თავს დატრიალებული ტრა- 
გედიისა. 

სეფიანთა მძლავრი დინასტიის წინაშე თავისი ნაზი ხელებისა 
და ამ წიგნის ამარა დარჩა უმწეო დედოფალი, გარედან არ იყო 
არავითარი გზა ხსნისა. 

ქეთევან დედოფალმა თავს დაიდგა წამებულის გვირგვინი და 

ამით მან ღირსეულად დაიცვა თავისი სარწმუნოება, დაიცვა 

ერის ღირსება. 

შირაზის საპყრობილეში გაუგონარი წამებით ჩაქრა დედოფ- 
ლის უებრო სილამაზე, რომელსაც ასეთი ელვარე მეტაფორით 
განაცოცხლებს პოეტი: 

ათასი ელვის ნათელი 

დედოფლის სახე ყოფილა. 

ო, რა თვალები ქართლისთვის 

სიკვდილით გადაღობილან. 

XXX 
გიორგი ლეონიძემ დიდი ფსიქოლოგიური სიღრმით და პოეტუ- 

რი სიძლიერით დახატა ქეთევან დედოფლის ზნეობრივი სიმაღლე, 

გადმოგვცა მისი თავგანწირვა სამშობლოსათვის, გადმოგვეცა მისი 

სულის სიმტკიცე. 

ჩვენ წინ ცოცხლდებიან „ვით შფოთიანი ღამის სიზმარი“ 1624 

წლის I2 სექტემბრის ტრაგიკული მოვლენები და შემაძრწუნებელი 

სცენები დიდოსტატის მძლავრი კალმის მოსმით დახატული, მოკ- 

ლე და ლაკონიური პოეტური შტრიხით გაცოცხლებული. 

რა დაიტირა, რას გვეტყვის 

დედოფლის ცრემლის ნაღვენთი? – 

თუ მოენატრა შორიდან 

თავისი ტკბილი კახეთი? 

ამ წიგნზე თვალთა გიშრების 

ყოველი დაწამწამება 

ფიქრით იწვოდა, ვით ზიდოს 

მან მომავალი წამება... 

არ მახვენებენ, სულ მდევენ 
ის განიერი თავლები... 

პატარა წიტნი საუბე, 
ზედ ცრემლის ნაწვეთალები. 

წამება ქეთევან დედოფლისა საქართველოს ისტორიაში შევი- 

და როგორც ერთ-ერთი გმირული და ამაღელვებელი ეპიზოდი. 

არაერთი მხატვრული ნაწარმოები შექმნილა ამ თემაზე. 

„სახელოვან გმირთა მაგალითებით ისტორია სწურთნის ერსა, 

ზრდის, და დიდებულნი საქმენი კიდევ გულს უკეთებენ მოქმედე- 
ბისათვის, აქეზებენ, ამხნევებენ. ერი თავისი გმირების ცხოვრები- 

თა და მაგალითებით უნდა ჰსულდგმულობდეს, თუ მართლა ერო- 
ბა ჰსურს და აგრეც არის, საცა ერი ერობს“ – აღნიშნავს ილია 
ჭავჭავაძე თავის ისტორიულ ეტიუდებში. 

სწორედ ასეთი გმირია კახეთის დედოფალი, წმინდა მოწამე 

ქეთევანი დიდი პოეტის კალმით გაცოცხლებული. 
ქართულმა ეკლესიამ ქეთევან დედოფალი წმინდანად შერაცხა. 

მისი წმინდა ხატის წინაშე მუხლს იყრიან და ლოცულობენ. 

აღსანიშნავია ის, რომ გიორგი ლეონიძის პოეზია სავსეა გამო- 

ჩენილ წინაპართა სახელებით. მის ლექსებში, რა თემასაც არ 

უენდა ეხებოდეს, ხშირად გაიელვებენ ერის სასიქადულო შვილთა 

სახელები, გაიელვებენ წარსულის გმირული ისტორიული ეპიზო- 

დები. 

„მე ჩემს ქრილობად მაქვს მიჩნეული 

შენი მარაბდა, შენი კრწანისი“ 

– ამბობს პოეტი და გულით ატარებს თავისი ქვეყნის სიყვა- 

რულს, უმღერის მის აწმყოსა და წარსულს. 

ვაზის შრიალში შე ვისმენ შენ ხმას, 

წითელი ვარდის სუნთქვაში გსუნთქავ. – 
„ერის პირქვე დამხობა, გათახსირება, გაწყალება იქიდამ და- 

იწყება, როცა იგი თავის ისტორიას ივიწყებს, –– გვასწავლის 

დიდი ილია, ისტორია იგი დიდებული ტაძარია, საცა უწირავს 

ერთიან სულს ერისას, და საცა აღუმართავს თვისი დიდებული 

და დიდბუნებოვან კაცთა უწმინდესნი ხატნი და ზედ წაუწერია 

დიდთა საქმეთა მოთხრობა, ვითა საშვილიშვილო ანდერძი.“ 

გიორგი ლეონიძის ლექსი „ქეთევანის წიგნი“ შორეული ისტო- 

რიული ასოციაციების აღმძვრელია. ქეთევან წამებულის გვერ- 

დით მოსჩანან წარუშლელი სილუეტები ერისათვის თავგანწირუ- 
ლი გმირებისა. აგერ – მეფე დიმიტრი თავდადებული დარბაზს 

რომ მოახსენებს –- „ჩემს სიცოცხლეს, ჩემსა სისხლსა თვითონ 

ვწირავ ჩემსა ერსა"... შემდეგ ბიძინა ჩოლოყაშვილი სპარსეთისა- 

კენ წამების გზაზე მიმავალი ამაყად რომ ამბობს: „სიკვდილსაც, 

სასოებით მივეგებები, და მორჩილებით თავს დავდებ ჩემი ქვეყნი- 

სათვის... საქართველოს ჭირიც წამიღიაო.“ 
ამ დიდებულ გმირთა გალერეაში დგას მეოცე საუკუნის რაინდი 

ქაქუცა ჩოლოყაშვილი. 

XXX 
მეორე მსოფლიო ომის თემას ეხება გიორგი ლეონიძის ისეთი 

შედევრები, როგორიცაა: „არ დაიდარდო, დედაო“, „შინმოუსვლე- 

ლო, სადა ხარ?", „შინმოსულისა", "მხედარი პირტახია“ და მრა- 

ვალი სხვა. 

ომის წლები. ფრონტი. ყირიმისა და ჩრდილო კავკასიის მი- 

სადგომები. გიორგი ლეონიძე აქ ჩამოსულა მწერალთა ჯგუფთან 

ერთად. მან თავისი თვალით ნახა დამანგრეველი ომის მთელი 
საშინელება. ყოფილა ცეცხლის ხაზზე, ყოფილა სანგრებში, დივი- 

ზიებში, ნახა გადამწვარი, გადაბუგული ქალაქები და სოფლები, 
მოიტირა მტრის მუხთალი ტყვიით განგმირული ქართველ მეო- 

მართა საფლავები. 
ლექსების ეს ციკლი დაწერილია ომის თვითმხილველი პოეტის 

კალმით, ამაზე თვითონ პოეტი ლაპარაკობს: „1943 წლის ნოემ- 

ბერში ტამანის ნახევარკუნძულზე ვინახულე უცნობი ქართველი 
მეომრის საფლავი. ლევანი რქმეოდა". ეს სიტყვები ეპიგრაფად 
აქვს წამძღვარებული ლექსს „არ დაიდარდო, დედაო". 

არის ერთი ასეთი ცნობილი სურათი ფრონტზე გადაღებული. 
პირველ რიგში ზის ლეონიძე მხედრულ ჩექმებში გამოწყობილი. 
იქვეა სხვა ცნობილი მწერლებიც. ცენტრში ვხედავთ არმიის სარ- 

დალს, სახელოვან მხედართმთავარს გენერალ-პოლკოვნიკ კონს- 

ტანტინე ლესელიძეს. 

გიორგი ლეონიძე მუხლს მოიყრის და ცრემლს დააყრის უცნო- 
ბი ჯარისკაცის ობოლ საფლაეს, და იმ უძილო ღამეს იწერება 

ლექსი „არ დაიდარდო, დედაო". ეს იყო მძიმე წლები. სავსე 

ცრემლებით, მოთქმით. გლოვით. ნაღველით. პოეტი თავის გულში 
იტევს ამ დიდ საერთო სატკივარს, რომ შემდეგ იგი ლექსებში 
უნდა გადავიდეს. იმდენად ღრმაა ეს უძირო სევდა, რომ მკითს- 

ველს ერთბაშად გადაედება და სულს უშფოთებს. 
„არ დაიდარდო, დედაო" – ეს არის უკანასკნელი სიტყვა 

მტრის მუხთალი ტყვიით განგმირული ჯარისკაცისა, რომლის 
წაკითხვა შეუძლებელია ცრემლის გარეშე. დასაწყისში ცოცხლად 
არის დახატული მისი პორტრეტი დიდოსტატის კალმით გამოკვე- 

თილი. 

აი როგორია ის: 

ღიმილის ბიჭი ვიყავი, 
ბეჭზე არწივი მეხატა. 
ცხრამეტი წლისა შევსრულდი, 

ოცი არ გადამებადა. 
სამშობლოს დროშა შეჭირა, 

მტერს ვეცემოდი შეხადა. 
ასე გგონია, გიორგი ლეონიძე თან ახლდა თავისი ლექსის 

გმირს უკანასკნელ იერიშებზე, მან გაიგონა მისი კვნესა, გულში 

შეინახა მისი უკანასკნელი დანაბარები თავის საყვარელ დედას- 

თან, რომელიც აზ დროს სადღაც შორს, ძლიერ შორს ხატისწინ 

დაჩოქილი ლოცულობს მისთვის. 

ბრძოლის ქარცეცხლში მას ხომ დედის ნათელი მიუძღოდა და 

ახლაც, უკანასკნელად სურს მას ესაუბროს, მოეფეროს. 

გიორგი ლეონიძემ ქართველ დედებს ჩამოუტანა მათი უკანას- 

კნელი ალერსი და სიყვარული. 
აქაც, ამ ლექსშიაც დედის სიყვარული ცამდეა აყვანილი და 

კიდევაც ამ ლექსმა გამოქვეყნებისთანავე შვილის მომლოდინე 

დედების გულში დაიდო ბინა. ყველაზე დიდი უბედურება ომმა 

მილიონობით დედას მოუტანა. მათ გაუხდელი, სამუდამო ძაძა 
ჩააცვა. 

ლექსის ყოველი სტრიქონი იტევს ღრმა სატკივარს. იტევს 

მილიონობით დედების გულისტკივილს. პოეტმა ამ ლექსის სტრი- 

ქონებს გაატანა თავისი გულის ღრმა სევდა. 

ნუ დაიდარდებ, დედაო, 

მწარე სიკვდილის სევდასა. 

დღეო, გადიდდი, გადიდდი, 

შვილი ეყრება დედასა/ 

არ დაიდარდო, დედაო, 

რაც ამ სიკვდილით გაწყინე, 

მე შენი ძუძუს ნათელი 

საქვეყნოდ გამოვაბრწყინე. 

მე გაგიხუნე ლეჩაქი, 
მაგრამ დაგხურე შუქური, 

სამშობლოსათვის დავთხიე 

სისხლცვარი სიყჭაბუკური 

ეს ლექსი მილიონობით შავოსან დედებს გულზე მალამოდ 

დაედვა. ის მუსიკის ენაზეც აჟღერდა როგორც სამგლოვიარო 

მესსა. 

და ეს მამაცი მხედარი კვდება იმ რწმენით, რომ აქ, ამქვეყნად 

არასოდეს არ დაივიწყებენ მის სახელს, ხოლო იქ წინაპრების 

წინაშე წარსდგება თამამად, მიუვა მათ პირნათელი და სახელია- 
ნი, მარაბდის გმირები – უკვდავი ცხრა ძმა მას გულში ჩაიკრავს 

და მოეფერება. მეათე ძმად მიიღებენ. ეს მისტიკური ხილვები 

კიდევ უფრო აძლიერებს ლექსის ფილოსოფიურ იდეას და ქმნის 

იშვიათ მხატერულ ეფექტს. 

მე არ დამკარგავს სამშობლო, 

სულ ვესხსომები ლევანი. 

სანამდის საქართველოში 

იწურებოდეს მტევანი... 

ცხრა ძმათ შეათეთ შიმშიღეს, 

პირზე მაყარეს ვარდები, 

დაჭრილს, დამზრალს და გზადაღლილს 

დამხურეს მუზარადები. 
სამშობლოს გმირებს საფლავშიაც არ ასვენებს თავისი ქვეყნის 

ბედი. თუ გაუჭირდა სამშობლოს, ისინი მზად არიან კვლავ აის- 
ხან იარაღი და ხელმეორედ შესწირონ სიცოცხლე მშობლიურ 

მიწას. 

თუ გაუჭირდა სამშობლოს, 

კვლავ ცეცხლით დავიდაგებით. 
ჩვენ გამოვამტვრევთ საფლავებს, 

ხმლით ქართლის მთებზე დავდგებით. 

არ დაიდარდო, დედაო, 

ნუ მიეცემი ხევდასა. 

დღეო, გადიდდი, გადიდი, 
შვილი ეყრება დედასა/ 

XXX 

გიორგი ლეონიძის მონოლოგი აჩრდილებთან ეს არის სამშობ- 

ლოს ფიცი გმირის საფლავთან დადებული. სამშობლო თავის 

გულის ფიცარზე ასომთავრულით დაიწერს მათ საგმირო საქმე- 

ებს და მომავალ თაობებს გადასცემს. მათ სახელს დავიწყება არ 

უწერია. 

ჩადგება ომის გრიგალი. გადაივლის დამანგრეველი ქარიშხა- 

ლი. დრო ახალი დიდებით შემოსავს მათ სახელებს, ვინც თავი 

დასდო, ვინც სიცოცხლე გასწირა. 
მაგრამ უეცრივ მაშხლები 

ვარდისფრად აფეთქდებიან, 

და ქალაქები თავდახრით 

შენს წინ სალამში დგებიან. 

სისხლით სიცოცხლის მიმცემი 

სიკვდილის უბეს სცილდები, 
გმირო, დამსსნელო, ჩვენ შორის 

მზესავით განაწილდები. 

რომ უფრო მეტად ნათობდეს 

შენი სამშობლოს დიდება. 

მზე გშირის ხმალზე ბრწყინავი 

არასდროს დაიბინდება! 

(„შინმოუსვლელო, სადა ხარ") 

ახდა დიდი პოეტის სიტყვები, „ღიმილიანი ბიჭების“ ნაღვლია- 

ნი თვალები შემოგვცქერიან მათი სახელობის ობელისკებიდან, 

სტენდებიდან,სკვერებიდან, მოედნებიდან, რითაც მოფენილია ქა- 

ლაქები და სოფლები. 
შრიალებენ შინმოუსვლელთა ხეივნები, ბაღები, ტყეები. ისინი 

ჩუმათ ყვებიან მათი დაუვიწყარი გმირობის ამბებს და ამვე დროს 

უღრმეს სევდასაც გადმოსცემენ: 

შინმოუსვლელო, სადა ხარ, 

შენ ხომ თბილისი გიყვარდა? 

სად ლპება შენი ქოჩორი, 

თვალი სად ამოგიღამდა? 

შორი გამხდარა სავალი, 

რამდენიც გინდა იარო: 

აღარც ჩანხარ და ვერც მოხვალ, 

მხედარო გულნატყვიარო/ 
დედის ცრემლების სანაცვლოდ 

გასველებს ღამის ნაწვიმი, 

ნაქროლი საქართველოდან 

ფრთას დაგაბერტყავს არწივი.



თვალში გვაკლისარ, სადა ხარ, 

შენ ბომ თბილისი გიყვარდა? 

შენი ქართული მარჯვენა 

სად ჩაიშალა თიხადა? 

(„შინმოუსვლელო, სადა ხარ?“) 

XXX 
მაგრამ ბედნიერი დღეც იცის ომმა. იცის ბედნიერი შემთხვე- 

ვაც. ეს არის ნაომარი, ნაჭრილობევი მებრძოლის შინ დაბრუნება. 

ამ თემას ეხება გიორგი ლეონიძის ლექსი „შინმოსულისა“. 

ეს ლექსი პოეტმა მიუძღვნა მწერალ გიორგი ნატროშვილს, 
რომელთანაც მრავალი წლის გულითადი მეგობრობა აკავშირებ- 
და. 

გიორგი ნატროშვილი ომის დაწყების პირველ დღიდანვე ჩადგა 
მებრძოლთა რიგებში. ბევრგან მოუხდა მას ბრძოლა. ბოლოს 
მოსკოვთან მძიმედ დაიჭრა და ჰოსპიტალში მოხედა. 1943 წლის 

სექტემბერში გიორგი ნატროშვილი თბილისში დაბრუნდა. 
„ჩამოვედი თბილისში. ვაგზალში დიდხანს შევჩერდი. ვღელავ- 

დი ძლიერ. ვუყურებდი თბილისს და არ მჯეროდა რომ აქ ვიყავი. 
ჩემს ყურებს დამანგრეველი იარაღის გრიალი ესმოდა ისევ. ეს 
საზარელი ხმა არ მშორდებოდაო“ – იგონებს გიორგი ნატროშ- 
ვილი. 

გიორგი ლეონიძემ დიდი პოეტური სიძლიერით და ფსიქოლო- 

გიური სიღრმით დახატა ომიდან დაბრუნებული დაჭრილი მეომ- 

რის სულიერი მღელვარება, გადმოგვცა მისი ფიქრები და განც- 
დები, როცა დიდი ხნის შემდეგ ფეხი დაადგა მშობლიური თბი- 

ლისის მიწას. 

ათჯერ ვემთხვიე შენს მიწას, 

ასჯერ სიცოცხლე მანატრე, 

თბილისო, 
შენმა ლამპრებმა 
როდესაც შემომანათეს. 
თითქოს ლამპები კი არა, 

ენთო ვარდები ბდღვრიალა, 
მე დავინახე მთაწმინდა 
და გულმა შეიფრთხიალა. 

თავის მშობლიურ კერას დაუბრუნდა ომგადახდილი ოფიცერი. 
მისი პირველი შემხვედრი საყვარელი დედა იყო, რომელიც ასე 

მოუთმენლად ელოდებოდა შვილს და დადგა ეს ნეტარი დღეც. 
მხურვალე ლოცვაში და დაუსრულებელ მოლოდინში დაქანცული 

დედის თვალებში სიხარულის სხივი ჩადგა. 
დიდი ოსტატობით, მეტყველი პოეტური შტრიხებით არის და- 

ხატული ეს სცენა. ამავე დროს ის შორეულ ასოციაციებს იწვევს 

მკითხველის გულში. შენ წინ გაიელვებენ კოშმარული სურათები 
ომისა და ნგრევისა, რომელსაც მიაქვს მილიონობით ადამიანის 

სიცოცხლე. 

ნაომარი შვილი ერთგვარ ანგარიშს აბარებს თავის დედას.ყვება 

იმაზე, რომ მან პირნათლად მოიხადა თავისი მხედრული ვალი. 

მე მოვდიოდი შორიდან, 

იერიშიდან შოველი, 
შენ დაგიბრუნდი პირნათლად 

მე, შენი ძუძუს მწოველი. 

ვით საჩუქარი შენდამი, 

მომაქვს მე ჩემი ჭრილობა, 

მეც შევაჩერე ამ წყლულით 
მტრის დიდი შემოჯრილობა. 

დედის შემდეგ მეორე დიდი და სანუკვარი სახელი არის თბი- 
ლისი, მისი მშობლიური ქალაქი, რომელიც მუდამ თვალწინ ედგა 

და რომელზეც ფიქრი არ შორდებოდა ფრონტული ცხოვრების 

ძნელ გზებზე. 

ბევრგან ვიბრძოდი და ყველგან 

შენთვის ვიბრძოდი თბილისო, 

შენი ქედები მახსოვდა 

და ფერი ყარამფილისო. 

გესმოდა ჩემი ნასროლი 
შენი მზის სასაწხელოდა?! 
მტრედო, შემიძეს თბილისში 

აქ დედის ძუძუ მელოდა. 
ეს ლექსი, როგორც ვხედავთ, კონკრეტულ შემთხვევაზეა აგე- 

ბული, მაგრამ ის აყვანილია ისეთ პოეტურ სიმაღლეზე, რომ იგი 
ღრმა ფილოსოფიური განზოგადოების შემცველია. იგი ყოველთ- 

ვის შეარხევს მკითხველის გულს და გადაახედებს სიკვდილ- 
სიცოცხლის მიჯნის გადაღმა. 

გიორგი ნატროშვილი დაუბრუნდა თავის ლიტერატურულ და 
ჟურნალისტურ მოღეაწეობას. მან ღრმა კვალი დაამჩნია როგორც 

ქართული მხატვრული ლიტერატურის, ასევე სალიტერატურო კრი- 
ტიკისა და ლიტერატურათმცოდნეობის განვითარების საქმეს. 

დიდია გიორგი ნატროშვილის დამსახურება ქართული ჟურ- 
ნალისტიკის დარგში. მან მრავალი წლის მანძილზე ღირსეულად 
ატარა მაღალი გემოვნების, ღრმად ერუდირებული, ფრიად გა- 
ნათლებული რედაქტორის საამაყო სახელი. მრავალი წლის მან- 
ძილზე იყო მთავარი რედაქტორი ჯერ „ლიტერატურული გაზეთი- 

სა“, ხოლო შემდეგ ჟურნალების „მნათობის" და „დროშისა“. 

გიორგი ნატროშვილის სახელი ერის კულტურის ისტორიაში 

მკვიდრად არის შესული როგორც გამოჩენილი მწერალი, უებრო 

რედაქტორი და დიდი საზოგადო მოღვაწე. 
ამას დავუმატოთ მისი გამორჩეული პიროვნული ღირსებები; 

ეს არის დახვეწილი ინტელიგენტი, პატიოსნებით და უშურველი 

სიკეთით სავსე გულის პიროვნება. 
დიდი კონსტანტინე გამსახურდია გიორგი ნატროშეილს უწო- 

დებდა „ ადამიანთა ღვთაებრივი შეწევნის სიმბოლოს“. 
გიორგი ნატროშვილს მრავალი წლის გამორჩეული, ახლო მე- 

გობრული ურთიერთობა ჰქონდა გიორგი ლეონიძესთან, კონსტან- 
ტინე გამსახურდიასთან, ბესარიონ ჟღენტთან, ირაკლი აბაშიძეს- 

თან, გერონტი ქიქოძესთან, შალვა დადიანთან, გრიგოლ აბაში- 
ძესთან, კოლაუ ნადირაძესთან, იოსებ ნონეშვილთან... ქართული 

ლიტერატურის ეს კორიფეები თავიანთ წერილებში, მოგონებებში, 

მემუარებში დიდი სიყვარულით და პატივისცემით ლაპარაკობენ 

გიორგი ნატროშვილზე. მაღალ შეფასებას აძლევენ მის ღვაწლსა 
და დამსახურებას. დიდად აფასებენ მის კეთილშობილ პიროვნულ 

ღირსებებს. 

XXX 
რამდენი წვიმა ჩამოიცალა, 
რამდენი წვეთი, რამდენი ცვარი. 

მაგრამ გული არ გამოიცვალა, 

და სიყვარული არი... 

არც არი... 

გიორგი ლეონიძეს წარსულის მირაჟებიდან გამოჰყავს ძვირფა- 

სი აჩრდილები და ანიჭებს მას ახალ სიცოცხლეს. 

ასეთია მისი ბრწყინვალე ლექსი – „ნინა ჭავჭავაძე“. 

თუ გადამქრალი შენ ხარ ვარსკვლავი, 
ახლაც მინათებს შენი მშეჩება, 

შენგან შევიტყვე რომ სილამაზეს 
არ უწერია გადაშენება! 
შენც ცოცხალი ხარ, შენი მგოსნებიც, 

და გაჟრჟოლება მათი გულისა, 

თავშესაფარი რამდენ ოცნების, 

იყავ ბანაკი გაზაფბულისა. 
შენს სილამაზის იქით ბნელდება, 

დაიხურება ცისკრის კარედი, 

შეხ მოგაყარეს მიწა ბელტებად 

“მკერდზე რომ ჭქარდსაც ძლივს იკარებდი. 

ასი წლის შემდეგ მე შენ გიგალობ, 

ათას წელს გაძლებს შენი მშვენება, 

შენ, სილამაზის ნაზო გრიგალო, 

შენგან აროდეს მომესვენება. 

ეს არის ელვარე სიმღერა, ეს არის უჭკნობი ხოტბა სილამაზი- 

სა და მშეენიერებისა, სიკეთისა და სათნოებისა, რომელსაც გი- 

ორგი ლეონიძის პოეზიაში არა აქვს დასასრული. ეს მარადიული 

სილამაზე და მშვენიერება არის თვით ბუნებისაგან ნაბოძები 

საუნჯე, რომელიც ალამაზებს ცხოვრებას და ამაღლებს პოეტის 

სულს, ამდიდრებს ხელოვნების შედევრებს. 

კითხულობ ამ ლექსს და შენს თვალწინ ჩაივლის როგორც 
უცხო ზმანება, იმათი დაუვიწყარი სახეები, გარს რომ ეხვია ნინა 

ჭავჭავაძეს: 

ეკატერინე ჭავჭავაძე, სალომე ორბელიანი-ჭავჭავაძე, მაიკო ორ- 

ბელიანი, მანანა ორბელიანი, მართა ერისთავი, ქეთევან ორბელი- 

ანი, ნინო ორბელიანი, მარიამ ერისთავი, სოფიო ორბელიანი, 

მარიამ ფალავანდიშვილი... 

კითხულობ გიორგი ლეონიძის ლექსებს და სტრიქონებიდან 
თითქოს ამოდის მათი კაბების შრიალი, მარაოს ნაზი რხევა, 
ციმციმი უცხო საყურეთა. 

ეს ბრწყინვალე ქალები, ყურადღებას იქცევდნენ არამარტო 
იშვიათი სილამაზით, არამედ გონებითაც, კულტურით, განათლე- 
ბით. ისინი ლექსებს არ წერდნენ, მაგრამ მათი სახელი შევიდა 
ქართული ლიტერატურის ისტორიაში. ისინი იყვნენ გამოჩენილი 
პოეტების შთაგონება და მუზა. ისინი გახდნენ მათი ლექსების 

სახელი და ამ გენიოსებთან ერთად გაიზიარეს უკვდავება. 

შენ ცოცხალი ხარ, შენი მგოხნებიც 

და გაჟრჟოლება მათი გულისა... 

გრიგოლ ორბელიანი 1877 წელს ასე წერდა ეკატერინე ქჭაექა- 
ვაძეს: „მაგონდება თქეენი ბრწყინვალე ყმანვილეალობა და მასვე 

დროს სხვანიცა მრავალნი, დახატულნი სილამაზითა, მიმზიდველ- 
ნი მაღალ ზრდილობით, გულის სიწმინდით, მართლაც მეტად 

კარგი დრო იყო, სავსე მხიარულებითა, უზრუნველობითა, და 
ამასთანა საითაც შეხედავდი უთუოდ იყო ვინმე მშვენიერი, და 
ამის გამო ხშირად ვამბობდი ძველებურს სავათნავას ლექსსა: 

„ნეტა რომელს ვენაცვალო, განა რამდენი თავი მაქვს?“ 
ხშირად მაგონდება ის დრო, თქვენი დრო, მეტად ლამაზი 

დრო, ჩემის აწ დაბერებულის გულის გასამხიარულებლად, გასაყ- 

მანვილებლად. ღმერთმან გიშველოსთ, მეტად კარგები იყავით, და 

ეხლაც ჩემი თავი მიმაჩნია ბედნიერად, რომ მეც თქეენს საზოგა- 
დოებაში ვიქცეოდი და მას ვეკუთვნოდი. თქვენ გბმომიყვანეთ მე 
კაცად და ახლაც თქვენვე ხართ ჩემი ნუგეშმცემელი“. 

ეკატერინე ჭავჭავაძის გარდაცვალების გამო, გრიგოლ ორბე- 
ლიანი თავის ნათესავს წერდა: „ჩემო ტასო! ბნელდება საქართვე- 
ლო". 

გიორგი ლეონიძე უმღერის ამ დიდებულ ქალებს, რომლებიც 
ალამაზებდნენ საზოგადოებრივ ცხოვრებას, ამშვენებდნენ ლიტე- 
რატურულ სალონებს და ქცეულან დიდი პოეტების ლექსების 
სახელად, ქცეულან მათ მუზად და შთაგონებად. 

მითხარ მაია, 

მითხარ მანანა, 

დღეს სადღა არის თქვენი მშვენება? 
ან უთქვეჩობით რა ტვეშველება? 
მითხარი ნინა, ეკატერინა, 
შვიდი ნაწნავი რომ გერტყა მართა-– 
ნუთუ აღარ ხართ ამქვეყნად მართლა? 
და ან უთქვენოდ რადა ფასი აქვს 

თბილისის დილას, 
ქართლის ალიონს. 
ვინ ამოსწიოს ხმალი კვლავ თქვენთვის 
ან ყანწი თქვენთვის ვიღამ დალიოს? 

(„მაია, მანანა, ნინა, ეკატერინა“) 
აქედან ჩვენ ვხედავთ, თუ როგორი იყო მაღალი წრის ქართ- 

ველ ქალთა საზოგადოება ალექსანდრე ქაექავაძის, გრიგოლ ორ- 

'165



ბელიანის, ნიკოლოზ ბარათაშვილის, გიორგი ერისთავის, პუშკი- 

ნის დროს. 

ეს შესანიშნავი ქალები აქტიურ მონაწილეობას ღებულობდნენ 
ერის კულტურულ ცხოვრებაში, ისინი ამშვენებდნენ თბილისის 
ლიტერატურულ სალონებს, როგორიც იყო ალექსანდრე ჭაეჭავა- 

ძის განთქმული ევროპული ოჯახი. ცნობილი იყო აგრეთვე სახ- 

ლი-სალონი მანანა ორბელიანისა, რომელსაც თანამედროევენი სა- 

ქართველოს მადამ რეკამიეს უწოდებდნენ. ეს გამოჩენილი ქალები 

მონაწილეობას ღებულობდნენ შინაურ საღამოებსა და წარმოდ- 

გენებში. აქ კითხულობდნენ თავიანთ ლექსებს დიდი ქართველი 

პოეტები, ასევე უცხოელი სტუმრებიც, ამ მშვენიერ ქალთა სახელი 

შევიდა ლერმონტოვის, გრიბოედოვის, პოლონსკის ლექსებში. 
ტოლსტოის „პაჯი-მურატში" გამოყვანილია მანანა ორბელია- 

ნი. მეფისნაცვლის გრაფ ვორონცოვის ბრწყინვალე სასახლე თბი- 

ლისში. დიდი წვეულება. სტუმართა შორის ბრწყინავს მანანა 

ორბელიანი, რომელიც დიდი პატივისცემით სარგებლობდა მა- 

ღალ წრეში. 

და მართლაც რომ არ უწერია გაქრობა სილამაზესა და მშვე- 

ნიერებას, აგერ, ჩვენი საუკუნის დიდ პოეტსაც გადასდებია ამ 

დიდებულ ქალთა „ტრფობისა სენი“. მის გულის სიმებსაც არხევს 

მათი იგავმიუნ კდომელი სილამაზე. 

ასი წლის შემდეგ მე შენ გიგალობ, 

ათას წელს გაძლებს შენი მშვენება, 

შენ სილამაზის ნაზო გრიგალო, 

შენგან არასდროს მომესვენება. 

– ასე ეუბნება პოეტი ნინა ჭავჭავაძის აჩრდილს. 
მაგრამ არა, ისინი როდი გამქრალან, მათი მშვენება გადასუ- 

ლა ბუნების ნაირფერად სიდიადეში. ისინი ყოველ გაზაფხულზე 

მეორდებიან პირიმზეში, მეორდებიან ათასფერად მბზინავ ველის 

ყვავილებში, ნარგიზებში, ზამბახებში, ვარდებში, პოეტის მახვილი 

მზერა მათ ხედავს „ცის ღიმილში, „ისინი „ვარსკვლავებად დაჰ- 

ნათიან თბილისის ზეცას". ისინი ხშირად სარკმლიდანაც უღიმი- 

ან პოეტს და აფორიაქებენ მის სულს. 

.„.სტუშრები ხართ ჩემში სარკმლის, 

როცა მოსკდება შთვარის ნამქერი, 

მე თვითეული ზოლი მთვარისა 

თქვენი დალალის ჩქერი შცონია. 

შე რად მიღიმით, მითხარით რადა? 

თქვენს აბრეშუმთა ზვირთში ვიხრჩვები. 
ვაჰ, თქვენი ზღვიდან ვერ გამოველი, 

არ ვიცი როგორ გადაგირჩებით 

და დაღუპვასაც თქვენგან მოველი 
(„მაია, მანანა, ნინა, ეკატერინა“). 

ეს რომანტიკული ხილვანი მგოსნის სულს ეზიდება 'მარადიუ- 
ლი, მიუწვდომელი, წმინდა იდეალებისაკენ. გიორგი ლეონიძემ 
მთელი თავისი მძლავრი პოეტური ხმით უმღერა ბუწებაში განფე- 
ნილ სილამაზესა და გამოხატა მისი უკედავება და სიდიადე. 

პოეტი აცხადებს, რომ მისი სული ეს ზღვაა სიყვარულისა და 
მის მეხოტბედ დარჩება „უკანასკნელ სულის ამოხდომამდე“. გან- 

გება მას იმ ბილიკებზე დაატარებს, რომელსაც აწერია „გზა 
სიყვარულით სავალი“. დროის მსახვრალი ხელი ვერაფერს ვერ 

დააკლებს მას. 
რამდენი წვიმა ჩამოიცალა, 

რამდენი წვეთი, რამდენი ცვარი, 
მაგრამ გული არ გამოიცვალა 
და სიყვარული არი... 
არც არი. 

ხან შეივსება, ვით ჯამში ღვინო, 
ხან იფანტება როგორც ნაცარი, 

ხან აყვავდება როგორც ღიღილო, 

ხან ჩამოდნება როგორც ანჩხარი. 
ხან ჩუმათ არი... 
თითქოს არც არი. 
მაგრამ გვსურს იგი კვალად ვიხილოთ... 

პოეტის კონცეფციით სიყვარული ის უნივერსალური ძალაა, 

რომელსაც მორჩილებს ბუნების კანონებიც – გაზაფხულზე ბუნე- 
ბის გამოღვიძება, ხეების აყვავება, ნაკადულების ახმიანება -– ეს 

ყველაფერი სიყვარულისგან მოდის. თვით ცის პლანეტებსაც აბ- 

რუნებს სიყვარული. 
და ეს რთული, იდუმალი პროცესი დიდი პოეტური ელვარებით 

არის გადმოცემული ლექსში „ტყუპი იაგუნდები“: 

ყველაფერი ჩავთვალოთ 
სიყვარულში ნარგებად, – 
ვაშლის თეთრი ყვავილით 
ქვეყნის მოპერანგება; 

ოქროში გადამდნარი 

გაზაფხულის დილები 

და ფრთებით პეპელისა 

გზები ნააჩრდილევი; 

მთებზე მთვარის ნამქერი, 

ზედ ზოლები მკრთალები 

და შენი, მშვენიერო, 

დასათხრელი თვალები! 

მე ეს შინდა გახარო, 

ჩემო თეთრო ნარჩიტა, 

ყველაფერი ჩასხჩახებს 

სიყვარულის ხარჯითა/. 

XXX 

აფრენილ ხოხბის ქალაქო, 

ფეთქვა ხარ ჩვენი გულისა, 

პირს დაიყარე ვარდები 

ათასი გაზაფხულისა. 

გიორგი ლეონიძე მთელი თავისი მძლავრი პოეტური ხმით უმ- 

ღერის ჩვენს დედაქალაქს. უმღერის მის წარსულსა და აწმყოს, 

უმღერის მის მომავალს. განაცოცხლებს ძველი თბილისის სილუ- 

ეტებს, უბრწყინვალეს პოეტურ ფერებში ხატავს მის კოლორიტს. 

აფრენილ ხოსბის ქალაქო, 

გული ვარდებით ირთვება, 

ცხრა მტკვარი სიყვარულისა 

ჩემს ძარღვში მოეზვირთება – 

ასე ეუბნება პოეტი მშობლიურ ქალაქს და აცხადებს, რომ ის 

არასოდეს არ დაიღლება მასზე სიმღერით და სიყვარულით. 

მე შენი უბის შვილი ვარ 

ლექსებს რომ ღაშეს უთევდა, 

შენი ყელჭრელი სტვირი ვარ 

კრწანისში მტერს რომ უტევდა. 

პოეტი ხატავს თბილისურ პეიზაჟებს ისე ნათლად და ელვა- 

რედ, ასე გგონია თითქოს კალმის მაგიერ ფუნჯი ეჭიროს ხელში. 

გადეყარა ნარიყალას“ 
ნაცრიანი ბური. 

ხაში... 

ხილი... 

და თონიდან ამოყრილი პური! 

(„მაშ, რა ვუყოთ პოეტებო") 

ან კიდევ: 

აქ ყველა ბიჭი საზანდრობს, 

ყველა კვეხს წინაპარითა, 

გულამოჭრილი საზამთრო 

შემოგანათებს პარვითა. 

უელავს აივნის ნოხები, 

ტაბაკზედ –– ალიბუხარი. 

და ბურში ბოლავს ხოხობი 

აქ ჩახარშული მდუღარით. 

(„თბილისის განთიადი") 

აფრენილი ხოხობის ქალაქი. პოეტების სატახტო. გიორგი ლე- 
ონიძეს უყვარდა ქუჩებში სიარული. ჯერ კიდევ არ გაუღვიძნია 

თბილისს, მის „ხოხბისყელისფერ ცაზე“ ჯერ კიდევ სავსებით არ 

გამქრალან ვარსკვლევები და პოეტი უკვე მეტეხთან დგას, თავის 

ხმას უერთებს ქალაქის მაჯისცემას, მის მჩქეფარე ცხოვრებას და 

თავის გულს ასე გადაუშლის: 

იქ, სადაც შენი გულია 

სულ მუდამ გაზაფხულია, 

იქ სადაც შენი მტკვარია 
სიცოცბლე სანუკვარია. 

შენი ცა ვარსკვლაქმჩენია 

შენი სიცოცხლე ჩეშია. 

ვარ მოაშიკე შენი მზის 
და მეყჭაშნიკე მარადი – 

შენი მშობლიურ სიტკბოსი 
ჩემი საფლავის კარამდი. 

(„თბილისს“) 

პოეტის ლექსებში ცოცხლობს და სუნთქავს თბილისის პეიზა- 

ჟები დიდი მხატვრის კალმით დახატული. ჟამიდანჟამზე პოეტის 

თვალწინ გაიელვებენ წარსულის დაუვიწყარი ხილვები. თბილისის 
კლდისგან ნაკვეთ ბჭეზე ის ხედავს ვახტანგის ფარს. ესმის მთები- 

დან ლომის ძახილი – ეს გორგასალია. თავის სპას უხმობს ომის 

ღმერთი. | 

გოლგოთის მთაზე მეტეხი – 
ქართლის ჯვარცმების ტაძარი. 
და ნარიყალა დაჭრილი 
ძველი სიზმრებით დამწვარი. 
კაშკაშებს სხივთა ბარაქით 
მტკვარი ნაპრალში გდებული, 

დგას ხეტეველთა ქალაქი 
ზურგზე კლდემოკიდებული. 
გამოველ, მსურდა ყვავილი 
ლამაზ ქალისთვის მეყიდნა, 

დაჭრილ ხევსურის თავივით 
მთვარე მთებს გადმოეყვინთა. 

(„თბილისს“) 

ახლა პოეტს ბესიკის ლანდი შემოეყრება გზაჯვარედინზე. ხე- 
დავს უიღბლო მიჯნურის ცრემლებით დალტობილ ბადღს, საიდა- 
ნაც მოსჩანს შავებით შემოსილი დედოფლის ლანდი. ჩვენი პოე- 
ტის'სულსაც სწეწავენ ბესიკის „შავნი შაშენი", ისინი ახლა ამას 
უშენენ მომნუსხველ ისრებს. 

და შავნი შაშვნი დააცხრნენ ბაღებს, 
სადაც ცოცხლობენ ძველი ზღაპრებ.., 

შავი ხავერდით შავ აბრეშუმით 
მიფრიალებენ გიშრის აფრები. 
იღებს თბილისი ხელში ქიანურს, 
მიზრაფს ჩამოჰკრა დამჭ,ცნარი ბელი, 
გადმოდგა მთვარე ნარიყალაზე 
და მოიღერა ბესიკმა ყელი. 

(„საღამო ძველ თბილისში") 

გიორგი ლეონიძე განაცოცხლებს ისტორიულ ყაბახს, ძველი 

თბილისის ღირსშესანიშნავ ადგილს. ყაბახი იყო ფართო, მწვანი- 

ანი დიდი მინდორი ქაშვეთის ტაძართან, მისი მიმდებარე ბაღის 

ქვემოთ სანაპირო ქუჩამდე. ყაბახი იყო თბილისელთა თავშეყრის 
და გართობის ადგილი, ღამით კი აქ გამოიფინებოდა მოსეირნე 

საზოგადოება. 
ნიკოლოზ ბარათაშვილმა უკვდაეყო იგი თავის ლექსში „ღამე 

ყაბახზე". ყაბახთან არის დაკავშირებული პოეტის პირველი სიყ- 
ვარული, რომლის ყველა პერიპეტიები გადმოცემულია აღნიშნულ 
ლექსში. მაისის მშვენიერ მთვარიან ღამეს დაფიქრებული პოეტი 
მიმოდის ყაბახზე და ხედავს გუნდ-გუნდად მოსეირწე ლამაზ ქა- 

ლებს. მათ შორის იყო ერთი თეთრკაბიანი, რომელმაც ქაბუკ 
პოეტს „დაასო გულს კაეშანი". სწორედ ეს მაისის ღამეა აღწერი- 

ლი პირად წერილში, რომელსაც ნიკოლოზ ბარათაშვილი უგზავ- 
ნის თავის ბიძას გრიგოლ ორბელიანს. ყაბახი ორბელიანების 

კარ-მიდამო იყო. 

„..ამ წარსულს ზაფხულში ერთ მშვენიერ მთვარიან ღამეში 

ყაბახზედ დავიარებოდი, სადაც მისმან მშვენებამ, სატრფოთ მა- 

რაქამ, მათმან უწინდელებრ კიდევ დარდიმანდობამ სრულიად 

განატკბეს სახედველი, აღმიტაცეს ფიქრნი, წარმიღეს გონება. კოჯ- 

რის ნიავის ქროლაზე, ძიავ, თქვენ მომაგონდით და მაშინვე გან- 

ვიზრახე, რომ ამ ღამეს უთუოდ აღვწერ და გაუგზავნი ძია 
გრიგორის მეთქი, და კიდევაც აღვასრულე... შენი არის ყაბახი 
ძიავ, შენ გიყვარს იგი. და ამისათვის მასზედ წარმოებული შემთ- 

ხვევაც შენ მოგეძლვნის". 

გიორგი ლეონიძე დიდი პოეტური გზნებით ხატავს ძველი ყაბა- 
ხის იდილიურ სურათს. თითქოს ახლოდან, სულ ახლოდან ვხე- 

დავთ საზეიმოდ მორთულ მოედანს, სადაც გუნდ-- გუნდად მიმო- 

დიან ლამაზი ქალები. სადაც გამოფენილია მოსეირნე საზოგა- 

დოება. 

სახლის აივნები სავსეა ნოხებით და ყაბახის მოყვარულებით. 

ვხედავთ ყაბახის ცხენებს ყალყზე რომ დგანან სტარტის წინ. 

ვხედავთ იმასაც თუ როგორ „დაუშინა ქალაქს ნუშის ნაფერ- 

თალი“ მთაწმინდიდან მომავალმა ქარმა. 
შორს ცხენჭენებით დაქროდნენ 

ყაბაბის მობურთალები. 
„მის საყურებლად დაგროვდნენ 

ცისფერთვალება ქალები. 

მე გავიგონე დაირა, 

ხმა ხაბარდიან ტაშისა. 

იადონს გაეშაირა 
მღერალი ყიზილბაშისა. 

(„თბილისის განთიადი") 

აქ გამოჩნდება დიდებული აჩრდილი ბუმბერაზი ადამიანის 

თბილისს რომ ამშვენებდა და ალამაზებდა. და ერთ დროს ქალა- 

ქის გენერალ-გუბერნატორის მაღალი პოსტი რომ ეკავა. ეს გრი- 

გოლ ორბელიანია – ყაბახის გმირი. 

გრიგოლს გარს ახვევია ძველი თბილისის მდაბიო მოქალაქეთა 
მთელი ლაშქარი, თავისი „მუხამბაზის“ გმირები. ეს არის მეთევზე 

ლოპიანა, მეთარე ალავერდა და სხვები. ვარსკვლავივით კრთის 
გაუქრობელი აჩრდილი ეკატერინე ჭავჭავაძისა, რომელსაც გრი- 
გოლმა წინანდლის ვარდი უწოდა. 

როცა ცისკარმა მეტეზზე 
ღამის ღვარები მილამა, 
წყალში გამოჩნდა მეთევზე, 
ბრწყინვა დაიწყო დილამა. 

ჩანდა ნაკვალი ვარსკვლავთა 

და ნაოთხალი მთვარისა, 

და თავს ქაშუეთს აკლავდა 
ხმა მომტირალი თარისა, 

მაგრამ ეძინა გრიგოლსა 

და ვარდსაც წინანდალისა. 

და იშ გულს აღარ ესმოდა 

ვინც ეს ხმა წინათ ალესა. 
(„თბილისის განთიადი") 

XXX 
გიორგი ლეონიძის ლექსებში დიდი ვირტუოზობით არის დახა- 

ტული ძველი თბილისის ქუჩების ცხოვრება ადრიან დილით. ჩვენ 

ვხედავთ 
სახედარზე წითელ ბოლოკს 

და ქიანურს მტირალს, 

მეტივეს და თივის ურემს, 
წყნეთურ მაწვნის ქილას. 

ყოველ დილით ადრე კრწანისიდან და წყნეთიდან მოემართება 
თბილისისაკენ მემწვანილეთა ქარავანი გიშერთვალა ვირით. 

ჭრელი ხურჯინიდან იღიმება წითელი ბოლოკი, თავს გაწონებს 
ჩამწკრივებული წყნეთური მაწვნის ქილები. 

ცისკრის შუქი გადეღვარა კრწანისს. 

ქარავამი ბორჩალოდან მოდგა. 

ქეგებები გუმბათებს და მწვანილს, 

მემაწვნეთა უკანასკნელ მოდგმას. 

და მძევალი არაგველთა ხიდთან 

მხოლოდ ერთი ლამპარიღა ბჟუტავს, 

სხივთან ერთად ჩამოვარდა ხიდან 
ჩიტისაგან დაკენკილი თუთა... 

(„დილა კრნანისის ბაღში") 

ტაბახმელიდან კი შემოდის ვარდის საპალნე. და ეს ვარდები 

მშვენიერ ქალბატონებს უნდა მიერთვას. 

შევხარი დილის ორთქლიან პურებს, 
ახალ სართულთა წითელ აგურებს. 

კჟარდის საპალნეს ტაბახმელიდან 

და მას – 

ამ ვარდებს ვისაც არგუნებ. 

გიორგი ლეონიძის ლექსებში დახატულია მრავალი დამახასი- 

ათებელი ყოფითი დეტალი ძველი თბილისის ახლო წარსულიდან. 
თბილისური ლექსების ციკლში განსაკუთრებით გამოირჩევა 

– „განთიადისას მერძევე მოვა“. დილით ადრე კარებს მერძევე 

მოადგება. ეს იმის ნიშანია, რომ უკვე იღვიძებს ქალაქი და 

იწყება მისი ხმაურით სავსე ცხოვრება. ეს დილის სტუმარი პოე- 

ტის გულში სულ სხვა გრძნობებს აღძრავს. მას თან მოუტანია 
ლურჯად მობიბინე ველთა მშვენება. თან მოაქვს ყანების ჩუმი 
შრიალი და განთიადის სუნთქვა. 

ასე გგონია სახლი აივსო უცხო სურნელით ბოსტნებსა და 

ყანებს რომ ასდის და რაც ასე ძლიერ უყვარს ჩვენს დიდ მგო- 
სანს. 

გათენებისას მერძევე მოვა, 

მას გაეღება პირველად კარი... 

გაიშრიალებს ოთახში ყანა, 

ოქროს ეჟენებით ნკრიალებს მტკვარი. 

ბიბინებს ქართლი ზურმუსტის ზღვათა, 

მოფრიალებენ ტყემლის აფრები, 

და ფიროსმანი დუქანში პჰხატავს 
ჟიქა არაყზე ფრინველს გაფრენილს. 

ვიცი, თბილისი ჰხვდება განთიადს, 
ლრუბლებს ჰკიდიათ იის ბუჩქები, 
ვიცი, რა ცეცხლიც გულში ანთია 

და მდიდარი ვარ დასაჩუქრებით. 

მიყვარს დილის ცა, ზღვა და ბალაზი, 
მიწა, მერცხლის ფრთით შემობაზული, 

და სადღაც ერთი მცირე ქალაქი, -- 
ძველი საძირკვლით მიწას ჩასული... 

ათასი ხილული და უხილავი ძაფით არის დაკავშირებული 

პოეტი თბილისის ქუჩებთან. პირველი გაუმხელელი პაემნიდან დაწ- 

ყებული. და კიდევ რამდენი სიყვარულის სავალი გზები და ბილი- 

კები... 

„არ ვიცი როგორ გადაგირჩები და დაღუპვასაც შენგან მოვე- 

ლიო“ – ეუბნება პოეტი იმ იდუმალ ძალას – თავისი სიჭაბუკის 

იმ დემონს, რომელსაც ყველა ამინდში გამოჰყავს პოეტი ამ ქუჩებ- 

ში სახეტიალოდ. 

და მართლაც თბილისს არ ჰყავს სხვა მეტოქე პოეტის მოსიყ- 

ვარულე გულში. 
რადგან ჩემი სიჭაბუკე 

აქ ყოველწლივ მეორდება. 
და ლამაზი, შთვარისპირა 

ხეივანში შელოდება. 
პოეტს ღრმად სწამს თავისი დედაქალაქის მომავალი. სწამს 

მისი უკვდავება. დადის ქუჩებში თავაწეული, ამაყი და ზვიადი. 

გიორგი ლეონიძე ხომ თავისი ელეგანტური გარეგნობითაც ამშვე- 

ნებდა თავის დროს. და ხედავს, ხედავს პოეტი, რომ ირგვლივ 

დაუშრეტელის ძალით ფეთქავს სიცოცხლე და მას არა აქეს 

დასასრული 

ისევ ისე დამწიფდება 

ვერის ბაღში ბალი, 

აბანოდან ამაივლის 

თვალცაიმციმა ქალი... 

XXX 
„რა იქმნენ, სად წავიდნენ ეს ალერსიანი სიტყვები ძვე- 

ლად ათასმა მაიკომ რომ იცოდა საქართველოში? რატომ 

აღარ ესმით ეს ტკბილი ქართული ჩვენს ბავშვებს. ნუთუ 

მოკვდნენ, გადაშენდნენ ეს სიტყვები?.. რად დაივიწყეს 

ისინი დღევანდელმა ქართველმა დედებმა? –– მე სწორედ 

მათ საგულისხმოდ ვწერ ამას“. 
გიორგი ლეონიძე, როცა ქმნიდა ქართველი ქალის სახეს, მას 

წინ მიუძღოდა თავისი მშობელი დედის სოფიო გულისაშვილის 

სიყვარული, მისი სათნოებით, სიკეთითა და კეთილშობილებით 

სავსე სახე. მისი გული სავსეა დედის სიყვარულით და ამას არა 

აქვს დასასრული მის შემოქმედებაში. ის წერს, რომ დედამისი 

არის მისი ლექსების სათავე, მისი შთამაგონებელი. 

პატარძეული, ჩემში სოფელი, 

ბავშვობის კერა – პატარძთეული, 

ჩქმი აკვანი წნორის ტოტისა 
იქა ყოფილა გადარწეული, 

აქ მზრდიდა ხალხი, აქ მზრდიდა დედა 
და ხალხის ფიქრი ათასნლეული. 

დედის სიყვარულის გრძნობითაა გამთბარი ლექსი „პატარა 

ქვაო პატარძეულში“. პოეტი დედას მიმართვას, როგორც თავის 
პირველ დამრიგებელსა და მასწავლებელს, თავისი პოეტური გზე- 

ბის, ფიქრებისა და ოცნების მეგზურს. 

და ჩემთან ერთად, ჩემს მაგიდაზე 
გაბმულ ღამეებს შენც არ ათენებ? 

ჩემს სტრიქონებში შენ არა მღერი, 

ეს ლექსი შენ არ გამოამტევნე? 
დედის დაუვიწყარი სახე ცოცხლობს პოეტის ლექსებში, მის 

სულსა და გულში, ის ცოცხლობს ბუნების სილამაზეში, მის 

ღიმილს ხედავს პატარძეულის ელვარე განთიადებში. 

აგერ, აქვე ხარ შენს წყნარ ეზოში, 

ფშატის შრიალში ხარ ნიშნეული. 

ამ კვირტში გხედავ, ყვავილის ზროში, 

სიცოცხლის ნიშნად რაც შიჩნეულა. 
აქვე ხარ შრომის ღაღადებაში, 
წინდის ქსოვაში, ყურძნის კრეფაში, 

გაზაფხულების დაბადებაში, 

ნაკადულების ოქროჩქეფაში. 

აღსანიშნავია ის, რომ გიორგი ლეონიძემ თავისი საყვარელი 

დედა დახატა არა მარტო პორტრეტულ-ბიოგრაფიულ შტრიხებ- 

ში, არამედ უფრო მეტად სიმბოლური განზოგადოების ხერხით 

და ამ გზით ის აიყვანა ქართვლის დედის ზოგად-ადამიანურ 

სიმაღლეზე. ამ მსრივ მეტად საინტერესოა წიგნი „ნატერის ხე“, 

რომელიც დედას მიუძღევნა: „ამ წიგნს ვუძღენი ძვირფას დედას, 

რომელმაც მასწავლა იების სისპეტაკისა და მშობლიური მიწის 

სიყვარული“. 

„ნატვრის ხე“ იწყება ამ სიტყეებით: „დედის ჩაწვეთებულ ცრემ-· 

ლზე ია ამოდისო! – ასე იტყოდნენ ჩემს ყრმობაში. 

ჩემი სოფლის ტყისპირებში ყოველ გაზაფხულზე ია ბღუჯეუ- 
ლად ამოდიოდა, არემარე სულ ლურჯად გადაიბურებოდა ხოლ- 
მე. 

მეგონა, მთელი ქვეყნის დედებს აქ ეტირნათ, იმდენი ია ამოსუ- 
ლიყო ჩემი სოფლის მშვენიერ მიდამოებში. 

იის სიყვარული დედამ შთამაგონა, იასავით სპეტაკი ადამიანი 
იყო. რა ტკბილი იყო შუქელვარა დილა პატარძეულში. ოქროვანი 
ხმით მოწკრიალე გაზაფხულის დღეები, როცა ჩვენც ნუშებივით 

ვყვაოდით. ეს ჩემი სიტყვებიც იმ გაზაფხულის დილიდან არის 
გამონაწური. 

ეს სიტყვები იმ ლურჯთვალა იებში მიპოვნია ჩვენს მიდამოებ- 
ში რომ ვკრეფდი, იმ ყაყაჩოგარეულ ჯეჯილებში, მზით ამოვსე- 

ბულ თავთავებში, შეთქვირებულ ყანებში რომ დგანან სხივმოსი- 
ლი სიტკბოებითა და იდუმალებით. 

ვერცხლულა იორი მიმღერდა ამ სიტყვას. ივრის თვალსამოთხე 
ნაპირები იყო ჩემი ყრმობის ემბაზი, ჩემი პირველი პოეტური 
საასპარეზო. 

იქ ივრის წნორებს ვუკითხავდი ჩემს პირველ ლექსებს. 
იქ რიყიანი და ხმიანი იორი მასწავლიდა ქართული ლექსის 

მუსიკას. 

დღესაც იქ არის ჩემი მუდმივი მისახედავი, იქიდან ველოდები 
ჩემი სიმღერის ხმებს. 

ისევ იქა დგას ჩემი მშრომელი დედა ვაზებით გარმოდგმული, 

ქართულკაბიანი, იქიდან მეღიმილება". 
გიორგი ლეონიძის ყრმობის მოგონებათა წიგნში არის ასეთი 

თავი -––- „დეიდა მაიკო“. 
„დეიდას დედის სუნი ასდისო. მართალი ყოფილა, –– ამბობს 

პოეტი, არასოდეს დამავიწყდება დეიდა მაიკოს ალერსიანი შე- 

მოცქერა. ახლაც გულზე მაქვს დაჭდეული მისი სიტყვები, ბევრი 

რამ საღვთო ჩამრჩა ხსოვნაში, ბევრიც სახელმძღვანელოდ. 
ყოველი დილა პატარძეულში დეიდა მაიკოთი იწყებოდა – 

ამბობს პოეტი. დილის ტკბილი ძილიდან გამოსულ ყმაწვილს 

დეიდა მაიკო ადგია თავს, ეალერსება, ლოცავს, ეთამაშება. და 
ამიტომაც იყო ლამაზი მის გარშემო ყველაფერი. ხალისით, სით- 
ბოთი, სიხარულით სავსე მეგონაო ქვეყანა –– წერს პოეტი. 

– გწყალობდეს ამომავალი მზის შუქი! –– მომილოცავდა მზის 
ამოსვლას, თან დასძენდა – მზე, რომ ვარდივით ამოდის, ხომ 

გიხარიან? დილის სუნს რომ ჩაისუნთქავ, ამოსუნთქვა აღარ მინ- 

დაო. 

– თუ გუნებას დილიდანეე სხივი არ შეჰყვა, წააგებ. იმ ერთ 

სხივზე უნდა ააგო მთელი დღის სიცოცხლე, თვალსა და გულში 
ოქროს დიელო შეიყენე და გაიხარე. იმ სსიეს ენდე. ის სხივი 

წაიყვანს მთელი დღის შენს საქმიანობას. 

– ჩიტის ხმა გამოდის, ბიჭო, დაანებე წიგნს თავი. კოკორგახ- 

სნილი ყვავილი გეძახის, არ დაკარგო ოქროთი მოქედილი დღე. 

მზენიავში გაცურდი, ცას ახედე, მიწას დაჰხედე. აგერ ჯეჯილი 

აღაღანდა, ყაყაჩო წამოწითლდა, ატამი სთოვს, ვარდი კვირტში 

იღვიძებს... დილის სხივს აჰყევი ბიჭო, თორემ ცხოვრება გაგიძ- 

ნელდება, მზის ჭიატი გწამდეს ყველაზე მეტად და ბედნიერი 

იქნები. 

– ჩიტის თვალით უყურე ქვეყნიერებას, მზეს ელაპარაკე, სანამ 

ბუდისაკენ წავა, ჩანჩქერის შხეფის წინწკალს ესაუბრე, კამკამა 

ჭავლს, ხასხასა ყანას, ბროლის ნიავს". | 
არავინ არ გრძნობდა ბუნების სილამაზესა და სიმშვენიერეს 

ისე როგორც დეიდა მაიკო და ამ სიყვარულზე ელაპარაკება იგი 

თავის საყვარელ დისწულს. „დეიდა მაიკო ბუნების მეცნიერი იყო. 

ბუნებისა ყოველიეე ესმოდა ნიავსა და ყვავილების მეგობარს“ – 

იგონებს პოეტი. 
„ხედავ, ეზოში ცაცხვი როგორ მწვანედ სასხასებს. 

– მშვენიერო, სასურველო, ტკბილო და საყვარელო, აი შე 

კამკამა სხივით გაზრდილო! – იტყოდა მაიკო და მოეხვეოდა 

ფანჯარასთან მდგომ წითელ ვარდს და წყალს დააპკურებდა. 

– ლმერთო მაღალო, ვინ გააჩინა ამდენი სილამაზე? ეს სხივ- 

ნარა დილა, იისფერი ცის ღიმილი, დილის ოქროს ქრიალი, 

ქვეყნის მამშვენებელი ვარდები, ყოველთა მხედი ალვისხეები, აყ- 

ნოსებული ცაცხვები... თამარის ოქროს დალალი და ეს გადაფეთ- 

ქილი ატამი განა ერთი არარის?“ 

მაიკოს ჩიტების ენაც სცოდნია. მოლაღურს შესძახოდა თურმე 

„ჯერ არ მოსულა ჩემი ბიჭი გოგია სკოლიდანო". 

გიორგი ლეონიძე დიდი სიყვარულის გრძნობით ლაპარაკობს 

დეიდა მაიკოს იშვიათ სულიერ ღირსებებზე, მის სილამაზესა და 

სათნოებაზე. საოცარი ალერსი იცოდაო დეიდა მაიკომ, მისი ხმის 

სიტკბო დღესაც ჩამესმისო. მის გულში წარუშლელად აღბექჭდი- 

ლა ის ოქროს სიტყეები, რომლებიც დღენიადაგ ესმოდა დეიდა 

მაიკოს პირიდან. 

„– ჩემო სიცოცხლის ცისკარო! 

– თავს შემოგევლე! 
– ჩემო გაშლილო იაო! 

–– წამლად დაგენაყე, წამლად დაგედე! 
– ჩემო სულო და სიცოცხლევ? ჩემო სულის დტგმავკვ! 

– ჩემო ცხოვრების ნიავო! 

– სანდომელაკვ, ჩემო ბალის კუნნულავ! 

– ჩემო ათასნაირო! 

– დედის ოქროს შანდალო/ 

– ჩემო დამტირებელო, მშვენიერო თვალებო/ 

– უშენოდ ნუმცა ვარ ცოცხალი! 

– იმ ადგილის ჟირიმე, სადაც შენ მომაგონდები/“ 

გიორგი ლეონიძე ღრმა სინანულით ამბობს, რომ დღეს ნაკლე- 

ბად ისმის დედების პირიდან ეს სიტყვები: 

„რა იქმნენ, სად წავიდნენ ეს ალერსიანი სიტყვები, ძველად 

ათასმა მაიკომ რომ იცოდა საქართველოში? 

რატომ აღარ ესმით ეს წიტყვები ჩვენს ბავშვებს, რატომ და- 

კარგეს ჩეენმა ქალებმა საალერსო სიტყვები? 

ნუთუ ისე გახევდა ჩვენი გული, რომ ეს თბილი სიტყვები აღარ 

არიან ჩვენთვის საჭირო, რად დაივიწყეს ისინი დღევანდელმა 

ქართველმა დედებმა? – მე სწორედ მათ საგულისხმოდ ვწერ 

ამას“. ამბობს პოეტი. 

დეიდა მაიკო კონკრეტული სახეც არის და განზოგადოებუ- 

ლიც, სწორედ ასეთ ქალებზე უთქვამს ვაჟა-ფშაველას: „ლამაზად 

შვილის აღმზრდელი დედა მიცვნია ღმერთადა". 

წლებმა ვერ წაშალეს ყრმობის დროინდელი შთაბეჭდილებანი, 

გიორგი ლეონიძე ახლაც ისევ თავისი ბავშვობისაკენ იხედება და 

აღადგენს, განაცოცოხლებს ძვირფას ადამიანთა სახეებს. მოუხ- 

მობს მათ დაუვიწყარ აჩრდილებს, ელაპარაკება, ესიყვარულება 

მათ. 

„ისევ პატარძეულის აივანზე ვდგავარ. მიდიმოდიან შარაზე 

წარსულის აჩრდილები. ვიცი აღარა ხართ, მაგრამ როდის წარ- 

ხოცილხართ ჩემი გულიდან. რა უცნაურად გაიპარენით, რა უნა- 

ნებლად დასტოვეთ აკვანი და ჯარაბოსტანი და თონე. ვენახი და 

მინდორი, აღარა ხართ, მაგრამ ისევ ისე იცინის დილა პატარძე- 

ულში, ისევ იპენტებიან ნუშის, ატმის, ვაშლის ყვავილები“. 

დეიდა მაიკო აღარ არის ამ ქვეყანაზე, მაგრამ დღესაც ისევ 
ჰყვავიან მის ეზოში ხეები, „მის ღობეზე ისევ გადმოკიდულა ის 

თეთრი ყვავილი და მე მგონია დეიდა მაიკოს ღიმილი ამ ყვავი- 

ლებში გადასულა და მესაუბრება სიცოცხლის სიყვარულზე. 

დეიდა მაიკოს სახლთან შარაზე რომ გავივლი, ფეხს ავუჩქა- 

რებ ხოლმე, იქნება დეიდა გამოვიდეს ეზოს კარებიდან, მის ეზო- 
ში ნიავი რომ გამომიქროლებს, ასე მგონია, დეიდა მაიკო მეგებე- 

ბა ჩვეული ალერსით". 
ასე წერს უკვე ხანდაზმული, სახელგანთქმული პოეტი გიორგი 

ლეონიძე, რომლის გულშიაც ასე წარუშლელად, ასე ღრმად აღ- 

ბეჭდილა ყრმობის დროინდელი მოგონებანი. 

კითხულობ ამ წიგნს და შენ წინ ცოცხლად წარმოსდგება 

დეიდა მაიკო კეთილშობილი, ზრდილი, მშვიდი და თავაზიანი. 

შენს სულსაც წვდება მისი ალერსი, მისი ტკბილი და კეთილი 
შეგონებანი. და არ შეიძლება შენც არ შეგიყვარდეს დეიდა მაიკო, 

არ შეიძლება მისდამი ღრმა პატივისცემით არ განიმსჭვალო და 

არ ინატრო: ამრავლოს ღმერთმა ასეთი დედები ჩვენს სამშობლო- 

ში! 

სწორედ ასეთ ადამიანებზეა ნათქვამი: 

იკურთხოს დედათა ღვაწლი, 

მადლი წყალობდეს უფლისა/. 

25C-> =>» 

კოეტი ლა 
მისი ქალიშვილი 

თბილისის სამხატვრო გალერეა. 1958 წელი. მაისი. აქ გუდიაშ- 

ვილის სურათების გამოფენა იყო მოწყობილი, რომელსაც აუარე- 

„ბელი მნახველი ჰყავდა. 

ერთი სურათის წინ დიდხანს იდგა და ვერა და ვერ აშორებდა 

თვალს წარმოსადეგი, ელეგანტური ვაჟკაცი. იგი ყველამ შეამჩნია. 

ჩუმად მოუხედავენ, მზერას აყოლებენ. 

ეს გიორგი ლეონიძე იყო. ვინც თავისი პიროვნებითაც ამშვე- 

ნებდა თავის დროს. 

ლადო გუდიაშვილმა, რომელიც ის–ის იყო შემოვიდა დარ- 

ბაზში, შორიდანვე შეამჩნია, მიესალმა თავის ძველ მეგობარს და 

ჰკითხა: – შენი შთაბეჭდილება მაინტერესებს გიორგი, რას იტყ- 

ვი? 

– უნდა მაჩუქო ჩემი ნესტანი, ჩემო ლადო. სურათი კი არა, 

სიცოცხლე დაგისატავს. გეჩვენება, რომ საცაა ენას ამოიდგამს და 

დაგელაპარაკება. მე მას ჩემს სახლში დაეკიდებ, რომ ყოველ 

მომსვლელს პირველი ჩემი ნესტანი მიესალმოს. 

-– რაკი ასეა, ფეშქაშ იყოს. – თქვა ლადომ და იმავე წუთს 

ხელი ჩამოართვეს ერთმანეთს. 

ნესტანი პროფესიით მსატვარი იყო. თავისი მასწავლებლის 

ლადო გუდიაშვილის მიერ დახატული პორტრეტი ქალიშვილისა 

მამამ დიდი სასოებით დაკიდა თავის სახლში. 

XXX 

პოეტური შედევრები ყოველთვის ადიდებდა დედა-შვილურ 
გრძნობას. მაგრამ მამა-შვილური სიყვარული იშვიათად გამოჩნ- 

დება მოყვარული მამის კლასიკური სახის როსტევან მეფის, მეფე 

ლირისა და გორიოს შემდეგ. 

გიორგი და ეფემია ლეონიძეების ოჯახში დედის სიყვარულს 

განგებისად მინიჭებული პი რველი ადგილი ეჭირა. მაგრამ ეს რო- 
დი: ჩრდილავდა ნესტანისა და თინათინის უზომო სიყეარულს 
მამისადმი. ისინი შეფრფინვით შეხაროდნენ თავიანთ სახელოვან 
მამას და სულ იმას ცდილობდნენ, არ დაეზოგათ თავი და მიხმა- 

რებოდნენ მამას, რომელიც დიდი შემოქმედებითი მუშაობის გარ- 

და უთვალავ ეროვნულ საქმეს უძღვებოდა. 
ყოველ საღამოს, როცა შინ ბრუნდება, კარებთან ქალიშვილე- 

ბი ხვდება. მათი წყნარი, მომღიმარი თვალები უსიტყვოდ ეუბნება: 

– რა გსურს, რა გინდა, რითი გემსახურო. 

ისინი ქმნიან იმ მშვიდ ოჯახურ გარემოს, რომელიც ასე ძალი- 
ან სჭირდება დიდ ადამიანებს. ალბათ აქედან მოდის ის სიყვარუ- 
ლი, ის სითბო, რომლითაც სავსეა მისი პოეზია და ასე რომ 

ხიბლავს და ამაღლებს ქკითხველის სულს. 

უაღრესად ფართო და მრავალმწზრივი იყო გიორგი ლეონიძის 
მოღვაწეობის ასპარეზი. და აქ მნიშვნელოვანი წელილი შეჰქონდა 
ერთ უჩინარ მონაწილეს, მამას მხარში რომ ედგა ფხიზელ გუშა- 

გად და შველოდა ძალ-ღონის დაუზოგავად. ეს იყო ნესტანი, 

პოეტის უფროსი ქალიშვილი, რომელსაც შინაურობაში ფისოს 
ეძახდიენ. ნესტანმა ადრევე გაიგო და დაინახა მამის ცხოვრების 
მთელი სირთულე. გიორგი ლეონიძის პიროენება აერთიანებდა 

დიდ პოეტსა და დიდ მამულიშვილს. იშვიათად ყოლია ერს ასეთი 
მრავალმხრივი მოღვანე დიდი ილიას შემდეგ. 

ფასდაუდებელი სულიერი საგანძური შემატა გიორგი ლეონი- 
ძემ ქართულ ლიტერატურას, მეცნიერებასა და კულტურას. 

„აც დრო გადიოდა, სულ უფრო და უფრო იზრდებოდა და 
ფართოვდებოდა მისი მოღვაწეობის სფერო. საქართველოს ლიტე- 
რატურული მუზეუმის დამაარსებელი და მისი ხელმძღვანელი. 
მწერალთა კავშირის თავმჯდომარე წლების მანძილზე. შემდეგ 

საქართველოს სახალხო პოეტი, აკადემიკოსი გადადის მეცნიერე- 
ბათა აკადემიის სისტემაში და სათავეში უდგება რუსთაველის 

სახელობის ქართული ლიტერატურის ინსტიტუტს. 
გიორგი ლეონიძე იყო მრავალი დიდმნიშვნელოვანი საზოგა- 

დოებრივ-კულტურულ დაწესებულებათა თაოსანი და ხელმძღვანე- 

ლი. ეს იყო ნამდეილი სახალხო პოეტი. ეს იყო ტრიბუნის ლომი. 
ხალხი მიჩვეული იყო მის ხმას, მის სიტყვებს, მის გამოსვლას. 

დიდი იყო ლეონიძის პოპულარობა. დიდი სიყვარულით იყო გა- 

რემოსილი. 

გიორგი ლეონიძე დაჯილდოებული იყო იშვიათი პიროვნული 
თვისებებით. არ იღლებოდა სიკეთის თესვით. დაუზარელი იყო 
დახმარებაში. სამსახურში მისი კაბინეტის წინ ყოველთვის მთხოვ- 
ნელთა გრძელი რიგი იდგა. ყველას ყურადღებით მოუსმენდა. 
ეხმარებოდა საქმით, ფულითაც კი, მისთვის ხომ ღია იყო ყველა 
მაღალი ინსტანციის კარი. რეკავდა. ზოგს მიყვებოდა კიდეც. 
სახლშიაც მოდიოდნენ, დახმარებას სთხოვდნენ. უამრავი წერილი 

მოდიოდა. ზოგ კონვერტს პირდაპირ ასე ეწერა: თბილისი, გიორ- 
გი ლეონიძეს. 

XXX 
განუზომელად დიდია გიორგი ლეონიძის ღვაწლი, მისი დამსა- 

ხურება ილია ჭავჭავაძის სახელთან დაკავშირებით. გარდა იმისა, 

რომ მისი პოეზია სავსეა დიდი ილიას სახელით, მან სხვა მხრივაც 

თვალსაჩინო ღვაწლი დასდო მას. 
დიდი ილია არის მისი თანამდევი უკვდავი სული, რომლის 

სახელი მის გულში ერის დიდებას იტევს: 
ნათლისმცემელო, იცი ვინა ხარ? 

რუსთაველის სიმს, კრწანისის საფლავს, 

თამარის ნათელს შენთან ვინახავ. 
ის მომავალი გმირი თამარის ღვთაებრივი ხელით ნარწევ ოქ- 

როს აკვანში რომ იწვა ბაზალეთის ტბაში – ილია იყო, – 
ამბობს პოეტი. და მერე ის იყო საქართველოზე კაენის სულმა 
გადაიარა, – „უგუნურებმა გესროლეს ტყვია და საქართველოს 

მოარტყეს გულში“. : 

მაგრამ, ყველა გამცემის, ყველა მოღალატის ბოლო საშინელია. 

ქართველმა ხალხმა უკუნითი უკუნისამდე შეაჩვენა და დაასა- 
მარა ის ნაძირალები, ვინც ილიაზე აღმართა ხელი. სიკვდილმა 

ვერაფერი დააკლო მის უკვდავ სახელს: 
ისე ამდგარა მკვდრეთით ილია 
და მუხაც ისევ შეფოთლილია. 

შენ ძირს დაგცეს ფოთოლივით 

და მთასავით წამოდექი. 
ასე გამოხატა გიორგი ლეონიძემ ერის გულისთქმა. 

გიორგი ლეონიძემ ჟურნალ „ლიტერატურის მატიანეში“ გამო- 

აქვეყნა ფასდაუდებელი დოკუმენტი – „საგურამოელი გლეხები 
ილია ჭავჭავაძეზე“, სადაც ყველა ერთხმად იძახის – „ელია 

ღვთისსწორი იყო... გულიდან ია ამოსდიოდაო4. ეს მასალები 

ჩანერილია ლიტერატურის მუზეუმის თანამშრომლების მიერ. ისინი 

გიორგი ლეონიძის მიერ იქნა გაგზავნილი საგურამოში, ყვარელ- 
ში, დუშეთში. 

ხოლო თბილისში თვითონ გიორგი ლეონიძე დადიოდა ოჯა- 
ხებში მხცოვან მწერლებთან, მოღვაწეებთან, რომლებიც პირადად 

იცნობდნენ ილიას, მასთან უმუშავნიათ. იწერდა მოგონებებს, აღად- 
გენდა მისი ცხოვრების უმცირეს დეტალებსაც კი. აგროვებდა 
ილიას ნაქონ ნივთებს. ასე ქმნიდა ერის მამის მოღვაწეობის 

მატიანეს. 
გიორგი ლეონიძე ამით დაუპირისპირდა ავად სახსენებელ ჟურ- 

ნალ „მოგზაურს“, რომელსაც 1905 წელს ფ.მახარაძე სცემდა. 

გააცამტვერა ის სიყალბე და არნახული ცილისწამება, რომელსაც 
„მოგზაური“ აქვეყნებდა და ამ გზით ლამობდა ილიას გრანდიო- 
ზული ღვაწლის მთლიანად გაქარწყლებას და მიწასთან გასწორე- 
ბას. 

გიორგი ლეონიძემ ნიღაბი ახადა „მოგზაურს“ და მის რედაქ- 

ტორს, საიდანაც მომზადდა საუკუნის დანაშაული, მომზადდა 
წიწამურის, ტრაგედია, რომელიც მარად დარჩება ქართველი ხალ- 

ხის მოურჩენელ გულის ჭრილობად. 
დიდი ილია წერდა, რომ „მოგზაურმა“ პოლიტიკური ბრძოლის 

იარაღად აქცია ცილისწამება. „ნუთუ იქნებაღა მთელს ქვეყნიე- 
რებაზე სხვა საგანი ბეზღობისა ამაზე უფრო უსაძაგლესი, ამაზე 
უფრო შემაზრზები, ამაზე უფრო გულისამრევი. საგურამო- 
ჭოპორტის გლეხობისათვის ვითომცდა გულდამწვარი კორესპონ- 

დენტი არ იშურებს არავითარ ლანძღვა-გინებას, რათა უფრო 
მოჭარბებული ფერით შეღებოს თავისი ღვარძლიანი გულისნადე- 
ბი ჩემს მიმართ. არ თაკილობს არავითარ საზიზღარ ცილისწამე- 

ბას, რომ უფრო გააძლიეროს ჩემი დანაშაული, მკითხველს რომ 

უფრო მეტად აუმღერიოს ჩემზე გული. 
„მოგზაური“ ყოველ წარამარად მოტანტალე კორესპონდენტს 

კარს უღებს, რათა რედაქციის მიერ ნიშანში ამოღებული ლაფში 
ამოსვაროს თავიდან ფეხებამდე. წინასწარ მოუკითხავად -– ვინ 

მტყუანი და ვინ მართალი... 
ეს არის პრესის ყოვლად უღირსი საქციელი“. 

დიდმნიშვნელოვანი მოვლენა იყო ერის ცხოვრებაში ილია ქჭავჭა- 

ვაძის მუზეუმის დაარსება თბილისში, ყვარელში, საგურამოში. ამ 

დიდი საქმის გმირი ისევ გიორგი ლეონიძე იყო. 

1951 წლის 27 მაისს საზეიმო ვითარებაში გაიხსნა საგურამოს 
მუზეუმი, რომელსაც წლების მანძილზე სათავეში ედგა გიორგი 
ლეონიძე, ეს იქცა ნამდვილ ეროვნულ ზეიმად. საგურამო ხალხს 

ვერ იტევს. თეთრი გედივით მოჩანს მწვანეში ჩაძირული ილიას 
სახლი, მის თავზე ისევ აფრიალდა ცისფერზოლიანი ალისფერი 
ალამი, ისევე როგორც ეს ხდებოდა საგურამოში დიდი ილიას 
ყოველ ჩამოსვლაზე. 

XXX 
მამა რაღაც განუზომელ მნიშვნელობას ანიჭებდა ნესტანის 

რჩევას. წარმოიდგინეთ, მაშინაც კი, როცა შეუძლოდ იგრძნობდა 

თავს და რამე დარიგებას მისცემდნენ, იტყოდა –– ფისოს კით- 

ხეთო. 

ერთი მეტად საინტერესო ამბის შემსწრე მე თვით ვარ. ორმოც- 
დაათიანი წლების მიწურულია. ბეჭდვითი სიტყვის კომბინატში 

მოვხვდი. სტამბაში ერთ პატარა ოთახში ლიტგაზეთის კორექტო- 
რები ისხდნენ. და აი ოთახის კარი გიორგი ლეონიძემ შემოაღო. 

მას თან ნესტანი ახლდა. 
შემოიტანეს გაზეთის გვერდის ანაბეჭდი, რომელიც მთლიანად 

მის ლექსებს ეჭირა. გადასცეს იგი ბატონ გიორგის და იმანაც 
მაშინათვე ნესტანს გადააწოდა – ეს არის თინასთან ერთად ჩემი 

საშინაო ცენზორი და კორექტორიც. – თქვა გაღიმებულმა და 

დამსწრეთა საუბარში ჩაერთო. 
ნესტანმა დაიწყო კითხვა. მარტო კორექტურა კი არ გაასწორა, 

წარმოიდგინეთ, სტროფიც ამოიღო. ასეთ რამეს რედაქტორებიც 

ვერ უბედავდნენ გიორგი ლეონიძეს. 
ნესტანმა და თინათინმა მართლაც რომ განსაკუთრებული ღვაწლი 

დასდეს მამის პოეტურ მემკვიდრეობას. მათ შეადგინეს და გამო- 
საცემად მოამზადეს გიორგი ლეონიძის ერთტომეული, რომელიც 

1980 წელს გამოვიდა. წიგნს წამძღვარებული აქვს პოეტი- აკადე- 
მიკოსის გრიგოლ აბაშიძის წერილი. 

განსაკუთრებული სიყვარულით და ფაქიზი გემოვნებით არის 
შედგენილი ეს წიგნი. მასში შეტანილია ბევრი ისეთი ლექსი, 
რომელიც აქამდე არცერთ გამოცემაში არ შესულა. არაერთ 
ბრწყინვალე ნაწარმოები გამოიტანეს მამის მდიდარი არქივიდან 

და მკითხველისათვის ხელმისაწვდომი გახადეს. 
ვერანაირი ბიოგრაფია, როგორი გამოცდილი ხელითაც არ 

უნდა იყოს დაწერილი, ვერ აღადგენს პოეტის ნამდვილ სახეს. ეს 

მის ლექსებშია მოცემული. ლექსბი მისი ავტორის ყოველდღი- 
ური მღელვარე ცხოვრების ფრაგმენტებია. მასშია გადასული პო- 
ეტის სული, მასშია ჩაქსოვილი მისი სიხარული და ტკივილები. 

ამიტომაც მისასალმებელია პოეტური კრებულის ყოველი ახა- 
ლი და სრული გამოცემა. 

XXX 
გიორგი ლეონიძის ოჯახი განთქმული იყო თავისი სტუმართ- 

მოყვარეობით. ამ ოჯახის ხშირი სტუმრები იყვნენ: პასტერნაკი, 

ტიხონოვი, ბაჟანი, ანდრონიკოვი, ზაბოლოცკი, ლეონოვი, ფედინი 

და სხეები. ყოველი სუფრა და ლხინი ნამდვილ ლიტერატურულ 

საღამოდ იქცეოდა, სადაც მრავალი მნიშვნელოვანი ლიტერატუ- 

რული საკითხი წამოჭრილა და გადაწყვეტილა. 
გულთბილი, ხანგრძლივი მეგობრობა ჰქონდა გიორგი ლეონი- 

ძესთან და მის ოჯახთან ბორის პასტერნაკს, მის ცოლს ზინას და 
მის შვილს სტანისლავ ნეიგაუზს. ეს იყო ცნობილი მუსიკოსი 
შეილი გამოჩენილი პიანისტის ჰენრიხ ნეიგაუზისა, ოდესღაც პას- 
ტერნაკმა ფორტეპიანოს პოეტი რომ უწოდა. პასტერნაკმა გიორგი 
ლეონიძეს მიუძღვნა ლექსი „ხუდოუნიკ",. და შემდეგ მხატვრული 

ესსე – „ადამიანები და გარემოებანი“,რომელიც წამოადგენს დიდ- 

მნიშვნელოვან დოკუმენტს, სადაც დიდი პოეტი ლაპარაკობს დიდ 

პოეტზე. 
„სოლოლაკის აღმართი. ძველი ჩუქურთმებიანი სახლი და იქ 

ერთ ფანჯარასთან უნიჭიერესი პოეტი, რომლის სახელი გრიგა- 
ლივით შეიჭრა ერის ისტორიაში. ეს არის დიდებული ოჯახი. 

ულამაზესი დიასახლისი ეფემია და ორი თვალნარმტაცი ქა- 
ლიშვილი – ნესტანი და თინათინი. 

თვალწინ მიდგას გიორგი ლეონიძის შთაგონებული სახე, რო- 
მელსაც მაღალი ნიჭიერების ნათელი ადგას. 

თვალწინ მიდგას მისი შეუდარებელი ღიმილი. ამ ღიმილში, – 
ამბობს პასტერნაკი –– მე ვკითხულობ ბედისწერის შუქ-ჩრდილებსო. 

XXX 
ქალბატონი ეფემიას ანგელოზის დღე. მოვიდნენ სტუმრები. 

სუფრა გაწყობილია დიდი სინატიფით. ვერცხლის, ფაიფურის, 

ბროლის სერვისი, მოგვიანებით გაისმის ზარის გაბმული რეკვა. 

ეს ოჯახის უფროსი მობრძანდა. ბორის პასტერნაკი ახლავს და 

ვახტანგ რაზიკაშვილი. 

ბატონმა გიორგიმ დაუდევრად მოისროლა კეპი და პალტო. 
მარჯვენა ხელის მხედრული აწევით მიესალმა სტუმრებს – მოვე- 
დი პოეზიის მარშალი, გენერლებო სდექ! 

ყველა დიდი ადამიანები თავისებურად ისვენებს. დიდ ილიას 
რამდენჯერ დასთენებია სათამაშო მაგიდასთან. გოეტე ხეებს რგავ- 
და თავის ბაღში. ის ხელები, „ანა კარენინა" რომ დაწერა, ფეხ- 

საცმელს უკერავდა მოახლეს აგაფია მიხაილოვნას. 
გიორგი ლეონიძეს უყვარდა სუფრა, უყვარდა მოლხენა. ამბობ- 

და: ღვინო გულს ავარდიანებსო. ნათქვამიაო, ცის ღიმილი ვარ- 
სკვლავებია, მიწისა –– ყვავილები, კაცისა –– ღვინო. 

გიორგი ლეონიძე შეუცვლელი თამადა იყო და შინ თუ გარეთ. 
ღვინო არ ეკარებოდა ქართული სუფრის მშვენებას. კაი კაცი 
სუფრაზედაო – იტყოდა და მართლაც აქ ჩანდა მისი განუმეო- 
რებელი ხასიათი. მხიარული, მოსიყვარულე, მომლხენი. ახლაც 
სუფრის თავში ზის და ღიღინებს მის მიერ ამოჩემებულ სტრიქო- 
ნებს –- „ლეონიძე კოხტა ბიჭო, შენ კი გენაცვალე“. 

ეფემიას სადღეგრძელო ფეხზე ადგომით შეისვა. 

ეფემია გედევანიშვილი – პოეტის მეუღლე. არისტოკრატი და 
ინტელიგენტი, მოყვარული და ერთგული ცოლის გვერდით გაიარა 
პოეტის მთელმა ცხოვრებამ. ლიტერატურის ისტორიამ იცის არა- 

ერთი სახელი იმ სათნო ქალებისა, რომლებმაც გაიზიარეს უკე- 
დავება იმ გამოჩენილ ადამიანებთან ერთად, რომელთა ცხოვრე- 
ბაში მათ შეჰქონდათ სითბო და სიყვარული. ასეთია ეფემია 
ლეონიძეც. 

წამოდგა პასტერნაკი, მაღლა ასწია ბროლის ჭიქა. ლაპარა- 
კობს პაუზებით, ნაწყვეტ-ნაწყვეტად... –– ნეტავ რას ფიქრობდა 
სოფია ანდრეევნა, როცა მისი ქმარი უკითხავდა რომანის იმ 
თავებს, რომელსაც ჯერ მელანი არც კი აშრობოდა. მცირე პაუ- 
ზა. და, ბოლოს იასნაია პოლიანას აპოსტოლი სახლიდან გაიპა- 
რება როგორც ქურდი და დამნაშაევე... 

ჩორნაია რეჩკაზე ნატალია ნიკოლაევნას მელანქოლიური თვა- 
ლები მიცქეროდნენ ყოვლის მხრიდან და ეს სულს მიშფოთებს 

დღესაც. 
თბილისის ქუჩებში მხვდებიან მადონას ღიმილიანი ქალები, 

მაგრამ სულ სხვაა ჩვენი ქალბატონი, – ჭიქა დასცალა და 

ეფემიას ხელზე აკოცა. 

თამადამ წარმოსთქვა ვახტანგ რაზიკაშვილის სადღეგრძელო. 

ბოლოს წამოდგა ვახტანგი ყანწით ხელში: შენი ბიოგრაფია 

ბედნიერად დაიწყო გოგლაე. მამაჩემმა ვაჟა-ფშაველამ დაგლოცა 
და თქვა: ამ ბალღისაგან ვეფხვი დადგებაო. ახდა მისი სიტყვები. 

დიდი პოეტები წინასწარმეტყველები ხართ. ასეა ბიძაის კაცო; 
თავისი სიტყვა ვახტანგმა ასე დაამთავრა: 

წიპრია ჩიტის გაზდამა, 
ტოროლას გალობაშაო, 

შენ თავს არავინ მირჩევნავ 

ბატონის წყალობამაო. 
ახლა თამადამ თავისი ყრმობის მეგობრის სადღეგრძელო აი- 

ღო. ეს არის მამა პანტელეიმონი, მამადავითის ეკლესიის მოძღვა- 
რი. თამადამ ახსენა ჩვენი დიდი მთაწმინდელები, ასსენა კიევის 
პეჩორის ლავრის ბერი ნესტორი, მოიგონა ბერების გმირობა კუ- 

ლიკოვის ომში. 
სიტყვა პასტერნაკმა ჩამოართვა. – აქ, ჩვენს ქვეყანაში ეკლე- 

სიის მსახურთ ბნელეთის მოციქულებს ეძახიან, ბეზობრაზიე. 

ახლა რელიგიაზე ჩამოვარდა ლაპარაკი: აი რას ამბობს ერთი 
დიდი მოაზროვნე, – თქვა პასტერნაკმა, – აუცილებლად საჭი- 
როა, რომ ღმერთი გწამდეს, მაგრამ ამავე დროს არ არის საჭირო 

ეს ვამტკიცოთ. ღმერთი არ შემოდის ადამიანური განსჯის სფე- 
როში. 

შემდეგ დასძინა: საგულისხმოა ის, რომ რომის იმპერატორს 
ივლიანე განდგომილს სიკვდილის წინ წამოსცდენია: შენ გაიმარ-. 

ჯვე გალილეველო! 
ლეონიძეების ოჯახი ღრმად მორწმუნე იყო. ბატონი გიორგის 

ცისფერი ვოლგა ეკლესიას რომ ჩაუვლიდა, ქუდს მოიხდიდა. 
ნესტანი მანქანიდან გადმოვიდოდა და სანთელს დაანთებდა. 

საუფლო დღეს დედა-შვილები წირვა-ლოცვას არასოდეს და- 

აკლდებოდნენ. 

XXX 
ახლა ნესტანის სადღეგრძელოა, – ეს არის ჩემი თანაშემწე, ეს 

არის ჩემი ლაიბ-ექიმიც-- ამბობს თამადა. 
ყველაზე ბოლოს პასტერნაკი აიღებს სასმისს. დახვეწილი ჟეს- 

ტით მიმართავს ნესტანს, რომელსაც მორცხვად ძირს დაუსხრია 

გრძელი წამწამებით მოჩრდილული თვალები. მისი ფერმკრთალი, 

სანდომიანი სახისათვის თითქოს ფრთა გაუკრავს ნაღველს. 

დგას პასტერნაკი. უხმოდ შესცქერის ნესტანს და ხანგრძლივი 
პაუზის შემდეგ იტყვის მხოლოდ ერთ ფრაზას: – შენ რას იტყვი 

კალპურნიავ, ჩემო ოქროს დუმილო! დალია სადღეგრძელო და 

ნესტანი გულში ჩაიკრა. 
ისმენ ამ სიტყვებს და ფიქრობ შენთვის: დიდმა პოეტმა როგორ 

დაიჭირა ნესტანის ხასიათის მთავარი შტრიხი და მის მიერ თარ- 

გმნილი კლასიკური ციტატით მოხდენილად გამოხატა იგი. 

ნესტანს არ უყვარდა ბევრი ლაპარაკი –– ქალების საერთო 

სენი. ყოველთვის დინჯი და თავშეკავებული მეტწილად დუმდა და 

პასუხობდა თავისი შეუდარებელი ღიმილით. 
სტუმრები წავიდნენ. სუფრას რაზდენიმე კაცი შემორჩა. ისევ 

გრძელდება სადღეგრძელოები. გრძელდება ლიტერატურული სა- 
უბრები. ლაპარაკია თარგმანზე. 

პასტერნაკმა ხომ მაღალი ოსტატობით თარგმნა გიორგი ლეო- 
ნიძის ლექსები და მაინც ამბობს მიძნელდებაო, ის ისე ღრმადაა 

დაკავშირებული მშობლიური ენის საუნჯესთან, რომ ძნელი სა- 

თარგმნი არისო. და თან ათვალიერებს გიორგი ლეონიძის ლექსე- 

ბის ბწკარედულ თარგმანს, რომელიც ამ საღამოს მიუტანეთ მე 

და ნუცა ანანიაშვილმა. 

პასტერნაკი კითხულობს გიორგი ლეონიძის ლეევსის ბწკარედულ 
თარგმანს „ამოდის მთვარე საყვარელო, მთვარე ამოდის“ (ძველი 

ვარიანტი). და იმართება ასეთი საუბარი: ხომალდებმა და ტე- 

ლესკოპებმა მთვარე გაძარცვეს, ჩამოაცილეს მას რომანტიკული 

საბურველი. მორჩა. პოეტები უნდა გამოვეთხოვოთ მთვარეს -– 

„დამწვარ იმედს", მიჯნურთა ელჩს შადრევნებთან, ფანჯარაზე, 

პაემანზე –– ამბობს გიორგი. 
მცირე დუმილის შემდეგ პასტერნაკი ამბობს, რომ დღეს აღარ 

არიან ბაირონები, დანტეები, რაფაელები, კანტები, ჰეგელები, მაგ- 

რამ არიან დიდი ფიზიკოსები, რომლებმაც დაღუპვის კარამდე 

მიიყვანეს ბუნება, ღვთის მიერ შექმნილი დიდებული ბუნება. რო- 

ცა დიდმა მეცნიერებმა შექმნეს ატომური და ბირთვული იარაღი, 
აღიარეს, რომ ეს ქვეყნის დაქცევას უდრისო, ეს ღვთის საწინა- 

აღმდეგო არისო, მაგრამ იქვე დასძენენ. რომ ეს იარაღები იქნე- 

ბიან მანამ, სანამ ადამიანები არ ისწავლიან მშვიდობიანად იც- 

ხოვრონ თავიანთ მეზობლებთან. შემდეგ დასძენს პასტერნაკი: ნე- 
ტარი ავგუსტინე ამბობს, რომ ბუნებაში არის კანონზოზიერება, 

რომელსაც აწესრიგებს ზებუნებრივი ძალა, უმაღლესი გონი – 

ღმერთი. 

ყოველივე ის, რაც ნესტანს დაუწერია და შეუნიშნავს, ეხება 

პოეტური ლაბორატორიის გარეგნულ მხარეს. 

ისე კი შემოქმედებითი პროცესი, როგორც ცნობილია, ყველაზე 

შეუცნობელ და აუხსნელ პრობლემას წარმოადგენს. არცერთმა 

გენიოსმა არ იცის, თუ როგორ გამოვიდა მისი ხელიდან ესა თუ 

ის შედევრი, – ამბობს კენისბერგელი ბრძენი, ისე როგორც 

არცერთმა დედამ არ იცის, თუ როგორ გაუჩნდა მას ლამაზი 

ბავშვი. 
შემოქმედებისათვის არ არსებობს საერთო კანონი. ბატონი 

გიორგისაგან მე ბევრჯერ მსმენია –– ბედის მოულოდნელი საჩუ- 

ქარი არისო კარგი ლექსი. იგი სტიქიურად იბადებაო. 

ერთ დღეს მე და ნუცა ანანიაშვილი – გიორგი ლეონიძის 

კაბინეტში ვართ მწერალთა სასახლეში. ათვალიერებს თავისი 

ლექსების ბწკარედულ თარგმანს რუსულ და ფრანგულ ენაზე, 

რომელიც ნუცა ანანიაშვილის მიერ არის შესრულებული. 

კარგია რომ „წყნეთური ვარდი" შეგიტანიათო და გვიყვება, 

თუ როგორ დაიწერა ეს ლექსი. მაგრამ ვინ აცლის. ყოველ წუთს 

რეკავს ტელეფონი. 
რეკავს ახალგაზრდა პოეტი. რეცენზიას სთხოვს. – რეცენზია 

მე უკვე დავწერე. ამ მხრივ დაბრკოლება არ იქნება -– ეუბნება 

ბატონი გიორგი. ახალგაზრდა კაცი ხარ. იბეჯითე. იცოდე, დრო 

ძვირფასი რამეა. „ლექსიც ჩქარა, ქალის სიყვარულიცა, წყეულებ- 

მა არ იციან დანდობა". –– თქვა სიცილით და ყურმილი დადო. 

მობრუნება ვერც კი მოასწრო და ისევ გაისმა ტელეფონის 

ზარი. ორი ბავშვის დედა ნ... მადლობას უსდის. თქვენმა დახმა- 

რებამ გასჭრა, ბინა მივიღეთო. – ჩემი მადლობა ის იქნება, 

ბევრი შვილი გაზარდეთო – უთხრა ბატონმა გიორგიმ და სახე- 

ზე კმაყოფილება დაეტყო. 
ახლა ჩვენ მოგვიბრუნდა და გვიყვება: აგვისტოს ცხელი დღეა. 

(938 წელი. წყნეთში ვარ. ცაცხვის ქვეშ ვზივარ მარტოდმარტო. 

ერთი ფიქრი არ მასვენებდა. სულს მიწეწავდა. ჩემს გულში ემკით- 

ხაობდი: თუ ახლა ფოთოლი ჩამოვარდა, ყველაფერი კარგად 

იქნება, თუ არა და... ამის გაფიქრება და ფოთლის ჩამოვარდნა 

ერთი იყო. ამან ისე გამახარა, იმავე წუთს დაიწერა „წყნეთური 

ვარდი“. ის ფოთოლიც იქ ჩავდევი და ვინახავ. 

მართლაც, წაიკითხავ ამ ლექსს თუ არა, მაშინათვე გრძნობ, 

რომ იგი ერთი პოეტური ამოსუნთქვითაა დაწერილი. –დავუმოწმეთ 

ჩვენ. 

უცებ განწყობილება გამოეცვალა. 

სევდა გადაეკრა სახეზე. ყველაფერი სწრაფად მიდის და სწრა- 

ფად ქრებაო. – თქვა ნაღვლიანად. ფანჯარასთან მივიდა და 

დაბალი ხმით ამბობს ზოგიერთ სტრიქონს თავისი ლექსიდან 

/ჩამოსჭცნებიან ეს ყვავილები, 

ეს ჯამ-ჯიხვებიც დაიცლებიან. 

დაეცემიან მთებში ირმები, 

გულს სურვილები გაეცლებიან. 
ალაზნის ვაზებს დასცვივათ ოქრო, 

დადნება, რაც შთებს დავერცხლებიათ... 

XXX 

გიორგი ლეონიძეს უყვარდა გავლა. და აი ერთ დღეს გულმა 

მცხეთისაკენ გაუწია. სექტემბრის მზიანი დღეა. სვეტიცხოველის 

ეზოში დგას კონსტანტინე გამსახურდია. მასთან არიან გიორგი 

ნატროშვილი, მამია ასათიანი, ნუცა ანანიაშვილი. 

ბატონმა კონსტანტინემ განზე გამიხმო და მთხოვა, სანთელი 

დამენთო თავისი დედის ელისაბედისათვის და გრიგოლ რობაქი- 

ძისათვის. 
მახსოვს ბატონმა კონსტანტინემ აქ, სვეტიცხოველში გადაუხა- 

და პანაშვიდი გრიგოლ რობაქიძეს, რომელიც ჟენევაში გარდაიც- 

ვალა 1962 წლის 19 ნოემბერს. 

მე მომაგონდა გრიგოლ რობაქიძის ანდერძი: 
„ჩემი ნატვრაა, როცა მე ამ სოფლად აღარ ვიქნები, მოვიდეს 

ვინმე მცხეთას, დამინთოს სანთელი სვეტიცხოველში იმ პაწია 

სალოცავის წინ კუთხეში მარჯვენით რომ არის და ლოცვით 

ახსენებდეს ჩემს სახელს. 

მეტს არას ვთხოვ საქართველოს". 
სანთლები დავანთე. ტაძრიდან გამოვედი და ვხედავ ეზოში 

შემოდის გიორგი ლეონიძე მისთვის ჩვეული ენერგიული ნაბიჯით. 

მოდის თავაწეული. გაღიმებული, ქვიშისფერი კოსტუმი მხარზე 

გადაუგდია. ნესტანი მოყვება. 
კონსტანტინეს ძლიერ გაეხარდა მისი ნახვა. გულთბილად მო- 

იკითხეს ერთმანეთი. ისაუბრეს. ტაძარს შემოუარეს. 

შემდეგ რესტორანი „არმაზი", სუფრა დიდი სისწრაფით გაი- 
შალა. მთელი დარბაზი ნამოიშალა. მოწიწებით ესალმებიან და 
ადღეგრძელებენ ქართული ლიტერატურის ორ დიდოსტატს. 

ჭიქები წამდაუწუმ ივსება და იცლება ღვინით. 

ბატონი გიორგი ღვინოსა სვამს, ბატონი კონსტანტინე კი მხო- 

ლოდ კონიაკს და თან დროდადრო ღიღინებს: 

დარდი მაქვს მძიმე ძმობილო, 

გულს დაბჯენილი რქითაო. 

სხვით არაითა მშორდება 

თუ არ სასმელის სმითაო. 
ბატონი კონსტანტინე გულითადად ადღეგრძელებს თავის საყ- 

ვარელ მეგობარს და ასე ეტყვის: ერთი ეს მითხარი, შე ბუხუნავ, 

რას ფიქრობ, რომ ჯერ ლამაზ ქალებში მეცილებოდი და ახლა 

პროზაშიაც რომ შემეცილეო. 

შემდეგ დასძენს: არაფერია. ბედნიერია შენებრ დიდი პოეტი. 
მთელი სამყარო ერთ უზარმაზარ ქარხანად რომ იქცეს, მუდამ 
სანუკვარი იქნება ბულბულის სტეენა, ბეთხოეენის სონატა „აპასი- 

ონატა" და პოეტის სიმღერა. 
ჩემი სტუდენტობის დროს მიუნხენში თომას მანნის ვილაში მე 

შევხვედრივარ ალბერტ აინშტაინს, რომელმაც ასეთი რამ თქვა: 

მე დოსტოევსკიმ უფრო მეტი მომცაო, ვინემ გაუსმა. 

„დგას საქართველო ოქროს თასივით 
შენი ლექსების ნექტარისთ სავსე“. 

– თქვა ბატონმა კონსტანტინემ და გადაეხვია თავის მეგო- 

ბარს. 
გიორგი ლეონიძეს მისთვის ჩვეული არტისტული სინატიფით 

ჭიქა მაღლა აუწევია და ასე ეუბნება კონსტანტინეს: 

„ჩანნილხარ სულში უკვდავ ჩუქურთმად, 

ძვირფასო, შენ და სვეტიცხოველი...“ 
შემდეგ დასძინა: მცხეთაში ძველ ქალწულების ნაზი ღიმილი 

აივნებს ისევ შემორჩენიათ... ამ ქუჩებში ყოველთვის მდევენო 

სერაფიტას და არსაკიძის ლანდები. მათი სული ამ მთებში არი- 

სო შეხიზნული. აკი ამბობს თავის ლექსში 

იქნებ ლერწამი შენი ძვლებია 
არაგვის ჩქერზე ამორხეული, 

იქნებ ჩუქურთმას შენაცვლებია 

სვეიცხოველზე შენი სხეული. 

იქნება მტკვარზე მდგარი ნისლი ხარ 
ფრთები რომ გაკრა ახლა ფრინველმა. 

ნესტანის დაკვირვებანი თავისი გამოჩენილი მამის შემოქმედე- 

ბითი ცხოვრებისა და მისი კერძო, პიროვნული ხასიათის შესახებ, 

ეს იქნება მოკლე ჩანაწერები, თუ შინაური ცოცხალი საუბრები, 

ეს ყველაფერი დიდი მნიშვნელობის შემცველი დოკუმენტია, რო- 

გორც ოჯახის წევრის, უახლოესი ადამიანის თვალით დანახული. 

აქ თითოეული ნიუანსიც, პატარა ხაზმოსმაც თავად პოეზიაა, 

რომელიც გეახედებს ამ ბუმბერაზი ადამიანის სულში და უფრო 

და უფრო გვაყვარებს მის მომაჯადოებელ პოეტურ სამყაროს. 

ყოველივე ამას დიდ ღირსებას მატებს ისიც, რომ ეს უჩინარი 

ბიოგრაფი არ არის მოკლებული დიდი ადამიანის სულში ჩახედ- 

ვის უნარს, არ არის მოკლებული მის მდიდარ შემოქმედებითი 

სამყაროს წვდომის ალღოსა და ნიჭს, ყველაფრიდან ჩანს ნესტა- 

ნის მაღალი გემოვნება, ჩანს მისი მდიდარი ინტუიცია, რომელიც 

ასე გვხიბლავდა ყველას, ვისაც მასთან ახლო მეგობრული ურთი- 

ერთობა გვაკავშირებდა. 
ნესტანი გვეუბნება, თუ როგორი ქაღალდი უყვარდა მამას, 

როგორი კალამი. რა ჩვეულება ჰქონდა წერის დროს. გვამცნობს, 

თუ როგორ უფრთხილდებოდა თავის სამუშაო ინვენტარს. 
მამას ღამით უყვარდაო წერა, – ამბობს ნესტანი. ზოგჯერ 

კაბინეტიდან სასტუმრო ოთახში გამოვიდოდა და მიმოდიოდა 

ერთი კუთხიდან მეორეში, რაც ხშირად საათობით გრძელდებო- 

და. 
კაბინეტის და საწერი მაგიდის დალაგებას არავის ანდობდა. 

არ უყვარდა, როცა მის კალამს, რვეულს ან ბლოკნოტს ვინმე 

ხელს შეავლებდა. იქ იშვიათად შედიოდა ვინმე. მხოლოდ გამო- 

ნაკლისი შვილიშვილები იყენენ. ნესტანის ვაჟი –- ბიჭო გოგია, 

გიორგი ქავთარაძე – თინასი – ციფო გოგია, გიორგი გვინჩიძე 

– პაპა მათ ყველაფრის უფლებას აძლევდა. არასოდეს არ გაუწ- 

ყრებოდა. მუდამ ეფერებოდა. 
ნესტანმა გადაარჩინა არაერთი შედევრი ქართული პოეზიისა. 

და ეს მას შემთხვევით უპოვია კოსტუმის ჯიბეში, მაგიდის უჯრა- 

ში, მანქანაში დაწერილი შემთხვევით ხელში მოხვედრილ საგანზე. 

ეტყობა პოეტური შთაგონება მასთან მოდიოდა არა მარტო საწერ 

მაგიდასთან, არამედ ყველგან, სადაც კი უხდებოდა ყოფნა. 

XXX 
ნესტანი ყოველთვის ახლდა თავის მამას შეხვედრებზე, ლიტე- 

რატურულ საღამოებზე ქალაქებში, რაიონებში, სოფლებში და 

თავის დღიურში შეუტანია მთელი რიგი ეპიზოდები. აი ზოგიერ- 

თი მათგანი: 

ნინოწმინდაში ვართ, დიდი სიყვარულით ხედებიან მამას. მო- 

წიწებით უხდიან ქუდს. ჭიშკარს ფართოდ აღებენ, პატიუობენ, 

მობრძანდი, ჭერი დაგვილოცეო. 

მორბის ახალგაზრდა ქალი. პატარა ბაეშვი უჭირავს: მამას 
ეუბნება ფრჩხილები დაქრას ბავშვს – ნიჭი დაებედებაო. 

სხვები ნათლობას თხოვენ. მამა ყველას დასთანხმდა. დროც 

დანიშნეს. 

XXX 

ნაცნობი ოჯახის კარებთან ვდგავართ, მამამ მაგრად დააკაკუ- 

ნა –- ჰეი, მასპინძელო, ლეონიძე გეწვია, გამოიხედე. კარები გაი- 

ღო. გაშლილი სუფრა. ყველანი წამოიშალნენ. 

დიდი სიყვარულით ესალმებიან მამას და ფეხზე მდგარნი სვა- 

მენ მის სადღეგრძელოს. 

– პოეზიის შოპენი ხარ, – ეუბნება ერთი. 

– ილიას შემდეგ შენა ხარ ერისკაცი -– ამბობს მეორე. 
მამას სამადლობელოს თხოვენ. ჭიქა აიღო და ასე დაიწყო: 

ხალხნო, რა მოგივიდათ, მე რა ერთი „საწყალი ბიჭი ვარ ტყეში 

ვეფარები ხესა“. ' 
– ვიცით, ვიცით რა ბიჭიცა ხარ. ღმერთმა გვიმრავლოს შე- 

ნისთანა –– ერთხმად ამბობენ. 

XXX 

ერთ დღეს მე და ნესტანი დახურულ ბაზარში შევედით ყვავი- 
ლების საყიდლად. ეხედავთ ბატონი გიორგი დადის ბაზარში და 
გამყიდველებს კარგი ნაცნობივით ელაპარაკება. თან ახლავს გი- 

ორგი ნატროშვილი და მამია ასათიანი. 
გაოცდა ნესტანი. სახლში ყველაფერი გვაქვს! რა უნდა მამას 

ბაზარში. 
მამია ასათიანი სიცილით გვეუბნება: კაბინეტში დაგვიბარა 

მწერალთა სასახლეში, საგარეჯოში უნდა წავსულიყავით. უცებ 

გეგმა შეცვალა. გვითხრა ბაზარში წავიდეთო. 

საყიდელი გაქვს რაზე. – ვკითხე. არა, ისე გავიაროთო. როცა 

ბაზარში ვარ, ასე მგონია, პატარძეულში ვარ და დედაჩემის 

ბოსტნის კვლებში დავდივარო. 
რასაც დაუფასებენ შეუვაჭრებლად მისცემს, –– დასძინა მამი- 

ამ. გამოლაპარაკება უყვარს უბრალო ხალხთან. ამ სიცხეში შინ 

ნაქსოვი მატყლის წინდები გამოართვა ე მანდ შავებში ჩაცმულ 

ქალს და ფული დაუთვლელად ჩაუდო ხელში. 
ერთ დღეს ბატონი გიორგი საგარეჯოში წასასვლელად მოემ- 

ზადა. იქ სიტყვით უნდა გამოსულიყო ერთ-ერთ მნიშვნელოვან 

ღონისძიებაზე. პოეტი საგულდაგულოდ მოემზადა წასასვლელად. 

იქ წარმოსათქმელი სიტყვის ტექსტიც დაწერა. ზეპირად არასო- 

დეს არ გამოდიოდა. დანიშნული დრო რომ მოვიდა, საჩქაროდ 

ჩაიცვა პალტო, გამოეთხოვა შინაურებს, ჩაჯდა მანქანაში და 
წავიდა. 

არ იყო დიდი დრო გასული, როცა ნესტანმა შესასვლელში 

მამის პალტოს მოკრა თვალი, უმალ გასინჯა და ჯიბეში საგანგე- 

ბოდ დაწერილი სიტყვის ტექსტიც იპოვა. მიხვდა რომ მას სხვა 

პალტო ჩაეცვა. უმალ ჩამოიღო პალტო, ქუჩაში ტაქსი გააჩერა 

და გადაწყვიტა მაშინეე დასწეოდა. მიქრის მანქანა და შესამჩნევი 

დაშორებით მისდევს მეორე. და ის იყო დაეწია კიდეც. და როგო- 

რი იყო ბატონი გიორგის გაოცება, როცა მანქანიდან ნესტანი 

გადმოვიდა და მისი პალტო გადმოიტანა. 

XXX 

ნესტანისაგან არაერთხელ მომისმენია, თუ როგორ წუხდა, თუ 

როგორ განიცდიდა გიორგი ლეონიძე დედის დაკარგვას. ნესტანს 

აქვს ერთი პატარა ჩანაწერი, რომლის წაკითხვა შეუძლებელია 

ცრემლის გარეშე. აი ეს: პატარძეულში ყოველ ჩამოსვლაზე დე- 

დის საფლავზე წავიდოდა. დღესაც აქა ვართ. აღდგომის მეორე 

დღეა. 
ცრემლები ღვარად ჩამოსდის, საფლავის ქვას აკოცა და იქვე 

დაემხო ქვითინით. იებსა და ყვავილებს ხელი მოავლო, მოეფერა. 

თითქოს დედას ეფერებაო.და ეს დიდი სევდა და მწუხარება 

ჩაქსოვილია ლექსში – „პატარა ქვაო პატარძეულში, რა დიდი 

სევდის ხარ შემნახავი“. სევდისაგან გულმოკლული პოეტი პლატო- 

ნის სულთა მიგრაციაში ეძებს ნუგეშს, ეძებს გამოსავალს. ის 

ხედავს, რომ დედის ღიმილით თენდება ყოველი დილა პატარძე- 

ულში, სჯერა, რომ მისი სპეტაკი სული აქ ეერხვის ფოთლებს 
შეხიზნებია. 

ის აქ არის თავის ეზოში, ის აქ არის: 

შრომის ღაღადებაში, 

წინდის ქსოვაში, 

ყურძნის კრეფაში, 

გაზაფხულების დაბადებაში, 
ნაკადულების ოქროჩქეფაში. 

პოეტს თან სდევენ ბავშვობის ტკბილი მოგონებანი; 

შევალ ეზოში, მომეხევიან 

წიწილებივით ყრმობის დღეები. 

ყველა ტოტებით მოშეხვევიან, 
ყველა ფოთლებით ქზოს ხეები. 

და ამ ზმანებას წინ დედის სახე მიუძღვის. მის ლექსებსაც ხომ 
დედის ლეჩაქის სიტკბო და ნათელი აცისკროვნებს: 

და ჩემთან ერთად, ჩემს მაგიდაზე 

გაბმულ ღამეებს შენც არ ათეხნებ? 

XXX 
ნესტანმა იცოდა მამის ყოველდღიური განრიგი: და თავის 

მხრივ შველოდა მას. მაგრამ, ერთი რამ ვერ შეძლო ნესტანმა. ვერ 

შეძლო მამის ჩაყენება მედიცინურ რეჟიმში. ან ვის შეეძლო ეს. 

გიორგი ლეონიძემ ბოლომდე იცხოერა თავისი შინაგანი მგზნე- 
ბარე პოეტური სტიქიის კარნახით, იცხოვრა თავისი მღელვარე 

სულის ძახილით. 

მისი ლალი ბუნება არ ემორჩილებოდა არავითარ გარეგნულ 

ნორმებს, არ ექვემდებარებოდა არავითარ ხელოვნურ შეზღუდ- 

ვებს. 
მოულოდნელად დადგა დიდი პოეტის ცხოვრების მეხუთე აქტი, 

ათ ივლისს (1966) საავადმყოფოში დააწვინეს. გავიდა სახლიდან 

და ამიერიდან არ ეწერა შინ დაბრუნება. ' 
წიგნი, რომელსაც უკანასკნელად კითხულობდა, ახლაც დევს 

საწერ მაგიდაზე მისი ხელით გადაშლილი. ეს არის პლატონის 

დიალოგები. ბოლოდროინდელი რუსული გამოცემა, რომელიც წი- 

ნა დღეს შეუძენია. 

უკანასკნელი წერილი – „დადგით მესხეთში აკვნები, გამოჩნ- 

დეს კვლავ რუსთაველი" – ეძღენება რუსთაველის იუბილეს, 

რომელის ზეიმი მესხეთში დაიწყო იმ დღეებში, გიორგი ლეოჩიძეს, 

რომელიც იყო დირექტორი საქართველოს მეცჩიერებათა აკადე- 

მიის რუსთაველის სახელობის ქართული ლიტერატურის ინსტი- 

ტუტისა, ამ წერილით უნდა გაეხსნა რუსთაველისადმი მიძღვნილი 

სამეცნიერო სესია ახალციხეში. 

მესხეთი – გიორგი ლეონიძის დიდი ოცნება. 

დიდო შესხეთო, ძველო მამულო 

ფეხდაფეს დამდევს შენი ა/რდილი. 

– ამბობს პოეტი და მისი მიმინოს თვალი შორს წვდება. მას 

არა და არ უნდა მესხეთს დააშოროს თავისი გულის ნაწილი – 

ქართული ხელოვნების დიდი ძეგლები ხახული, ოშკი, ბანა... 

მაგრამ გუგუნებს ქართულად შინა 

და თუ გამბდარან დასანაცრები! – 

იხევ სუნთქავენ ქართულ ოცნებით 

მესხეთის მთებზე დიდი ტაშრები, 

მაღალი კოშკის სარკშელებიდან 

ისევ დაჰნათით თავზე თამარი. 

XXX 

სულ თვალწინ მიდგას ნესტანის დამწუხრებული სახე იმ კოშ- 
მარულ დღეებში, როცა სიკვდილს ებრძოდა გიორგი ლეონიძე. 

იწვა თავის აგარაკზე წყნეთში. რუსთაველის მესამე შესახვევი 10. 

დიდი ოთახის ფანჯარასთან დაბალ განიერ ტახტზე წევს. ეს 

ტახტი უყვარდა. 

მაღალი სიცხე აქვს. შფოთავს. სახეზე ღვარად ჩამოსდის ოფ- 
ლი, ხელი ყინულიან ჯამში აქვს ჩაყოფილი და წამდაუწუმ სახეზე 

ისვამს, 

ეფემია და თინა ცრემლს ვერ იკავებენ და გვერდით ოთახში 

გაყავთ. 

თავზე ნესტანი ადგას, ავადმყოფის სასთუმალთან მორიგეობს 

ორი: ის და სიკვდილი. 
ნესტანი უსიტყვოდ უგებს ავადმყოფს. ისიც ბავშვივით მორჩი- 

ლად ასრულებს მის ყოველ სიტყვას თავი ნესტანის ხელებზე 

უდევს. 
ბედითი ცხრა აგვისტო! კვდებოდა:-გიორგი ლეონიძე. ავადმ- 

ყოფს სახეზე სიმშვიდე დაუბრუნდა. გაქრა შემზარავი კონვულსი- 
ები. უშფოთველად იწვა და ნელ-ნელა სიკვდილი უახლოვდებოდა. 

მოჩვენებითი გარეგნული სიმშვიდით ელოდებოდა სიცოცხლეს- 
„თან გამოთხოვებას სიცოცხლეზე უსაზღვროდ შეყვარებული რა- 
ინდი. 

„.აჰა, მოგერტყა ყოველი მხრიდაჩ 

სიკვდილის ღამე დაუსაბამო. 

იმ სახეზე, რომელზედაც მაღალი ინტელექტის, სილამაზისა და 
ნატიფი პოეტურობის შარავანდედი ბრწყინავდა, ახლა სიკვდი- 
ლის შავბნელი ლანდია აღბეჭდილი. 

როგორ არ უხდება ეს გიორგი ლეონიძეს. როგორ არ შვენის 

ეს მას. როგორ არ გინდა ამას ხედავდე! 

ეფემია ავადმყოფის საწოლზე დამხობილი ტირის და ლოცუ- 
ლობს. 

გარინდებული დგას თინა. ნინო ლეონიძეს გულში ჩაუკრავს 
საყვარელი ძმის ხელი. 

სასთუმალთან თავდახრილი გულამომჯდარი ქეითინებს მისი 

საყვარელი ძმისწული ნიკო ლეონიძე და დისწული ცისია კახიანი. 

სახლის ფართო ღია აიენები, ოთახები, ეზო სავსეა ხალხით. 
მზე დასავლეთისაკენ გადაიხარა. ავის მოლოდინში გარინდე- 

ბული სახლი უეცრად შეძრა ეფემიას სასოწარკვეთილმა კივილ- 
მა... 

კარები გაიღო. ყველანი შემოვიდნენ. საწოლის გარშემო დად- 
გნენ და ტიროდნენ... 

უჰვე გათავდა, კშარა სიკვდილო, 
შენთან კამათი და საუბარი. 

მაგრამ დუმდა ქართული სიტყვის რაინდი და ოქროპირი. 
მარადიული ძილით დასძინებია ქართული ლექსის გენიას. 

გიორგი ლეონიძე მოკვდა ისე როგორც იცხოვრა – სიყვარუ- 

ლით. გლოვის ზარივით გავარდა მთელს ჩვენს ქეეყანაში დიდი 

პოეტის, დიდი ეროვნული მოღვაწის დაკარგვა. 

„გიორგი ლეონიძის სიკვდილმა დაბადა ჩემში გრძნობა მარ- 
ტოობისა და სულიერი სიცარიელისა"“ – თქვა ღრმად დამწუხრე- 

ბულმა კონსტანტინე გამსახურდიამ. 
შენ თავად ჰანგი, 

შენ ნაწილი იყავ ბუნების, 

ამ ლხინის ხუფრის, 

ამ სიცოცხლის, 
ამ ფუფუნების, 

შენ ამ მთა-ბარის ხოტბა იყავ, 
ამ ოქროს ტბაში 

სულ სიყვარული, აღტაცება, 
ვაშა და ტაში. 

ასე ამბობს ირაკლი აბაშიძე გიორგი ლეონიძისადმი მიძღვნილ 
ლექსში. 

უდიდესი სიყვარული და პატივისცემა მიაგო ჩვენმა ხალხმა 

თავის დიდ შვილს. გლოვის დღეები იდგა საქართველოში. ზღვა 
ხალხი მიაცილებდა თავის უკანასკნელ გზაზე. ეს იყო გრანდიო- 
ზული პროცესია, რომელიც იშვიათად ახსოვს თბილისს. საქართ- 
ველო ღრმა გულისტკივილით ეთხოვებოდა მგზნებარე მამულიშ- 
ვილს. 

სიკვდილს არ ჩაბარებიხარ, 

ჩაბარდი ქართულ მიწასა... 

შენი აჩრდილი თრთის მთაწმინდაზე, 
შენი ნაქროლი აჩნია თბილისს! 

– რადიო გადმოსცემდა პოეტის ლექსებს და იგი მიაცილებდა 
მას მთაწმინდაზე. 

არც შემდეგ მოკლებია ნესტანის მზრუნველი ხელი თავის საყ- 
ვარელ მამას. ნესტანი განაგებდა გიორგი ლეონიძის სახლ-მუზეუმს 
პატარძეულში. ამასთან ერთად ნესტანი დიდ მუშაობას ეწეოდა 
გიორგი ლეონიძის მემორიალური მუზეუმის მოსაწყობად, რომე- 
ლიც გაიხსნება თბილისში პოეტის ძველ სახლში – გიორგი 
ლეონიძის ქუჩა 6. 

მაგრამ განგებამ სხვაგვარად ისურვა. მოულოდნელად წავიდა 
ნესტანი. წავიდა გაზაფხულის იასავით. გაქრა ისე გულსაკლავად 
როგორც ქრება ბუნებაში ყოველი კარგი და მშვენიერი. ავბედითი 
ექვსი იანვარი, 1992 წელი. 

თეთრი შროშანი 
ვერცხლის სურაში · 
მიწყვია შენდა მოსაგონებლად”. 

<C> 22» 

«ღიდოსტატის 
კონსტანტინეს 
მარჯვენა» 

კოსტ ანტინე გამსახურდიას შემოქმედებაში განსაკუთრებული 
ადგილი უჭირავს ისტორიულ რომანს. 

„ეს დიდი ხნის ოცნებაა ჩემი: ქართული ქრონიკების კრებულს 

გვერდში ამოვუყენო რომანების სერია, რომელსაც თავის დროზე 

ვუწოდებ „ქართლის ცხოვრებას" – ამბობს მნერალი „დავით 
აღმაშენებლის პირველი წიგნის ბოლოსიტყვაში. და მართლაც 
მისი ისტორიული რომანები „დიდოსტატის კონსტანტინეს მარჯ- 

ვენა“ და „დავით აღმაშენებელი" ღირსეულად ამოუდგა მხარში 

ქართულ მატიანეს. 

ამ რომანებში გაცოცხლდნენ საქართველოს ისტორიის ღირს- 

შესანიშნავი ეპოქები, რომლებიც ერის სიამაყეს წარმოადგენს, 

გაცოცხლდნენ ის დიდი სახელმწიფო მოღვაწენი, რომელთა ხსოვ- 
ნას ჩვენი ხალხი წმინდად ინახავს და, რაც მთავარია, მწერალმა 

აიყვანა იგი უნივერსალური მწერლობის რანგზე და მას მსოფ- 

ლიო რეზონანსი მისცა. 

კონსტანტინე გამსახურდიამ ტიტანური შრომა გასწია საქართ- 

ველოს ისტორიის მხატვრული გამოსახვისათვის და, რაც ყველა- 

ზე საგულისხმოა, მან თავისი ღრმა ერუდიციითა და მდიდარი 

მხატვრული ფანტაზიის ძალით არა მარტო შეავსო ის ხარეეზები, 
რომლებიც ბუნებრივად გვხვდება ძველ ქრონიკებში, არამედ შეძ- 

ლო უფრო მეტიც: ქართულ მატიანეებსა და უცხოურ წყაროებზე 

დაყრდნობით ხელახლა გააცოცხლა ისტორია. 

ილია ჭავჭავაძე გვინერგავს სამშობლოს ისტორიის პატივის- 

ცემასა და სიყვარულს. საშვილიშვილო ანდერძად დარჩება მა- 

რად ქართველი ერის მამის და სწორუპოვარი ლიდერის ეს უკე- 

დავი სიტყვები: 

„არ ვიცი, სხვა როგორ ფიქრობს და ჩეენ კი ასე.გვგონია, რომ 

ერის დაცემა და გათახსირება მაშინ იწყება, როცა ერი თავის 

საუბედუროდ თავის ისტორიას ივიწყებს, როგორც კაცად არ 

იხსენიება ის მაწანწალა ბოგანა, ვისაც აღარ ახსოვს ვინ არის, 

საიდამ მოდის და სად მიდის, ისეც სახსენებელი არ არის იგი, 

რომელსაც ღმერთი გასწყრომია და თავისი ისტორია არ ახს- 

ოვს". 

დიდი ილია იმ აზრს გვინერგავს, რომ „წარსული მკვიდრი 

საძირკველია აწმყოსი“, ისტორია ერისა მაჩვენებელია იმისა, თუ 

რანი ვიყავით, რანი ვართ და რად შეიძლება ვიყვნეთ კვლავა- 

დაც... ისტორია ის დიდებული ტაძარია, სადაც უწირავს ერთიან 

სულს ერისას, სადაც აღუმართავს ერს თავისი დიდებული და 

დიდბუნებოვან კაცთა უწმინდესი ხატნი და ზედ წაუწერია დიდთა 

საქმეთა მოთხრობა, ვითა საშვილიშვილო ანდერძი... 

რა არის ისტორია? -- ეს ის საგანძეა, რომელიც როგორც 

სარკე გვიჩვენებს იმ ღონესა და საგზალს, რომელიც მომადლებუ- 

ლი აქვს ამა თუ იმ'ერს დღეგრძელობისათვის და გაძლიერები- 

სათვის". 

დიდი ილია გვასწავლის ჩვენი სამშობლოს ისტორიის სიყვა- 
რულს და ანდერძად გვიტოვებს, რომ ყველას უნდა ახსოვდეს 

სახელოვანი წის პრები, რომლებიც პირადი მაგალითით „წვრთნი- 

ან ერსა“, პატივს უნდა სცემდეს გამოჩენილ მოღავწეებს, ღირსე- 

ულ შვილებს, ვიჩაიდან აი ეს გმირები არიან „ერის გულისნადე- 

ბის და წყურვილის გამომხატველნი და გამახორციელებელნი, რო- 

მელნიც ამის გამო თითქო შემოქმედობენ, თითქო ჰქმნიან ისტო- 

რიასა. ამიტომაც ეს ამისთანა მოქმედნი, ვამბობთ ჩვენ, დაუვიწ- 

ყარნი უნდა იყვნენ, თუ ერს კიდევ ერობა ჰსურს და დედამიწის 

ზურგიდამ მტვერსავით ასაგველად არ გადაუდვია თავი“. 

დიდი ილია უდიდეს მნიშვნელობას ანიჭებდა მწერლის მიერ 

ისტორიული თემის დამუშავებას, ვინაიდან „აღდგენა ისტორიისა 

ერის გამოცოცხლებაა, გამომსნევებაა; აწმყოს გაგება და წარმარ- 

თვაა, მერმისის გამოკვლევაა სიძნელისაგან“. 

აი, სწორედ ამ დიადი მიზნებისა და ამოცანების გამოხატულე- 

"ბაა და სორცშესშხმა კონსტანტინე გამსახურდიას ისტორიული 

პროზა. თავისი სამშობლოს ისტორიის დიდმა სიყვარულმა, ჩვენი 
ერის წინაპრების თაყვანისცემამ და მათი ხსოვნის უკვდავყოფის 

მისწრაფებამ შთააგონა მწერალი თავის რომანებში გაეცოცხლე- 

ბინა საქართველოს ისტორიის გმირული და სახელოვანი ეპოქები, 

გაეცოცხლებინა ის მეფეები და გმირები, რომელთა ხსოენას ჩვენი 
ხსალხი თავისი გულის სიღრმეში სათუთად ინახავს. 

„დიდოსტატის მარჯვენა“ ეს იყო ჩემთვის ორმაგი წყურვილის 

მოკვლა, -- უწინარეს ყოვლისა ფიგურალურად რომ ეთქვათ 

რომანის ფორმაში გამოვამჟღავნე ჩემი L25! 000(Cყს6, გარდა ამი- 

სა, დიდი საქართველოს ჩვენება განვაცხადე თანამედროვე რომა- 

ნის მიხედვით“, – აღნიშნავს მწერალი. 

და კიდევაც აქ გამოჩნდა კონსტანტინე გამსახურდიას დიდი 
ნოვატორული ძიებანი, მისი იდეურ-ესთეტიკური კრედო. ამ სიტ- 

ყვებში მოცემულია გასაღები ჩვენი ეპოქის რომანის აღიარებული 

ოსტატის ისტორიულ-ფილოსოფიური კონცეფციისა, იმ მხატვრუ- 

ლი პრინციპებისა, რომლებიც საფუძვლად დაედო მის შემოქმედე- 

ბას. 
თავის მეორე წერილში რომანისტი კიდევ უფრო აკონკრეტებს 

ყოველივე ამას, როცა წერს: „მე მინდა ახალი ტიპის ეპიური 

ქმნილების შექმნა. მრავალი წლის მანძილზე მე ვიბრძოდი ეპიკი- 

სათვის არა მარტო ჩემი მრავალრიცხოვანი გამოსვლებითა და 

დეკლარაციებით, არამედ მხატვრული პრაქტიკითაც, რადგან მუ- 
დამ მახსოვდა, რომ ჩვენმა ეპოქამ რომანტიული ლირიზმი საუკუ- 

ნეებს გადაულოცა და საჭირო იყო ეპიური ტილოების შექმნა“. 

და მართლაც, „დიდოსტატის მარჯვენა“ ეს არის ნიმუში რომანის 

კლასიკური სათავეებისაკენ დაბრუნებისა, ეს არის გაცოცხლება 

ეპიკური ჟანრისა, რომელმაც დიდი რღვევა და ცვლილება განი- 

ცადა მეოცე საუკუნეში. 

ყოველთვის დიდი იყო და არის მკითხველთა ინტერესი ისტო- 

რიული რომანისადმი, რომელიც წარმოადგენს ერის წარსულის 

შესწავლის ერთ-ერთ საუკეთესო საშუალებას. როგორც ისტორი- 
ოგრაფია, ასევე ისტორიული რომანი წარსულს აღადგენს, მაგ- 

რამ თუ ისტორიოგრაფია მხოლოდ ქრონიკების მკაცრად შეზო- 

ფარგლულ და განსაზღვრულ მასალებს ემყარება, ისტორიულ 

რომანში ყოველივე ამას ზედ ერთვის მწერლის ფანტაზია, მისი 

მსატვრული გამომგონებლობა, რომელსაც დიდი ცხოეელმყოფე- 

ლობა შეაქვს მემატიანეთა ძუნწ ფაქტებსა და ეპიზობეში, ერთგ- 

ვარად ავსებს და ამდიდრებს მას. 

კონსტანტინე გამსახურდიამ თავის რომანში უჭკნობი ძეგლი 

აუგო იმ დიდოსტატებს, რომელთა ღვთაებრიემა მარჯვენამ შექმნა 
ეროვნული კულტურის, ქართული ხუროთმოძღცერების ის დიდე- 

ბული ქმნილებები, ამაყად რომ დგანან მარადისობის სიღრმეში 

ჩაფლული, როგორც გაუქრობელი სიმბოლო ჩვენი ხალხის დაუშ- 

რეტელი სულიერი გენიისა. 

მეათე-მეთერთმეტე საუკუნეებში უჩვეულო სიმაღლეზე ავიდა 

ქართული ხუროთმოძღერება. სწორედ ამ პერიოდში შეიქმნა გან– 

თქმული ბაგრატის ტაძარი და გელათი, სვეტიცხოველი და სამ- 

თავრო, ალავერდი და სამთავისი, ბედიის ტაძარი და ნიკორწმინ- 

და. 

„ხომ უცილოდ დიდია რუსთაველი და თანავარსკვლაეედი მი- 

სი, – ამბობს კონსტანტინე გამსახურდია, –– მაგრამ არანაკლებ 

საამაყოა ჩვენთვის ბოლნისის, ჯვარის, სვეტიცხოველის, ბედიის, 

მარტვილის, თიღვისა და გელათის დიდოსტატები. მე ვწუხდი, 

რომ ასეთი შედევრების ხუროთმოძღვრებს დავიწყების ჩრდილი 

მიჰფენოდათ სახეზე. ამიტომ წავატანე ხელი კონსტანტინე არსა- 
კიძის მკლავის მოკვეთის მშვენიერ ლეგენდას“. 

კონსტანტინე გამსახურდიამ თავის რომანში გვიჩვენა ქართუ- 
ლი ხელოვნების გენეზისის ისტორიული პროცესი. გახსნა მთელი 

შინაარსი ქართული კულტურის შინაგანი რაობისა, ის რომ ქარ- 

თული ფრესკის ოსტატებმა ჯერ კიდევ X-XI-XII საუკუნეებში მოგ- 

ეცეს რენესანსული სულით გაცოცხლებული მსატერობა, სადაც. 

დარღვეულია რელიგიურ-დოგმატური კონცეფცია და ჩაქსოვი- 
ლია ნაციონალური სტილი და ჰუმანისტური იდეალები და ეს 

მაშინ, როცა იტალიური რენესანსის გიგანტების პლეადა ჯერ 
კიდევ დაბადებული არ იყო. 

XXX 

ქრონოლოგიურად „დიდოსტატის მარჯვენა“ მოიცავს მეათე 

საუკუნის დასასრულისა და მეთერთმეტე საუკუნის პირველ ნახე- 
ვარს. 

1014 წელს გარდაიცვალა ბაგრატ მესამე, რომლის „მტკიცე 
ხასიათმა, ბრძნულმა და წინდახედულმა მმართველობამ, ვაჟკა- 

ცურმა გულადობამ და შორსმჭვრეტელურმა პოლიტიკამ საქართ- 

ველო გააერთიანა და მის ძლიერებას მკვიდრი საფუძველი დაუდ- 
ვა“. –- აღნიშნავს დიდი მეცნიერი ივანე ჯავახიშვილი. 

და იმავე 1014 წელს სამეფო ტახტზე ადის ბაგრატ მესამის ძე 
გიორგი პირველი, რომლის შესახებ მემატიანე ამბობს, რომ იგი 
იყო „სავსე ყოვლითა სიკეთითა, ჟამსა ოდენ სიყრმისასა, რომელ 

არავინ გამოჩენილ იყო მსგავსი მისი მამათა შორის მისთა ახოე- 

ნებითა, ჭაბუკობითა და სიქუელითა, ტანითა და სახითა, ცნობი- 

თა, და სავსე ყოვლითა განგებითა სახელმწიფოთა“. 

ბაგრატ მესამისა და გიორგი პირველის მმართველობამ, მათმა 

ეპოქამ ნიადაგი მოუმზადა საქართველოს ისტორიის ოქროს ხა- 

ნას, მკვიდრი საფუძველი დაუდვა დავით აღმაშენებლისა და 

თამარ მეფის დიდ სახელმწიფოებრივ მოღვაწეობას, ამ ეპოქებმა 

„მოამზადეს და წარმოშვეს გენია რუსთაველისა. 

სწორედ ამ ღირსშესანიშნავ ეპოქათა სულს განაცოხლებს კონ- 

სტანტინე გამსახურდია თავის ისტორიულ რომანში და მკითხეე- 

ლის თვალწინ გადაიშლება დიდი მხატვრის მიერ ამეტყველებული 

გმირული წარსული ჩეენი ქვეყნისა. 
აღსანიშნავია ის, რომ კონსტანტინე გამსახურდიას ჯერ კიდევ 

ბავშვობაში თავისი საყვარელი დედისაგან გულსაღბეჭყდია დიდი 

სიყვარული და ინტერესი იმ გამოჩენილი მეფეების მიმართ, რო- 

მელნიც უნდა გამსდარიყვნენ მისი რომანების გმირები. 

თავის მოგონებათა წიგნში, რომელსაც „ლანდებთან ლაციცი“ 
ჰქვია, კონსანტინე გამსახურდია ამბობს: „ძალიან პატარა ვიყავი 

როცა წიგნების კითხვას მივყევი ხელი. „ქართლის ცხოვრების“ 

კითხვის დროს არაერთხელ მიტირნია ვასტანგ გორგასლის, გი- 

ორგი პირველის, ბაგრატ მეოთხის, დავით აღმაშენებლის, თამა- 

რის, გიორგი ბრწყინვალეს, სვიმონ მეფის და ერეკლე მეორის 

გარდაცვალების გამო, შვიდი წლის ბიჭი ვიქადნიდი, წამღეიზრ- 

დები და ჩვენი ქვეყნის მტრებს გავჟუჟავ მეთქი. მთელი ჩემი 
სიყრმის მანძილზე ვოცნებობდი დიდი გენერალი გავმხდარიყავი, 

ლაშქარი შემედგინა და საქართველოს მტრები შემემუსრა“. 

ასევე ბავშვობიდანვე ჩანერგვია მას გულში თავისი პირველი 
ისტორიული რომანის „დიდოსტატის მარჯვენის" გმირის, მეფე 

გიორგი პირველის სიყვარული. სწორედ ამაზე ლაპარაკობს კონ- 

სტანტნე გამსახურდია ამ რომანისათვის დართულ წერილში: 

„...ბიალღობიდანვე მიყვარდა და მაოცებდა აფხაზთა მეფე გი- 

ორგი პირველი, სიჭაბუკეში მომემატა პატივისცემა მისდამი, რო- 

ცა გავიგე, თუ რამოდენა ეეშაპს შებმია ეს შესანიშნავი რაინდი. 

მიყვარდა იგი ორ კურაპალატს შორის გამოსრესილი (აქ იგუ- 

ლისხმება მამა გიორგისა ბაგრატ III კურაპალატი და ძე გიორგი- 
სა, ბაგრატ IV, აგრეთვე კურაპალატი). 

ვინც დაახლოებით მაინც წარმოიდგენს, თუ რა დიდი მხეცი 

იყო ბასილი II, ბულგართმმუსვრელი, მისთვის გასაგები იქნება, 

თუ რა კოლოსალური ძალის მატარებელი ყოფილა იმჟამინდელი 

საქართველოს მეფე გიორგი პირველი, რომელმაც ერთხელ, მაგ- 

რამ მაინც დაამარცხა კეისარი ბიზანტიისა და ამ უბადლო ვაჟ- 

კაცს,რომელსაც მატიანე უწოდებს „უშიშოს, ვითარცა უხორცოს“, 

ქართულ ქრონიკებში მხოლოდ ორიოდე გვერდი აქვს მიძღვნილი. 

მე შემძრა ამ უსამართლობამ და ამ მიჩქმალული გმირის აპოლო- 

გიას ვუძღვენი დიდი მღელვარება ჩემი სულისა". 

XXX 

გიორგი პირველი მცირეწლოვანი ყოფილა, როცა სამეფო ტას- 

ტზე ავიდა. ზოგიერთი ცნობით, თორმეტი წლისა ყოფილა, ზო- 

გით კი – თექვსმეტისა. „სათამაშოების ნაცვლად სკიპტრა შეაჩე- 

ჩეს ხელში, ადრიან სიყრმეშივე შეება იგი ბიზა ტიის კეისარს, 

ადრე დააწვა გიორგის ჭაბუკურ მხრებს ომებსა კა აჯანყებებში 

დანთხეული სისხლის კოშმარი", – ვკითხულობი. რომანში. 

მეტად მძიმე პოლიტიკური ვითარება იქმნება ამ დროს. უაღ- 

რესად გართულდა ქვეყნის როგორც საშინაო, ისე საგარეო მდგო- 

მარეობა. თავი წამოყვეს დიდგვარიანმა აზნაურებმა. ისინი არ 

დაემოღტჩილნენ მცირეწლოვან მეფეს და ბაგრატ მესაზის მიერ 

გაერთიანებულ საქართველოს ჰერეთ-კახეთი ჩამოაშორეს. 

„არც სხვა მხრივ ყოფილა ახალგაზრდა მეფე ბედნიერი. თით- 

ქმის მთელი თავისი მეფობა და ძალღონე მან ბიზანტიის კეისრის 

წინააღმდეგ ბრძოლას შეალია“. – აღნიშნაეს დიდი მეცნიერი 
ივანე ჯავახიშვილი. 

გიორგი მეფეს დიდი ბრძოლა უხდება ბიზანტიის კეისრის 

ბასილი მეორის მიერ მიტაცებული საქართველოს სამხრეთის პრო- 

ვინციების დასაბრუნებლად. მთელი მისი პოლიტიკა მიმართულია 

იქითკენ, რომ ხელი შეუშალოს კეისრის ექსპანსიონისტურ პოლი- 

ტიკას. მწერალი მკითხველის ყურადღებას მიაგჟცევს იმ მომენტს, 

რომ საქართველოს მეფე ქედს არ იხრის ძლიერი და სასტიკი 

კეისრის წინაშე და გამუდმებით ეომება მას. თავგანწირულად, 

მტკიცედ და შეუპოვრად ეწინააღმდეგება მის აგრესიულ ზრახს- 
ვებს. 

„დიდოსტატის მარჯვენაში“ საქართველოსა და ბიზანტიის ურ- 
თიერთობას რომ ეხება, მწერალი მოვლენათა ცენტრში აყენებს იმ 
მიწებისათვის ბრძოლას, რომელიც ბიზანტიის მთავრობამ თავის 

დროზე უბოძა საქართველოს მეფეს დავით კურაპალატს სამხედ- 

რო დახმარებისათვის, ხოლო მისი გარდაცვალების შემდეგ, 1001 
წელს ეს მიწები ისევ დაისაკუთრა. 

დავით კურაპალატს ეს ტერიტორიები მიღებული ჰქონდა იმ 
დახმარებისათვის,რომელიც მან გაუწია ბიზანტიის მცირეწლოვან 

იმპერატორებს ბასილისა და კონსტანტინეს, როდესაც მათ ბარდა 

სკლიაროსი აუჯანყდა, 

ბიზანტიის იმპერატორი რომანოზ მეორე გარდაიცვალა 963 
წელს. მას დარჩა მცირეწლოვანი მემკვიდრენი: ბასილი – შემდეგ- 

ში კეისარი ბიზანტიისა – ბასილი მეორე –– ბულგართმმუსვრე- 

ლი და კონსტანტინე – მომავალი იმპერატორი –-– კონსტანტინე 

მერვე. 
ამ ყრმა იმპერატორების დედა თეოფანე -–– ეს ულამაზესი და 

ცბიერი დედოფალი, რომელმაც, როგორც პროფესორი შარლ 

დილი ამბობს: „არანაკლებ ააღელვა მსოფლიო, ვინემ მშვენიერმა 
ელენემ“,ყოველგვარ ზომებს ღებულობს იმისათვის, რომ შეზღუ- 

დოს იმპერიის პირველი ვაზირის იოსებ ვრინგას დაუმოკიდებელი 
მმართველობა და კეისრის ტახტი თავის შვილებს ბასილისა და 

კონსტანტინეს შეუნარჩუნოს. ამ მიზნით დედოფალმა თეოფანემ 

კონსტანტინეპოლში გამოიწვია აღმოსავლეთის დომესტიკი ნიკი- 

ფორე ფოკა. 
ბიზანტიის დედოფალი დიდ იმედებს ამყარებდა ამ სარდალ- 

ზე,რომელმაც სახელი გაითქვა განსაკუთრებით მას შემდეგ, რაც 

კრეტა გაანთავისუფლა არაბებისაგან. ნიკიფორე ფოკამ 963 წელს 

თავი იმპერატორად გამოაცხადა და შეირთო რომანოზ მეორის 

ქვრივი თეოფანე, რომელმაც საბედისნერო როლი ითამაშა მის 

ცხოვრებაში. თეოფანემ ვერაგულად მოაკვლევინა ნიკიფორე ფო- 

კა, რათა კეისრის ტახტისაკენ გზა გაეკაფა თავისი ფარული 

მიჯნურის იოანე ციმისხისათვის, 

მაგრამ დედოფალს ეს ბოროტება ძვირად დაუჯდა, ციმისხიმ 

არა თუ შეირთო იგი, არამედ განაძეგა იგი კონსტანტინეპოლიდან 

და შორეულ გადასახლებაში გაგზავნა. იმპერატორი ციმისსხი 976 

წელს მოკვდება მოწამელით. ამავე წელს დაიწყო ბიზანტიის მცი- 

რეწლოვანი იმპერატორების წინააღმდეგ ამბოხება მცირე აზიაში, 

რომელსაც მსხვილი ფეოდალი ბარდა სკლიაროსი მეთაურობდა. 
მეამბოხეთა წინააღმდეგ გამოვიდა საიმპერიო ჯარი, რომელსაც 

სარდლობდა ფეოდალი ბარდა ფოკა. სწორედ იმ კრიტიკული 

მდგომარეობის დროს, როცა იმპერიის უდიდესი ნაწილი მეამბო- 

ხეთა ხელში იყო და კონსტანტინეპოლი ალყაში იყო მოქცეული, 

ბიზანტიის ხელისუფლება დახმარებას სთხოვს საქართველოს. 
დავით კურაპალატთან მოციქულად გზავნიან დიდ თორნიკეს 

– სახელგანთქმულ ქართველ სარდალს, რომელიც ამ დროს 

ბერად იყო შემდგარი ათონის მთაზე. დავით კურაპალატი თორ- 

მეტ ათას რჩეულ ქართველ მეომარს გზავნის ბიზანტიაში და 

მთავარსარდლად თორნიკეს ნიშნავს. ამგვარად, თორნიკემ კვლავ 

ხმალი აიღო ხელში, ბერის ანაფორა გაიხადა და ისევ საომარი 

ჯავშანი ჩაიცვა. 979 წელს ბარდა ფოკამ დასჭრა სკლიაროსი, 

ამბოხება ჩაქრობილი იქნა. დამარცხებული სკლიაროსი ბაღდად- 
ში გაიქცა, ამ დახმარებისათვის ბიზანტიამ დავით კურაპალატს 

მთელი რიგი პროვინციები გადასცა. 

ბიზანტია-საქართველოს ურთიეთობის აღნიშნულ ისტორიულ 

ფაქტს ასახავს აკაკი წერეთლის პოემა „თორნიკე ერისთავი“. 

ქართველთა ჯარის მთავარსარდალმა თორნიკე ერისთავმა ხელთ 

იგდო დიდი ნადავლი „ოქრო და ვერცხლი და სტავრა და სხვა 

ესევითარი“. თორნიკემ ნაწილი ამ სიმდიდრისა შესწირა წმინდა 

ათანასეს ცნობილ ლავრას და სხვა მონასტრებს ათონზე, ხოლო 

ნაწილი მისცა იოანეს და დაიწყეს ქართველთა ახალი სავანის – 

ივერთა მონასტრის მშენებლობა. 

გიორგი მთაწმინდელის ცნობით, იოანემ და თორნიკემ „პოვეს 

ადგილი შუენიერი შუა მთაწმინდისა და აღაშენეს მონასტერი“. 

ბიზანტიის იმპერატორმა ოქრობექჭდით „დაუმტკიცა ადგილი რა- 

იცა სთხოვეს". 980-983 წელს ივერიის მონასტრის მშენებლობა 

დაასრულეს და მონასტრის დამოუკიდებლობა გააფორმეს. 

ივერიის მონასტერი ათონის მთაზე – ეს იყო ყველაზე მნიშვ- 

ნელოვანი და მსხვილი ცენტრი ქართული კულუტრისა. განუზომე- 

ლად დიდია მისი როლი ქართული ლიტერატურის ისტორიაში. 

ოქროს ასოებით არის შესული ჩვენი ერის ისტორიაში ივერიიის 
მონასტრის დამაარსებლების და მისი ორგანიზატორების დიდი 

მთაწმინდელის სახელი – იოანე, მისი შვილი ექვთიმე და შემდეგ 

გიორგი მთაწმინდელი. ფასდაუდებელია ის მეცნიერული და ლი- 

ტერატურულ-მთარგმნელობითი მემკვიდრეობა, რომელსაც ისინი 

ლების განმავლობაში დიდი რუდუნებით ქმნიდნენ ივერიის ელ“ 

ასტრის თაღებ ქვეშ. 

XXX 

ამ დროს პოლიტიკურ არენაზე გამოდის ბასილი II ბულგართ- 

ჰმუსვრელი (976-I025), თავისი პოზიციების განმტკიცებას საქარ- 
თველოსა და სომხეთში ბასილი კეისარმა თავისი მეფობის ბოლო 

წლებში მიაღწია (1021-1025). ისტორიკოსი ასეთი შტრიხებით 
გვიხატავს მის პორტრეტს: უბრალო, ენაბორძიკა... ჯმუხი... ენერ- 

გიული... სასტიკი. 
რომანისტი საქართველოს მეფის, გიორგი I-ის მოღვაწეობაში 

ყურადღებას მიაპყრობს იმ ისტორიულ ფაქტს, რომ მან ერთხელ, 

მაგრამ მაინც დაამარცხა კეისარი ბიზანტიისა. იმ დროს, როდე- 

საც ბასილი კეისარი ბულგარელებს ეომებოდა (1014-1016), გი– 

ორგი მეფემ ამით ისარგებლა, გადალახა ბიზანტიის საზღვრები 

და დაიპყრო კეისრის მიერ მიტაცებული ადგილები ტაოსა, კო- 

ლა-არტანსა და ჯავახეთში. 

მაგრამ, როცა კეისარი ბულგარეთთან ომს მორჩა, დიდძალი 

ლაშქრით საქართველოსკენ დაიძრა და გიორგი მეფეს ეს ადგი- 

ლები ისევ წაართვა. ეს პოლიტიკური და სამხედრო კონფლიქტი 

არის მთავარი პრობლემა გიორგი I-ის საგარეო პოლიტიკისა. 

მიუხედავად ბიზანტიასთან ზედიზედ მარცხისა და წარუმატებ- 

ლობისა, გიორგი მეფეს მის წინაშე ქედი არ მოუხრია და ყოველ- 

თვის ეძებდა ხელსაყრელ მომენტს დაერტყა მისთვის. 

დამოუკიდებელი და ძლიერი საქართველოსათვის დაუცხრომე- 

ლი მებრძოლი გიორგი | იმასაც არ თაკილობს, რომ სარკინოზთა 

ხალიფა ალ-ჰაქიმთან შეკრას სამხედრო კავშირი, რათა შეერთე- 

ბული ძალით გაილაშქრონ ერთმორწმუნე ბიზანტიის წინააღმდეგ. 

ხან კი იმის ცდაშია კავშირი დაამყაროს კეისრის წინააღმდეგ 

მოწყობილ შეთქმულებასთან. 

სომეხი და არაბი ისტორიკოსების ცნობით, მეფე გიორგიც 

ყოფილა გარეული კეისრის წინააღმდეგ მოწყობილ შეთქმულება- 

ში, იაჰია ანტიოქელის ცნობით, ბიზანტიის კეისარმა მეამბოხე 

ნიკიფორე ფოკას მოკვეთილი თავი გამოუგზავნა გიორგი მეფეს. 

ეს იყო 1022 წელს. 

როგორც ვჩახეთ, ქართველებმა დაბა უსტიკესთან დაამარცხეს 

ბიზანტიელები, მაგრამ მოულოდნელად კეისარი დიდძალი ჯარით 

გაემართა საქართველოსაკენ. საბრძოლველად გამზადებული ქარ- 

თველთა ლაშქარი უკან იხევს. ამგვარად, ყველა ცდა გიორგი 

მეფისა მარცხით მთავრდება და ის იძულებული შეიქნა ზავის 

მძიმე პირობებს დასთანხმებოდა. ეს იყო I023 წელს. ისევ კეისრის 

ხელში გადავიდა დავით კურაპალატის სამფლობელოები ტაოში, 

კოლა-არტანსა და ჯავახეთში. გარდა ამისა, გიორგი მეფის მცი- 

-რეწლოვანი ვაჟი ბაგრატი მძევლად გაატანეს კონსტანტინეპოლში. 

მხოლოდ 1025 წელს დაბრუნდა სამშობლოში უფლისწული 

ბაგრატი, რომელიც გიორგი I გარდაცვალების შემდეგ 1027 წელს 

ავიდა საქართველოს ტახტზე ბაგრატ მეოთხის სახელით და მე- 

ფობდა I072 წლამდე, ხოლო ბაგრატ IV გარდაცვალების შემდეგ, 

გამეფდება ძე მისი – გიორგი II, მამა დავით IV აღმაშენებლისა. 

XXX 

საქართველოს მეფემ უსტიკესთან სასტიკად დაამარცხა კეისა- 

რი, ბრძოლის ველი დატოვეს ბიზანტიელებმა, დიდძალი სამხედ- 

რო ნადავლი ჩაუვარდათ ქართველებს. 

„დამარცხებული უკუიქცა მაკედონელი ბარბაროსი“ – ვკით- 

ხულობთ რომანში. „მაკედონელი ბარბაროსი“ – ეს ეპიფეტი 

თავისთავად მეტყველებს არა მარტო იმაზე, თუ როგორია გიორ- 

გი მეფის პოზიცია ბასილი კეისრის მიმართ, არამედ იმაზეც, თუ 

რა შეხედულებისაა თვითონ მწერალი ბიზანტიის იმპერიის საგა- 

რეო პოლიტიკაზე. 

ბიზანტია ახალი ომისათვის ემზადება. ფხიზლად არის საქარ- 

თველოს მეფე. მტერს მტრულად უნდა დაუხედეს. გიორგი მეფეს 
კეისრის წინაშე ქედი არ მოუხრია. როგორც აღვნიშნეთ, გიორგი 

მოკავშირეს ეძებს და პოულობს კიდეც. ეს არის სარკინოზთა 

ხალიფა ალ-ჰაქიმი. ამის გამო შეძრწუნდება საქართველოს კათა- 

ლიკოსი მელქისედეკი. ნუთუ შესაძლებელია საქართველოს მეფე 

დაუკავშირდეს ურჯულო ხალიფას, ქრისტიანთა უწყალო მმუსვ- 

რელს? 

ალ-ჰაქიმმა ხომ საღვთო ომი გამოაცხადა ქრისტიანთა წინა- 

აღმდეგ. ამას მოყვა იერუსალიზის ტაძრის დანგრევა, მონასტრე- 

ბისა და ეკლესიების გადაბუგვა სინას მთაზე, ანტიოქიასა და 

ეგვიპტეში. ამრიგად, გიორგი მეფე ხელს უწვდის მაჰმადიანთა 

ხალიფას, რათა ერთად შეებრძოლონ ბიზანტიის იმპერიას. 

ბასილი კეისარს ეს უნდა: „ერთმორწმუნე საქართველოც სომ- 
ხეთის დარად გადასანსლოს როგორმე. სანამდის პირში სული 

მიდგას, ვერ მოესწრება ამ დღეს ძაღლთაპირი ბასილი კეისარი“ 
– ასე ალაპარაკებს რომანისტი გიორგი მეფეს და მოვლენათა 

დინებაში ვხედავთ მის ვაჟკაცურ შემართებას თავისუფალი და 

დამოუკიდებელი საქართველოსათვის ბრძოლაში. ამ დიდ საქმეს 
შეალია მან თავისი სიცოცხლე. 

გიორგი მეფეს ერთხელ აღებული გეზიდან ეერავინ გადაახვე- 
გვინებს. მას არ შეუძლია რაიმე დაუთმოს ბიზანტიას. ეს ხომ იმის 

მომასწავებელი იქნებოდა, რომ მას ხელი აეღო თავის დიდ ოცნხე- 

ბაზე, როგორიცაა მძლავრი, დამოუკიდებლი, თავისუფალი სა- 

ქართველო. ამიტომ ვერაფერი ვერ შეარიგებს მას ბასილი კეი- 
სართან, ამ სისხლში მოსერილ მაკედონელ ბარბაროსთან, რომე- 

ლიც ისევე წყვეტს ათიათასობით ადამიანს, როგორც ურჯულო 

სარკინოზი ალ-ჰაქიმი. : 
ეს ანტიპატია ბიზანტიისადმი ჩანს მთელ რომანში. შავლეგ 

ტოხაისძე ეუბნება მამამზე ერისთავს: 
„დამპალი ქალაქია ბიზანტიონი, ბასილი კეისრის სასახლეში 

ბევრი რამ გავიგეთ ჭიაბერმა და მე: თვალების დაბნელება, ადა- 

მიანის ცოცხლად დამარხვა, ძელზე გაყვანა, მოწამვლა, ორივე 

ხელის მოჭრა და მკვლელის მიჩენა. ეს ყოველივე ბიზანტიონში 

ისწავლეს ჩვენმა მეფეებმა, ბასილი კეისარმა ცეტინიუმთან ბრძო- 

ლის მეორე დღეს ხსუთმეტ ათას ბულგარელს დასთხარა თვალი". 

სეეტიცხოველის დამთავრებისა და კურთხევის დღეს საქართ- 

ვქელოში სტუმრად ჩამოდიან ბიზანტიელი პატრიციები, მიტროპჰო- 

ლიტები და ეპისკოპოსები. საგანებოდ დაუხედნენ ქართველები 

საპატიო სტუმრებს. დიდებული ნადიმი მოუწყვეს. 

მოთავდა თუ არა ნადიმი, გიორგი მეფეს აეკიდა ბიზანტიქლი 

კატეპანი ნიკიფორე კასავილა და სასახლის ბაღში ხდება მეტად 

საგულისხმო საუბარი. 
მეფემ რომ ვეღარაფრით ჩამოიშორა აბეზარი ბიზანტიელი, 

ქართულად უთხრა ფარსმანს: „ამ ორთითა კატეპანს როცა შევ- 

ცქერი, მეშინია არაფერი ამომაცალოს ჯიბიდან". შემდეგ თავის- 
თვის ჩაილაპარაკა: 

„საერთოდ ქურდებია ბიზანტიელები, სჯული ებრაელებს მოჰ- 

პარეს, ენა –– ძველ ბერძნებს, ბულგარელებს – ცეტინიუმი, სომ- 
ხებს –- ანისი, ბასიანს გადაღმა ქვეყნები –– ქართველებს, ხოლო



სინდისი ვერავის წააგლიჯეს, რადგან ასეთი რამ არა სჭირიათ 

ჯერაც". 

„რაო, რა ბრძანაო მეფემ? –– ეკითხება ენამრავალი კატეპანი 

ფარსმანს. მეფემ ასე მოგახსენათო, მიუგო თარჯიმანმა, როგორც 

კი ჩემი ვაჟი ბაგრატი მშვიდობით დაბრუნდება, ტახტს გადავუ- 

ლოცავ უფლისწულს, კეისარს ვეახლები, წმინდა ადგილებს მოვი- 

ლოცაეო ბიზანტიისას“, 

ამ სურათში გახსნილია მთელი დამოკიდებულება გიორგი მე- 

ფისა ბიზანტიისადმი. იგი ისეა გულგატეხილი ბიზანტიის კეისრი- 

სა და მათი დიდებულთა მუსხანათობით, რომ შესძულებია მათი 

ენაც და მათი მწვანე ეტლიც, რომელიც კეისარს ბაგრატ IIII 

უბოძებია კურაპალატის ხარისხთან ერთად. 

კიდევ ერთი სურათი რომანიდან, საიდანაც ნათლად ჩანს 

მწერლის პოზიცია ბიზანტიის პოლიტიკური წყობილების მიმართ. 

ბასილი კეისარმა სიკვდილის მოახლოება რა შეიცნო, მაშინათვე 

თავისი ძმა კონსტანტინე მოითხოვა, რათა იგი კეისრად ეკურთხე- 

ბინა და იმპერია მისთვის გადაეცა, მაგრამ კონსტანტინე აღარ- 

სად ჩანდა, ბოლოს კეისარი თვითონ მიდის მის საძებნელად. 

„ვაზირებმა იცოდნენ სიძვის დიაცებთან ქეიფობდა კონსტან- 

ტინე ნიკეაში იმ დღეს. მიკიტნის სისხლი უფრო ქარბად მას 
გამოჰყოლოდა. 

კარგად იცოდა: სახრჩობელა და მოწამვლა კეისრის გვირგვი- 

ნის ზედნადები იყო ბიზანტიაში, ამიტომაც ლოთობდა, უწესო 

ქალებში ატარებდა დროს, მხოლოდ ხანდახან ვარჯიშობდა თვა- 
ლების დაწვაში ტახტის მემკვიდრე. 

როცა აღმსხსედრებული ბასილი კონსტანტინეპოლის ქუჩებში 

გამოჩნდა, შეძრწუნებული ხალხი სარდაფებში გადაიმალა, ხოლო 

ვაზირებს უფრო მეტად შეეშინდათ, მალემსრბოლები აფრინეს, 

ძლივს მოათრიეს გალეშილი კონსტანტინე ბიზანტიაში. 

თავათ შეიყვანა ბასილიმ მთვრალი ქრიზოტრიკლინის ოქროს 

დარბაზში, ტახტზე დასვა საკუთარი ძმა, წითელი წაღები გაიხა– 

და და ჩააცვა ფეხზე, გვირგვინი თავზე დაადგა, მერმე ფერხთით 

დაუვარდა და თაყვანი სცა კეისარს, უკვე კონსტანტინე VIII-ს“. 

ზუსტი დახასიათებაა იმ ვითარებისა, რომელიც გამეფებული 

იყო მაშინდელ ბიზანტიის იმპერიაში, ცხადია, ყველა ასე როდი 

ფიქრობდა, იმ დროს ბიზანტიასთან დაზოკიდებულების საკითხ- 

ში. შეურიგებელი აზრთა სხვადასხვაობა იყო გიორგი მეფის სა- 

სახლეში. დედოფალი და კათალიკოსი საქართველოს მტერს რო- 
დი ხედავდნენ კეისარში, არამედ „ქრისტიანული სამყაროს უზე- 

ნაეს არსებას“. 

მაგრამ გიორგი მეფე ფხიზელი პოლიტიკოსი იყო და არ შეიძ- 

ლებოდა აჰყოლოდა ამგვარ განწყობილებას, არ შეიძლებოდა 
დასდგომოდა სომხეთის მეფის სენაქერიმის გზას, რომელმაც ბი- 

ზანტიასთან სჯულის ერთიანობით დაბრმავებულმა თავისი სამე- 

ფო ბასილი კეისარს გადასცა. 
როგორი იყო ბიზანტიის კეისრის პოლიტიკური გეზი საქართ- 

”წველოს მიმართ? 

ბიზანტია –- აღმოსავლეთ რომის იმპერია – დიდი ციტადელი 

ცივილიზაციის და კულტურის. ბიზანტიის ბრწყინვალების ნათე- 

ლი ეფინებოდა როგორც დასაელეთს, ისე აღმოსავლეთს. 

ფრანგი ბიზანტიოლოგი, პროფესორი შარლ დილი თავის „ბი- 
ზანტიურ პორტრეტებში“ ამბობს, რომ მეათე, მეთერთმეტე საუკუ- 

ნეში კონსტანტინეპოლი იყო ყველაზე ბრწყინვალე ცენტრი ევრო- 

პული კულტურისა, ის იყო შუასაუკუნეების პარიზი, ბიზანტიის 
კეისარი თავს თვლიდა უზენაეს მბრძანებლად, რომელსაც ჰქონ- 

და უფლება ეტარებინა იმპერატორის ტიტული. 

ის მოწოდებული იყო გაევრცელებინა თავისი პოლიტიკური და 

რელიგიური გავლენა არა მარტო მეზობელ სახელმწიფოებზე, არა- 

მედ ყველა ხალხზე. ბიზანტიის კეისარი, ვითარცა რომის იმპერა- 

ტორი და „პონტიფექს მაქსიმუმ“ მხოლოდ ღმერთს უთმობდა 

პირველობას ამ ქვეყნად. 

ისტორიულად ცნობილია ის, რომ მაკედონური დინასტიის 
პერიოდში ქართველები ებრძოდნენ ბიზანტიურ იმპერიალიზმს, 

მაგრამ ამავე დროს ბიზანტია იყო დიდი ასპარეზი, დიდი სარბი- 

ელი ქართველ მეფეთა და დიდებულთა პოლიტიკური და კულტუ- 
რული მოღვაწეობისა. 

ეხება რა საქართველოს საგარეო პოლიტიკის პრობლემებს, 

კერძოდ, ბიზანტიასთან დამოკიდებულებას, აკადემიკოსი ივანე 

ჯავახიშვილი აღნიშნავს, რომ „ბერძნები არავითარ საშუალებას, 

ქრთამსა და მოსყიდვასაც არა ზოგავდნენ, რომ ქართველი დიდე- 

ბულები თავიანთი მეფის წინააღმდეგ აემხედრებინათ და კეისრის 

მხარეზე გადაებირებინა“. ისტორიული ფაქტები მეტყველებენ იმა- 

ზე, რომ ბიზანტიიის კეისარი საქართველოს მეფის დამორჩილე- 

ბას და თავისი ზეგავლენის თავზე მოხვევას ცდილობდა დიდაზ- 

ნაურთა მოსყიდვა-გადაბირებით, ტახტის მაძიებელთათვის მხა- 

რის დაჭერით. 
კონსტანტინე გამსახურდია სწორედ ამ კონტექსტში განხილავს 

მოვლენათა მსვლელობას და მღელვარე პოლიტიკურ სიტუაციებს. 

ასეა გაშუქებული ამ რომანში ბიზანტიასთან ურთიერთობის სა- 

კითხი. აქ სავსებით ზუსტად არის აღდგენილი ისტორიული სი- 

ნამდვილე. 

„დიდოსტატის მარჯვენა“ ეს არის ეპოქის ამსახველი ფართო 

ტილო, რომლის მთავარი თემაა ერთიანი, ძლიერი და დამოუკი- 

დებელი საქართველოს შექმნიის ისტორია, რომლის გმირია ქა- 

ბუკი მეფე გიორგი პირველი. ნაჩვენებია ხანგრძლივი ისტორიული 

პროცესი ქართული სახელმწიფოს წარმოქმნისა და თვითმყოფი 

ეროვნული კულტურის დაფუძნებისა. მოცემულია საწყისები იმ 

სტიქიური რენესასნსული ტალანტებისა, რომელიც ის-ის იყო იბა- 
დებოდა რომანში აღებულ ეპოქაში. 

XXX 
„დიდოსტატის მარჯვენაში" დიდი ადგილი აქვს დათმობილი 

შინაპოლიტიკურ მოვლენათა ასახვას. მსოფლიოს ისტორიაში ცნო- 

ბილია, რომ შინასახელმწიფოებრივი ანარქია და აშლილობა გამ- 

ხდარა მიზეზი არაერთი ძლიერი და მსოფლიო ჰეგემონიის მქონე 

იმპერიათა დაცემისა როგორც მაგალითად, ძველი საბერძნეთი, 

ძველი რომი, ბიზანტიის საკეისრო. 

საქართველოს ისტორიის ტრაგიკულ ფურცელს შეადგენს სწო- 

რედ ეს შინაპოლიტიკური აშლილობა, რაც გამოიხატება მეფეებ- 

სა და დიდგვაროვან აზნაურთა შორის წარმოებულ ბრძოლებსა 

და შფოთში, რაც შინაგანად შლიდა, ასუსტებდა და აუძლურებ- 
და ქვეყანას. 

„საქართველოს სისუსტის მთავარ მიზეზს ის შინაური ბრძო- 

ლა წარმოადგენდა, რომელიც იმ ხანაში საქართველოში დიდგვა- 

რიან აზნაურთა წყალობით წარმოებდა“. (ივანე ჯავახიშვილი). 

გიორგი პირველის ხანმოკლე მეფობის (1014-1027) დიდი ნაწი- 

ლი, მისი უდიდესი ძალა და დრო ამ უთავჟამო ბრძოლებს შეეწი- 

რა. მას მკაცრი და დაუნდობელი ბრძოლა უხდება ამბოხებული 

და გამდგარი, ურჩი ერისთავების წინააღმდეგ, მიუხედავად იმისა, 

რომ „შინაური ომები სძაგდა უჟამისდღესავით მეფეს“. გიორგი 

მეფე „ახოვანი და უშიშო, ვითარცა უხორცო" – როგორც მას 

მემატიახე უხოდებს, სასტიკი და ულმობელი იყო გარეშე მტრებ- 
თან ბრძოლაში, ხოლო შიგნით ძმათაშორის სისხლის ღერას 
ერიდებოდა. 

მეტად მძიმე და გართულებულ ვითარებაში მოუხდა ყაბუკ 
მეფეს ქეეყნის ხელმძღვანელობა. მან მთელი თავისი სიცოცხლე 
ბიზანტიის კეისრის წინააღმდეგ ბრძოლას შეალია, ხოლო ქვეყნის 
შიგნით დიდგვაროვან აზნაურთა წინააღმდეგობამ ტასტზე ასვ- 
ლისთანავე იჩინა თავი, რაც იმაში გამოიხატა, რომ გაერთიანე- 
ბულ საქართველოს ჰერეთ-კასეთი ჩამოაშორეს. 

გიორგი მეფე იბრძვის ფეოდალური განდგომილებისა და გან- 
კერძოების აღსაკვეთად, ვინაიდან კარგად იცის, რომ შინაგანი 
აშლილობა და ანარქია არის მთავარი უბედურება, რომელიც 
აფერხებს და ხელს უშლის ქვეყნის გაძლიერებასა და წინსელის 
საქმეს. ამიტომაც ის იძულებული ხდება აღლესოს ხმალი ქეეყნის 
შიგნით მოკალათებულ მოღალატეთა წინააღმდეგ. 

რომანში გაცოცხლებულია ქვეყნის შინააშლილობის, ერისთავ- 

თა განდგომის სურათები, გიორგი მეფის მიერ წარმოებული სას- 
ტიკი ბრძოლები ფეოდალური რეაქციის წინააღმდეგ, რომელიც 

ქცეულა მძაფრ დრამატულ სცენებად. 
რომანის დასაწყისშივე ჩვენ წინ გადაიშლება ერისთავების 

განდგომისა და მოღალატეობის ტრაგიკული სურათი. ასეთი რე- 

აქციულ მისწრაფებათა და განკერძოების გამომხატველნი არიან 

კვეტარის ერისთავი თალაგვა კოლონკელიძე, მამაზე და ჭიაბერ 
ერისთავები. 

მათ პირი შეუკრავთ გიორგი მეფის წინააღმდეგ და ყოველგ- 

ვარ მზაკვრულ. ხერხს მიმართავენ თავიანთი ავი ზრახვების გან- 

სახორციელებლად, რათა თავიანთი სამფლობელოები მოწყვიტონ . 

ერთიან საქართველოს და მოიპოვონ სრული დამოუკიდებლობა. 

ამისათვის ისინი არ თაკილობენ კავშირის დამყარებას საქართ–- 

ქელოს დაუძინებელ მტრებთან. 
ეს კარგად იცოდა გიორგი მეფემ. ოღონდ ეს არ იყო გარკვე- 

ული, თუ ვინ იდგა ამ განდგომილი ერისთავების უკან. ალბათ 
„ტფილისელი სარკინოზების ამირა, ან კეისარი ბიზანტიისა ბასი- 

ლი, რომელსაც ბასიანს გადაღმელი ქვეყნები წაართვა გიორგიმ 

ოდესღაც. შესაძლოა ამირა ან ბასილი ან ორივენი ერთად“. 

რომანში საქართველოს საშინაო მდგომარეობა გაშლილია ფხო- 

ველთა აჯანყების ფონზე. „ვინც საქართველოს ისტორიას კარ- 

გად იცნობს, მისთვის ცხადია, რომ საქართველოს მთიაჩეთი მუ- 

დამ ეურჩებოდა ქართველ მეფეებს, რომელთაც ეწადათ საქართ- 

ველოს პოლიტიკური ცენტრალიზება აღნიშნავს კონსტანტინე 
გამსახურდია რომანის ბოლოსიტყვაობაში, ასეთი აჯაწყება მოხ- 

და თამარის დროს, ხოლო ჩემს მიერ „დიდოსტატში" ასახულ 

ეპოქაში რომ კუთხური და ფეოდალური პარტიკულარიზმი ძლი- 

ერი იყო, ამას მოწმობს თვით ქრონიკა". 

თამარ მეფის ისტრიკოსს თავის თხზულებაში „ისტორიანი და 

აზმანი შარავანდედთანი“ მოცემული აქვს ფხოველთა ამბოხება: 

„მათ უკუე ჟამთა იწყეს მთიულთა განდგომად, კაცთა ფხოველთა 
და დიდოთა.., 

მოუწოდა მეფემან ათაბაგსა და ყოველთა მთეულთა: დვალთა, 

ცხრაზმელთა, მოხევეთა, ხადელთა, ცხავატელთა, ჭართალთა, ერ- 

წოთიანელთა, მისცა ივანე ათაბაგსა და წარავლინა მათ ზედა". 

ათაბაგმა დაამარცხა განდგომილნი „წამოასხეს მძევლები ქმნეს 

ზავნი. და ესრეთ გამარჯუებითა მოვიდა ივანე მეფეს წინაშე და 

რქუა: „ძლიერო მეფეო! იქმნა ბრძანება შენი. მოვაოხრენ ურჩნი 

შენნი დიდოეთი და ფხოეთი“. ხოლო მეფემან დიდად დაიმადლა 
და უაღრესსა პატივსა აღიყვანა“. 

როგორც „ქლნობილია, ეს ამბოხება მოხდა თამარ მეფის დროს, 

მაგრამ მსგავს მოვლენებს ადგილი ჰქონდა გიორგი პირველის 

დროსაც. მემატიანენი გიორგი მეფის დამარცხებას ბიზანტიასთან 

ომში მიაწერენ დიდგვაროვან აზნაურთა ღალატს. ამაზე ლაპარა- 

კობს მომაკვდავი გიორგი მეფე თრიალეთის ტყეში თავის მალემ- 
სრბოლთან პიპა უშიშარაისძესთან. 

„დამანელა აზნაურებისა და სარდლების კინკლაობამ პიპა. 

ოდითგანვე ასე მოგვდგამს ქართველებს, მუდამ ჩეენს სიმცირეს 

მიესტიროდით, რადგან მტერი აურაცხელი გვყავდა მუდამ, მაგ- 

რამ, დიდი კაცი თუ გამოგვერია, ისე დავკორტნით, როგორც 

დაკოდილ ძერას ყევაეები“. 

მეფესა და დიდგვაროვან აზნაურთა წინააღმდეგობას ადგილი 

ჰქონდა ბაგრატ მესამის დროსაც და გიორგი პირველის ძის 

ბაგრატ მეოთხის მეფობაში, ერისთავები ურჩობას და განდგომას 

არ იშლიდნენ თვით დავით აღმაშენებლისა და თამარ მეფის 

დროსაც. 

მდგომარეობას ართულებდა რელიგიური მომენტიც. საქართვე- 

ლოს მთიან მსარეში ჯერ კიდევ არ იყო საბოლოოდ აღმოფხერი- 

214



ლი წარმართობა, რომელთანაც ბრძოლის წარმოება უხდებოდა 

ქრისტიანულ რელიგიას. რომანში მოცემულია ბრძოლა ერისტია- 

ნობასა და წარმართობას შორის, კერძოდ ის, თუ როგორ აუჯან- 

ყებია კვეტარის ერისთავს თალაგვა კორონკელიძეს ფხოველები 

და არაგველები სამეფო ხელისუფლებისა და ქრისტიანული ეკლე- 

სიის წინაალმდეგ. 

ეს ყველაფერი მსტოერებმა აცნობეს მეფეს ახალი წლის ღამეს. 

„მსტოვრებსა და დიაცებს ნურავინ ენდობაო ბოლომდის“ – 

აცხადებს გიორგი მეფე და თავად ამოწმებს ვითარებას. პირეე- 

ლად მიდის უჯაროდ და უამალოდ. 

გიორგი მეფემ კარგად იცოდა, რომ მამამზე ერისთავი და მისი 

ვაჟი ჭიაბერი „გულით ქრისტიანები არ იყვნენ“. მეფის თვალის 

ასახვევად ხატებით და ჯვრებით ჰქონდათ მორთული თავიანთი 

ციხე-დარბაზი და კარის ეკლესია. ამავე დროს მთებში წარმარ- 

თული ბომონები ჰქონდათ მუხოვანებში და იქ ლოცულობდნენ. 

ხოლო რაც შეეხება თალაგვა კოლონკელიძეს, კვლავ შემოუყვანია 

დიდოთა და ღლიღველთა ლაშქარი ფხოვში. ხატები და ჯვრები 

შეუმუსრავს. ეკლესიები დაუწვავს. ბერები და ხუცები სამრეკლო- 

ზე დაუკიდნია თოკით. 

გიორგი მეფე სასტიკად გაუსწორდება ქვეყნის მოღალატეს 

მამამზე ერისთავს, სასიკვდილოდ გასწირაეს მის ვაჟს ჭიაბერსაც. 

არანაკლები სისასტიკე გამოიჩინა მეფემ მეორე მოღალატე და 

შინათგამცემის კვეტარის ერისთავის კოლონკელიძის მიმართ, მი- 

უხედავად იმისა, რომ მეფე ძმათაშორის ომსა და სისხლისღვრას 

გაურბოდა, ერიდებოდა. გიორგი მეფე ერთიანი საქართველოს 

მთავარ ძალას და დასაყრდენს ქრისტიანულ რელიგიაში ხედავს 

და ამიტომაც ქრისტიანობის სახელით ლაშქრობს ფხოვში. 

XXX 
გვირგვინოსანი გმირი ამ რომანისა წარმოდგენილია არა მხო- 

ლოდ სახელმწიფოებრივ ასპარეზზე, არამედ მის ინტიმურ ცხოვ- 

რებაშიაც. რომანისტმა დიდი ფსიქოლოგიური სიღრმით და მხატ- 

ვრული უშუალობით გახსნა სულიერი სამყარო გიორგი მეფისა, 

რომლის მღელვარე და ბობოქარ ცხოვრებაში იყო ისეთი მომენ- 

ტებიც, როცა მას შეეძლო ეთქვა. რომ ეს ქვეყანა მარტო ომები- 

სათვის არ ყოფილა გაჩენილი. 

პოლიტიკურ ინტრიგებს ცვლის რომანიული ინტრიგები. გიორ- 
გი მეფის ცხოვრებაში დიდი ადგილი უჭირავს სიყვარულის დე- 

მონს. ისე რომ, მას არანაკლები ბრძოლა და ჭიდილი უხდება 

საკუთარ გულიან, თავის სიყვარულთან. 

და მთელი ეს რომანიული პერიპეტიები, რომელიც ასე ორგა- 

ნულად, უშუალოდ და საინტერესოდ არის შერწყმული ისტორი- 

ულ მოქლენებთან, საშუალებას იძლევა უფრო ღრმად გაიხსნას 

გიორგი მეფის, როგორც ისტორიული გმირის ხასიათი. ამიტომაც 

არის, რომ თხრობის მთელ მანძილზე მკითხველი დიდი ინტერე- 

სით და სიყვარულით იმსჭვალება ამ გმირისადმი, რომელიც მწე- 

რალმა დაგვიხატა როგორც ნამდვილი რაინდი, უებრო სარდალი 

და მეომარი, მონადირე და მიჯნური. 

„ადრე დააწვა გიორგის ჭაბუკურ მხრებს ომებსა და აჯანყე- 

ბებში დანთხეული სისხლის კოშმარი. 

ცნობილია, ვისაც სიყრმეში არ გაუხარნია, ვისაც ბავშვობაში 

სიჭაბუკე წამოსწევია, ხოლო სიქაბუკეში შუაკაცობის ტვირთი, 

მას მარადჟამს თან დაჰყვება გაცდენილი სიყრმისა და სიჭაბუკის 
დარდი... 

მელანქოლია შეეყარა გიორგის. კაცმძულვარება შეეპარა მის 

გულს, ადრე მოსწყინდა მეფის დარბაზობის გრძელი ცერემონიე- 

ბი და ხელმწიფის კარის გარიგების სასტიკი ეტიკეტი. ჯერ მზრდე- 

ლის, შემდეგ მარიამ დედოფლისა და მელქისედეკ კათალიკოსის 

მოსაწყენი შეგონებანი: 

მეფე ხარ და ხამს... 
მეფე ხარ და გმართებს... 

მეფე ხარ და გევალება... 

ასეთ წუთებში მეფედ არ ყოფნას ნატრობდა გიორგი“. 

ასე შევყავართ მწერალს გვირგვინოსანი გმირის ინტიმურ გან- 

ცდათა სამყაროში, რომელიც ბოლოს ღრმა ტრაგიზმით უნდა 

დასრულდეს. 
მეფის გულს იპყრობს მისი პოლიტიკური მოწინააღმდეგის, 

კვეტარის ერისთავის თალაგვა კოლონკელიძის პირმშვენიერი ასული 
შორენა, მისი იგავმიუწვდომელი სილამაზის დემონურ ძალას შე- 

უპყრია და დაუმონებია ჭაბუკი მეფის გული. 

ისევე როგორც ჭეშმარიტად დიდ მხატვრულ“ქმნილებებში აქაც, 

ამ რომანში რამდენიმე მახვილი პოეტური შტრიხით გაცოცხლე- 

ბულია ქალის მთელი ფიზიკური სილამაზე და მომსიბვლელობა: 

„გონების წამღები, არა მიწიერი სილამაზით გაბრწყინებული... 

ლაზისტანის ზღვა ელავდა შორენას ზღვისფერ თვალებში... ფა- 
ქიზი როგორც ქერუბიმის ფრთები და სევდიანი როგორც ყინწვი- 
სის მჭმუნვარე ანგელოსი... მშვიდი და სათნო როგორც ქედანი 

ველისა...“ -–– ასეთია შორენა. აქ იმასაც ვხედავთ, რომ ეს სათნო 

და ლამაზი არსება როდია მოკლებული ვაუკაცურ სულსა და 
პატრიოტულ გრძნობას. ის მამაცი მოისარია და მონადირე. 

და ეს სილამაზე დემონურ გრიგალებს ტესს ძველი ბერძნული 
ნიმფების დარად. იგი შეჭრილია გვირგვინოსანი გმირის ცხოვრე- 

ბაში და უქცევია შმაგ რაინდად. იგი გამხდარა უნებლიე მიზეზი 

ერისთავების ჭიაბერისა და გირშელის სიკვდილისა. 
და ბოლოს, ამ სილამაზეს დაუპყრია გული დიდოსტატისა, 

რომელსაც თავისი დიდებული ქმნილების ბალავარში ჩაუკირავს 

მისი მშვენება, რომლის გაუქრობელი ათინათი საუკუნეების მან- 

ძილზე ბრწყინავს სვეტიცხოველის იგავმიუწვდომელ სილამაზესა 

და სიდიადეში. 
„ დიდი მხატვრული ძალით არის გამოკვეთილი შორენას დაუ- 

ვიწყარი სახე, იგი იშვიათი ძალმოსილებით შევიდა ქართული 

ლიტერატურის მდიდარ ქალთა გალერიაში მარიამ დედოფალ- 

თან, დედისიმედთან, თამარ შარვაშიძესთან ერთად. 

შორენა ქართული ფრესკის ღიმილია. უმძიმესი, ერთმანეთზე 
უმძაფრესი ქარტეხილებით დაუფარავს მისი გზები არსთაგამრი- 

გეს. გიორგი მეფემ სასტიკად დასაჯა მისი საყვარელი მამა ამბო- 

ხისა და განდგომისათვის, კვეტარის საერისთაო დაარბია, მისი 

ციხეები შელეწა, ხოლო თავად შორენა ტყვედ წამოიყვანეს მცხე- 

თაში და ხურსისეულ სასახლეში მიუჩინეს ბინა თავისი შიმუნვა- 

რებით და პირისფარეში ვარდისახარით. 
უკანასკნელი გზაც, დიდოსტატის არსაკიძის გულისაკენ მიმა- 

ვალი, გადაჭრილი აღმოჩნდება მისთვის სამარადჟამოდ. ამრი- 

გად, შორენა, ისევე როგორც ამ რომანის სხვა მთავარი პერსონა- 

ჟები, ტრაგიკული პიროგნებაა. მისი იმედები და სურვილები ზე- 

დიზედ იმსხვრევა, უღვთოდ და უდროოდ იღუპება იგი ამ ცხოე- 

რებაში. 
პირველად თურმე მცხეთობას ენახა შორენა მეფეს და ისეთი 

ძლიერი აღმოჩნდა ძალი ცდუნებისა, რომ „სავსებით გადაავიწყ- 

და, რომ მეფე იყო და თავდაჭერა მართებდა“, რამეთუ „ძლიერ 

არს ვითარცა სიკუდილ სიყუარულ“. 

პოლიტიკური და ისტორიული აღწერილობის უებრო ოსტატი 
კონსტანტინე გამსახურდია ასევე ფლობს ადამიანის შინაგან გან- 
ცდათა წვდომის ხელოვნებას. მას შეუძლია გადმოსცეს ის იდუმა- 
ლი გრძნობებიც, როცა შინაგანი ინტიმით, შინაგანი მუსიკით 

ივსება სული ჟამიდანჟამზე. 

XXX 
გიორგი მეფე ყოველთვის ეძებდა ბედნიერ შემთხვევას თვალი 

მოეკრა შორენასათვის. და აი, ერთ საღამოს გადაცმული მეფე 
გაყვება გზას ხურსისეულ სასახლისაკენ, სადაც ცხოვრობდა შო- 

რენა თავისი შიმუნვარებით მეფის მიერ კვეტარის საერისთაოს 
აღების შემდეგ. 

„სილნარში შევიდა გიორგი, ახედა ზედაზენის მთებიდან გად- 
მომდგარ მთვარეს. 

დათოვლილივით მოსჩანდნენ ატმისა და ვაშლის ხეები, მსუბუ- 
ქი ბორიო ოდნავ აქანავებდა ხეთა კენწეროებს. 

ტოკავდა შტოთა ნაჩრდილევი სითვით ნაქარგივით ამოჩითუ- 
ლი მიწაზე. ასე ეგონა ბილიკზე მიმავალს: ქარცემულივით ტორ- 
ტმანობსო მთელი ქვეყანა. 

მიწის სუნი, ნაზამთრალი ფესვების სუნი, ატმის ყვავილის 

ნელსურნელება იკმეოდა ირგვლიე. სიმთვრალემ მხნეობა შეჰმატა. 
არც დედოფლის რიდი ჰქონდა ამ წუთში, აღარც მელქისედეკ 

კათალიკოსისა. იგიც სულ ერთი იყო მისთვის, თუ რას იტყოდნენ 
სასახლეში ავი ენები? 

ჭაღები ქათქათებდნენ ხურსისეულ სასახლეში. 
ალბათ მობრუნებულაო ზედაზენიდან შორენა. 
გირშელი კი არა, მამაჩემი რომ წამოდგეს, ბაგრატ კურაპალა- 

ტი, არ შევეპუები მასაც. 

ესე სთქვა თითქმის ხმამაღლა გიორგიმ. 
ცა ისეთი მაღალი იყო, ვარსკვლავებიც ისე ნაზად აფახულებ- 

დნენ იისფერ წამწამებს, არასოდეს ასეთი ბედნიერება არ უგრძ- 

ვნია გიორგის... 
შესცქეროდა თეთრად მოქათქათე ხილნარს. სიყვარული, ლვი- 

ნო და ყვავილთა ნელსურნელება შემოგზნებოდა გულზე... 

კიდევ შეხედა სასახლის სარკმელებს. 
დარწმუნდა: ჩამოსულაო, რადგანაც ცაც ისეთი მაღალი იყო, 

ვარსკვლავებიც ნაზად ნაბავდნენ იისფერ წამწამებს. ოცნებასა და 
ზმანებას დაებანგა ქვეყანა სრულად“. 

ასეთი უსიტყვო ღარდი დაეუფლება მეფის გულს უჟამიდაჩჟა- 

მამდე სიყვარულის, ღამისა და მთვარის იდუმალებით გათაჩ- 

გულს. ეს ერთ-ერთი საუკეთესო ადგილია რომაჩში ღიდი მხატვ- 

რისა და გულთამხილავის ძლიერი კალმის მოსმით შექმნილი. ასე 

გადმოგვცემს მწერალი თავის გვირგვინოსანი გმირის ინტიმურ 

აღსარებას. როგორც ეს, ისე სხვა მსგავსი ლირიკული სცენები 

იზიდავს და ხიბლავს მკითხველის გულს, ვინაიდან დიდი და 

ღრმა გრძნობა ეს ისევე იშვიათია, როგორც გენიის შედევრები 

და ისე არაფერი არ ახასიათებს დიდ პიროვნებას, როგორც 

საყვარელი ქალი. 

ჭაბუკი მეფის გულს ოცნება და სიყვარული სწყურია. იგი 

სასტიკად უსწორდება ყველას, ვინც შეხედება შორენასაკენ მიმა- 

ვალ გზაზე. ეროსისაგან გახელებულმა მეფემ მოაწამელინა ერის- 

თავი ჭიაბერი –- აკვანშივე შორენას დანიშნული. თრიაქით 

მთვრალმა ასევე გაიმეტა თავისი ნათესავი, დედის დისწული 

ყველიციხის პატრონი გირშელი, რომელიც შორენას საქმროდ 

იყო მიჩნეული ჭიაბერის შემდეგ. და ბოლოს, სამუდამოდ გასწირა 

არსაკიძეც ეროსისგან გაშმაგებულმა მეფემ. 

რომანში ვხედავთ, ისტორიულ მოელენათა ქარცეცხლში თუ 

როგორ სტიქიონური ძალით ბრუნავს სიყვარულიც და იმ მეფე- 

სარდალს, ვინც დიდი თავგანწირულობით უძღვება სამეფოს პო- 

ლიტიკურ ცხოვრებას და პირადად აძლევს ლაშქარს გმირობისა 

და ვაჟკაცობის მაგალითებს, ვინც ყოველ წუთში მზად არის 

საფრთხეში ჩააგდოს თავისი სიცოცხლე თავისი სამშობლოსა და 

ხალხის ინტერესებისათვის, ახლა მას უხდება არანაკლები ბრძო- 

ლა და ჭიდილი თავის გულთან, საკუთარ თავთან, უხდება ბრძო- 

ლა თავის ფიქრებთან, თავის სიყვარულთან. 

გიორგი პირველის ცხოერებაში იყო ისეთი დღეებიც, რხცა 

მდაბიურად ჩაცმული წვერს ინით შეიღებავდა, გლახუნა ავშანის- 

ძეს დაირქმევდა და თავის ერთგულ მალემსრბოლ უშიშარაისძე 

პიპასთან ერთად სანადიროდ გავიდოდა ნარეკვავის ტყებსა და 

არაგვის ჭალებში, სხვა დროს კი თავის ოქროსფერ ულაყზე 

იჯდა. „ბაგრატეული მუზარადი ეხურა ოქროცურვილი“... 

მწერალმა შემოგვატარა გიორგი მეფის ცხოვრების დახურულ 

დერეფნებში: ომები, ნადირობა, პაემანი, განმარტოება, გვიჩვენა 

დიდი სსულიერი დუღილი ამ გმირისა. გვიჩვენა რთული ხასიათი 

და ძლიერი განცდები. ვხედავთ, თუ როგორ საშინელ ფათერაკებ- 

ში იგდებს თავისთავს მეფე, როგორ ეჭიდება საშიშ ვნებებს, 

როგორ ეტანება ღვინოსა და თრიაქს. 

XXX 
მეტად ღრმაა და მრავალმხრივი ამ შავნაღვლიანი რაინდის 

ინტერესების სფერო. ის არ არის მოკლებული არც რომანტიკულ 

ვნებათაღელვას. მეტად საინტერესოა მეფის შენიღბული მოგზაუ- 

რობა და მისი განმარტოება ბუნების წიაღში, ბუნება მისთვის 

სულჩადგმული სუბსტანციაა. აქ ეძლევა მისი ბობოქარი არსება 

სიმშვიდეს. სწორედ ბუნების პირისპირ შეეძლო მის გულს ოცნე- 

ბისათვის გზა გაეხსნა და თავისუფლება ეგრძნო „არც კარისკაც- 

თა უტიფარი ლიქნა აწუხებდა ამ ტყეებში, არც მკვლელი უდარა- 

ჯებდა სადმე, არც თუ მომჩივანი ადიოდა მის დანახვისას ხეზე“. 

სწორედ აქ აღეძვრის გიორგი მეფეს ფიქრები ბუნებაში გამე- 

ფებულ იდუმალ მოვლენებზე, მრავალ აუხსნელ საიდუმლოებაზე. 

ვარსკვლავებს უთვალთვალებს ასტროლოგი მეფე: „ვინ იცის ეგებ 

მზეგადასულთა სულნი იყვნენო ისინი". გიორგი მეფე ჩვენ წინ 

წარმოსდგება მთელი თავისი რთული და მღელვარე ცხოვრებით, 

მთელი თავისი მრავალმხრივი ხასიათით. იგი ხან სასტიკია და 

ულმობელი, ამაყია და ზვიადი, ხან კი გულთბილი, თავმდაბალი 
და კეთილი. 

გიორგი მეფის ხასიათის უშუალობა, მისი გულის სითბო და 

სიკეთე ნათლად გამოჩნდება ფხოვში ხატობაზე. ბიზანტიის უძლე- 
ველ კეისართან ნაბრძოლი მეფე ახლა აქ უბრალო ფხოველ მეც- 

ხვარე გოდერძი ქალანდაურს გაუყადრებს თავს. მასთან ფარიკა- 

ობასაც არ თაკილობს. მას აჩუქებს თავის ხმალს, რომელიც 

ფხოვურ ხმლებს ყველივით ჭრის და ყველას გაოცებას იწვევს. 

ლუდსაც მიირთმევს მეფე მასთან, ბოლოს დაუძმობილდება და 

ფიცვერცხლსაც ჭამენ მეფე და მეცხვარე. 
ასევე დაუვიწყარია ის სურათი, როცა სამეფო საჯინიბოში 

შედის გიორგი მეფე. პატრონის დანახვაზე ჭიხვინი ატეხეს ცხენებ- 

მა, მეფე სათითაოდ ეფერება მათ. ფაფარზე ხელს უსვამს, თვა- 

ლებს უკოცნის, საალერსო სიტყვებს ეუბნება. „ეს მშეენიერი, ერ- 

თგული ცხენებიც იფერებენ ალერსს. ხვიხვინებენ, ფრუტუნებენ, 

ალერსიანად თავს უქნევენ პატრონს. ეს ცხენებიც ისევე ,დაჩეხილ- 

ნი იყვნენ, როგორც მათი პატრონის ჯერაც ახალგაზრდა სხეუ- 

ლი“. 

შემდეგ გირშელს მიუბრუნდა მეფე და ეუბნება: „ხვალ რომ 
ტახტიდან გადმომაგდონ ერისთავებმა, მეჯინიბედ დავდგები უთუ- 

-ოდ, ცხენებს მოუვლი და ეს მომგვრიდა უდიდეს ბედნიერებას“. 

ღრმა დრამატიზმით და მიუწვდომელი მხატვრული ოსტატო- 

ბით არის გადმოცემული სულიერი დუღილი ქაბუკი მეფისა. გგო- 
ნია სინამდვილეს გაუსხლტა ჟამი ხელიდან და ამ რომანის ავტო- 

რი წარსულიდან გადმოსულ რაინდად გვესახება. ასე გგონია 

თავად სარდალიც იყო, მსოფლიო მოგზაური ან რომელიმე პლა- 

ტონური ფილოსოფიური სკოლის მეთაური. 
კონსტანტინე გამსახურდიამ გაიარა საქართეელოს ისტორიის 

კულისები, იარა როგორც ჯარისკაცმა გიორგი პირველისა და 
დავით აღმაშენებლის ბრძოღებში, განიცადა როგორც გამარჯვე- 

ბის სიხარული, ისე დამარცხების ტრაგიზმი. ასე გგონია, თავად 

ახლდა გიორგი მეფეს მალემსრბოლ პაპა უშიშარისძესთან ერ- 
თად თრიალეთში და თავისი ყურით მოისმინა სასიკვდილოდ 
განწირული ჭაბუკი მეფის უკანასკნელი აღსარება და სინანული. 

გაგონდება ფლობერის სიტყვები: ეს მე ვიყავი მენავე ნილოსზე, 

ეს მე ვიყავი რიტორი სუბერში, სადაც რწყილები მკბენდნენ, ეს მე 
მოვკვდი ჯვაროსანთა ომში სირიასთან ყურძნის ქჭამისგან. მე 

ვიყავი ყაჩაღიც და ბერიც, ვიყავი უბრალო მეეტლეც და აღმო- 

სავლეთის იმპერატორიც. 
გიორგი პირველის შესახებ ძალიან ცოტა რამ შემონახულა 

ისტორიულ წყაროებში. ამიტომ აქ დიდი გასაქანი უნდა მისცე- 

მოდა თვით ავტორის ფანტაზიას, მის მხატვრულ გამომგონებლო- 

ბას. ისტორიული გმირების გვერდით რომანში მოქმედებენ გამო- 

გონილი პერსონაჟები და რა დიდი ოსტატობა იყო საჭირო, რომ 

იგი ექცია ისტორიის ორგანულ ნაწილად, მის ბუნებრივ დამატე- 

ბად და ყოველივე ეს საშუალებას იძლევა უფრო ღრმად გაიხსნას 

ისტორიული გმირის ხასიათი. 

აღსანიშნავია ის, რომ ეს გამოგონილი პასაჟები, ლირიკული, 

წიაღსვლები, სხვადასხვა სიტუაციები დახატულია ეპოქის დამა- 
ხასიათებელი საერთო ნიშნის ქეეშ, შეფერილია ამ საერთო კო- 

ლორიტით და ყურადღებას იმსახურებენ არა მარტო მხატერული, 

არამედ მეცნიერული თვალსაზრისითაც. რომანში შესანიშნავად 

არის შერწყმული მხატვრული წარმოსახვის მაღალი ოსტატობა 

მეცნიერულ სიზუსტესთან და ისტორიულ სიმართლესთან. რომა- 
ნის პასაჟები დოკუმენტურია. კონსტანტინე გამსახურდია რო- 

გორც მხატვარი და ისტორიკოსი ერთ სიმაღლეზეა. 
გიორგი მეფე რომანისტმა წარმოგვიდგინა ძლიერი პიროვნების 

ღირსებებითა და ნაკლოვანებებით, მაგრამ ყველგან, ყველა მომენ– 

ტში ის რჩება როგორც რაინდი, რომელიც არაფერს უშინდება 

თავისი სამშობლოს თავისუფლებისა და ძლიერებისათვის ბრძო- 

ლის ძნელ გზებზე და თავისი სიცოცხლე უშურველად მიაქვს მის 
სამსხვერპლოზე. 

თრიალეთის ტყეში მომაკედავი მეფე თავის უკანასკნელ აღსა- 

რებაში ამბობს: „მე მრავალი ცოდვა მიმიძღვის ამ ქვეყნად რო- 

გორც მეფეს, ისე როგორც კაცს, მაგრამ ჩემი ხალხისათვის არა- 

სოდეს მიღალატნია“. 

გიორგი მეფის ხანმოკლე სიცოცხლე გმირულიცაა და ტრაგი- 

კულიც. თრიალეთის მთებში იღუპება ახალგაზრდა მეფე, მაგრამ 

დარჩება მის მიერ აგებული საქართველო. გადის ექვსი ათეული 

წელი და საქართველოს ტახტზე ადის გიორგი პირველის ძის 

მეფე ბაგრატ მეოთხის შვილიშვილი დავით მეოთხე – აღმაშენე- 
ბელი (1089 წ.), რომელიც ბრწყინვალედ და სახელოვნად დააგ- 

ვირგვინებს იმ დიდ საქმეს, რისთვისაც იბრძოდა და რომელსაც 

მკვიდრი საფუძველი ჩაუყარა მისმა დიდმა პაპამ გიორგი პირ- 

ველმა. 

XXX 
რომანის პირველი თავიდანვე, ყოველ დროს – ეს იქნება 

მღელვარე საგარეო მდგომარეობა, თუ მშფოთვარე შინასახელმ- 

წიფოებრივი ვითარება, ყოველმხრიდან, ყველა გადასახედიდან 

შემოგვცქერის სვეტიცხოველი „ხვლიკისფერი... ოქროცურვილი“... 

და მისი ძერასფერი თაღებიდან როგორც ზმანება დაგვცქერის 
სილუეტი დიდოსტატისა შავი მოსასხამით, დარდიანი, თავდახრი- 

ლი. ეს კონსტანტინე არსაკიძეა. ლეგენდა მას მიაწერს ტაძრის 

აგებას. ამაზე მეტყველებს ის ხალხური ლექსიც, რომელიც ამ 

რომანს ეპიგრაფად აქეს წამძღვარებული. 
ხეკორძულას წყალი მისვამს 

მცხეთა ისე ამიგია, 

დამიქირეს, მკლავი მომქრეს 

რატომ კარგი აგიგია, 

გადმოცემის მიხედვით სვეტიცხოველის აღმშეჩებელი დიდოს- 

ტატის ტრაგიკულ ბედზე მეტყველებს ტაძრის ჩრდილოეთის ფა- 
სადზე გამოსახული მარჯვენა, რომელსაც გონიო უყირავს. იქვე 

წარწერაა: „ხელი მონისა არსაკიძისაი, რათა შეუჩდოთ“. ხალხში 

შემორჩენილი ლეგენდით ეს ტაძრის ხუროთმოძღერის კონსტანტი- 

ნე არსაკიძის მოჭრილი მარჯეენაა. 

ამ ძუნწ ცნობებს კონსტანტინე გამსახურდიამ დიდი შემოქმე- 

დის სული შთაბერა და შექმნა ამაღელვებელი რომანი ქართული 

ხელოენების დიდებულ ძეგლზე სვეტიცხოველზე, მისი ხუროთმოძ- 

ღვრის, დიდოსტატის არსაკიძის ტრაგიკულ ბედზე. დიდი მხატე- 

რულის ძალით გამოკვეთა მისი შთაგონებული სახე, მისი რაინ- 

დული სულის მდუღარება, გვიჩვენა მისი დაუშრეტელი შემოქმე- 

დებითი ნიჭიერება, პატრიოტული სულისკვეთება და კეთილშობი- 

ლება. 
„ჩვენს დროში შრომის აპოლოგიის საუკუნეში შევასხი ხოტბა 

დიდი ხელოვანის ჯაფას და მის თავდადებას“ -– ამბობს მწერა- 

ლი რომანისათვის დართულ წერილში. 

კონსტანტინე არსაკიძის ბედი: უბრალო შემთხეევამ განსაზლვ- 

რა. ნადირობის დროს გადაცმულ გიორგი მეფეს – გლახუნა 

ავშანისძეს და მის ამალას შემთხვევით შეხვდება არსაკიძე. ამ 

შეხვედრის დროს გამოირკვა, რომ კონსტანტინე არსაკიძე კირით- 

ხურო ყოფილა ფარსმან სპარსისა. მეფე ახალგაზრდა ლაზ კი- 

რითხუროს სასახლეში დაიბარებს და მას ჩააბარებს გადაყენებუ- 

ლი ხუროთმოძღვართუსუცესის ფარსმან სპარსის ადგილს. ამგვა- 

რად, საქართველოს მეფემ და კათალიკოსმა მელქისედეკმა არსა- 

კიძეს მიანდეს სვეტიცხოველის ტაძრის აგება, რომელიც მიწისძვ- 

რას დაენგრია. 
და დაიწყო ტაძრისათვის საფუძვლის ჩაყრა იმ ადგილას, სა- 

დაც არაგვისა და მტკვრის შესართავია „აღმოსავლეთიდან ჯვრის 

მონასტერი გადმოჰყურებს მას, სარკინეთისა და დზედაზენის მთე- 

ბის გვირგვინი, ჩრდილოეთიდან კი ყინვის ბეგთარებში ჩაქედილი 

მარადჟამობა”. 

კონსტანტინე არსაკიძე არის დაუვიწყარი სახე იმ შთაგონებუ- 

ლი ქართველი ოსტატებისა, რომლებმაც თავიანთი სიჭაბუკისა 

და სიცოცხლის ფასად შექმნეს ხელოვნების დიდებული ძეგლები, 

რომლითაც მუდამ იამაყებს შთამომავლობა. 

რომანში ის აზრია გატარებული, რომ საქართველოს კუთილ- 
დღეობას, მის ძლიერებას გამოჩენილ სახელმწიფო და სამხედრო 
მოღვაწეთა გვერდით სჭედნენ ის ოსტატებიც, რომლებმაც თავი- 
ანთი ბრწყინვალე:·ქმნილებებით, დიდებული ძეგლებით გაამდიდ- 
რეს და ახალ, მაღალ საფეხურზე აიყვანეს თავიანთი ხალხის 
სულიერი კულტურა, მისი ხელოვნება. 

კონსტანტინე არსაკიძე გრძნობს, თუ რაოდენ დიდი, თუ რაო- 
დენ საპატიო და ამავე დროს მძიმე მოვალეობა დააკისრეს მას 
მეფემ და კათალიკოსმა. ამის შემდეგ ის უფრო მეტად სიტყვაძვი- 
რი და მჭმუნვარე გახდება. მწერალი დიდი მსატვრული უშუალო- 

ბით, ღრმად და შთამბეჭდავად გადმოგვცემს ხელოვნების ფიქ- 

რებსა და განცდებს, თუ როგორ ეძებს დღენიადაგ თავის გულში 
თავისი მომავალი დიდი ქმნილების კონტურებს, გვიჩვენებს იმ 
შინაგან შემოქმედებით ძიებასა და წვას, რომელსაც მოითხოვს 
ყოველი დიდი ქმნილება თვით ოსტატის გულის სისხლთან ერ- 
თად. 

ახალგაზრდა კირითხუროს უხდება შერკინება ისეთ დახელოვ- 
ნებულ ოსტატთან, როგორიცაა ფარსმან სპარსი. არსაკიძის ხე- 
ლოვნებას უნდა დაეჩრდილა ფარსმანის მიერ მცხეთაში აგებული 
ტაძრები. 

რომანის მიხედვით, როცა ტაძრის აგება გადაწყვიტეს, მეფე 
გიორგი და კათალიკოსი მელქისედეკი თავდაპირველად გეგმას 
ეძებენ ტაძრისათვის. ფარსმან სპარსმა სამნაირი გეგმა წარმოად- 
გინა, მაგრამ ყველა უარყოფილ იქნა იმის გამო, რომ იგი ირანუ- 
ლი ალეგორიებით იყო გადატვირთული და ძველი წარმართობის 
გამოძახილიც ჩანდა მასში. 

ამის შემდეგ კათალიკოსმა ბერძენი ოსტატები მოიწვია ბიზან- 
ტიიდან. მათ თავიანთი გეგმები წარმოადგინეს, მაგრამ ამასაც 

იწუნებს მეფე გიორგი. 
რომანში ეკითხულობთ: 
„გიორგის დაკვირვებულმა თვალმა მყისვე შენიშნა, რომ “ამ 

გეგმების მიღება მოასწავებდა მიბრუნებას იმ ზეგავლენისაკენ, 
რომელიც ქართულ ხუროთმოძღერებას ორი საუკუნით ადრე დაძ- 

ლეული ჰქონდა უკვე. 
უდაბნო იცქირებოდა კესონებში მოთავსებულ მღვდელმთავრე- 

ბის ფრესკებიდან. განკითხვის დღისა და ჯოჯოხეთის ხატებიანი 

შეიცავდნენ საშინელ მუქარას ყოველივე ადამიანური ვნებების 
მიმართ. 

224



გუმბათის თაღიდან ამას ყოველიეეს გადმოსცქეროდა ნამსქვა- 

ლიანი, ხორცდაშრეტილი ნაზარეველი. ყველაზე მეტად ერთმა 
ფრესკამ აღაშფოთა გიორგი მეფე. შარავანდიანი ბასილი კეისა- 

რი კლიტეებს აბარებდა აღზოსავლეთის მოსაქცევად წარგზავნილ 

წმ. მამებს. ბასილი კეისარი, რომელსაც „ძაღლს“ უწოდებდნენ 

არა მარტო სარკინოზები, არამედ ქართველები, სომხები და ბულ- 

გარელებიცა. 
ამ ფრესკის დანახვისას ბრაზისაგან გახელდა გიორგი, მაგრამ 

მოხუცებულ კათალიკისს ვერაფერი შეჰკადრა, ადგა და გავიდა 

დარბაზიდან უხმოდ“. 
კონსტანტინე გამსახურდიამ შესანიშნავად ასახა ქართული 

კულტურის განვითარების ეს საგულისხმო და საინტერესო მხარე. 

სვეტიცხოველი უდიდესი და უძვირფასესი ძეგლია ქართული ხუ- 

როთმოძღვრებისა. მაშასადამე, ის სულითაც ქართული უნდა 

იყოს. 
სვეტიცხოველი არ შეიძლება წარმოადგენდეს ბიზანტიური ტაძ- 

რების ასლს, მასში ქართული სულის გამოკრთომა უნდა იგრძნო- 

ბოდეს, ქართული მზის შუქი. უნდა იგრძნობოდეს ის ეროვნული 

კოლორიტი და თვითმყოფადობა, რომელიც ადრე, მეზობლად 

აგებულ ჯვრის ტრადიციას გააგრძელებდა და დაიცავდა ქართუ- 

ლი ხელოვნების იმ თავისებურებას, რომლის შესანიშნავი დახასი- 

ათება მოგვცა აკადემიკოსმა გიორგი ჩუბინაშვილმა თავის ნაშ- 

რომში „ჯერის ტიპის ძეგლები“: 
ქართული ხუროთმოძღგერების ეს უდიდესი ძეგლი სვეტიცხოვე- 

ლი, ისევე როგორც ბაგრატის ტაძარი და ალავერდი, აშენებუ- 

ლია „ჯვარისებური გეგმით, მაგრამ არა ე.წ. ბერძნული ჯვრის 

გეგმით, სადაც ჯვარის ოთხივე მკლავი თანასწორი ან დაახლო- 

ებით თანასწორი სიგრძისაა. 
სამივე კათედრალი ამნაირად მოასწავებს მთელი ქართველი 

ხალხის გენიის უდიდეს დაძაბულობას და შემოქმედებით მიღნე- 

ვას. ამიტომ, ბუნებრივია, თითოეული ხსენებული ძეგლთაგანი 

საერთო სტილისტური მეთოდისა და მხატერულ ამოცანათა სა- 

ერთო?გაგების ნიადაგზე წარმოადგენს ხუროთმოძღვრულ ამოცა- 

ნათა სრულიად ინდივიდუალურ, განუმეორებელ გადაწყვეტას". 

ამგვარად, სვეტიცხოველი ორგანულად აგრძელებს ქართული 

ხელოვნების ტრადიციას. ბაგრატისა და ალავერდის ტაძრებთან 

ერთად იგი განვითარებული ფეოდალური ეპოქის სტილის და- 

მახასიათებელი ძეგლია. „დიდოსტატის მარჯეენაში“ მკეეთრი, რე- 

ალისტური ფერებით არის ნაჩვენები, თუ რით განსხვავდებოდა 
ქართული ხელოენების, ქართული ხუროთმოძღვრების სტილი ბი- 

ზანტიურისაგან. 

მაგრამ, მარტო ეს როდია საქმე, ბიზანტიელი ოსტატების ფრეს- 
კაში კეისრისადმი მონური მორჩილებაა გამოცხადებული. ტაძრის 

ბიზანტიურ გეგმაში ჩანს საშინელი მუქარა ყოველივე ადამიანუ- 
რი ვნებების მიმართ. ჩანს ის ასკეტიზმი, რომელსაც სიცოცხლის- 

მოყვარული ქართველი ხალსის ბუნება, მისი მსოფლშეგრძნება 

ვერასგზით ვერ შეითვისებდა და ვერ შეურიგდებოდა. 
ამ გზით რომ წასულიყო ხელოვნება, ქართული კულტურა, ის 

ვერ მიაღწევდა რენესანსის იმ მწვერვალებს, რომელსაც მან რუს- 
თაველის, ბექა და ბეშქენ ოპიზარების ქმნილებებში მიაღწია. 

კონსტანტინე გამსახურდია სწორედ ამ ისტორიულ პერსპექტივა- 
ში განიხილავს იმ ფარულ ბრძოლას, რომელიც გიორგი მეფესა 

და მელქისედეკ კათალიკოსს შორის იწყება სეეტიცხოველის აგე- 
ბის დროს. 

კონსტანტინე არსაკიძეს ბერძნული სკოლა ჰქონდა გავლილი. 
მაგრამ, ის როდია ბრმა მიმბაძველი თავისი მასწავლებლებისა. 
თავის გენიალურ ქმნილებაში, სვეტიცხოველში, მას ქართული 
ნაციონალური მოტივი და სული შეაქვს. 

XXX 
კონსტანტინე არსაკიძის მაგალითზე მწერალმა გვიჩვენა ქარ- 

თული ხუროთმოძღერების ის გეზი, რომელიც თავს აღწევდა 
ბიზანტიური ფორმებით გატაცებას და ისწრაფოდა ნაციონალუ- 
რი სტილის დამკვიდრებისა და გაბატონებისათვის. არსაკიძე სიმ- 
ბოლოა ქართული სულის თვითმყოფადობისა, იმ ნათელი რეა- 

ლიზმისა, რომელიც არ ემორჩილება ბიზანტიურ დოგმებს და 
ნიადაგს ამზადებს რუსთაველის მოსასვლელად, ნიადაგს ამჭზა- 
დებს ამ ეპოქის მონუმენტური ხელოვნების დასამკვიდრებლად. 

პროფესორი შარლ დილი აი როგორ წარმოგვიდგენს ბიზანტი- 
ის კეისრის ბასილის პოლიტიკას საქართველოსა და საერთოდ 
კავკასიის ხალხთა მიმართ და მის კულტურასთან დამოკიდებუ- 
ლებას: კავკასიის ხალხთა მეფენი (ივერია, სომხეთი, ალბანეთი) 
ამაყობდნენ იმით, რომ ატარებდნენ ბი?“ანტიურ ტიტულებს. აქ 
ყეელგან ტაძრები შენდებოდა ბიზანტიური სტილის მიხედვით, 
წარმოადგენდა მის ასლს, მის განმეორებას. 

სულ სხვა ვითარებაა კონსტანტინე გამსახურდიას რომანში, 
რომელიც აღნიშნულ ეპოქას ეხება. როგორც ვნახეთ, აქ არის 
გაცოცხლებული დიდი სახელმწიფო მოღვაწე, რომელიც აფუძიებს 
დამოუკიდებელ, თავისუფალ საქართველოს. 

აქ არის დახატული შთაგონებული სახე ხელოვანისა, რომე- 

ლიც საფუძველს უყრის ნაციონალური სტილის ხელოვნებას. ის 

არ ემორჩილება ბიზანტიურ დოგმებს, ის როდია ბრმა მიმდევარი 

ბიზანტიური სტილისა. აქ იგება სვეტიცხოველი, აქ ისახება რენე- 

სანსის პირველი კონტურები, აქ ინთება მისი პირველი ნაპერწკა- 

ლი. 
არსაკიძე განსახიერებაა იმ ნათელი ჰუმანისტური იდეალები- 

სა, რომელიც მხოლოდ იწყებოდა და იბადებოდა საქართველოში 

რომანში აღებულ საუკუნეში. ის სიმბოლოა ქართული სულის 

თვითმყოფადობისა. არსაკიძე უშუალო წინამორბედია და დამწ- 

ყები იმ რენესანსისა, რომელმაც თავის მწეერვალს მეთორმეტე 
საუკუნეში თამარ მეფისა და რუსთაველის ეპოქაში უნდა მიალ- 

წიოს. 
ასეა გადაჭრილი ამ რომანში ბიზანტიასთან და მის კულტუ- 

რასთან დამოკიდებულების პრობლემა. ასეა გადაჭრილი ქართუ- 

ლი ხელოვნების გენეზისის საკითხი. 
ასე იწყება ახალი ეპოქა საქართველოს ისტორაში, ასე მზად- 

დება ხანა დავით აღმაშენებლისა და თამარ მეფისა, როცა სა- 

ქართველო არა მარტო პოლიტიკურად, არამედ კულტურული 

განვითარების თვალსაზრისითაც თავისუფალია, დაფუძნებული 

თავისი ხალხის ტრადიციებზე. 
კონსტანტინე გამსახურდიამ ისტორიული სიმართლითა და სწო- 

რუპოვარი მხატვრული ოსტატობით ასახა ამ რომანში ხანგრძლი- 

ვი ისტორიული პროცესი მძლავრი ქართული სახელმწიფოს წარ- 

მოქმნისა და თვითმყოფადი ეროვნული კულტურის დაფუძნებისა. 

სწორედ ეს არის მთავარი პრობლემა, სწორედ ეს არის მთავა- 

რი ძარღვი კონსტანტინე გამსახურდიას ისტორიული პროზისა, 

ეს არის ის მწყობრი კონცეფცია, რომელიც გადადის რომანიდან 

რომანში და ქმნის მთლიანი, კანონზომიერი, ცოცხალი პროცესის 

ნათელ სურათს. 

თავის პირველ ისტორიულ რომანში მწერალმა გვიჩვენა მეფე 
გიორგი პირველის ბრძოლა მძლავრი სახელმწიფოს დასაფუძნებ- 

ლად, მაგრამ ეს ბრძოლა მიმდინარეობს არა მარტო პოლიტიკუ- 

რი ცხოვრების სფეროში, არამედ სულიერი კულტურის, კერძოდ, 

ხელოვნების სფეროშიც. 
როცა მეფე გიორგი პირველი იბრძვის იმ ქართული მიწისათ- 

ვის, რომელსაც მას ბიზანტიის კეისარი ედავება და მაშინაც, 

როცა ის იწუნებს სვეტიცხოველისათვის წარმოდგენილ ბიზანტი- 

ურ გეგმებს, აქ მეფის ხმალიც და მისი აზრიც ერთ საქმეს 

აკეთებენ: განამტკიცებენ ქართული პოლიტიკის დამოუკიდებლო- 

ბას და ქართული კულტურის თვითმყოფადობას. მეფეც და ხუ- 

როთმოძღვარიც ერთ დიდ საქმეს აკეთებენ: ეს არის ქართული 

სახელმწიფოს დაფუძნება და ქართული ხელოვნების განვითარე- 

ბა. 
გიორგი პირველის ეპოქა თავისი გვირგვინით – სვეტიცხოვე- 

ლით – ქართული რენესანსის დასაწყისია, ხოლო მომდევნო 

რომანებში აღებული ეპოქები – დავით აღმაშენებლისა და თა- 

მარ მეფისა, ეს უკვე აყვავების ხანაა, როცა გამოჩენილ სახელმ- 

წიფო მოღვაწეებს მხარს უმშვენებენ დიდი ფილოსოფოსები, დი- 

დი პოეტები, მხატვრები, რომლებიც ერის პოლიტიკურ და სული- 

ერ ძალებს ამაღლებენ და განამტკიცებენ. 

როგორც გიორგი პირველი გაბედულად იწყებს იმ დიდ საქმეს, 

რომელიც შემდეგ დავით აღმაშენებელმა და თამარ მეფემ უნდა 

დაამთავრონ, ისე არსაკიძე იწყებს იმ რენესანსს, რომელმაც თა- 

ვის მწვერვალს თამარის ეპოქაში უნდა მიაღწიოს. არსაკიძის 

სახეში მოცემულია საწყისები იმ სტიქიური რენესანსული ტალან- 

ტებისა, რომლებიც მოგვცა შემდგომმა პერიოდმა, თამარის ეპო- 

ქამ რუსთაველისა და სხვა დიდოსტატთა სახით. 

XXX 

არსაკიძის გულში სიყვარული შეჭრილა როგორც უმაღლესი 

შთაგონება და, ამავე დროს, როგორც შავი ბედისწერა. მწერალმა 

დაგვანახვა არსაკიძე არა მარტო ხარაჩოებზე, მშენებლობაზე, 

სახელოსნოში ჩუქურთმების მჭრელი, არამედ თავის ინტიმურ 

ცხოვრებაშიც, გვიჩვენა თავის ფიქრებთან დავაში, თავის გულ- 

თან ჭიდილში. 

„მაინც სხვა რაღაა სიყვარული, თუ არა და ღმერთი? ღმერთი 

კი არა სიკვდილი. რადგან მას დაუმკვიდრებია სიყვარული სამა- 
რადჟამოდ, ვისაც სიკვდილის საფასით შეუსყიდნია იგი."- ასე 

ეუბნება ოსტატი თავის მიჯნურს და მის გულში მეორდება ფსალ- 

მუნის სიტყვები: „ვითარცა სურინ ირემსა წყაროს მიმართ წყალ- 

თასა, ეგრე სურინ სულსა ჩემსა შენდამი ღმერთო“. 
სვეტიცხოველი და შორენა! ეს ორი ძვირფასი სახელი ერთ 

სასწორზე დაუკიდია განგებას და ძნელი გასარკვევი ჩანს, თუ 

რომელი მათგანი გადასწონიდა: სვეტიცხოველი თუ შორენა. ეს 

ორი სახელი ძვირად უღირს არსაკიძეს: „ორივენი ერთსადაიმავეს 

მოითხოვენ მისგან: სიცოცხლეს“! 
ერისთავის ასულისადმი თავის ღრმა და სპეტაკი სიყვარულის 

მიუხედავად, ოსტატის გულში მისი იგავმიუწედომელი შეენების 

გვერდით ყოველთვის სეეტიცხოველი აღიქმება როგორც უმაღლე- 

სი ოცნების ნათელი სვეტი. ყეელა მის ფიქრში და მოქმედებაში 

ჩვენ ვხედავთ გაორებულ მიჯნურს. 
„ბინდი დაეშვა რატისეულ ხილნარზე. თალხი გადაანთხია ყვა- 

ვილებსა და ბალახებს მწუხრმა, ჩრდილისებრ ნახაზებად იქცნენ 
ხეები და სიგრილე შეიცნო აივანზე მდგომარემ. ' 

ადგა. დარბაზში შევიდა. ბუს მართვე წიოდა ხილნარში. სულ 

მცირე ხანში ხასიათი გამოეცვალა, მოუთმენელი, დაუდგრომელი 

გახდა იგიცა... დღეს გათენება აგვიანდებოდა, მზეს ბნელში ჩას- 

ვლა, ხოლო საღამოს მიმწუხრად ქცევა, ასე გამოდიოდა, თავათ 

მნათობებსაც შეუცვლიათო ჩვეული ეტლი მის თვალწინ ანაზდად. 

უმთავრესი მაინც ის იყო, მარტოობას ვეღარ უძლებდა მარ- 

ტოობაში გაზრდილი კაცი. ბნელში დაბადებული ბუს მართვე, 

ბნელს უჩიოდა ხილნარში. 

მადლობა უფალს, დასასრულს რომ მიეახლა მისი საყვარელი 

ქმნილება უკვე, თორემ რომელ გულს ეყოფა ძალა, მიჯნურობასა 

და ხელოვნებას ემსახუროს ორთავეს თანაბრად?"... 

მოვიგონოთ სცენა არსაკიძისა და შორენას დიალოგისა: 

„რას დაბობღავ ამ ტიალ ხარაჩოებზე უგა, ერთხელ ძლივს 

გადარჩი სიკვდილს, ხომ დაასრულე ტაძარი აკი?“ 

მცირე ხნის შემდეგ დასძინა: 

„მეფე გიორგი და მელქისედეკ კათალიკოსი ისეთი გულბორო- 

ტი ადამიანებია, სულერთია, მაინც არ დაგიფასებენ ღვაწლს“. 

„განა მეფისა და კათალიკოსის წყალობის მოლოდინში შევა- 

ლიე სვეტიცხოველს ჯანი?“ 
„მაშ შენ სიცოცხლე ქვაზე ნაკლებად გყვარებია უა?" 

„განა ქვაა სვეტიცხოველი ჩემო? ქვაყოფილია იგ., ამჟამად, 

უფრო უკვდავი, ვიდრე ასიათასი მოკვდავის სული". 

„მაინც სვეტიცხოველი გირჩევნია შენ ყველაფერს". 

არსაკიძემ იგრძნო, იჭვნეულობდა ამ ტაძრისადმი ქალი. 

ასე უპირისპირდება ერთმანეთს ოსტატის არსებაში სიყვარუ- 

ლი და შემოქმედება, ასე მიმდინარეობს ბედის სასწორზე დაკი- 

დებული ორი ძვირფასი სახელის ბრძოლა მის გულში. მაგრამ 

რაც არ უნდა იყოს, თავისი შეუმცდარი ინტუიციის ძალით მას 

ღრმად სჯერა საკუთარი შემოქმედებითი გენიის გამარჯვება და 

თავისი შინაგანი ხმა ეუბნება: 

„..როცა ყველაფერს წვიმა წარხოცავს, როცა ყველა ხმას ქარი 

წაიღებს, სვეტიცხოველი შეიმატებს დიდებას კიდევაც“... 

შორენასთან შეხვედრის შემდეგ არსაკიძე პირდაპირ ტაძრის 

მშენებლობაზე მიდის, აქ ოსტატი თავისთავში დიდ ცვლილებებს 

ხედავს. მის ხელებს უწინდებურად არ ემორჩილება საჭრეთელი. 

და ეს იმიტომ, რომ სიყვარულის სენი შეჰყრია მას. „უაღრესად 

ნებისდამყოლი თეძამის ქვაც წინ აღუდგა ოსტატს, ეურჩება მის 

მარჯვენას“. ისეთი ხაზები გამოჩნდა ქვაზე უბრალო კირითხუ- 

როს რომ გამოჰყავს და ეს იმიტომ, რომ მისი არსება ეროსს 

დაუმონებია. 

„ნურავის გაუკვირდება ეს, რადგან ეროსი ზარმაცების ღეთა- 

ებაა, იგი ნალ'სმებს უფრო ეტანება, ვიდრე ქვის სახელოსნოებს. 

სხვის ვენახებსა და სხვის საცოლეებს უთვალთვალებს მუდამ 

ეროსი, ნაქურდალი ღვინისა და სიყვარულისგან გალოთებული. 

ასე უკითხავად შეიპარება იგი თავათ ოსტატების გულშიაც. 

საყვარლისათვის ოცნებას, ღვინის სმასა და მუსიკობას მოანატ- 

რებს გამიჯნურებულს“. 

ასე მოუვიდა არსაკიძესაც, ერთ დღეს იგი მშენებლობიდანაც 

გაიპარა როგორც ზარმაცი მონა და ბოლოს იგივე ეროსი წარგ- 

ზავნის „მინდვრებზე სახეტიალოდ, რათა საყვარლისათვის აკრე- 

ფინოს წარმავალი ყაყაჩოები ველისა". 

არსაკიძე საფურცლისაკენ მიჰყვება გზას: 

„მიიმღეროდა მთვრალი, მარტოხელა მგზავრი. მღეროდა, ღა- 

პაღუპით ჩამოდიოდა ცრემლები. 

ქარი სცემდა სახეში, მიდიოდა, მიიმღეროდა, უკითხავად მო- 

სული ცრემლი ღაწვისთავზე ჩამოდიოდა, კარგად არ იცოდა 

მთვრალმა, ვინ მოჰგვარა ეს ცრემლი? 

ქარმა თუ ქალმა". 

დიდი სულიერი ბრძოლის შემდეგ არსაკიძე გამოუტყდება შო- 
რენას თავის არჩევანში: „მე ჩემი ხელოენება სიცოცხლეზე მეტად 

შემყვარებია, ამიტომაც განწირული მაქვსო თავი“. 

ალრსაკიძეე თავის ქმნილებაში ჩააქსოეა მთელი თავისი სიყვა- 

რული, სიჭაბუკე და სიცოცხლე. ამას მოითხოვს მსხვერპლად 
ყოველი დიდი და საკაცობრიო ძეგლი დიდოსტატის ხელიდას 

გამოსული. ამიტომ იძლევა მწერალი ასეთ ბრძნულ შეგონებას: 
„ასე ყოფილა დასაბამიდან: ერთი ბომონი ვერ დაიტევს ვერასო- 

დეს ორ კერპს“. 
კონსტანტინე გამსახურდია დიდი სიყვარულით ხატავს დიდოს- 

ტატის არსაკიძის სახეს. გვიჩვენებს მისი ზრდისა და ფორმირე- 
ბის რთულ პროცესს, გვიჩვენებს იმ შინაგან შემოქმედებით წვასა 

და ძიებით მოსილ ძნელ გზას, იმ თავდავიწყებასა და მარტვილო- 
ბას, რომელიც მოითხოვს ყოველი დიდი ქმნილება თვით შემოქმე- 
დის გულის სისხლთან ერთად... ეს არის შემოქმედების ის ზენიტი, 

„როცა მან უნდა მიაგნოს საკუთარ ღმერთს, ხორცი უნდა შეას- 

ხას თავის უმაღლეს იდეალს ხელოვნებაში". და ეს ძნელი გზა 

ოსტატისა ძიებითა და ბრძოლით, ჯაფითა და ნამებით მოსილი 

თავისი უმაღლესი იდეალის განხორციელებისათვის, სიმბოლუ- 

რად არის გადმოცემული არსაკიძის სურათში, სადაც გადმოცე- 

მულია ბიბლიური მოტივი, იაკობის ბრძოლა ღმერთთან. 

„შიდა ფონზე აქლემები და. კარაულები მოსჩანდნენ ნახევრად 

ბნელში, ორნი ცოლნი, ორნი მბევალნი და ათერთმეტნი ძენი 
იაკობისანი, ხოლო ნაღვარევს გადმოღმა იდგა იაკობ მარტოი 

მუნ და ერკინებოდა მას უზარმაზარი დევკაცის ლანდი. წვერი 
ჰქონდა ირისესავით თიმთიმა და დაფანჩული, ბრწყინვალე შარა- 

ვანდი ემოსა გარშემო თავისა, თევზის ქერეჭისდარი ჯაქვი ეცვა 
იაკობის ღმერთს, ცეცხლებრი უელავდნენ მგლისფერი თვალები“. 

შემთხვევით როდია ის, რომ არსაკიძემ ამ თავის სურათში 

კონკრეტული სახეები შეიტანა. აქ გამოსახულ ღვთის სახეში ძნე- 
ლი არ იყო შეცნობა მელქისედეკ კათალიკოსისა, ხოლო იაკობის 
სახეში – თვით დიდოსტატისა. და ეს იმიტომ, რომ ამ სურათში 

სიმბოლურად არის გადმოცემული ის ფარული ბრძოლა, რომე- 

ლიც კათალიკოსს და არსაკიძეს შორის ხდება სეეტიცხოველის 

გამო. 
რელიგიური ფანატიზმით გატაცებული კათალიკოსი ეჭვის თვა- 

ლით შესცქეროდა არსაკიძეს. ფარსმანის მაგალიი ით დაშინე- 

ბულს ყველგან წარმართული მოტივები ელანდებოდა, ბიზანტიუ- 

რი ასკეტური სქემებით გატაცებული კათალიკოსი ებრძოდა ქარ- 

თულ მოტივებს, რომელიც არსაკიძეს შემოჰქონდა თავის ქმნილე- 

ბაში. აი სწორედ ეს წინააღმდეგობა, ეს იდუმალი მტრობა და 
ბრძოლა ჩააქსოვა არსაკიძემ ამ სურათში. 

XXX 

„სხვა რა ევალება ოსტატს, თუ არ წამიერის მარადჟამულად 

ქცევა? თუ არ ჭიდილი წარმავლობის ნისლთან" –– ასე ამბობს 

არსაკიძე და მართლაც, დრო -- ჟამის მსახვრალი ხელი არ 

შეხებია სვეტიცხოველს, დიდოსტატის ღვთაებრივი მარჯვენით ნა- 

ქანდაკევს და თავად გრძნობს მარადისობაზე გამარჯვებას ბუნე- 
ბის ჯადოსნური მშვენებით აღვსილი სული დიდოსტატისა. 

ტაძრისკენ მიმავალმა „გადახედა მთვლემარე ხილნარს. ასე 

ეგონა მძინარე ბუნება მღერისო ძილში. მღეროდნენ ჩრდილად 

ქცეული ხეები, მთვლემარე ყვავილები, მღეროდნენ ცისკიდურზე 
განოლილი მთებიც, მათ ფერსთით გადაშლილ ზღვის სილურჯე- 

ში არაგვი დვრინავდა ამაოდ, ცვარის ნიჟარები ცახცახებდნენ 

ყვავილების სათუთ წამწამებზე". 

ოსტატს სვეტიცხოველისაკენ გაექცა თვალი... ეს არის მშვენი- 

ერების ხილვათა-ხილვა. რელიგიური კრძალულებით შესცქერის 

თავის დიად ქმსილებას და მთელი თავისი მძლავრი ხმით ამბობს: 

„კურთხეულია მხოლოდ ნაბიჯი ვალმოხდილისა. შრომაა უდი- 

დესი სიქველე ამ ქვეყნად და არც არაფერი ამშვენებს ისე ვაჟ- 

კაცს როგორც შრომაში გამოჩენილი სიმამაცე. 
ხელოვნებაა თვით უკვდაეება!.. 

მხოლოდ ოსტატს ვერ ეწევა სიკვდილი! 

ათასეული წლები წალეკავენ ირგვლივ ყოველივეს, მხოლოდ 
სვეტიცხოველი დარჩება როგორც ღმერთთან და სიკვდილთან 

მებრძოლი იაკობი4. 

კონსტანტინე გამსახურდიამ თავის რომანში დახატა ორი მო- 
ნუმშენტური ფიგურა: მეფე გიორგი პირველი და დიდოსტატი არ- 

საკიძე. გიორგი პირველი აფუძნებს ერთიან და დამოუკიდებელ 
საქართველოს. არსაკიძე საფუძველს უყრის თვითმყოფად ქარ- 

თულ ხელოვნებას, იგი ღრმა შინაარსით აღბეჭდილი მხატვრული 

სახეა. არსაკიძე სიმბოლოა შემოქმედებითი გენიისა. ის უბბდლო 

პატრიოტია. რომელიც მზად არის საკუთარი სიცოცხლის ფასად 
დაიცვას სამშობლოს ინტერესები. თუ განსაცდელი მოვიდა „მო- 

ქანდაკის საჭრეთელს განზე გადავდებ და ხმლით შევებრძოლე- 

ბიო მტერს“ – ეუბნება იგი შორენას. 
ბოლოს იღუპება უდროოდ და უღვთოდ ახალგასრდა დიდოს- 

ტატი, იღუპება საშინელ მარტოობაში და ტანჯეაში, მაგრამ დარ- 
ჩება მის მიერ აგებული სვეტიცხოველი, როგორც ეროვნული კულ- 

ტურის დიადი ძეგლი. 
გიორგი მეფე და ხუროთმოძღვარი არსაკიძე ბედისწერას ერთ- 

მანეთს წაკიდა სიყვარულის ნიადაგზე. მაგრამ ყველა კონფლიქტ- 

ში, დიდი იქნება ეს თუ პატარა, კერძო იქნება ეს თუ საზოგადო, 

მკითხველი ხედავს, რომ ორივენი ერთ დიდ საქმეს აკეთებენ. ეს 

არის თავისუფალი, ძლიერი საქართველოს დაფუძნება და თვით- 

მყოფადი, ქართული ეროვნული ხელოენების განვითარება. 

როგორი მწვავეც არ უნდა იყოს პირადი მტრობა, გიორგი 

პირველი არსად, არასოდეს არ ღალატობს იმ დიდ ეროვნულ 

საქმეებს, რომელთა თაეკაცობა ბედმა და ისტორიამ მას დააკის- 

რა. ამიტომ არის, რომ მკითხველი უღრმესი სიმპატიითა და 

სიყვარულით არის გამჭვალული გიორგი მეფისადმი, რომლის 

სახელი თავისი ხალხის ისტორიაში შევიდა როგორც რაინდი და 

გმირი მეფე. 

XXX 

სვეტიცხოველი რომანში წარმოსდგება ყველა მომენტში დაწყე- 

ბული პირველი ხარაჩოებიდან. „ამ ტაძრისათვის თვალისშევლე- 

ბა ყოველ დროში სანუკველია, დილით ხვლიკისფერია იგი, მოუ- 

ღალავი მზით გაშუქებული, შეღამებისას ოქროცურვილია, ხოლო 

მწუხრის შემოდგომისას, თუ ვარსკვლავიანმა ცამ დაადგა თვალი, 

ცას მიეჭრება მისი მრუმე ჰარმონიით აღვსილი ხაზების ზესნ- 

რაფვა“. 
ჩვენ ვხედავთ არსაკიძის უსაზღვრო სიყვარულს თავისი ქმნი- 

ლებისადმი, ვხედავთ მის თავგანნირულ ბრძოლას თავისი მხატვ- 

რული იდეის განხორციელებისათვის. და კიდევ მალე „ცას მისწ- 

ვდება ლოდების უცნაური ჰარმონია ცადატყორცნილი და ცაშივე 

გაყინული სამარადჟამოდ". 
ამ ქვის ამღერებულ ჰარმონიაში ერთად არის მონუმენტურო- 

ბა, სისადავე და ჰაეროვნება. ქვის ზოდებში ფეთქავა პოეზია, 

ჰარმონია და სილამაზე. რა მდიდარია და ულევი ოსტატის ფან- 
ტაზია ტაძრის თავბრუდამსვევ ანსამბლში ჩაქსოვილი. ეს ყეელა- 

ფერი ღაღადებს ოსტატის გენიაზე, რომლის სახელი დაკარგულა 

ისტორიის ჟამთა დენაში, მაგრამ „ხელოვნებაა თვით უკვდავება“, 
რამდენი სულიერი წვა და ჯაფა უნდა გამოევლო ოსტატს, რომ 

ბოლოს ასე სრულყოფილად გამოესახა თავისი ამაღლებული იდე- 

ალი, ასე სრულყოფილად გამოეხატა ეროვნული სული. 

განა ასეთმა ხელოენებამ არ უკვდავყო ფიდიასის, პრაქსიტე- 

ლის, მიქელანჯელოს სახელი? გოეთემ წმ. პეტრეს ტაძარს გაქვა- 

ვებული მუსიკალური სიმფონია უწოდა. მსოფლიოს გამოჩენილ 

პოეტებს შეუქიათ სან პიეტროს, ნოტრდამის, შტრასსბურგის, კელნის, 

რაიმსის ტაძრები... 
კონსტანტინე გამსახურდია თავისი ამ ემნილებით, სიტყვის 

ვირტუოზული ხელოვნებით თითქოს ეჯიბრება ხუროთმოძღვრის 

დიდებულ ქმნილებას. „დიდოსტატის მარჯვენა"-ში გაცოცხლებუ- 

ლა ტაძრის თითოეული არქიტექტურული დეტალი. ფრესკები, 
ორნამენტები, ჩუქურთმები. სვეტიცხოველი ალაპარაკდა მთელი 

ხმით და წარმოსდგა როგორც ამღერებული, მუსიკალური ჰარმო- 

ნია ქვისა. ჩვენ ვხედავთ ოსტატის იმ ჯადოსნ=რ ძალას „მარმა- 

რილოსათვის სითბო რომ უსესხებია, გრანიტისათვის პარილესებ- 

რი სირბილე... ჩუქურთმებსა და როზეტებს ისე.იი სილბო გადაჰ- 

კრავდა ზედ როგორც სალსამურის ჯავშანს გადასდის ხოლმე, 

ვერცხლის ჯავშანს სამფარეშოსანს, ხანაც აბრეშუმის ქსოვილებს 

რბილი და მსხვილი ზეზისაგან შემტკიცულთ. 

ყავლისებრი მღელვარება ეტყობოდა ზოგთა ზედაპირს, ისეთი 

ჰარმონიული, კლაკნია ხაზები, როგორიც ვაზის ლერწებს სჩვევი- 

ათ ხოლმე, ხვიარების კლერტოებს, ნიამორებისა და მშვლების 

გადრეკილ ზურგებს, ან არა და ზღვაურის სუნთქვით შეტოკე- 

ბულ ყანებს, როცა მოადგება საღამოს ბორიო. გადაიჯირითებს 

ოქროს თაველებზე, დააუთოვებს თავთუხის ზღვას. მარყუჟიანი 

დეტალები, მცენარეულის სახეები ისე ფაქიზად იყვნენ შესრულე- 

ბულნი, როგორც ახლადმოსული ჰპწკალები ვაზისა, ან ის უმცირე- 

სი, ნატიფი ხაზები ვაზის ფოთლებს წაღმართ მხარეზე რომ 

ამჩნევია, ან არა და თელის მორს სწორად გადახერხილსა და 

ცეილით გასიპულს". 

XXX 
„დიდოსტატის“ მრავალრიცხოვან გმირთა გალერეაბი ცალკე 

დგას ფარსმან სპარსი, მწერლის მიერ იშვიათი მხატვრული ძა- 
ლით შექმნილი და გამოკვეთილი. 

რომანის პირველ კარშივე გამოჩნდება ფარსმანი: 
„ქვისმთლელთა და კირითხუროთა უხუცესი, იდუმალთა მიმთ- 

ხრობი, არაბულ ალქიმიაში ფრიად განსწავლული, უებარი ეარ- 

სკვლავთმრიცხველი, შესანიშნავი აქიმი, უცნაური მეწამლე და 

მჩხიბავი". მკითხველის თვალწინ გაივლის მთელი მისი ცხოვრების 

გზა, მთელი მისი შფოთიანი თავგადასავალი. ფარსმან სპარსი 
წარმოშობით სამცხედანაა. დიდგვაროვანი აზნაურის ჩორჩანე- 

ლის გვარისშვილია. 
მისი პაპა სუმბატი როგორც ურჩი და მოღალატე ერისთავი, 

სასტიკად დაუსჯია ბაგრატ კურაპალატს. 

ღალატის გზას დასდგომია ფარსმანის მამა ბაქარიც, რომე- 
ლიც ბოლოს თუხარისის ციხიდან გამოიპარება და ბიზანტიაში 

გადაიხვენება თავისი ძით ფარსმანით. აქედან დაიწყო გასაოცა- 

რი და არაჩვეულებრივი ფათერაკებით სავსე ცხოვრება ფარსმან 

სპარისა. რა არ გადახდა სამშობლოდან გადახვეწილს, სად არ 

ატარა იგი ბედისწერამ: ბიზანტია, ანტიოქია, ეგვიპტე, შემდეგ 

ქაირო. აქ შეისწავლა ხუროთმოძღერება, ალქიმია და ვარსკე- 

ლავთმრიცხველობა. ბოლოს ჰალებს წავიდა ალპაქიმთან ეს მსოფ- 

ლიო მოგზაური. „ყოველი ენა, ყოველი სჯულის კანონი ზედმიწევ- 

ნით იცოდა, ქართული, არაბული, თურქული, ირანული, ბერძნუ- 

ლი“, ბევრი რამ ისწავლა ამ ხნის განმავლობაში. ეს იყო დერვიში, 

ელჩი, ჯამბაზი, მკითხავი, აქიმი, ხუროთმოძღვარი, გულთმისანი. 

შემდეგ კი ხანშიშესულს თავისი სამშობლოსაკენ გამოუწევს 

გული, ბაღდადის ხალიფა ტფილისის ამირასთან გამოგზავნის. აქ 
მოაწყობს ობსერვატორიას და შეარქმევს ფარსმან სჰარსს. 

არავინ იცოდა მისი ნამდვილი სახელი, არც ის, თუ რა ეროვ- 

ნებისა იყო იგი. შემდეგ კი გიორგი პირველი ხუროთმოძღვართუ- 
ხუცესად დანიშნავს ფარსმან სპარსს. ბოლომდე შეუცნობელი, 

საიდუმლობით მოცული ადამიანის ნიღაბს ატარებდა ფარსმან 

სპარსი. ყოველ ნადიმზე და წეეულებაზე ის პირველი იყო, „რო- 

გორც ხუმარა და მოცლილი... მუდამ ირიბად მიმართავდა სიტყ- 

ვას, უკუსაქცეველ ხვრელს დაიტოვებდა თანაც, ორლესული მას- 
ვილივით მძაფრი იყო მისი ნათქვამი, მუდამ კალმახივით უსხლტე- 

ბოდა ხელიდან მსმენელს". 

ნების სიმტკიცე იხატებოდა მის „ბორის ნისკარტივით მოდრე- 

კილ სიფრიფანა ცხვირსა და პერგამენტივით გაყვითლებულ ქოსა 

სახეში“. საგულისხმოა ფარსმანის შეგონებანი, მისი ბრძნული 

დიალოგები გიორგი მეფესთან და არსაკიძესთან. მას საკუთარი 

შეხედულება ჰქონდა გამომუშავებული, საკუთარი ფილოსოფია 

და ამ პრინციპებით იყო განსაზღვრული მთელი მისი ყოველდღი- 
ური ცხოვრება და ადამიანებთან ურთიერთობა. 

ერთ დღეს ახალგაზრდა ოსტატს, არსაკიძეს თავის სახელოს- 
ნოში ეწვია ფარსმანი. მისი ყურადღება მიიპყრო სურათმა, რო- 
მელშიაც არსაკიძეს ბიბლიური თემა უნდა გამოესაბა -– იაკობის 

შერკინება ღმერთთან, აქ ფარსმანი ასეთ მოსაზრებას გამოსთქ- 
ვამს: 

„აბა ერთს გეტყვი ჭაბუკო, ყველაზე უფრო ძვირფასი მხატვრი- 

სათვის მაინც იგია, რაც არც მელქისედეკ კათალიკოსს შეუკვე- 
თია და არც მეფე გიორგის, ის, რასაც მოცალეობის ჟამს დახა- 
ტავს იგი თამაშით. ეგეც იცოდე, მაინც მოცალეობა და ფანტაზი- 

აა შემოქმედების მკვიდრი მშობელი". 
ფარსმანი აღიარებს არსაკიძის წინაშე: „ხელცარიელი მივდი- 

ვარ სამარეშე შვილო, რადგან მუდამ იმას ვაკეთებდი, რასაც 

კეისარი, ხალიფა და აფხაზთა მეფეები მოისურვიბდნენ". მაგრამ, 

ერთი რამ ცხადია, ფარსმან სპარსი მრავალმხრივი ნიჭით და- 
ჯილდოებული ოსტატია. 

რომანში გამოყვანილია ორი ხელოვანი: ფარიმან სპარსი და 
მისი ახალგაზრდა შეგირდი კონსტანტინე არსაკიძე. ამ ორი ოს- 
ტატის დამოკიდებულება, მათი ურთიერთობა ქმნის სიუჟეტის ამ 
მძაფრ დრამატულ კონფლიქტებს, რომელშიც გახსნილია არა მარტო 
მათი სრულიად განსხვავებული ბუნება და ხასიათი, არამედ რო- 
მანის მთავარი და ძირითადი იდეურ-მხატვრული არსიც. 

ფარსმანისათვის არსაკიძის დაპირისპირება გაგებულ უნდა 
იქნას როგორც „ერთგვარი ტეზა და ანტიტეზა“ – აღნიშნავს 

კონსტანტინე გამსახურდია თავის წერილში. ერთის მხრივ, ფარს- 

მან სპარსი ტალანტიანი ხელოვანი, მაგრამ უსამშობლო, გაყიდუ- 
ლი კაცი, გულამოჭმული სკეპტიკოსი, რომელსაც შეუძლია ერ- 
თნაირის გულგრილობით ემსახუროს სარკინოზთა ხალიფას, ბი- 
ზანტიის კეისარს და საქართველოს მეფესაც. 

მეორე მხრიე, კონსტანტინე არსაკიძე კეთილშობილი და სპეტა- 

კი ადამიანი, რომელსაც სამშობლოს კეთილდღეობა, მისი სამსა- 

ხური მიაჩნია თავისი ცხოვრების ერთადერთ მიზნად, თავის უმ- 

თავრეს მისწრაფებად. 
„უდიდესი სიამაყე შეუდგება გულს, როცა შემოქმედების შენის 

ნაყოფი ცხოერებასა და მიწას სამკაულად გამოადგება“ – ასე 

აცხადებს არსაკიძე და სწორედ ასეთ ოსტატს შეეძლო შეექმნა 
სვეტიცხოველი წარმავლობასთან მებრძოლი უკვდავი ქმნილე- 
ბა ხელოენებისა. არსაკიძე ღრმა შინაარსით აღბეჭდილი მხატე- 
რული სახეა, იგი სიმბოლოა ადამიანის შრომითი გმირობისა და 

შემოქმედებითი გენიისა. ხოლო ფარსმანი „უსჯულოდ, უღმერ- 

თოდ იღუპება თვისტომთა შორის“. 
ფარსმანს არ შეუძლია არც სიყვარული, არც ერთგულება. ის 

ურწმუნო და უიდეო მარტოსულია თავის სამშობლოშიც. ამიტო- 

მაც მისი გული დახშული აღმოჩნდა ამაღლებული იდეალებისათ- 

ვის, იმ კეთილშიბილი დიდი მოქალაქეობრივი მოვალეობისათვის, 

რომელიც სამშობლოს სიყვარული, მისი სამსახური ჰქვია, ამი- 

ტომაც უნაყოფოდ, უსახელოდ გადაეგება იგი როგორც ხელზოცა- 

რული კაცი. 
მიუხედავად მრავალმხრივი ცოდნისა და ნიჭისა, მას ვერ შეძ- 

ლო რაიმე მნიშენელოვანის შექმნა თავისი ქვეყნისათვის, თავისი 
ხალხისათვის. კათალიკოსი მელქისედეკი ყოველთვის ექვის თვა- 

ლით უყურებდა ფარსმანს, „ამ საეჭვო ურჯულოს“ და ცდილობ- 

და ამ წარმართის წარწყმედილი გავლენისაგან დაეცვა გიორგი 

მეფე და არსაკიძე. ფარსმანს აბრალებდნენ მორწმუნენი ჟამის 
გაჩენას, ჭილყვავების შემოსევას თუ სარკინოზთა მომძლავრებას 

ჟამიდან ჟამზე. კათალიკოსი ყოველთვის ეძებდა საბაბს მცხეთი- 

დან მისი გაძევების ნებართვა მიეღო მეფისაგან. 

გიორგი პირველის დამოკიდებულება ფარსმან სპარსისადმი 

შენიღბული დიპლომატიურ ხასიათს ატარებდა. და ეს გაზოწვეუ- 

ლი იყო მით, რომ ფარსმანმა იცოდა საომარ იარაღთა, კერძოდ, 

რკინათა მკეეთელ ხმალთა გაკეთების საიდუმლო, ამიტომ მეფე 

ყოველთვის ცდილობდა დაეცვა ფარსმანი კათალიკოსისა და მთა- 

ვარსარდლის ზვიად ერისთავის რისხვისაგან. როზ როგორმე გა- 

მოეტყუა მისთვის სამხედრო საიდუმლოება. 
ფარსმანის ცხოვრების დასასრული კომიკურ სიტუაციამდეა 

დაყვანილი. ეს მსოფლიო მოგზაური და მრავალნაცადი მეომარი 

ბოლოს მეფის მიმინოების მკურნალამდე დაუყვანია ბედისწერას. 

და ეს არც უკვირს მას, ვინაიდან სკეპტიკოსსა და ცინოკოსს 

ყოველთვის ღრმად სჯეროდა, რომ ადამიანური ყოფა ეს სიზი- 

ფის ამაო შრომაა, და რომ იგი ბოლომდე რჩება ამ მოჯადოებულ 

წრეში. მისი მიზანი ლოდის ატანაა მთაზე, რომელიც ისევ ისე 

ძირს უჩდა დაგორდეს. 

და ბოლოს ფარსმანმა სამუდამოდ გასწირა თავისი უჩიჭიერე- 

სი შეგირდი. სეეტიცხოველის კურთხევისა და ზეიმის დღეს არსა- 
კიძე დიდოსტატად იქნა აღიარებული. ეს ვერ აიტანა ფარსმანმა 

და დაიწყო შურისძიება. ცილისწამებითა და ყალბი საბუთებით 

მან შეძლო ეჭვი ჩაენერგა მეფის გულში. „სიყვარულისა და ექვი- 

საგან გახელებულმა მეფემ“ მკლავის მოკვეთა მიუსაჯა დიდოს- 

ტატს. 
ფარსმან სპარსი რთული სახეა. იგი განსახიერებაა იმ ბნელე- 

თისა და ტირანიისა, რომელიც ძირშივე ახშობდა და სპობდა 

ნათელსა და ამაღლებულ ჰუმანისტურ იდიალებს, არსაკიძე კი 

უშუალო წინამორბედია და დამწყები იმ რენესანსისა, რომელმაც 

თავის მწვერვალს საქართველოში მეთორმეტე საუკუნეში უნდა 
მიაღწიოს. 

არსაკიძის ტრაგიკულ თავგადასავალში მწერალმა ჩააქსოვა 

ეპოქის წინააღმდეგობანი და ფარსმან სპარსთან დაპირისპირება- 

ში გვიჩვენა დიდი ხელოვანის შეურიგებელი კონფლიქტი თავის 

გარემომცველ პირქუშ სინამდვილესთან და ეს კონფლიქტი, ეს 

წინააღმდეგობა წარმოადგენს მთავარ მომენტს რომანის სიუჟე- 
ტის დრამატიულ განვითარებაში. 

XXX 

რომანში საინტერესოდ არის გადმოცემული სვეტიცხოველის 

კურთხევა. ამ დღეს „დაიძრა ხალხი ნიკოფსიასა და დარუბანდს 

შორის გადაშლილ საერისთავოებიდან“. მელქისედეკ კათალიკო- 

სი სწირავდა, თორმეტი თანამწირველი ეპისკოპოზიც ქართულად 

და ბერძნულად. 

კათალიკოსმა მელქისედეკმა „შეამკო და მოკაზმა ტაძარი ოქ- 

როითა და ვერცხლითა. შეჭედა თავათ „სვეტიცხოველი“, კანკელ- 

ნი და კარნი საკურთბევლისანი. დაასვენა პატიოსანი თვალებით 

დამშვენებული ხატი ბასილი კეისრის მიერ გამოგზავნილი, თავათ 

გამოიღო ორმოცდახუთი ოქროითა, ვერცხლითა შემკობილი, თვა- 

ლითა და მარგალიტითა მოოჭქვილნი... მოიტანა საყრდის საკაზმ- 

ნი, მრავალგვარი საკითხავნი, მატიანენი, საკმეველნი, საკელაპტ- 

რენი –– ოქროითა, ვერცხლითა და პატიოსანი თვლებით დამშვე- 

ნებულნი", 

რომანში გაცოცხლებულია ეპოქის მთელი ანტიკვარიატი. მთე- 

ლი ეს ნიეთობრივი ინვენტარი, რომელიც ასე პლასტიკურად არის 

წარმოდგენილი, ხელს უწყობს ეპოქის სულის გაცოცხლებას. აქ 
ცოცხლად და შთამბეჭდავად არის დახატული მეფის სასახლე, 
ერისთავთა სიმდიდრე, სასახლის ეტიკეტები, საზეიმო ცერემონი- 
ალი, დარბაზობა, ნადირობა, ნადიზი. მოცემულია მთელი არსენა- 

ლი მეფეთა და დიდებულთა, მაღალი რანგის საეკლესიო მოღვა- 
წეთა ჩაცმულობისა. 

რომანში შეტანილია ისტორიული გეოგრაფიის, ტოპონიმიკის, 

ეთნოგრაფიის, ხალხური მედიცინის, ფოლკლორის მდიდარი და 
საიჩტერესო მასალა. გადმოცემულია აქიმობა და წამლობა, ტი- 
რილისა და გლოვის რიტუალი. 

ნარუშლელ შთაბექდილებას ტოვებს იშვიათი მხატვრული ოს- 
ტატობით გამოკვეთილი ტიპები და ხასიათები. ვირტუოზული პე- 
იზაჟები და სცენები, ყოფითი პასაჟები, ლირიკული წიაღსელები. 

ტაძრის კურთხევის დღეს მეფესთან იმართება დარბაზობა. აქ 
არიან ერისთავები, მიტროპოლიტები, ეპისკოპოსები და ბიზანტი- 

იდან ჩამოსული სტუმრები. სუფრა აკურთხა კათალიკოსმა, პირ- 

ველად მანვე გატეხა პური, სტუმრები გაოცებული შესცქეროდნენ 
საქართველოს მეფის ბრწყინვალე სასახლის სიმდიდრეს: ოქროსა 
და ვერცხლს, ქაღებს, ოქროს ლანგრებს, აზარფეშებს, ფიალებს, 
ხატურ და ირანულ ქურჭელს. 

კატეპანი ნიკიფორე ყველაფერს აკვირდებოდა. ხედავდა, რომ 

აქ სუფრაზე მუსლიმებივით ხელით როდი სყამდნწენ, არც ყაყანებ- 

დნენ, არამედ „სავსებით მდუმარედ შეექცეოდნენ სადილს“. სტუმ- 
რის ყურადღება მიუქცევია სუფრის სიუხვეს, ასზე მეტი შეჭამან- 

დი დაუთვლია მას. 
კათალიკოსმა მელქისედეკმა მოათავა თუ არა ქადაგება, ტა- 

ძარში საკაცით შემოიყვანეს მძიმედ დაჭრილი არსაკიძე. ამ დღეს 
მოხდა მისი დიდოსტატად აღიარება. მან თვალი მოავლო თავის 

ქმნილებას, უყურებს ოქროთი, ვერცხლით და პატიოსანი თვლე- 
ბით მოკაზმულ ტაძარს, ცრემლი მოადგა თვალებზე, მაგრამ დაძ- 

ლია მღელეარება და ჩუმად წარმოსთქვა: 
„იქმენინ ნათელი". – სიტყვები ღმერთმა რომ თქვა სამყაროს 

შექმნის დროს. 
„თავად უნდა გახდეს შემოქმედი უფლის მეტოეედ" – ასეთია 

არსაკიძის რელიგია. 
„სარწმუნოება თეინიერ საქმეთა მკვდარ არს" – ჩასძახოდა 

იდუმალი ხმა ზემოდან. 

დიღოსტატი შინაგანად გრძნობდა თავისთავში ღვთიურ მადლს 

და ამ რჩმეჩნით იგებოდა სეეტიცხოველი... მაღლა, სულ მაღლა 

მიიწევდა წმისდა სვეტი... და მართლაც, ზეკაცის მარღჯვენამ 

ააგო სვეტიცხოველი –- ეს ღმერთთან მებრძოლი იაკობი, რომე- 

ლიც წვდება საუკუნეებს და ის დავიწყების ჩისლით არ იბინდება. 

უკანასკნელად უყურებს სვეტიცხოველს არსაკიძე და თითქოს 

უნდა თქვას ის მაგიური სიტყვები, ყველა დროის უდიდეს მაესტ- 

როს რომ დასცდენია თავისი შედევრის დამთავრებისას: „ო ღმერთო, 

ღმერთო, რა ძლიერი ხარ შენ ჩემში"!.. 

XXX 
დაჭრილი და დატანჯული დიდოსტატის გულში ზმანებასავით 

აღდგებიან და ქრებიან მშენებარე ტაძრის სურათები. სარაჩოებ- 

ში ჩამჯდარი სვეტიცხოველი... ერთხელ მინისძვრამ შეატოკა, მაგ- 
რამ გადარჩა... მცხეთაში იფეთქა ჟამმა... ტაძრის ეზოში ირევა 

შეშინებული ხელოსნების და მონების მთელი ლაშქარი. იქვე ლოდზე 

ჩამომჯდარი ვინმე ლაზი ფანდურზე ამღერებს სიყვარულის ლექსს. 

და ეს სიმღერა აფორიაქებს მის სულს. მან შორენა მოაგონა. ამ 

ლექსში ის ხედავს საკუთარი ბედის ანალოგიას და განწირულე- 
ბას. 

რა ლექსია ეს? 

ზღვისფერი გაქვს თვალები და თავათ ჰგავხარ ზღვას, 

თუ არ შეგებრალები და, მითხოგდები სხვას, 

მივატოვებ გაზაფხულზე თესვასა და ხვნას, 

გადავლახავ ადიდებულ ქჭოროსსა და მტკვარს, 

ცეცხლს გავატან შენს სამყოფლოს, 
შენს სიყვარულს ქარს, 

და მოგიკლავ, მოღალატევ, მაგ ნაფერებ ქმარს. 

ზღვისფერი გაქვს თვალები და თავათ ჰგავხარ ზღვას... 
ეს ლექსი კონსტანტინე გამსახურდიასია. თავისი დიდი და 

სახელოვანი გზა ქართულ მწერლობაში კონსტანტინე გამსახურ- 
დიამ ლექსებით დაიწყო. ლირიკის ჟანრშიც თქვა მან თავისი 

ორიგინალური და ფრიად საინტერესო სიტყვა. აქაც წინ წასწია 

ქართული პოეზიის უძველესი და უმდიდრესი ტრადიცია. 

კონსტანტინე გამსახურდიას პირველი ლექსი – „ელეგია. – 

ილიას ხსოვნას“ 1910 წელს დაიბეჭდა გაზეთში – „სახალხო 

საქმე“. შემდეგ ამას მოყვა: „ტფილისური საღამო“, „ორი სონე- 

ტი“, „თეთრი სახლი“, „რეკვიემი“, „დედავ, მისტიურო ქალო“ 

„ისლის სახლი“, „მარია სტელლა“, „საქორწინო“, „დაუკარ სან- 

ჯი“, „მგლოვიარე ქალწულისადმი“ და სხვა. ლექსების დიდი ნა- 

წილი მიუძღვნა თავის საყვარელ დედას. 

მწერალს თავისი ლექსები შეტანილი აქვს რომანებში: „დიონი- 
სოს ღიმილი“, „მთვარის მოტაცება“, „დავით აღმაშენებელი“, 

XXX 
ფარსმანმა შემზარავი როლი შეასრულა არსაკიძის ცხოვრება- 

ში. სვეტიცხოველის კურთხევისა და არსაკიძის დიდოსტატად ალი- 

არების გამო შურით შეპყრობილი საბოლოოდ გასწირავს არსა- 

კიძეს და დადგება შურისძიების ბნელით მოსილ გზას. ყალბი 
ფაქტებით, ვერაგული ხერხებით დაარწმუნბს გიორგი მეფეს არ- 

საკიძისა და შორენას სიყვარულში. 
მეფემ გადააყენა არსაკიძე და ხუროთმოძღვართუხუცესად ფარ- 

სმანი დანიშნა კვლავ. ფარსმანმა სვეტიცხოველის დანგრევა მო- 

ითხოვა.ეროსისა და ეჭვისაგან გახელებულმა მეფემ მკლავის მოკ- 

ვეთა მიუსაჯა ტაძრის „ცუდად ამგებელს". მეფემ ეს უკანასკნელი 

მეტოქეც გასწირა სიყვარულის სახელით, რომელიც მის გულს 

სტიქიონური ძალით მოჰკიდებია და არაფერს არ ერიდება შო- 

რენასაკენ მიმავალ გზაზე. 

ბედისწერამ ასე გადაკიდა ერთმანეთს სამშობლოს კეთილდღე- 

ობისათვის მებრძოლი ორი თავდადებული გმირი: გიორგი პირვე- 

ლი და ხუროთმოძღვარი არსაკიძე. 

ამ ცოდვაზე ლაპარაკობს მეფე თავის უკანასკნელ აღსარებაში 

სიკვდილის წინ თრიალეთის ტყეში: 

„მე მრავალი ცოდვა მიმიძღვის ამ ქვეყნად როგორც მეფეს, ისე 

როგორც კაცს, თითქმის ყველა ღირსება და ყველა ნაკლი ჩემი 

ხალხისა მიტარებია. ვაჟკაციც ვიყავი და მმიშარაც. კეისარს 

ვებრძოდი, მეშინოდა ხვიარის ფესეებისა, გულზვიადიც ვიყავი და 

ლოთიც, მაგრამ ჩემი ხალხისათვის არასოდეს მიღალატნია პიპა“. 
ამას ლაპარაკობს ბიზანტიის ძლევამოსილ იმპერატორთან ნა- 

ომარი მეფე გიორგი, რომელზედაც მემატიანე ამბობს, რომ ის 

იყო „ახოვანი და უშიში ვითარცა უხორცო". 

ასევე უღვთოდ იღუპება არსაკიძე. მას სჯის, რაც უყეარს. 

სიყვარულისა და ეჭვის მსხვერპლი გამხდარა დიდოსტატი. მაგ- 

რამ სიკვდილმაც ვერ შეძლო მისი გულიდან ამოეშალა შორენას 

სიყვარული, სიკვდილი ასევე უძლური აღმოჩნდა დიდოსტატის 

გულში ჩაექრო რწმენა თავისი დიადი ქმნილების უკვდავებისა. 

და მართლაც, სვეტიცხოველი დგას როგორც სიმბოლო შემოქ- 

მედებითი გენიის უკედავებისა, დგას როგორც მწვერვალი ჩვენი 
ხალხის გაუქრობელი სულიერი სიმაღლისა. 

XXX 

სულისშემძვრელის ძალით არის დახატული სცენა არსაკიძის 

სიკვდილისა. დიდი ფსიქოლოგიური სიღრმით არის გადმოცემუ- 

ლი მისი ფიქრები და ზმანებანი. სიკედილისა და სიცოცხლის 

უკანასკნელ სამანზე. 

„ღამეს ნაბდის კარავი დაედგა ხილნარში, რატისეულ სასახ- 

ლეში აგზავნიდა თავის დესპანებს. 

აღარ თენდებოდა. აგვისტოს ხვატი ვერ გაენელებინა ბნელსაც. 

ერთადერთი ჭაღის გარშემო თვალისმომჭრელი სისწრაფით 

ცეკვავდნენ ფრთამოსატული, თალხი პეპლები. 

ბორგავდა ავადმყოფი, იგი არც ამ პეპლებს ხედავდა, არც 

ღამურებს ქერქვეშ მორიალეთ... 

ვაჟკაცურად ებრძოდა წიწამურის ველზე მამალი ხოხობი ღა- 
მეს... 

თავი აიღო არსაკიძემ, სიცხისაგან გაოგნებულმა. სარკმლიდან 

მოსჩანდა ლურჯი, სავსებით ლურჯი ცარგვალი, სწორედ ისეთი, 

როგორც ნაავდრალი შავი ზღვა. 

ვარსკვლავები მაინც ანათებდნენ ბნელს, აფახულებდნენ ოქ- 

როსფერ წამწამებს. 

ნონაი ბალახებს ხარშავდა თავის სამკოფლოში და როცა 

ცრემლი მოზღვავდებოდა, კაბის კალთით იწმენდდა თვალებს. 

წუხდა ნონაი, არც ბოდოკია სჩანდა სადმე, აღარც დედა 

სულთმობრძავისა. 

ისევ აიღო ავადმყოფმა თავი, ასე ეჩვენა კონსტანტინეს: ბუს 

მართვე უხმობსო ღამეს. 

თვალი დახუქა. ნელი, ნელი ხმით სთქვა: „წყალი“. 

სწყუროდა ავადმყოფს, იქვე იდგა წყალი, მარჯვენა მკლავი 

აღარ ჰქონდა, მარცხენას ვეღარ ხმარობდა მხარში დაჭრილი. 

ხედავდა: წყალი იქცეოდა ნაპირებიდან, არა ზღვა იყო ეგ, ლურ- 

ჯი ზღვა, ოქროს თევზები ხომ არ თამაშობდნენ შიგ? 

ლაზური სოფელი და ეკლესია დალასდა ზღვისპირად, ალვისა 
ხეები, ლაზური ოდა, ალვის ხეები ცამდის მაღალნი. 

მერმე მთები გამოჩნდნენ, ფხოვის მშვენიერი მთები, აქაც უხ- 

ვად იღვრებოდა ქარაფებიდან წყალი, მაინც არავის მოჰქონდა 

იგი... 

წყალიო, დაიძახა არსაკიძემ უძლური ხმით და ბალღივით 

იტირა, დედამაც რომ არ მოუტანა წყალი. 

შეეშინდა: არავინ ნახოსო ცრემლი, გამოიღო საბნიდან მარც- 

ხენა ხელი, თვალზე წამოიფარა. 

გამოეთხოვა მთებსა და ზღვას, გამოეთხოვა თავის ტკბილ 

სიყრმესა და სიჭაბუკეს გამწარებულს...“ 

განწირული, მარჯვენა მოკვეთილი, მორიელებისაგან დაკბენი- 

ლი დიდოსტატი არც ახლა ნებდება თავის დეზონს, ახლაც ერთ- 

გული რჩება თავისი ნათელი და მაღალი იდეალებისა, რაც შეუ- 
დარებელი მხატვრული სიძლიერით არის გადმოცემული დუელის 

სცენაში, რომელიც იმართება მომაკედავ არსაკიძესა და კათალი- 

კოსს შორის: 
„უზარმაზარი ლანდი ჩამოვიდა კედლიდან, მგლისფერმა თვა- 

ლებმა გაიელვეს ბნელში. და ერკინებოდა მხატვარს გრძელწვერა 
მოხუცი, მერმე მისწვდა იგი ჭრილობიან ბარკალს და დაუბუშა 

ვრცელი ბარკლისაი. 
მოეძალა ბობღია ლანდი, მგლისებური თვალები შემოანათა 

და სთხოვა სული. არ მისცა სული მგლისფერთვალება მოხუცე- 

ბულს მხატვარმა. 

დიდხანს ებრძოდა წიწამურის ველზე მამალი ხოხობი ღამეს...“ 

XXX 

ახლა შორენას მისწვდა მისი ფიქრები. 
სვეტიცხოველი თუ შორენა?! ეს იდუმალი კითხვა ხომ ყოველ- 

თვის იბრძოდა არსაკიძის გულში და ახლაც, უკანასკნელად კვლავ 

დაუპირისპირდა ერთმანეთს ეს ორი ძვირფასი სახელი: სვეტიც- 

ხოველი და შორენა! 
უკანასკნელად ისევ იელვებს მისი მანდილი როგორც ილუზია 

ბედნიერებისა. ისევ შემოანათა მომაკვდავ არსაკიძეს შორენას 

თვალებიდან ამდგარმა ლაზისტანის ზღვის სილურჯემ. 

და, უკანასკნელად კვლაე ესმის თავისი ბავშეობის სახელი – 

უტა –- შორენას სულზე უტკბესი ხმით წარმოთქმული. 

ახლა უნდა გადაწყდეს საბოლოოდ დიდოსტატის არჩევანი: 

სვეტიცხოველი თუ შორენა! 

„ბოლოს მოაწია რიუჟრაჟმა, ატყდა ნათლის ლიცლიცი გარეთ, 

ყაყაჩოები დაათოვა მწვერვალებს ცამ, იფრქვეოდა იისფერი შუ- 

ქი, როგორც ჩქერალები ფხოვის მთებიდან. 

შორენა ჩამოვიდა კედლიდან, ხსატაური ფარჩის კაბა ეცვა 

შავი, ოქროსფერი თმები გადმოღვრილიყევნენ მხრებზე, მოდიოდა 

ყაყაჩოების ველზე, თავთუხის თაველებს ესროდა უტას, ყაყაჩოებ- 

სა და თავთუხის თაველებს. 

დაუჩოქა სამგზის სანატრელმა, სთხოვა დიდოსტატს სული! 

ცრემლმა.იწვიმა კონსტანტინეს თვალთაგან, მაგრამ ვერც საყ- 

ვარელს მისცა მან სული, რადგან სვეტიცხოველისთვის შეეწირა 

იგიI..." 

XXX 

არსაკიძის მკლავის მოკეეთის ამბავს ბაგინეთის დედათა მო- 

ნასტერში გაიგებს მონაზვნად აღკვეცილი შორენა. მწუხარებისა- 

გან შეძრული თვითონაც ტრაგიკულად დაამთაერებს თავის სი- 

ცოცხლეს: ქარაფიდან გადავარდება და ასე უდრტვინველად გა- 

მოეთხოვება თავის გამწარებულ სვეს. 

მცხეთის სასახლეში გაიგო გიორგი მეფემ შორენას დაღუპვის 

ამბავი. 

გულის სიღრმემდე შეძრწუნებული კვლავ მდაბიურ სამოსს 

ჩაიცვამს და მწუხარების გასაქარვებლად თავის ერთგულ მალემ- 

სრბოლ უშიშარაისძე პიპასთან ერთად თრთიალეთის ტყეში გა- 

იჭრება ავშანიძე გლახუნა. სასახლეში დიდსანს არავინ იცოდა 

მეფის გაუჩინარების ამბავი. მხოლოდ უფლისწულს მოაგონდა „იმ 

უბედურ ღამეს ვიღაცამ მაკოცაო ძილში, მინდოდა მენახა მამა 

თუ იყო, მაგრამ ძილმა წამართვაო თავი“. 

თრიალეთის ტყეში ნადირობისას სასიკვდილოდ დაშავდება 

გიორგი მეფე და ასე დასრულდება მისი მშფოთვარე ცხოვრება. 

ღრმად და შთამბეჭდავად არის დახატული რომანში მეფის უკა- 

ნასკნელი ნადირობის სცენა. მისი განმარტოება, მისი ჭიდილი 

გულის გამგმირავ მწუხარებასთან. აქ ამ სურათში მწერალმა 

ერთხელ კიდევ წარმოაჩინა გიორგი მეფის ადამიანური მხარე, 

მისი გულის სითბო და კეთილშობილება. 

ერთ დილით მეჯოგის კარავში მწოლარე მეფე ირმის ბღავილ- 

მა გამოაღვიძა, აიყოლია თავისი მალემსრბოლი და ყურმა და 
გამოუდგა ირემს. ირემი დაჭრა, მაგრამ მოსაკლავად ვერ გაიმე- 
ტა. „ისეთი მშვენიერი იყო უმწეო ცხოველი, ისევ ჩააგო გლახუნამ 
იარაღი ქარქაშში". შემდეგ ხელში აიყვანა მეფემ დაჭრილი ირე- 
მი, ატარა მცირე მანძილზე და ორივენი დაეცნენ მინაზე. მეფემ 
წამოდგომა ვერ შეძლო. აქ ის სასიკვდილოდ დაშავდა. 

ბოლოს მოუსწრო მალემსრბოღმა პიპამ. გახადა მეფეს სამოსი 
და გაოცდა როცა „ნახმლევებისაგან დაჩეხილი სხეული ნახა, 

სავსებით ახალგაზრდა ვაჟკაცის სხეული“. 
გიორგი მეფის სიცოცხლე შეწყდა I027 წელს, 16 აგვისტოს, 

თრიალეთში. „დაუტევა გლოვა და მწუხარება ყოველთა მკვიდრ- 
თა მამულსა და სამეფოსა მისისასა. იგლოვდეს ყოველნი სიკეთი- 
სა და სიჭაბუკისა და ახოვანებისა მისისათვის, წარიყვანეს და 
დამარხეს საყდარსა ქუთათისსა" – ამბობს მემატიანე. 

მომაკვდავი მეფე თრიალეთის ტყეში პიპა უშიშარაისძესთან 
წარმოთქვამს თავის უკანასკნელ აღსარებას და უბარებს უამბოს 
ყველას, ბაგრატ უფლისწულსაც და უკანასკნელ მეხამლესაც. 

ახლა მეფის თვალწინ, როგორც ზმანება, წარმოსდგება” მის 
მიერ ხმლის ქნევაში გავლილი მთელი ცხოვრება. მთავარი უბედუ- 
რება, რომელსაც დიდი ზიანი მოჰქონდა ქვეყნისა და ხალხისათ- 
ვის, ეს იყო დიდგვაროვან აზნაურთა მოღალატეობა და მუხანა- 
თობა. და ახლაც, სიცოცხლისა და სიკვდილის უკანასკნელ სამან- 

ზე ანგარიში უნდა გაუსწოროს მათ. 
„ჩვენი უბედურება ამჟამადაც ეგაა: ჩვენში მოღალატენი სქჭარ- 

ბობდნენ ერთგულებს, განა თუ სხვისი, საკუთარი თავისა, თავის 
ხალხის მოღალატენი. კარგად ვიცი, თვით ჩემს მსტოვრებში ნახე- 
ვარი ბიზანტიელებსა ჰყავთ შესყიდული, ნახევარი სარკინოზებს. 

როცა ხალხს ამდენი მოღალატე შინა ჰყავს, მაკედონელიც ვერ 

გაამარჯვებინებს მას. ბასიანთან აზნაურებს რომ არ ეღალატნათ, 
იქაც ვძლევდი ბასილი კეისარს, იცოდე. 

თუ მთელმა ერმა გამარჯვება .არ მოინდომა, მაკედონელიც ვერ 
უშველის, პიპა, რადგან ჯერ არსად გაუმარჯენიათ მშიშარებსა 
და მტოვარებს“. 

დიდგვაროვანი აზნაურები ყოველთვის იმის ცდაში იყვნენ, 
თავიანთი სამთავროები გამოეთიშათ ქვეყნის საერთო „ცხოვრები- 

დან და მოეპოვებინათ დამოუკიდებლობა, დაპირისპირებოდნენ 
მეფის ცენტრალისტურ ხელისუფლებას. 

გიორგი მეფეს უკანასკნელ სამსჯავროზე გამოაქვს ეს ყოველი- 

ვე, როგორც გამანადგურებელი სენი თავისი ხალხისა, როცა ამ- 
ბობს: 

„სიყრმე და სიჭაბუკე საქართველოს შევალიე, მაგრამ ქართ- 

ლელები „აბხაზს“" მეძახდნენ, ხოლო აბხაზები – „ქართლელების 
მსტოვარს“ მიწოდებდნენ ბაგრატოვანს, ლაზს. 

დამანელა აზნაურებისა და სარდლების კინკლაობამ, პიპა, 

ჩვენში ყოველ ნაბიჭვარს აზნაურობა სწყურია, ყოველ ნაცარქე- 

ქიას –-– სარდლობა. 

მუდამ ბიზანტიელებს ეგებოდნენ ფეხქვეშ ჩვენი სულელი აზნა- 

ურები და ღორმუცელა ეპისკოპოსები, მეფეები მწვანე ეტლებს 

მიელტოდნენ და ბიზანტიურ ხარისხებს, ამიტომაც არ მიყვარდა 

პაპაჩემი – გურგენ მაგისტროსი, მამაჩემი – ბაგრატ კურაპალა- 

ტი და მცხეთიდან გაქცევის წინაღამეს ჩემს ვაჟს წავეკიდე, ბაგ- 

რატს“. 

სულისშემძვრელის ძალით არის დახატული გიორგი მეფის 

სიკვდილი. დიაკონი თავზე წამოდგომოდა. ცალ ხელში დავითნი 

ეჭირა, ცალშიც ანთებული კელაპტარი. სულთათანას უკითხავდა 

მომაკვდავ მეფეს. „გიორგი იწვა გულზე ხელდაკრეფილი. ნელა, 

სულ ნელა, თითქოს ეჩურჩულებაო ვიღაცას წაიბუტბუტა: „მომი- 

ცადე დედა"... „„იპას ზლუქუნი შემოესმა გარედან, თვალი გაახი- 

ლა, დიაკონი უშიშარაისძე ეგონა, ხოლო ანთებული კელაპტარი 

– ცეცხლისმფრქვეველი ხმალი. ეუბნება: 

რა გატირებს! დამკარი, შე უღმერთო, ეგ ხმალი, ბარემ გათავ- 
დეს ეს ცხოვრება, პიპა“. 

ეს იყო მისი უკანასკნელი სიტყვები ამქვეყნად“. 

XXX 

განუზომელად დიდია კონსტანტინე გამსახურდიას როლი თა- 

ნამედროვე ისტორიული რომანის იდეურ-მხატვრული ტრადიციის 

დამკვიდრების საქმეში. თავის ლიტერატურულ-კრიტიკულ ნარკ- 

ვევებისა და რომანებისათვის დართულ წერილებში ლაპარაკობს 

იმის შესახებ, თუ როგორ უნდა იყოს გადაწყვეტილი ისტორიულ 

რომანში წარსულისა და თანადროული ეპოქის ურთიერთობის 

საკითხი. 
„..უნდა ვაღიაროთ, რომ მე თავათ წარსულს ჩემი: ერისას 

როდი განვიცდი როგორც წარსულს გადავლენილს. მთელი ჩემი 

გულისყური იქითკენ იყო მიმართული, რომ იგი აწმყოში გადმო- 

მეტანა და უკვე ლანდადქცეული გმირები წარსულისა გამეცოცხ- 
ლებინა. 

მე ვარ პატრიოტი არა მარტო დავითისა და თამარის საგ:არ- 

თველოსი, მე ვარ აგრეთვე არანაკლები პატრიოტი თანამედროვე 

საქართველოსი. ყველაფერი, რაც მე შემიქმნია ჩვენი ერის სახე- 

ლოვანი წარსულის სადიდებლად, განკუთვნილია ჩემი ხალხის 

დღევანდელი დღისა და მისი მომავლისათვის, რომლის მედაფედ 

და მეაბჯრედ მომაქეს თავი”. 

და მართლაც, კონსტანტინე გამსახურდიას რომანში ისტორია, 

გარდასული ეპოქა როდი წარმოადგენს რაღაც მკვდარსა და 

ფერფლად ქცეულ საგანს, არამედ იგი გმირობის, მაღალი მოქა- 

ლაქეობრივი თვითშეგნებისა და პატრიოტიზმის მარად ცოცხალი 

მატიანეა, რომლის შორეული და გაუქრობელი ექო ასე ცხოველ- 

მყოფელად ესალბუნება თანამედროვეობას. 

თავის ისტორიულ რომანებში მწერალი წარსულს კი არ დაუბ- 

რუნდა, არამედ გვიჩეენა ის, რაც მარადიული იყო წარსულში, 

რაც სამუდამოდ შევიდა ერის ისტორიაში და მის დღეეანდელ 

ყოფაში. 

ისტორიის მამოძრავებელი სული მის რომანებში წარმოსახუ- 

ლია აწმყოს ინტერესების სფეროდან. ამაშია დიდი თანამედროვე 

და აქტუალური მნიშვნელობა მისი ისტორიული პროზისა. 

„ისტორიული მასალის პოეტიზირებას მხოლოდ მაშინ აქვს 

თანადროულობისათვის მნიშვნელობა, როცა თეით აღებული ეპო- 

ქა, ან მისი გმირნი და მათი ხასიათი ეკორესპონდირება თანად- 

როულობას" -–- აღნიშნავს მწერალი თავის „ავტორისეულ რეპ- 

ლიკებში" და წარსულის უკვდავ ტრადიციებს ნერგავს თავის 

ხალხში ისტორიულ გმირთა დაუშრეტელი პატრიოტიზმისა და 

მაღალი სულიერი ღირსებების დაუვიწყარ მაგალითებზე. 

და, მართლაც, მწერლის მიერ გაცოცხლებული გიორგი I თავი- 

სი გმირული შემართებით, თავისი ბრძოლებით საქართველოს 

გარეშე და შინაური მტრების წინააღმდეგ, და, ბოლოს მისი 

ჭიდილი თავის სიყვარულთან, თავის გულთან განა არ იზიდავს 

და არ ხიბლავს თანამედროვე ადამიანებს? 

ყოველთვის უჭკნობი სიახლით ააღელვებს მომავალ თაობებს 

მწერლის მძლავრი კალმის მოსმით შესრულებული აპოლოგია 

დიდოსტატისა, მისი მარტვილობა და თავგანწირვა თავისი მალღა- 

ლი იდეალის ხორცშესხმისათვის, თავისი დიდი ქმნილებისათვის. 

თანამედროვე ისტორიულმა მეცნიერებამ საერთოდ და, კერ- 

ძოდ, ქართულმა ისტორიოგრაფიამ დიდი მუშაობა გასწია შუა 

საუკუნეების ეპოქის შესასწავლად. ბევრი რამ გაირკვა წინა აზი- 

ის სახელმწიფოთა იმ რთულ პოლიტიკურ ვითარებაში, რომელიც 

საუკუნეების მანძილზე დიდ როლს ასრულებდა საქართველოს 

სახელმწიფოს საგარეო პოლიტიკაში. 

და აქ მეტად საინტერესოა იმის აღნიშვნა, რომ კონსტანტინე 

გამსახურდია თითქოსდა პარალელურად ეწეოდა დიდ შემოქმე- 

დებით შრომას ამავე ეპოქების მხატვრულ სახეებში გასაცოცხ- 

ლებლად და ეს მან შესანიშნავად შეძლო. ხშირ შემთხვევაში 

თვითონაც ისტორიკოსის როლში გვევლინება. აანალიზებს უამ- 

რავ უცხო და ქართულ წყაროებს, ხშირად ზოგიერთ წყაროში 

დაშვებულ შეცდომას თუ უზუსტობას ასწორებს და ამავე დროს 

თავისი უაღრესად მდიდარი მხატვრული ინტუიციის ძალით ჭეშ- 

მარიტი ვირტუოზული ხელოვნებით აცოცხლებს წარსულ ეპოქებს. 

„მე ბედნიერად ვთელი ჩემს თავს როგორც ხელოვანი და მამუ- 

ლიშვილი ჩემი ქეეყნისა, რომ მე და ჩემს ხალხს შეგვიძლია უკან 

მოვიხედოთ და დავინახოთ, თუ როგორ უბრძოლია ქართველებს 

თავისი კულტურისა და თავისი ენის თავისთავადობისათვის. 

ამ ზნის მანძილზე მრავალი ერი, მრავალი ტომი შეეწირა 

არსებობისათვის უსწორო ბრძოლას. მართალია, ჩვენს ხალხს 

აბჯარი შემოაცვდა პერმანენტულ ომებში, მაგრამ მისი შეუდრე- 

კელი სული თავგამეტებით იბრძოდა და იბრძვის დღესაც“, -––- ასე 

აცხადებს კონსტანტინე გამსახურდია და კიდევაც მის ისტორიულ 

·. რომანებში ჩაქსოვილია და გადმოცემული ის შეუდრეკელი და 

ბობოქარი სული ქართველი ხალხისა, რომელმაც საუკუნეების 

ქარცეცხლში გამოატარა თავისი ძლევამოსილი საბრძოლო დრო- 

შები და გადასცა შთამომავლობას, როგორც სიმბოლო წიანპარ- 

თა გმირობისა, მათი სულის მამაცობისა, სამშობლოს სიყვარუ- 

ლისა. 

კოსტანტინე გამსახურდია საკუთარი გზით მიდის ქართულ და 

მსოფლიო ლიტერატურის გზებზე, ბედნიერად ათავსებს პოეტური 

წარმოსახვის ცოცხალ ნიყს ისტორიკოსის მეცნიერულ სიზუსტეს- 

თან. შეიძლება ითქვას, მან ხელახლა გააცოცხლა ისტორია. ზოგ- 

ჯერ წყაროების სიძუნწისა და თითქმის უქონლობის ვითარებაში 

ყველაფერი უნდა გადაეწყვიტა მწერლის ფანტაზიას." 

ეს არის უაღრესი ერთგულება მატიანეებისადმი და იმავე 

დროს მათი შემოქმედებითად წაკითხვა, ისე რომ, ჩვენ დაეინახოთ 

ის, რაზედაც დუმს ისტორია, მაგრამ, რაც აუცილებლად უნდა 

ყოფილიყო. 

XXX 

კონსტანტინე გამსახურდიას რომანი „დიდოსტატის კონსტან- 

ტინეს მარჯვენა" შორს გასცდა ჩვენი ქვეყნის ფარგლებს, ის 

თარგმნილია მსოფლიოს მრავალ ენაზე და ჰპოვა ფართო აღია- 

რება და დიდი მოწონება. ფრანგულ ენაზე გამოვიდა 1957 წელს 

პარიზში, ხოლო ერთითლის შემდეგ მეორედ გამოდის, თარგმანი 

ეკუთვნის რენე დომეკს. იგი გამოსცა ფრანგ მწერალთა გაერთი- 

ანებამ. ხოლო მანამდე ეს რომანი ფრანგმა მკითხეელმა გაიცნო 

გაზეთ „ლუმანიტე დიმანში“ მხატვარ ჟან ამბელარის ილუსტრა- 

ციებით. 

„ფრანგ გამომცემელთა გაერთიანების“ გენერალური მდივანი 

ფრანსუა მონდი კონსტანტინე გამსახურდიას წერდა: „გულახდი- 

ლად უნდა გითხრათ, რომ თქვენი რომანის „დიდოსტატის კონს- 

ტანტინეს მარჯეენის" წაკითხვისას პირადად დიდი სიამოენება 

ვიგრძენი და ასევე დიდი სიამოვნება იგრძნეს ჩვენმა თანამშრომ- 

ლებმა და მკითხველებმაო4“. 

კონსტანტინე გამსახურდიას ამ რომანმა ფართო გამოსმაურე- 

ბა ჰპოვა ფრანგულ პრესაში. მას მაღალი შეფასება მისცეს თა- 

ვიანთ რეცენზიებში ცნობილმა ფრანგმა მწერლებმა: რეჟი ბერჟე- 

რონმა, ანდრე ვიურმსერმა, პიერ გამარამ და სხვებმა. აქ ერთხმად 

აღიარებულია ქართველი მწერლის მაღალი ოსტატობა და მისი 

დიდი დამსახურება კლასიკური ტიპის თანამედროვე რეალისტუ- 

რი რომანის აღორძინების საქმეში. 

აი სწორედ ეს მომენტი არის საზგასმული მწერალ რეჟი ბერ- 

ჟერონის წერილში, რომელიც გაზეთ „ლუმანიტეს“ 1958 წლის 13 

იანვრის ნომერში დაიბეჭდა,აქ ნათქვამია, რომ „დიდოსტატის 

მარჯვენა“-ში ვპოულობთ იმ ძველი რომანების მიმზიდველობას, 

248



რომელიც ასე ბრწყინვალედ აღუდგენია მის ავტორს და რომ 

მისი მსგავსი თითქმის ვეღარ იწერება ჩეენს დროში, რომლისთვისაც 

ასე უცხო გახდა ეპიკური ჟანრი. 

ლიტერატურული გაზეთი “ლეტრ ფრანსეზი“ წერდა: „კონს- 

ტანტინე გამსახურდიას „დიდოსტატის მარჯვენამ“ დასავლეთის 

ლიტერატურას უჩვენა ვნებიანი სიცოცხლისა და დაუცხრომელი 

ქმედითობის ახალი საწყისები“. 

კონსტანტინე გამსახურდიას რომანს ასეთი მაღალი შეფასება 

ხვდა საფრანგეთში-კლასიკური რომანის დიდ სამშობლოში. 
ფრანგი მწერლები და კრიტიკოსები ერთხმად აღნიშნავდნენ 

„დიდოსტატის მარჯვენას“ მაღალ ღირსებებს როგორც ეპოქის 

ისტორიული გააზრების, ისე მხატვრული ოსტატობისა და კომპო- 

ზიციურ-არქიტექტონიკული სტრუქტურის თვალსაზრისით. ეს დიდი 

გამარჯვებაა ქართველი მწერლისა. 

XXX 

ასევე მაღალი შეფასება ხედა „დიდოსტატის მარჯვენას“ გერ- 

მანიაში. ბერლინის გამომცემლობა „კულტურ უნდ ფორტშრიტმა“ 

1968 წელს გამოსცა „დიდოსტატის მარჯვენა“. რომანის თარგმა- 

ნი ეკუთვნის მწერალ გერტრუდ პეჩს, რედაქტორია მარლენე მი- 
ლაკი, მხატვარი ებერჰარდ ნოიმანი. 

რომანს დართული აქეს მწერალ ალფრედ კურელას საინტერე- 

სო წერილი, სადაც ავტორი მაღალ შეფასებას აძლევს კონსტან- 

ტინე გამსახურდიას ისტორიულ რომანს, რომელიც დიდი ინტერე- 

სით მიიღო გერმანელმა მკითხველმა. 

შემდეგ ავტორი ლაპარაკობს ქართველი ხალხის მდიდარ ის- 

ტორიულ წარსულზე, მის მაღალ კულტურაზე: 

„თუკი ერთხელ იხილავთ ხელოვნების ისეთ დიდებულ ძეგლებს, 

როგორიცაა” ჯვარი და სვეტიცხოველი.მათ ისევე ვერ დაივიწყებთ, 

როგორც რომის წმ. პეტრეს ტაძარს და პარიზის კონკორდის 

მოედანს. დასასრულს ავტორი დასძენს, რომ ეს უკედავი ეროვნუ- 

ლი ხასიათი და სიამაყე ამოძრავებს „დიდოსტატის“ ავტორსაც. 

ასევე საყურადღებოა ალფრედ კურელას მეორე წერილი „ფი- 

ლოსოფიის ბერლინელი პროფესორი“, რომელიც დაიბეჭდა ბერ- 

ლინის გაზეთში – „დერ მორგენ“, I.XI.1969 წ.). იგი ფართოდ 

აშუქებს კონსტანტინე გამსახურდიას სტუდენტობისა და განსწავ- 

ლის პერიოდს გერმანიის საუნივერსიტეტო ქალაქებში. მიუნხენში, 

ლაიპციგში, ბოლოს ბერლინის უნივერსიტეტში, რომლის კურსი 

დაამთავრა 1919 წელს და აქვე მიენიჭა ფილოსოფიის დოქტორი- 

სა და ხელოვნების მაგისტრის ნოდება. 

შემდეგ ლაპარაკია იმაზე, თუ რა დიდი როლი ითამაშა მწერ- 

ლის ცხოვრებაში გერმანული კულტურისა და ფილოსოფიის შეს- 

წავლამ, აგრეთვე მისმა პირადმა ურთიერთობამ გერმანელ მწერ- 

ლებთან, განსაკუთრებით თომას მანთან მეგობრობამ. 

პროფესორი გერტრუდ პეჩი კონსტანტინე გამსახურდიასადმი 

მიძლვნილ თავის საყურადღებო წერილში, რომელიც დაიბეჭდა 

ჟურნალში „რევიუ დე კარტველოუჟი“" აღნიშნავს, რომ „დიდოსტა- 

ტის მარჯვენა“ თავისი მასშტაბურობით არის „ქართული წვლი- 

ლი თანამედროვე მსოფილიო ლიტერატურაში“. 

„დიდოსტატის მარჯვენა“ ითარგმნა მსოფლიო კულტურული 

ხალხების ბევრ ენაზე და იგი მსოფლიო ლიტერატურის საკუთრე- 

ბა გახდა, რადგან წმინდა ეროვნულ საკითხებთან ერთად იგი 

აყენებს ზოგადსაკაცობრიო პრობლემებსაც. 

შემდეგ პროფესორი გერტრულ პეჩი აღნიშნავს, რომ კონსტან- 

ტინე გამსახურდიას შემოქმედებაში უპირველსად დგას ადამია- 

ნის ჰუმანური პასუხისმგებლობის საკითხი. ფაუსტური პრობლე- 

მის გადაწყვეტაა ნოველა მინდიაში, რომელიც თარგმნილია ბევრ 

ენაზე და „დიდოსტატის მარჯვენასთან" ერთად მსოფლიო ლიტე- 

რატურის საკუთრება გახდა. 

ამგვარად, ფლობერისა და ბალზაკის სამშობლოში, გოეტესა 

და თომას მანის სამშობლოში კონსტანტინე გამსახურდია აღია- 
რებულ იქნა როგორც რომანის დიდოსტატი, სოლო მისი შემოქ- 

მედება როგორც „ქართული წვლილი თანამედროვე მსოფლიო 

ლიტერატურაში“. 

ეს დიდი გამარჯვებაა ქართველი მწერლისა, რომელიც ადრე, 

სტუდენტობის ჟამს, როცა ჯერ კიდეე ბურუსში ჩანდა კონტურე- 

ბი მომავლისა, ნაღვლიანი იდგა შპრეესა და სენის ნაპირას და 

ლოცვასვით ამბობდა: „შენ, ჰეი, მსოფლიოს ყველაზე მცირვ,მდი- 

ნარის პირას დაბადებულო, არ გაჯობონ დიდი მდინარის პირას 

დაბადებულთა". 

ასევე საყურადღებოა „წერილი ინდოეთიდან“, რომლის ავტო- 

რები არიან მწერლები შუქრია და შუბხამოი გხოში. მათ ბენგა- 

ლურ ენაზე გადაუთარგმნიათ „დიდოსტატის მარჯვენა“, რომელ- 

საც ინდოეთში იცნობდნენ ინგლისური თარგმანით, ახლა კი იგი 

გადათარგმნილია ბენგალურ, ურდუსა და ჰინდის ენებზე. 

„სიამაყით აღვნიშნავთ, –- წერენ ინდოელი მწერლები, -– ჩვენ- 

თვის დიდი პატივი იყო ამ ნაწარმოების თარგმნა, ძალიან დაგვა- 

ინტერესა ქართველი ხალსის ისტორიამ, მისმა კულტურამ, რომე- 

ლიც ასე საინტერესოდ არის გადმოცემული ამ რომანში. ხოლო 

თვით ავტორი მისი კონსტანტინე გამსახურდია ცოცხალი განსა- 

ხიერებაა თავისი ხალხის მდიდარი კულტურული მემკვიდრეობი- 

"სა. მასში ჩეენ დავინახეთ არა მხოლოდ დიდი მწერალი, არამედ 

ასევე შესანიშნავი ადამიანიც“. 

აქ მოყვანილი მასალებიც თავისთავად ლაპარაკობს კონსტან- 

ტინე გამსახურდიას მსოფლიო აღიარებაზე, ლაპარაკობს იმაზე, 

რომ მისი შემოქმედება მსოფლიო ლიტერატურის ისტორიის ფაქ- 

ტად იქცა. 

„დიდოსტატის მარჯვენა" არის პროლოგიანი და ეპილოგიანი 

რომანი. სანამ შორეული წარსულის ბქეში შევიდოდეთ და სა- 

ქართველოს ძველ სატასტოს მცხეთას ვეწვეოდეთ, ჯერ თბილისის 

მიწაზე ვდგავართ. პროლოგი იწყება კონსტანტინე გამსახურდიას 

მცხეთაში გამგზავრებით. 

კვირა დღეს თბილისის იპოდრომზე მიდის კონსტანტინე გამსა- 

სურდია – ძველი მონადირე და ცხენოსნობის ტრფიალი. მას 

განუზრახავს ცხენით წასვლა მცხეთაში, რათა თვალი შეავლოს 

სვეტიცხოველს – ამ ქვის ამღერებულ სიმფონიას, რომელიც 

უნდა გახდეს მისი რომანის მთავარი გმირი. 

„სეირა გნებავთ? – მეკითხება ნოშრევანი, ძველი მეჯინიბე. 

„სეირა ჩინებული ცხენია, მაგრამ დაცდილი მაქეს, მანქანების 

ეშინია". 

„ნავარდა? 

თავათვე დასძინა: 

„ნავარდა ხიდზე გასვლას უფრთხის“. 

„დარდიმანდისათვის რას იტყვით"? 

„ოჰო, დარდიმანდი ყველაზე მეტად დისჯი ულაყია. არც მახ- 
ქანებს ეპუება, ხიდზედაც უწყინრად გადადის. 

დარდიმანდზე შეჩერდა ჩემი არჩევანიც. 

ცხენოსნობა უდიდესი დასვენებაა ჩემთვის, როცა თავწვრილა, 

მკერდგანიერი, მუხლმაგარი და ყურდაცქვეტილი ცხენი შემომხე- 

დავს შრომისაგან წელში გადრეკილს, წინაპრების ჩემის უშრეტი 

ენერგია კვლავ იღვიძებს ჩემში, ასე მგონია ხელახლა ვშობილვარ- 

მეთქი და ჯერაც არ მეგემნოს სიარულის, ხტომის და ჭენების 

სიხარული ამ მშეენიერ მიწაზე. 

ვეფერები დარდიმანდს თელის ფოთლისებრ პაწია ყურებზე, 

ქლიავისფერ თვალებში შევცქერი და ჩემს სულში გადმოდის ის 

მოუღალავი ძალმოსილება ცხოველისათვის ასე ჭარბად რომ მი- 

უცია დედაბუნებას“. 

აქ მკაფიო და ნათელი ესკიზური შტრიხებით დახატულია 

დღევანდელი თბილისის პეიზაჟები, ჯიშიანი დარდიმანდისა და 

შავნაღვლიანი მხედრის მოგზაურობა თბილისიდან მცხეთამდე. 

„ლაპლაპებს უზარმაზარი კოცონი მთაწმინდაზე, ელავენ ელექ- 

ტრონის ლამპიონები, ჩელიუსკინელთა ხიდისა და სტალინის შე- 

სანიშნავ სანაპიროს გასწვრივ ელექტრონის ბურთები ტივტივებენ 

მტკვარში. ჩაბღავიან გახელებულ ულაყს თვალებბრიალა ავტოე- 

ბი ყურში... 

„.დინჯი დარდიმანდი იფხორება, ფრთხება, ჟამიდანჟამზე მო- 

უსვენრად ფრუტუნებს და ღეჭავს ლაგამს. 
ვეღარც საყბეური აკავებს, ვეღარც სამკერდე, დაითრევს გე- 

დის კისრისებრ გადრეკილ ქედს და წამართმევს თავს... 

უმატა ჭენებას ცხენმა. გრძნობდეს დარდიმანდი თითქოს რომ 

მანქანების ქალაქში აღარაა უკვე ცხენის ადგილი, გარბოდეს იგი 

ტფილისიდან, სადაც მისი ნათესავი დღეს თუ ხვალ სასტიკად 

დამარცხდება და მიქროლავდეს ქედფიცხელი ულაყი, რათა და- 

ღუპვას გადაარჩინოს თავისი ჯილაგი“. : 

ის ის იყო „წვებოდა ღამე ზედაზენისა და სარკინეთის მთების 

უბეებში“, როცა მცხეთას უწია მხედარმა თავისი დარდიმანდით. 

მას თვალები სვეტიცხოველისკენ გაექცა... „ჩემთვის საკმარისია 

ოდნავ, ოდნავ მაინც მოეკრა თვალი ცაში ატყორცნილ სიმფონი- 

ას ლოდებისას, დეე თუნდაც ქჭეჩებით გამატაროს ქედფიცხელმა 

დარდიმანდმა მის გვერდით“ – ამბობს კონსტანტინე გამსახურ- 

დია. 

სვეტიცხოველის ეზოში მან ექვთიმე მოიკითხა, ტაძრის მეთ- 

ვალყურე, თავისი ძველი ნაცნობი, რომელიც უწინ მას გალობას 

ასწავლიდა ძველი სენაკის სათავადაზნაურო სკოლაში. 

სწორედ მოხუც ექვთიმესთან საუბარში გამოიკვეთება კონტუ- 

რები ამ რომანისა. ექვთიმეს რჩევით იგი აჰყვება ხარაჩოებს და 

ტაძრის ჩრდილო ფასადზე დაინახავს ადამიანის მარჯვენას, რო- 

მელსაც გონიო უჭირავს, იქვე წარწერაცაა: „ხელი მონისა არსა- 

კიძისაი, რათა შეუნდოთ“, ხალხური გადმოცემით ეს არის სვე- 

ტიცხოველის ამგებელი ოსტატი არსაკიძე. 

გარდა ამისა, აქ კიდევ ყურადღებას იპყრობს ქანდაკება ორი 

კაცისა, „ერთი, უწვერული ჭაბუკია ქართულ ჩოხაში მორთული, 

ხოლო მეორე, სახედაღრეჯილ მოსუცს, პირი დაუფჩენია ვაგლა- 

ხად, სპარსული სამოსი აცვია და გულბოროტების იერი გადაჰკ- 

რავს სახეზე“. ექვთიმე უხსნის, რომ ეს უწვერული კონსტანტინე 

არსაკიძეა, ხოლო ჩაქუჩიანი მოხუცი, მისი ოსტატია –– ფარსმან 

სპარსი. 

შემდეგ, ექვთიმემ მწერალს უჩვენა ძველი ქართული მონეტა, 

რომელზედაც გამოსახულია ცხენოსანი შავარდენით მარცხენაზე 

და ასომთავრულით წარწერილია ზედ: „მეფეთ მეფე გიორგი – 

მესიის მახვილი“, 

ეს იყო და ეს, რომელზედაც მწერალს უნდა აეგო თავისი 

ისტორიული რომანი. „წელიწადზე მეტია, რაც ეს ამბავი ჩემს 

სულში სდუღს, – წერს კონსტანტინე გამსახურდია, –– ბოლოს 

იგი დაიწრიტა, ჩემს წარმოდგენაში შედედდა, სიტყვამ. ხულ-ფეხი 

შეისხა და გადმოინთხა ქაღალდზე, როგორც ნათელი მითი, საუ- 

კუნოთა არმურიდან გადმონაჟონი“. –- ასე დაიბადა ეს დიდებუ- 

ლი ნაწარმოები. 

სვეტიცხოველის ამგებელ ოსტატს რომ კონსტანტინე რქმევია, 

ეს ისტორიული წყაროებით დასტურდება. მწერალს იგი აუღია 

ისტორიკოს თედო ჟორდანიას ქრონიკებიდან, სადაც ტაძრის 

ჩრდილო ფასადის წარწერა ასეა გაშიფრული: „ხელი მონისა არს 

კონსტანტინესი, რათა შეუნდოთ". 

„ისვეტიცხოეელის გალავანთან თავდება ჩვენი ეპოქის ჩქამი და 
სინათლე. მის წიაღში იწყება საუკუნე რიცხვით მეათე თავისი 
მრუმე ღამეებითა და იდუმალებით" – ეკითხულობთ პროლოგში. 

და რა დიდი ოსტატობა, რა მდიდარი და მაღალი პოეტური 
ფანტაზია იყო საჭირო იმისათვის, რომ კონსტანტინე გამსახურ- 
დიას ასე ბრწყინვალედ გაეხსნა და აღედგინა ეს იდუმალებით და 
ტრაგიზმით აღსავსე ეპოქა, ასე გაეშიფრა და აემეტყველებინა 
იგი. ასე მიუწვდომელ მხატვრულ სახეებსა და ფერებში გაეცოც- 

ხლებინა და მარგალიტის მძივებად აესახა საუკუნეთა მანძილზე 

ქვაში ჩაკირული საიდუმლო ჩვენი ქვეყნის ისტორიისა. 

სიტყვის ვირტუოზული ხელოგნებით, ულევი მსატვრული სახე- 
ებითა და ხერხებით, ელვარე და დახვეწილი პოეტური საღებავე- 

ბით რომანისტი თითქოს ეჯიბრება ქვის ზოდებთან შერკინებულ 

ოსტატს, თავის სეხნიას, რომელზედაც დიდ პოეტს უთქვამს: „იქ- 

ნებ ჩუქურთმას შენაცვლებია სვეტიცხოველზე შენი სხეული“. 
ასე შეიქმნა სვეტიცხოველი და „დიდოსტატის მარჯვენა“ – 

ორი ეპოქალური ძეგლი, ორი გენიალური ქმნილება. 

XXX 
ახლა ეპილოგი! 

მცხეთა. ისტორიული რელიქვიებით, შორეული წარსულის მი- 

რაჟებით და მღელვარე ლეგენდებით დანისლული. 

მცხეთა. საქართველოს ძველი სატასტო, ქალაქი მუზეუმი, ქა- 

ლაქი ლეგენდა! 
სვეტიცხოველის ტყვეობაშია აქ კაცის გული. სმარაგდისფერ 

ბლონდებში გაუხვევია მას თავი, მაგრამ მაინც შიგ გულში ატანს 

უშტი და უშქარი თვალების გაოცებული მზერა საუკუნეების 

მანძილზე. 
წარსულის მირაჟებიდან ამოდიან ძვირფასი აჩრდილები... გი- 

ორგი მეფისა და ზვიად ერისთავის, კონსტანტინე არსაკიძისა და 

ფარსმანის მდუმარე სილუეტები დაქრიან ქუჩებში. 

ბაგინეთის დედათა მონასტრიდან ანათებს შაეოსანი შორენას 

ზღვისფერი თვალების ჯერაც ჩაუმქრალი ელვა. 
სერაფიტას საზეიმო გასეირნებაც გაიელეებს ამ ქუჩებში. პი- 

ტიახშის ულამაზესი ასულის ლეჩაქის ფთილები შემორჩენია ზე- 
დაზენისა და სარკინეთის მთების ლურჯად დაბინდულ მწვერვა- 

ლებს. 

ასე მგონია ჟამი უკუიქცა. ცხარე ბრძოლის ეელს დამგვანებია 

სამთავროს ძველი სასაფლაო. ხავსიანი აკლდამებიდან ამოსულან 
დიდებულები და ისევ მცხეთის მთებზე დამდგარან აბჯარასხ- 

მულნი. 

გაგონდება დიდი პოეტის სტრიქონები: 

სვეტიცხოვლიდან შებედავ ტყე-ველს 
ძვირფასი ქვებით მოოჟყვილ ჰაღში, 

და ივერიის როსმე უძლეველთ 

გმირთ წინ მიუძღვის თვით პიტიაზხსში. 

და კიდევ: 
მცხეთის ძველი სასაფლაო და კაცის სიმაღლე ლოდი! 

ლოდი კი არა – ქვადქცეული სული არსაკიძის ბედშავი 

დედისა. · 
ლოდიკი არა – მგლოვიარე დედა – ტანში რომ გზარავს და 

სულს გიშფოთებს. 

თავისი საყვარელი შვილის სიკვდილით თავზარდაცემული დე- 
და გაქვავებულა თურმე. შავ ლოდს შესიზნებია მისი ტანჯული 

სული. მარადიულ დარაჯად რომ დასდგომია სვეტიცხოველს, 

სადაც მისი უკვდავი შვილის სულს დაუდევს ბინა მარადჟამობის 

უსასრულო დენაში, „მანდილიან ფხოველ დიაცს მიაგავდაო ეს 
ლოდი მართლაც". 

მისტიკური ფიქრებისა და ხილვების აღმძვრელია ეს ლოდი და 
მწუხარებით გევსება სული. 

ძლიერ შთაბეჭდილებას ახდენს ოსტატურად დახატული ფსი- 
ქოლოგიური და ყოფითი ნიაღსვლები, შინაგანი მონოლოგები. 

ასლა სიზმრები და ავისმომასწავებელი წინათგრძნობა რომანის 

პერსონაჟებისა, მათ წინასწარ იციან, თუ რას უმზადებდა არსთა 
გამრიგე. 

აქაც გარდაუვალი ბედისწერა, რომელიც თვალდახუჭული ის- 

გვრის ბედის კამათელს. გიორგი მეფე! ხმლის ქნევაში გაილია მისი 
სიყრმე და სიჭაბუკე. მის არსებაში დავანებულა პოეტისა და 

ფილოსოფოსის სული. ის ამართლებს პლატონის თეზას: ფილო- 
„სოფოსები უნდა მეფობდნენ და მეფენი უნდა ფილოსოფოსობდ- 
ნენ. 

გიორგი მეფის ჩაფიქრება ყოფნა-არყოფნის საიდუმლოებაზე 

იწვევს შორეულ ისტორიულ ასოციაციებს... ჰეკტორმა წინასწარ 

იცის, რომ ტროა დაეცემა. აქილევსი თავის ცხენს ეუბნება გამო- 

იყვანოს ბრძოლიდან, მაგრამ არა ისე როგორც პატროკლე, მაგ- 
რამ ერთგული ცხოველი ენას ამოიდგამს და ეტყვის, რომ ის 

იქიდან ცოცხალი ვერ გამოვა. | 

XXX 
„ათას წელს იწვიმა და იქუხა იმ დღიდან'საქართველოს თავ- 

ზე, ათას წელს იგორა ქვადქცეულმა სულმა"... 

და მაინც გადარჩა ამხელა ლეგენდა! 

ბევრჯერ მიუკითხავს კონსტანტინე გამსახურდიას არსაკიძის 

უბედური დედისათვის, ბევრჯერ შეუვლია თვალი მისი ტანჯული 

სახისათვის, წრეულსაც მოვიკითხეო, მაგრამ უთხრეს – მშენებ- 

ლობაზე წაიღესო სადღაც. 

„მას შემდეგ არ მიძებნია იგი, რადგან ამასობაში უკვე დავას- 
წარი მშენებლობის გენიას და ქვაში ჩაკირული საიდუმლო გან- 

ვაცხადე სიტყვაში". 

ასე მთავრდება რომანი. 

 



რომანი ცოტნე 
დადიანჯზე 

დიდი ქართველი მწერლის გრიგოლ აბაშიძის რომანი „ცოტნე, 

ანუ ქართველთა დაცემა და ამაღლება“ მესამე წიგნია ისტორიუ- 
ლი ტრილოგიისა მეცამეტე საუკუნის ქართული ქრონიკიდან. 

მკითხველი უკვე იცნობს პირველ და მეორე წიგნს –– „ლაშარე- 

ლა“ და „დიდი ღამე“. 

' გრიგოლ აბაშიძემ მეცნიერ-ისტორიკოსის ერუდიციით და მდი- 

დარი მსატვრული წარმოსახვით შექმნა მონუმენტური სახე ცოტნე 

დადიანისა, რომლის სახელსაც გაუქრობელი დიდების შარავან- 
დედი მოსავს. 

შორიდან, ძალიან შორიდან ესმის ეს სახელი ჩვენს ხალხს და 

ის დიდი ხანია ელოდებოდა თავის მხატვრულ მემატიანეს ჩვენს 

დროშიაც. 

გრიგოლ აბაშიძემ ახალი სიცოცხლე მიანიჭა წარსული ეპოქის 

ამ გამოჩენილ მოღვაწეს. განაცოცხლა საქმენი მისნი „საკვირველ- 

ხი და ყოვლისა ქებისა ღირსნი"... 

აღადგინა მისი ცხოვრების მრავალი გაუშიფრავი ლეგენდა და 

შეავსო იგი ღრმად მოფიქრებული მხატვრული პასაჟებით, რომე- 

ლიც წარმოადგენს ისტორიული მოქლენების ბუნებრივ გაგრძელე- 

ბას და წარუდგინა იგი შთამომავლობას, როგორც ელვარე მაგა- 
ლითი პატრიოტიზმისა, უბადლო ვაჟკაცობისა. 

სწორედ ასეთ გმირებზე ამბობდა ილია ჭავჭავაძე: 

„აი ამისთანა კაცის ხსენებაა გამაცოცხლებელი ერისა, 

და ამისთანა კაცის არ ხსოვნა მომაკვდინებელ ცოდვად უნდა 

ჩაეთვალოს ერსა". 

ვინაიდან სწორედ ასეთ გმირებში პოულობს ხალხი „თავის 

სულსა და გულს, თავის ღონესა და შემძლეობას, თავის ხატსა და 

მაგალითს... ისინი ცხოველი მაგალითებია იმისა, თუ რა სიმაღ- 
ლეზე შეუძლია ერს ამა თუ იმ გარემოში მიაღწიოს“, 

გრიგოლ აბაშიძის აღნიშნული რომანი არამარტო ამდიდრებს 
ჩვენს წარმოდგენას ჩვენგან ასე დაშორებულ ეპოქაზე, არამედ 
გვიჩვენებს სახელოვან წინაპართა სულიერ სიმაღლეს, მათ მისა- 
ბაძ მორალურ სიწმინდეს. 

„ქართლის ცხოვრების ამ უძნელეს უღელტეხილზე ცოტნეს გმი- 
რობა ერის ისტორიის აპოთეოზად მესახებოდა და მის თავდადე- 
ბაში მარტო ერთი თაობის გაწმენდა კი არა, მთელი დაცემული 
საქართველოს სულიერ ამაღლებას, ფენიქსებრ აღდგენასა და 
გამარჯვებას ვხედავდი" –– აღნიშნავს გრიგოლ აბაშიძე რომანი- 
სათვის დართულ წერილში. 

კითხულობ ამ რომანს და ასე გგონია, ი წაშლილიყოს დროის 
ფაქტორი და თითქოს ეს ლეგენდარული გმირი დღესაც ცოცხ- 
ლობდეს თავის სალხში და ასწავლიდეს მოძმეთა სიყვარულსა და 
ერთგულებას, ერის ინტერესებისათვის თავდადებას და თავგან- 
წირვას. 

სწორედ ამ ამოცანას ემსახურება მთელი ის სიუჟეტური კომ- 
პოზიციები და ლირიკული წიაღსვლები, რომელიც ასე ოსტატუ- 
რად არის ჩაქსოვილი თხრობის საერთო მდინარებაში და განა- 
პირობებს რომანის მაგისტრალურ ხაზს. 

XXX 
ისტორიულ თემას დიდი ადგილი უჭირავს გრიგოლ აბაშიძის 

შემოქმედებაში. 
ჯერ კიდევ თავის ლექსებსა და პოემებში ღრმა პოეტური 

გააზრება მისცა ჩვენი ქვეყნის წარსულის ღირსშესანიშნავ მოვ- 
ლენებს. ' 

აქ საკმარისია დავასახელოთ ისეთი ბრწყინვალე ლექსები, 
როგორიცაა: „ჯაჭვგაუხდელი“, „ვარძია“, „დროშები“, „ტაო“, „ნოს- 

ტეს ლრუბელი“, „ულუ დავითის დაბრუნება“, „ზარზმა, „სვენწკის 

ჩვენება“, „ძევახ პიტიახშს“, „გიორგი მეექვსე“ და სხვა. 
ამ დიდ პოეტურ ციკლში განსაკუთრებით გამოირჩევა „შვიდა- 

სი წელი“. ამ ლექსში ლაპარაკია კოხტაგორის შეთქმულებაზე. 
აქედან ჩანს, თუ როგორ აღელვებდა პოეტს ეს თემა, ვხედავთ, თუ 
როგორ იზრდებოდა მის გულში სიყვარული იმ გმირებისადმი, 
რომლებიც უნდა გამხდარიყვნენ მისი მომავალი დიდი რომანის 

პერსონაჟები. 

მე ჯერ ქაოსი მერტყა წყვდიადად 
თქვენ რომ გეხვიათ მზეზე ფუტკარი. 
მე შვიდასი წლით დამატვიანდა, 
თქვენს შეთქმულებას ვერ მოვუსწარი. 
მე მაინც ვიყავ თქვენთან შეთქმული, 

თქვენსკენ უხილავ ცეცხლად დაძრული. 
მე გაჩენამდე თქვენი ერთგული, 
თქვენსკენ მოვქროდი ბელგაბანწრული... 

პოეტი წარსულში გადადის და იმ დროის მღელვარე მოვლენე- 
ბის მონაწილე ხდება. ის დიალოგს მართავს კოსტასთავის გმირ- 
თა აჩრდილებთან, რომ თავადაც მონაწილე იყო შეთქმულებისა, 
რომ მათთან ერთად ისდიდა სასჯელს ანისის ველზე მხარგაკრუ- 

ლი და თაფლწასმული: 
მაგრამ არ არის დრო გამთიშველი 
მათთვის, ვინც იყო ქვეყნის ერთგული. 

მე თქვენს ლანდებთან მოვალ შიშველი 
არყოფნის ჟამსაც თქვენთან შეთქმული. 
რომ თქვენებრ მწვავდეს მზე, თქვენი მწველი, 
თქვენებრ მეხვიოს მზეზე ფუტკარი. 
რომ ვთქვა; წამს გავდა შვიდასი წელი, 
მოველ, წამებას მეც მოვუსწარი. 

XXX 
რომანში ასახულია ეპოქა; რომელიც მოყვა დიდი თამარის და 

ლაშა გიორგის მეფობის დასასრულს. ამ დროს ჩვენი ქვეყანა 
მეტად საშიში საფრთხის წინაშე აღმოჩნდა.მას თავს დაატყდა 
დამანგრეველი ქარიშხალი და ველურობის ტალღა მონგოლ დამ- 
პყრობელთა სახით. 

მონგოლები მეცამეტე”საუკუნის დასაწყისში გამოვიდნენ მსოფ- 
ლიო არენაზე. მათ დიდი სისწრაფით დაიპყრეს აზიისა და ევრო- 
პის უდიდესი ნაწილი და შექმნეს უზარმაზარი სამფლობელო. 

ჟამთააღმწერელი საქართველოს თავსდამტყდარი კატასტრო- 
ფის მიზეზს ეძებს სარწმუნოებისა და მორალის შელახვაში. ეს 
მას მიაჩნია განგების მიერ მოვლენილ სასჯელად. 

„მონგოლთა წინაშე ზღაპრული სისწრაფით ეცემოდნენ უმაგ- 
რესი ციხეები, მრავალი ქალაქები. მარცხდებოდნენ უძლეველი 

ჯარები და ქურდ დამნაშავეებივით გარბოდნენ და სამალავს 
ეძებდნენ ქედმაღალი ხელმწიფენი, უშიშარი მოლაშქრენი“ – აღ- 
ნიშნავს აკადემიკოსი ნიკო ბერძენიშვილი. 

XXX 
საქართველოში მონგოლთა შემოსევას წინ უსწრებდა ხვარაზ- 

მის სულტანის ჯალალედინის ხუთწლიანი დამანგრეველი ომი. 
(1225-1230წ). 

ჯალალედინის ბრძოლებმა დიდი ზიანი მიაყენა ჩვენს ქვეყანას 

და ამით საქმე გაუადვილა თავის დაუძინებელ მტერს მონგო- 

ლებს, რომლებმაც 1235-1240 წლებში დაიპყრეს მთელი აღმოსავ- 
ლეთ საქართველო. 

ჩვენი ქვეყანა საშინელი კატასტროფის წინაშე აღმოჩნდა. შე- 

ირყა მისი პოლიტიკური და ეკონომიკური ძლიერება. უმალ გამო- 

ეცალა ყმადნაფიცი ვასალური სამფლობელოები. 

ბოლო მოეღო საქართველოს ძლიერებას, რომელიც მთელი ასი 

წელიწადი გრძელდებოდა. მონგოლებმა ისე დაიპყრეს ქვეყანა, 
რომ ქართველებს არც ერთი დიდი ომი არ გადაუხდიათ. მტერმა 

ცალ-ცალკე დაიმორჩილა და ამ გზით უომრად ჩაიგდო ხელში 

მათი სამფლობელოები. 
დიდი მეცნიერი ივანე ჯავახიშვილი აი როგორ ახასიათებს 

შექმნილ ვითარებას: 
„საქართველოს მთავრობამ .და ვაზირებმა გასაოცარი გაუბე- 

დავობა და უთაურობა გამოიჩინეს. თვით მეფემ აღმოსავლეთ 

საქართველოს თავი მიანება და ქუთაისში გადასახლდა. ვაზი- 

რებმაც თავიანთი მოვალეობა დაივიწყეს და დაქსაქსულად, შეუ- 

თანხმებლივ მოქმედებდნენ. 

მათაც გულადობისა და მტრისათვის წინააღმდეგობის გაწევის 

მაგიერ, რომ სალხისათვის მისაბაძი და გასამხნევებელი მამაცო- 

ბისა და შეუდრეკლობის მაგალითი ეჩვენებინათ, მეფეს მიბაძეს 

და თავიანთ თავზე დაიწყეს ზრუნვა. 

პირადი კეთილდღეობა და უზრუნველყოფა საზოგადო კეთილ- 

დლეობას ანაცვალეს. ქვეყანა სრულმა დაქსაქსულობამ მოიცვა 
და სახელმწიფოს ორგანიზაცია განრღვეული ადამიანის სხეულს 

დაემსგავსა". . 

ასე დამარცხდა საქართველო, რომელიც დავით აღმაშენებლის 

და თამარის ბრძნული პოლიტიკის წყალობით აღიარებული იყო 

ახლო, აღმოსავლეთის ერთერთ უძლიერეს სახელმწიფოდ და დი- 
დი გავლენა ჰქონდა მოპოვებული საერთაშორისო პოლიტიკურ 

ცხოვრებაში. 

XXX 
ასეთ მძიმე ეპოქაში უხდებოდა ცხოვრება რრმანის მთავარ 

გმირს ცოტნე დადიანს, ვისაც ბედმა არგუნა ნათლის სვეტად 

აღმართულიყო იმ შავბნელ დროში და ისტორიაში შესულიყო 
როგორც კეთილშობილი რაინდობისა და დიდსულოვნების განუ- 

მეორებელი ნიმუში. 

სწორედ, ასეთ გმირებს ღვთის სწორს ეძახდნენ ძველი ბერძნე- 

ბი. რომანის დასაწყისშივე ოდიშის ნაზი და ლბილი ბუნების 

ფონზე გამოჩნდება ცოტნე და მკითხველის თვალწინ გაივლის 

მისი ბავშვობისა და ყრმობის წლები. 
ჩვენ წინ ცოცხლდება მომავალი გმირის მამა, თამარ მეფის 

ეპოქის გამოჩენილი სახელმწიფო მოღვაწე შერგილ დადიანი და 

დედა ·ცოტნესი ნათელა. 

ასეთ ოჯახურ გარემოში ჩამოყალიბდა მისი ხასიათი. აქ მიი- 

ღო ცოტნემ მაღალი მოქალაქეობრივი თვითშეგნების პირველი 

გაკვეთილები. 
ცოცხლად და საინტერესოდ არის დახატული ცოტნეს პირვე- 

ლი მასწავლებლები და დამრიგებლები: ვარდან დადიანი -– თა- 

მარის ვაზირყოფილი, აწ იღუმენი სამთავროს კარის ეკლესიისა, 

შემდეგ კარის მოძღვარი ივლიანე და მხატვარი მაკარიოსი. 

ეს ადამიანები დიდ შთაბეჭდილებას ახდენენ ცოტნეზე თავიან- 

თი ღრმააზროვანი შეგონებებით, მდიდარი ცხოვრებისეული გა- 

მოცდილებით. ისინი ზრდიან და წვრთნიან მას და ამზადებენ 

დიდი ცხოვრებისათვის. ' 

ირგვლივ ყველაფერი გმირობას მოითხოვს მისგან, აქეთკენ 

უბიძგებს მას მთელი ეს ხილული და უხილავი სამყარო. 

რაღაც მისტიკური ხმა დღენიადაგ ჩასძახის: „ახლა საქართვე- 

ლოს შენი ხმალი და სახელმწიფო ნიჭი სჭირდებაო... ადამიანის 

უკვდავება სამშობლოს სიყვარულში მდგომარეობს... შეიყვარე მოყ- 

ვასი შენი და სამშობლო შენი და ჯვარს ეცვი მისთვის“!.. 

რომანში დიდი მხატვრული უშუალობით და ფსიქოლოგიური 
სიღრმით არის გადმოცემული ცოტნეს ყრმობის სიზმრები და ის 

სიმბოლური ხილვები, სადაც სჩანს ბუნდოვანი კონტურები იმ 
რთული გზისა, რომელიც მას უნდა გაევლო, რათა ღრმა და 

წარუშლელი კვალი დაეტოქეებინა თავისი ერის ისტორიაში. 
ახლა არწივი! ცოტნეს კეთილი მდევარი" სული კაეკასიონის 

მაღალი მწვერვალებიდან გადმოხვეწილი. არწივი ამ რომანში ისე- 

თიეე როლს ასრულებს, როგორსაც ხორო ბერძნულ ტრაგედიებ- 
ში, 

ქართულ ლიტერატურაში არწივი მეტად მნიშვნელოვანი სიმ- 
ბოლური სახეა. აქ მარტო ვაჟა-ფშაველას მაგალითიც იკმარებ- 
და. 

XXX 
რომანში ვხედავთ, თუ როგორ ტრაგიკულად განიცდიან ქეეყ- 

ნის უბედურებას ცოტნე და მისი თანამზრახველნი ერისთავები. 
მათ მოსვენებას უკარგავს ის, რომ ქვეყანა ახლა ბარბაროსი 
დამპყრობლების მოხარკე გამხდარა. ციხე-ქალაქები და სხვა ად- 
გილები მონგოლთა ურდოს სათარეშოდ ქცეულა. 

მწერალი ქეეყნის გართულებულ საგარეო თუ საშინაო ვითა- 
რებას დიალოგების ხერხით გადმოგვცემს. 

ასე, მაგალითად, ოდიშის მთავრისა და სამცხის ერისთავ- 
ერისთავის ყვარყვარე ციხისჯვარელ-ჯაყელის დიალოგი ეს არის 
იგივე თვითმხილება იმ დანაშაულებრივი ქმედებისა, რომელიც 
ქვეყნის მმართველ წრეებს მიუძღვით თავიანთი ხალხის წინაშე. 

რა იყო მიზეზი ასეთი დაცემისა და სამარცხვინო დამარცხე- 
ბისა? რამ მოადუნა ვაზირებისა და ერისთავების პასუხისმგებ- 
ლობა ისე, რომ მტერმა ზედიზედ აიღო ყველა მნიშვნელოვანი 
ციხე-ქალაქი, ცალ-ცალკე დაიპყრო? – აი ის კითხვები, რომე-, 
ლიც მოსვენებას არ აძლევს ოდიშის მთავარს. 

„იმის მაგივრად, რომ ავაგი ვითარცა სამეფოს ამირსპასალა- 

რი თვითონ გაძლოლოდა მტერზე სრულიად საქართველოს ერთი- 
ან ლაშქარს, თავის ციხესა და მამულში ჩაიკეტა და მონგოლებ- 
თან ვაჟკაცურ ომს ქედისმოხრა არჩია". –– შეკავებული მრისხა- 

ნებით თქვა ციხისჯვარელმა. 
„როგორ უკუღმა შემობრუნდა საქართველოს ბედისტრიალი. 

სამეფო, რომელიც სხვებს შიშის ზარს სცემდა და რომელიც ჯერ 
კიდევ გუშინ იერუსალიმის განთავისუფლებაზე და ბაღდადის 
დაპყრობაზე ხორცშესხმისათვის ემზადებოდა, დღეს თვით იყო 
დაპყრობილი და დამხობილი. ქედზე მონგოლთა უღელი ედგა. 
მხარგრძელთა სამკვიდრო ანისი ურდოს სადგომადაა ქცეული“ 
– ასე ეუბნება მსახურთუხუცესი ვარამ გაგელი მანდატურუხუ- 

ცეს შანშე მხარგრძელს. ' 
ქვეყანა სრულმა დაქსაქსულობამ მოიცვა. ათაბაგი და ამირ- 

სპასალარი ავაგ მხარგრძელი საქართველოს ერთიანი ჯარის წი- 

ნამძღოლობის მაგიერ, უბრძოლველად თმობს თავის სამფლობე- 

ლოს. იგი მტერს გამოექცა და კაენის ციხეში ჩაიკეტა. მტერს 

დაუზავდა იმ დროს, როცა საქართველოს მეფე ჯერ კიდევ საო- 

მარ მდგომარეობაში იყო. 

ასე მოიქცა მსახურთუხუცესი ვარამ გაგელიც. თავს უშველა, 

აჭარაში გადაიხვეწა. მანდატურთუხუცესმა შანშე მხარგრძელმა 

მიატოვა ლორე და ანისი და მტერს უომრად ჩაბარდა, ამ გზას 

დაადგნენ ჰერეთ-კახეთის, ქართლის და ჯავახეთის ერისთავებიც. 

მტერმა უომრად აიღო შამქორი, ანისი, ლორე, დმანისი, სამშ- 

ვილდე და ახლა მტერს გზა გახსნილი ჰქონდა თბილისისაკენ. 
საქართველოს მეფის რუსუდანის ბრძანებით თბილისის ციხის- 

თავმა მუხასძემ დედაქალაქი მაშინათვე დასცალა და დაწვა რო- 

გორც კი მტერი დმანისს მოადგა. მონგოლებმა ხელთ იგდეს ფერ- 

ფლად ქცეული ქალაქი. 
ბედი უკუღმა დატრიალდა. დავით აღმაშენებლის მიერ ოთხას 

წლიანი მონობისაგან განთავისუფლებული თბილისი ისევ უცხო 

ძალის ხელში გადადის. 

ამ საყოველთაო დაცემულობის ჟამს მტკიცე ქედუხრელობას 

იჩენს სამცხის ერისთავთ-ერისთავი ყვარყვარე ცისისჯვარელი–- 

ჯაყელი. მან უბრძოლველად არ დათმო თავისი სამფლობელო. 

მედგარ წინააღმდეგობას უწევდა მტერს, მაგრამ ეს უშედეგო 

ჩანდა და ბოლოს გმირულმა სამცხემაც დაყარა იარაღი. 

ამგვარად, მთელი აღმოსავლეთ საქართველო ყველა სანაპირო 
ციხე-ქალაქებით და ყმადნაფიცი სამფლობელოებით მონგოლებმა 

დაიპყრეს. 

ქუთაისში გახიზნული მეფე რუსუდანი დაეზავა მონგოლებს. 

(1242 წ.) იკისრა ყოველწლიული ხარკი და სამხედრო ბეგარა. 

ზავის მიხედვით საქართველოს მეფის უფლება რჩებოდა ქვეყნის 

დაპყრობილ ნაწილებზედაც და ამით ქვეყანა გადაურჩა საშიშ 
დანაწილებას. 

რუსუდან მეფემ თავისი ერთადერთი შვილი დავითი დიდე- 
ბულთა ამალით გაგზავნა ყარაყორუმში საქართველოს მეფედ 

დასამტკიცებლად. 

XXX 
რომანში დიდი ადგილი აქვს დათმობილი ცოტნეს მონოლო- 

გებს, მის საუბარს თავის გულთან, თავის ფიქრებთან და ამ 

მზატვრული ხერხით რომანისტი გადაგვიშლის ეპოქის პოლიტი- 
კურ ვითარებას. 

„როგორ არ ვეცადე მტერს საერთო ძალით დავხეედროდით, 
მაგრამ ვინ მომცა მხარი? საქართველოს მთავრები თავიანთ ცი- 
ხეებში ჩაიკეტნენ და იმ ციხეების მიუდგომლობის იმედზე დამყა- 
რებულებმა ერთ დროშის ქვეშ გამოსვლა არ ინებეს. სხვა რომ 
ვერა გავაწყვე რა ციხისჯევარელს მივეშველე ჩემი ხალხით და 
ერთხანს მასთან ერთად ვებრძოდი რიცხვით აღმატებულ მტერს. 

მერე, როცა მესხეთის წინააღმდეგობა გასტეხეს, მონგოლებთან 
ლისხთიმერეთში გადმოუსვლელობის პირობა შევკარი და ნახევა- 
რი საქართველო გადავარჩინე ხარკს, აკლებას, აოხრებას". 

ოდიშის მთავარს მოსვენებას არ აძლევს წინაპართა საყვედუ- 
რის ხმა, მათი ჩვილი: ?“ 

„განა ძლიერ საქართველოს ხვარაზმელთა მოგერიება და უკუქ- 

ცევა არ შეეძლო? 
განა მონგოლებისათვის ასე სამარცხვინოდ უნდა დაგეთმოთ 

თქვენი მიწა-წყალი? 
ეს შეთქმულება ისე როგორ მოაწყვეთ, რომ აჯანყების წინა 

დღეს გამომჟღავნდა და დარტყმა მტერმა დაგასწროთ?“ 
ცოტნეს ტანჯავს სამშობლოს ბედი და ეძებს გამოხსნის გზებს. 

„უნდა ავჯანყდეთ. დამპყრობლები უნდა განვდევნოთ... საქართვე- 
ლოს ძველი დიდება აღვადგინოთ... ვიხსნათ ჩვენი ხალხი მოსპო- 
ბისა და გადაგვარებისაგან” – ასე ჩასძახის თავისი შინაგანი, 
იდუმალი ხმა ოდიშის მთავარს და მასვე შთააგონებს მებრძოლ 
ქართველ ხალსს, რომელიც მიუხედავად ძლიერი წინააღმდეგობი- 
სა არ ისვენებს, მას ბრძოლაზე ხელი არ აუღია, აჯანყების ალი 
ხან ერთგან ავარდება, ხან მეორეგან. 

საქართველოს მეფე რუსუდანი 1245 წელს გარდაიცვალა. დადგა 
უმეფობის ხანა. როგორც ვიცით, რუსუდან მეფემ თავისი შვილი 
დავითი დიდებულთა ამალის თანხლებით გაგზავნა ყაენის ურდო- 
ში საქართველოს მეფედ დასამტკიცებლად. 

ტახტის მემკვიდრე დავით რუსუდანის ძე დიდხანს დარჩა ურ- 
დოში და საქართველოში არაფერი იცოდნენ მის შესახებ. 

ქვეყნის წინაშე მწვავედ დადგა ტახტის კანონიერი მემკვიდრის 
საკითხი. სამეფო საგვარეულოდან ერთადერთი შთამომავალი და- 
ვით ლაშას ძე იყო. მას ქართველ ფეოდალთა ძლიერი ჯგუფი 
უჭერდა მხარს. და ის იყო, რუმის სასულტნოდან ჩამოიყვანეს 
დავით ლაშას ძე და დიდი ამალის თანხლებით გაგზავნეს ყაენის 

ურდოში საქართველოს მეფედ დასამტკიცებლად. 

ურდოში მათ დახედა დავით რუსუდანის ძე. ამგვარად, ერთის 
მაგივრად ორი ტახტის მემკვიდრე აღმოჩნდა. საკითხი მონგოლუ- 
რი სამართლის მიხედვით გადაწყდა და ორივე ტახტის მაძიებე- 
ლი, ორივე ტახტის მემკვიდრე დამტკიცებული იქნა საქართველოს 
მეფეებად. და ბოლო მოეღო უმეფობას. 

აღსანიშნავია ის გარემოება, რომ სამეფო ტახტის ამ. ორი 
მემკვიდრის ზურგს უკან მდგარ პოლიტიკურ პარტიებს „იმდენი 
სახელმწიფო შეგნება აღმოაჩნდათ, რომ საქართველო ერთმანეთ- 
ში არ გაუყვიათ. ორივე ბანაკი საქართველოს მთლიანობის თვალ- 
საზრისზე იდგა“ (ი. ჯავახიშვილი). 

ვინაიდან სახელიც ორივე მემკვიდრეს ერთნაირი ერქვა, გა- 
სარჩევად დავით ლაშას ძეს უწოდეს –“ ულუ, რაც მონგოლურად 
უფროსს ნიშნავს, ხოლო დავით რუსუდანის ძეს ეწოდა ნარინი, 
რაც უმცროსს ნიშნავს. აქ ასაკიც იქნა მხვედველობაში მიღებუ- 
ლი. · 

„მოვიდეს ტფილისს სიხარულით და შეკრბეს კათალიკოზნი და 
ყოველნი ეფისკოპოზნი და ყოველნი მთავარნი და ერისთაევნი, 
დასხდეს ტახტსა მამათა ტფილისს დავით და დავით ·ორნივე“ – 
ამბობს მემატიანე. 

ეს იყო 1249 წელს, ორივე მეფე თანხმობით განაგებდა ქვეყანას 
1249 წლიდან 1258 წლამდე. ქვეყანა მთლიან სახელმწიფოდ, სრუ- 

ლიად საქართველოდ დარჩა. ქვეყნის მართვა-გამგეობა ორივე 
მეფის სახელით წარმოებდა. მოიშალა მონგოლების მიერ შემოღე- 
ბული „დუმნობა“ და აღდგა საქართველოს სახელმწიფოებრიობა. 

უმეფოდ დარჩენილი საქართველო მონგოლებმა რვა დუმნად 
(ათიათასეულად) დაყვეს. პირველ დუმანს ჰერეთ-კახეთი და მისი 
აღმოსავლეთით მდებარე თემები შეადგენდა. და მის უფროსად 
ეგარსლან ბაკურცხელი დაინიშნა. მეორე დუმანს შეადგენდა ქვე- 
მო ქართლი, რომლის უფროსად ვარამ გაგელი ითვლებოდა. 
მესამე დუმანში სომხური თემები შედიოდა და მისი უფროსი 
შანშა მანდატურთუსუცესი იყო. მეოთხე დუმანი – შიდა ქართ- 
ლი –– გრიგოლ სურამელს ჰქონდა. მეხუთე დუმანი ჯავახეთი იყო 
– უფროსი გამრეკელი-თორელი. მეექვსე დუმანი –- მესხეთი 
ყვარყვარე ციხისჯვარელს ემორჩილებოდა. 

დასავლეთ საქართველო ორ დუმნად გაყვეს, რომელიც ექვემ- 
დებარებოდა ცოტნე დადიანს და რაჭის ერისთავს. 

რომანში გადმოცემულია, თუ რა დამღუპველი იყო ქვეყნისათ- 

ვის ის წესები, რომელიც მონგოლებმა შემოიღეს, დუმნისთავების 
მოვალეობას შეადგენდა ყოველწლიური ხარკის აკრეფა და მონ- 

გოლთა ბრძოლებში ლაშქრის გაყვანა. ეს მონგოლური წესები აქ 

ვერ განმტკიცდა. იგი მეტად ხანმოკლე ყოფილა. 

XXX 

ქართველი ხალხი ეძებს გზას, ეძებს გამოსავალს. ჯერ კიდევ 
უმეფობის ხანაში ქართველებს დიდი აჯანყებისათვის მზადება 
დაუწყიათ. 

უამთააღმწერელი ამ ამბავს ასე გამოგვცემს: 
„შეკრბეს ყოველნი მთავარნი საქართველოსანი კოსტას თავსა, 

იმერნი და ამერნი: ეგარსლან, ცოტნე დადიანი, ვარამ გაგელი, 
ყუარყუარე, კუპრი შოთა, თორღაი, ჰერეთ-კახნი, ქართველნი, 

თორელ-გამრეკელი, სარგის თმოგუელი, მესხნი და ტაოელნი და 
ყოველნი იტყოდეს: „რა ვყოთ? აღარა არს ნათესავი ქართველთა 
მეფეთა, რათა წინამძღვუარ გუექმნას და ვბრძოდეთ თათართა, 
და ჩუენ ერთიერთისაგან განდგომილ ვართ, ვერ წინააღვუდგებით 
თათართა და იგინი ბოროტად გუაჭირვებენ ესოდენ. რომელ ყო- 
ველთა წელთა ალმუთს წარვალთ ჭირთა და ყოველთა ღუაწლთა 
შემთხუევად. არა არს ღონე, დაღათუ უმეფო ვართ, არამედ 

'შევკრბეთ ყოველნი, და ვბრძოდით თათართა“. 
ამ ისტორიული შეთქმულების გმირია ცოტნე დადიანი „კაცი 

პატივოსანი და სათნოებიანი და ბრძოლასა შინა სახელოვანი. 
კაცი კეთილი და სრული საღმრთოთა და საკაცობოთა“. 

შეთქმულება მაშინათვე გაცემულ იქნა. დაუპატიმრებიბთ მისი 
მონაწილე დიდებულები და წაუყვანიათ ანისის მხარეში შირაკა- 
ვანს –– ყაენის მთავარ სადგომში. 

ქართველი დიდებულები უარყოფდნენ აჯანყების განზრახვას 
და შეკრების მიზეზად ხარკის საქმის მოწესრიგებას აცხადებდ- 
ნენ. ნოინის ბრძანებით შეთქმულები გააშიშვლეს და მცხუნვარე 
მზეზე დასხეს, რათა ამ გზით გამოეტეხათ ისინი. 

ცოტნე ამ დროს თავის საერისთავოში –– ოდიშში იყო წასუ- 
ლი ჯარის შესაკრებად. სამცხის საზღვართან, რკინის ჯვართან 
გაიგო მან შეთქმულების მარცხის ამბავი, ლაშქარი უკან გაის- 
ტუმრა და მაშინვე მიიღო გაბედული გადაწყვეტილება. უყოყმა- 
ნოდ დაადგა ანისის გზას. 

სწორედ აქედან იწყება ცოტნეს ლეგენდარული გმირობა. და 
რა იცოდა მაშინ, თუ რას მოუტანდა ეს ნაბიჯი თავის დამონე- 

ბულ ქვეყანას. 
ისევე როგორც რუბიკონი ყოველთვის მოაგონებს კაცობრიო- 

ბას სამყაროს უდიდესი მხედართმთავრის თამამ გადაწყეეტილე- 

ბას –-– „წილი ნაყარია", ასევე კოხტასთავი შთამომავლობას მუ- 
დამ მოაგონებს ოდიშის მთავრის გადაწყვეტილებას -–- იხსნას 
თანამოძმენი, თუნდაც საკუთარი სიცოცხლის ფასად, ეს არის 
მისი კატეგორიული იმპერატივი, რომელიც მას მარადიულ დიდე- 
ბას მოუტანს. 

„ცოტნე ქვაზე დაჯდა და გზას გახედა. ეს გზა უცბად ორად 
გაიყო: ერთი სიკვდილისაკენ მიდიოდა და ამ გზას სიმართლისა 
და დიდსულოვნების შუქი ანათებდა. მეორე გზა არარაობისაკენ 
მიემართებოდა... ეს გზა სიმხდალისა და სულმოკლეობის მღვრიე 
ნისლით იყო დანისნული. ცოტნეს უკვე არჩეული ჰქონდა სიკვდი- 
ლისაკენ მიმავალი გზა. მას მტკიცედ ჰქონდა გადაწყვეტილი: 
შეთქმულებს ცოცხლებს უნდა მივუსწრო, ან მათთან ერთად უნდა 
დავიღუპო“ –-– ვკითხულობთ რომანში. 

დაპატიმრებული ერისთავები არ ტყდებოდნენ, აჯანყების გან- 
ზრახვას უარყოფდნენ. გამოტეხვის მიზნით ნოინმა ბრძანა „გან- 
ძარცვა ყოველთა, მხართაშეკვრა სიცხესა შინა შიშველთა მოე- 
დანთა ზედა დასხდომა“. 

ვახუშტი ბატონიშვილის ცნობით ნოინმა მათ „წარსცხო თაფ- 
ლი" ტანჯვის გასაძლიერებლად და მწერების მოსაზიდად. 

ცოტნემ დაინახა თუ არა სასიკვდილოდ განწირული დიდებუ- 
ლები „გარდახდა ჰუნისაგან, და დააბნია სამოსელი თვისი, გან- 
შიშვლდა, და შეიკრა მხარნი და დაჯდა წარჩინებულთა თანა“ -– 
ამბობს მემატიანე. 

რომანში ეს ეპიზოდი აი როგორ არის წარმოდგენილი: 

„ცოტნე შეპყრობილებს მიუახლოვდა. წელს ზევით ტანთ გაიძ- 
რო და თაფლის წასმას შეუდგა. შეთქმულები გაოცებულნი მიაშ- 
ტერდნენ. 

– ცოტნე ხარ თუ მეჩვენება? – იკითხა ციხისჯვარელმა. 
– ცოტნე ვარ, ყვარყვარე ბატონო! დილა მშვიდობისა. 
– დილა მშვიდობისა მთავარო! –– გაისმა კანტიკუნტად. 
– შენც შეგიპყრეს, ლიხთიმერეთშიაც მოგწვდნენ? 
– არა, მე თვითონ მოვედი, ჩემი ფეხით. 

– გაგიჟდი ცოტნე? – შეიცხადა თორღვა ჰანკელმა. 
– სასიკვდილოდ როგორ მოდიოდი, ან თავს რად წირავდი, ან 

ცოლ-შვილს რატომ ღუპავ? –-– ამოიოხრა ციხისჯვარელმა. 
–- თქვენთან ფიცით ვიყავი შეკრული და სასჯელი რომ თქვენ- 

თან ერთად არ გამეზიარებინა, ან თქვენ რას იტყოდით, ან ხალხი 

და ქვეყანა. – აუღელვებლად თქვა ცოტნემ. თაფლის წასმას 
მორჩა და ხელ-ფეხის შეკვრას შეუდგა. 

– საქართველოში რა ამბავია. ხალხი ხომ არ აუწიოკები- 
ათ?– კითხულობს ეგარსლანი. 

– არ ვიცი. როგორც თქვენი შეპყრობის ამბავი შევიტყვე, 

მაშინვე ლაშქარი უკან გავაბრუნე და აქეთ გამოვეშურე. 
ჩარდასში მსხდომი მონგოლები შეჩოჩქოლდნენ. ვიღაც ზედმე- 

ტი მოემატათ – იყვირა ათისთაემა და ეზოსკენ დაეშვა. 
ცოტნეს ფეხები უკვე გაებაწრა და ახლა ხელების შეკვრაზე 

წვალობდა. 
ათისთავი თავს დაადგა. 
– შენ ვინ ხარ? 
– დუმნის თავი ცოტნე დადიანი. –– დინჯად მიუგო ოდიშის 

მთავარმა და გულზე დაკიდებულ ოქროს პაიცაზე ანიშნა. 
– შენ აქ არ იყავი და როგორ გაჩნდი? 
– მეც მათთან ერთადა ვარ. ნოინებს მოახსენე, რომ ჩემი 

ნებით მოვედი უდანაშაულოდ შეპყრობილ ქართველ მთავრებთან 
ერთად თავის სამართლებლად. 

– შენი ნებით საწამებლად მოხვედი? – გაიკვირვა მონგოლმა. 
– ჩემი ნებით, რამე თუ მეც მათსავით მართალი ვარ და 

უდანაშაულო. მოახსენე ნოინებს, რომ ხარკის შესაკრებად შეყ- 
რილ მთავრებთან მეც ვიყავი კოხტასთავს. ჩვენ მონგოლთა წინა- 
აღმდეგობის განზრახვა არა გექონია და, თუ ტყუილუბრალოდ 
სჯიან ქართველ მთავრებს, დაე მეც მათთან ერთად დავისაჯო“. 

ცოტნეს მოქმედებას დიდი შთაბეჭდილება მოუხდენია მონგო- 
ლებზე. ისინი დარწმუნებულან ქართველი მთავრების სიმართლე- 
ში და ყველანი გაუნთავისუფლებიათ. 

ასე იხსნა ოდიშის მთავარმა თანამოძმენი. 
ძველი ისტორიკოსის სიტყვებით ეს იყო „საქმე საკვირველი და 

ყოვლისა ქებისა ღირსი". 
საწამებელ ველზე ცოტნეს მონახავს არწივი ––- თავისი კეთილი 

მდევარი სული. 
„ზეცამ გრიალი მოიღო, არწივი მოფრინდა და ცოტნეს მკერ- 

დზე დაეცა. სული და სხეული აავსო საამო სითბომ და ნეტარმა 
სიმშვიდემ. თბილი, ტკბილი ჟრჟოლა მოედო და ბურანმა იმ 
არწივის ფრთებივით დაარწია და თვალმიუწვდომელი სიმაღლი- 
საკენ დასძრა ცხელ მიწას და საკუთარ სხეულს მოცილებული, 
ზმანებაში წასული და უკვე გონდაკარგული ვაჟკაცი". 

გრიგოლ აბაშიძე რომანისათვის დართულ წერილში აღნიშ- 
ნავს, რომ მემატიანემ ცოტნე დადიანის თავგადასავალის თხრობა 
იქ შეწყვიტა, როცა იგი „თვისი ცხოვრების ყველაზე ლამაზ და 

ღირსსახსოვარ საფეხურზე შედგა, როცა თავისი კეთილშობილე- 
ბით და გმირობით ამაღლებულმა დაცემული ქართველებიც აა- 
მაღლა და უკვდაეებას აზიარა“. 

და მწერალმაც სწორედ აქ დასვა თავისი რომანის დამამთავ– 
რებელი წერტილი. 

XXX 
რთულია აღნიშნული რომანის მხატვრული სტრუქტურა. გრი- 

გოლ აბაშიძე მიმართავს მსოფლიო ლიტერატურაში ცნობილ მხატ- 
ვრულ ხერსს, როგორიცაა ჩართული ნოველა. ასეთია „მე მოვკალ 
ჩაღატა“. „ეგარსლან ბაკურციხელი“, „თორღვა პანკელი“. .-თითო- 

ეული მათგანი წარმოადგენს დამოუკიდებელ მხატვრულ ესსეს. 
მაგრამ ეს როდი უშლის ხელს სიუჟეტის ლოგიკურ განვითარე- 

ბას, სადაც მთავარი ისტორიული გმირის თავგადასავალი კომ- 
პოზიციურად შემკვრელ და სიუუეტის გამაერთიანებელ როლს 
ასრულებს. ჩართული ნოველები ორგანულად ერწყმის თხრობის 
ძირითად ხაზს და მკითხველი მას ღებულობს როგორც სიუჟეტის 
ბუნებრივ გაგრძელებას. 

ამავე დროს ეს ჩართული ნოველები როდი ზღუდავს ავტორის 
უფლებას და მის ადგილს თხრობაში. მწერალი თავისი გმირების 
ზურგს უკან როდი დგას, არამედ ყველა გადამწყვეტ მომენტში 
მკვეთრად ისმის მისი სმა. 

XXX 
გრიგოლ აბაშიძეს მუშაობა უხდებოდა არა მარტო როგორც 

მხატვარ შემოქმედს, არამედ როგორც მეცნიერ ისტორიკოსსაც. 
მთავარი ისტორიული წყარო რომანისტისათვის იყო ჟამთააღ- 

მწერელის თხზულება. 
კოხსტასთავის შეთქმულებაზე და ცოტნეს გმირობაზე ცნობა 

ჟამთააღმწერელის გარდა არცერთ სხვა წყაროს არ შემოუნახავს 
არც ქართულს და არც უცხოურს. ეს ეპიზოდი ჟამთააღმწერელს 

მეტად მოკლედ და ლაკონიურად აქვს გადმოცემული. 
გარდა ჟამთააღმწერელისა, გრიგოლ აბაშიძეს გამოყენებული 

აქვს ვახუშტი ბატონიშვილის, პლანო კარპინის, ჯუვეინის, ნესევის 

'ცნობები და ამ გზით ავსებს არსებულ ხარვეზებს და ამდიდრებს 
ჩვენს წარმოდგენას აღნიშნულ ეპოქაზე. და, რაც მთავარია, საკუ- 

თარ მდიდარ მხატვრულ ფანტაზიაზე დაყრდნობით მწერალმა 
შეძლო ეჩვენებინა ის, რაზედაც დუმს ისტორია, მაგრამ რაც 
აუცილებლად უნდა მომხდარიყო. 

უნდა ითქვას, რომ ამ რომანში არაფერია ისეთი, რომელიც 
ეწინააღმდეგებოდეს ისტორიულ ფაქტებს ეპოქის მხატვრული გა- 
აზრების თვალსაზრისით. 

XXX 

როგორ არის აქ გადაწყვეტილი ის სპეციფიკური საკითხები, 
რომელიც აუცილებლად წამოიჭრება ისტორიული რომანის ავ- 
ტორის წინაშე? როგორც, მაგალითად, ეპოქის ეთნოგრაფიულ – 

ყოფითი აქსესუარი, მისი კოლორიტი და, რაც მთავარია, ენობ- 

რივი ფენომენი. 
რომანისათვის დართულ წერილში გრიგოლ აბაშიძე ამბობს, 

რომ მისთვის მთავარი იყო ეპოქის სულის გადმოცემა და არა 
დოკუმენტების აღდგენა, არა ანტიკვარულ – არქეოლოგიური 

რესტავრაცია ეპოქისა. 
ახლა რაც შეეხება ისტორიული რომანის ავტორის ენობრივ 

პოზიციას. გრიგოლ აბაშიძეს ისტორიულ პერსონაჟთა მეტყველე- 
ბაში არ მიაჩნია აუცილებელ საჭიროებად ძველი ენობრიეი ფორ- 
მებისა და ნორმების დაცვა. და კიდევაც ამ რომანში ისტორიული 
გმირების მეტყველება მიმდინარეობს მეოცე საუკუნის სალიტერა- 
ტურო ენაზე. 

„ისტორიული რომანის წერისას აღებული ეპოქის ენობრივი 
ფორმებით გატაცება რომ ფუნქციას მოკლებულია, ეს ნაწარმოე- 
ბის უცხო ენაზე თარგმნისას უპირველესად გეცემა თვალში. მთარ- 
გმნელი იძულებულია ძველი ენით დაწერილი პასაჟები, ჩვეულებ- 
რივ თანამედროვე ენაზე გადმოიტანოს და ცოცხალი სამეტყველო 
ენით თარგმნოს. ქართულ ენას ამ მხრივ განსაკუთრებული მდგო- 
მარეობა აქვს და ისტორიული ნაწარმოების შექმნისას ქართელ 
რომანისტს ცოტა შეღავათი ეძლევა... ძველი ქართული ჩვენთვის 

ჯერ კიდევ მისაწვდომია... –– აღნიშნავს მწერალი. 
რომანში ბევრია მუქი ფერი, ბევრია ტრაგიკული კონფლიქტე- 

ბით სავსე პასაჟები. და მაინც მასში ძლიერია ოპტიმისტური 
სულის ქროლვა. მკითხველი ხედავს, რომ აქ დიდი მხატვრის 
ინტუიციით არის გააზრებული საქართველოს ისტორიული ბედი. 

